
ᓄᓇᕗᑦ ᒪᓕᒐᓕᐅᕐᕕᖓ 
 

ᐅᖃᖅᑎ 
ᐊᖓᔪᖅᑳᖅ ᔭᐃᒥᓯ ᐋᕆᐊᒃ  

(ᐅᖅᑯᒻᒥᐅᑦ) 
 

ᓯᕗᓕᖅᑎ ᐄᕙ ᐋᕆᐊᒃ 
(ᐃᖃᓗᐃᑦ ᑲᓇᓐᓇᖓ) 

ᓯᕗᓕᖅᑎ; ᒥᓂᔅᑕ ᖁᑦᑎᓐᓂᖅᐹᑦ 
ᑲᑎᒪᔨᖏᓐᓄᑦ ᐊᒻᒪᓗ 

ᒐᕙᒪᐅᖃᑎᒌᑦᑐᓕᕆᓂᕐᒧᑦ; ᒥᓂᔅᑕ 
ᑲᒪᒋᔭᓕᒃ ᐊᕐᓇᐃᑦ 

ᑲᑎᒪᔨᕐᔪᐊᖏᓐᓂᑦ; ᒥᓂᔅᑕ 
ᑲᒪᒋᔭᓕᒃ ᓄᓇᑖᖅᐸᓕᐊᔪᓕᕆᓂᕐᒧᑦ 

ᒥᓂᔅᑕ 
ᐋᓐᓂᐊᖃᕐᓇᓐᖏᑦᑐᓕᕆᓂᕐᒧᑦ 

ᐃᓄᓕᕆᓂᕐᒧᓪᓗ; ᒥᓂᔅᑕ ᑲᒪᒋᔭᓕᒃ 
ᐃᖅᑲᓇᐃᔭᖅᑎᓄᑦ 

ᐊᑦᑕᓇᖅᑕᐃᓕᔪᓕᕆᓂᕐᒧᑦ 
ᑕᐅᖅᓯᖅᑕᐅᓂᖏᓐᓄᓪᓗ 

ᐃᑯᒻᒪᖅᑯᑏᑦ ᐊᑭᖏᓐᓂᑦ ᕿᒥᕐᕈᔩᑦ 

ᑲᑎᒪᔨᖏᓐᓂᑦ 
 

ᕌᓐ ᐃᐊᓕᐊᑦ 
(ᖁᑦᑎᒃᑐᖅ) 

(ᑲᖏᖅᖠᓂᐅᑉ ᓂᒋᐊ - ᑎᑭᕌᕐᔪᐊᖅ) 

ᒥᓂᔅᑕ ᓄᓇᓕᓐᓂᑦ ᐊᒻᒪ 
ᒐᕙᒪᒃᑯᓐᓂᑦ ᐱᔨᑦᑎᕋᖅᑐᓕᕆᓂᕐᒧᑦ; 

ᒥᓂᔅᑕ ᐃᑯᒻᒪᖅᑯᑎᓕᕆᓂᕐᒧᑦ 
 

ᔮᓐ ᓂᓐᖓᖅ 
(ᐊᑯᓪᓕᖅ) 

 
ᔮᓂ ᓂᖏᐅᖓᓐ 

(ᓇᓄᓕᒃ) 
ᐅᖃᖅᑎᐅᑉ ᑐᓪᓕᐊ, ᐃᒃᓯᕙᐅᑕᖅ 
ᑲᑎᒪᔨᑕᐃᓐᓇᐃᑦ ᑲᑎᒪᔨᖏᓐᓄᑦ 

 
ᐹᓪ ᐅᑲᓕᖅ 

(ᐃᖃᓗᐃᑦ ᐱᖓᓐᓇᖓ) 
ᐃᒃᓯᕙᐅᑕᐅᑉ ᑐᓪᓕᐊ, 

ᑲᑎᒪᔨᑐᐃᓐᓇᐃᑦ ᑲᑎᒪᔨᖏᑦ 
 

ᐊᖓᔪᖅᑳᖅ ᑮᑦ ᐲᑕᓴᓐ 
(ᐃᖃᓗᒃᑑᑦᓯᐊᖅ) 

ᒥᓂᔅᑕ ᑮᓇᐅᔭᓕᕆᓂᕐᒧᑦ, 
ᐃᒃᓯᕙᐅᑕᖅ, ᑮᓇᐅᔭᓂᑦ 

ᐊᐅᓚᑦᑎᓂᕐᒧᑦ ᑲᑎᒪᔨᖏᓐᓄᑦ; 
ᒥᓂᔅᑕ ᒪᓕᒐᓕᕆᓂᕐᒧᑦ 

 
ᐋᓚᓐ ᕋᒻᐴᑦ 
(ᑕᓯᐅᔭᕐᔪᐊᖅ) 

 
 

 

ᕗᕆᑦ ᓯᐊᓪ 
 (ᕿᑭᖅᑖᓘᑉ ᓂᒋᐊ) 
ᐃᒃᓯᕙᐅᑕᐅᑉ ᑐᓪᓕᐊ, 

ᑲᑎᒪᔨᑐᐃᓐᓇᐃᑦ ᑲᑎᒪᔨᖏᑦ 
 

ᐊᖓᔪᖅᑳᖅ ᑖᓂᐅᓪ ᓯᐅᑦᓴᒃ 
(ᐊᕐᕕᐊᑦ) 

ᒥᓂᔅᑕ ᐊᕙᑎᓕᕆᓂᕐᒧᑦ; ᒥᓂᔅᑕ 
ᐃᖅᑲᓇᐃᔭᖅᑐᓕᕆᓂᕐᒧᑦ; ᒥᓂᔅᑕ 
ᑲᒪᒋᔭᓕᒃ ᓄᓇᕗᑦ ᓯᓚᑦᑐᖅᓴᕐᕕᒻᒥ 

ᒐᕙᒪᒃᑯᑦ ᒪᓕᒐᓕᐅᕐᕕᒻᒥ 
ᓯᕗᒃᑲᖅᑕᖅᑎᖓ; ᒥᓂᔅᑕ 

ᐃᓕᓐᓂᐊᖅᑐᓕᕆᓂᕐᒧᑦ; ᒥᓂᔅᑕ 
ᐃᓕᖅᑯᓯᓕᕆᓂᕐᒧᑦ; ᒥᓂᔅᑕ 
ᐅᖃᐅᓯᓕᕆᓂᕐᒧᑦ; ᒥᓂᔅᑕ 
ᓄᓇᖃᖅᑳᖅᓯᒪᔪᓕᕆᓂᕐᒧᑦ 

 

ᐊᖓᔪᖅᑳᖅ ᐲᑕ ᑕᑉᑑᓇ 
(ᖁᕐᓗᖅᑑᖅ) 

ᓯᕗᓕᖅᑎᐅᑉ ᑐᓪᓕᐊ; ᒥᓂᔅᑕ 
ᐱᕙᓪᓕᐊᔪᓕᕆᓂᕐᒧᑦ 
ᐃᖏᕐᕋᔪᓕᕆᓂᕐᒧᓪᓗ 

 
ᐊᖓᔪᖅᑳᖅ Hᐊᓐᑐ ᑐᑐ 

(ᐃᖃᓗᐃᑦ ᕿᑎᐊ) 
ᒥᓂᔅᑕ ᑲᒪᒋᔭᓕᒃ ᓄᓇᕗᒥ 

ᐃᓪᓗᓕᕆᔨᕐᔪᐊᒃᑯᓐᓂᑦ; ᒥᓂᔅᑕ 
ᑲᒪᒋᔭᓕᒃ ᖁᓪᓕᖅ 

ᐃᑯᒻᒪᖅᑯᑎᓕᕆᔨᒃᑯᓐᓂᑦ; ᒥᓂᔅᑕ 
ᑲᒪᒋᔭᓕᒃ ᐊᖏᕐᕋᖃᓐᖏᑦᑐᓕᕆᓂᕐᒥᒃ  

ᐊᐅᓚᑦᑎᔩᑦ 
ᐊᓪᓚᑦᑎ  
ᔮᓐ ᑯᐊᒃ 

 

ᐊᓪᓚᑦᑎᐅᑉ ᑐᓪᓕᐊ 
ᓈᓐᓯ ᑐᐱᖅ 

ᐊᓪᓚᑦᑎᐅᑉ ᐃᑲᔪᖅᑎᐊ 
ᓯᑏᕙᓐ ᐃᓄᒃᓱᒃ 

ᒪᓕᒐᓕᕆᔨ 
ᒪᐃᑯᓪ ᓵᓐᑐᓗ 

ᐃᖅᓱᒃᑎ 
ᓴᐃᒪᓂᖅ ᕿᓚᕝᕙᖅ 

ᑲᑎᒪᐅᑎᓂᒃ ᐋᖅᑭᒃᓱᐃᔩᑦ 
ᐃᓐᓂᕐᕕᒃ ᐃᑲᔪᖅᑏᑦ  

 

ᑎᑎᖅᑲᒃᑯᕕᒃ 1200 

ᐅᖄᓚᐅᑖ (867) 975-5000 ᓱᒃᑲᕈᑖ (867) 975-5190 ᐊᑭᖃᓐᖏᑦᑐᖅ (877) 334-7266 
ᖃᕆᓴᐅᔭᑎᒍᑦ ᑐᕌᕈᑎᖓᑦ: www.assembly.nu.ca

ᐃᖃᓗᐃᑦ, ᓄᓇᕗᑦ 
ᓇᒡᒐᔾᔭᐅ, ᒫᑦᓯ 8, 2010 

ᒪᓕᒐᓕᐅᖅᑏᑦ ᐅᐸᒃᑐᑦ: 
ᓯᕗᓕᖅᑎ ᐄᕙ ᐋᕆᐊᒃ, ᐅᖃᖅᑎ ᔭᐃᒥᓯ ᐋᕆᐊᒃ, 
ᔭᐃᒥᓯ ᐊᕐᕚᕐᓗᒃ, ᒨᓯᓯ ᐊᐅᐸᓗᒃᑐᖅ, ᐊᖓᔪᖅᑳᖅ 
ᑕᒑᖅ ᑰᓕ, ᕌᓐ ᐃᐊᓕᐊᑦ, ᐋᑕᒥ ᖁᒻᒧᐊᑦᑐᖅ, 
ᐊᖓᔪᖅᑳᖅ ᓗᐊᓐ ᑯᓱᒐᖅ, ᔮᓐ ᓂᓐᖓᖅ, ᔮᓂ 
ᓂᖏᐅᖓᓐ, ᐊᖓᔪᖅᑳᖅ ᑮᑦ ᐲᑕᓴᓐ, ᐋᓚᓐ ᕋᒻᐴᑦ, 
ᕗᕆᑦ ᓯᐊᓪ, ᐊᖓᔪᖅᑳᖅ ᑖᓂᐅᓪ ᓯᐅᑦᓴᒃ, 
ᐊᖓᔪᖅᑳᖅ ᐲᑕ ᑕᑉᑑᓇ, ᐊᖓᔪᖅᑳᖅ ᕼᐊᓐᑐ ᑐᑐ. 
 
ᑲᑎᒪᔾᔪᑎᒃᓴᖅ 1: ᑐᒃᓯᐊᕐᓂᕐᒧᑦ ᒪᑐᐃᖅᑕᐅᓂᖓ 
 
ᐅᖃᖅᑎ (ᐊᖓᔪᖅᑳᖅ ᔭᐃᒥᓯ ᐋᕆᐊᒃ)(ᑐᓵᔨᑎᒍᑦ): 
ᖁᔭᓐᓇᒦᒃ, ᒥᔅᑕ ᐃᐊᓕᐊᑦ ᑐᒃᓯᐊᓂᕐᒧᑦ 
ᒪᑐᐃᖅᓯᖁᓂᐊᕋᒃᑯ. ᒥᔅᑕ ᐃᐊᓕᐊᑦ. 
 
>>ᑐᒃᓯᐊᖅᑐᑦ 
 
ᐅᖃᖅᑎ: ᖁᔭᓐᓇᒦᒃ, ᒥᔅᑕ ᐊᐃᓕᐊᑦ. 
ᐅᓐᓄᓴᑦᑎᐊᕙᒃᑯᑦ ᓯᕗᓕᖅᑏ, ᐊᕐᓇᐃᑦ 
ᐅᓪᓗᕆᑎᓪᓗᓂᐅᒃ ᐅᓐᓄᓴᖃᑦᑎᐊᒃᑲᓐᓂᕆᑦ 
ᐊᒻᒪᑦᑕᐅᖅ ᒥᓂᔅᑕᐃᑦ, ᒪᓕᒐᓕᐅᖅᑎᐅᖃᑎᒃᑲ, 
ᓄᓇᕗᒻᒥᐅᑦ, ᑲᖏᑦᑐᒑᐱᒻᒥᐅᑦ 
ᑕᑯᓐᓇᕈᓐᓇᓯᖅᑰᕐᒪᑕ, ᐊᓕᐊᓇᐃᑦ, 
ᐅᓐᓄᓴᖃᑦᑎᐊᕆᑦᓯ. 
 
ᐊᒻᒪᑦᑕᐅᖅ ᑐᓐᖓᓱᖁᑦᑎᐊᕆᓪᓗᒍ 
ᑕᕝᕙᓃᖃᑦᑕᓚᐅᕐᖏᒻᒪᑦ ᐱᓇᓱᐊᕈᓯᐅᓚᐅᖅᑐᒥ, 
ᒥᔅᑕ ᐊᕐᕚᕐᓗᒃ, ᐋᑐᕚᒥ ᐋᓐᓂᐊᕕᖕᒥ 
ᑕᑯᔭᐅᕕᒃᓴᖃᓚᐅᕐᒪᑦ ᐋᑐᕚᒦᑲᐃᓐᓇᓚᐅᕐᒪᑦ ᒫᓐᓇ 
ᑕᕝᕙᓃᖃᑎᒋᑦᑎᐊᓕᕐᒥᒐᑦᑎᒍ ᑐᓐᖓᓱᑦᑎᐊᕆᑦ. 
 
(ᑐᓵᔨᑎᒍᑦ) ᒪᓕᒐᓕᐅᖅᑏᑦ, ᖃᐅᔨᒪᓂᐊᖅᑯᓯ ᑕᒫᓂ 
ᐱᓇᓱᐊᕈᓯᕐᒥ ᑖᒃᑯᐊ ᐱᔨᑦᑎᕋᖅᑎᕗᑦ 795 
ᐃᖃᓗᓐᓂ ᐅᓇᑕᖅᑎᔅᓴᕋᓛᑦ ᐊᒻᒪᓗ 
ᐊᔾᔨᓕᐅᕆᔪᓐᓇᑎᑦᑎᖃᑦᑕᕐᓂᐊᕐᒥᔪᖓ 
ᐱᒋᐊᓕᕋᑖᕐᓂᑎᓐᓂ ᐅᓪᓗᒦᓛᒃ.  

 
>>ᐸᑦᑕᑐᖅᑐᑦ 
 
ᒪᓕᒐᓕᐅᖅᑏᑦ, ᑲᔪᓯᓚᐅᖏᓂᑦᑎᓐᓂ ᐅᑯᓂᖓ 
ᑐᓴᖅᑎᑦᑎᔪᒪᔪᖓ, ᑲᒥᓴᓇᐅᔪᒥᒃ ᑎᑎᖅᑲᕐᒥᒃ 
ᐱᖅᑲᐅᔭᓐᓂᒃ. 
 

ᑮᓇᐅᔭᓕᕆᓂᕐᒧᑦ ᑐᓴᒐᒃᓴᖅ 
 
ᐊᖓᔪᖅᑳᖅ ᔭᐃᒥᓯ ᐋᕆᐊᒃ, ᓯᕗᓕᖅᑎ 
ᒪᓕᒐᓕᐅᕐᕕᒃ ᓄᓇᕘᒥ 
ᐃᖃᓗᐃᑦ, ᓄᓇᕗᑦ 
X0A 0H0 
 
ᐅᖃᖅᑏ, ᐅᖃᐅᔾᔨᒍᒪᕗᖓ ᐅᐱᒋᔪᒪᓪᓗᒋᑦ 
ᒪᓕᒐᓕᐅᖅᑎᐅᔪᑦ ᓄᓇᕗᒻᒥ ᐅᑯᐊ 
ᐊᖏᖅᑕᐅᓂᖏᓐᓂᒃ ᐱᖓᔪᐊᓂᒃ ᑲᑎᒪᓂᖓᓂ, 
ᐱᖓᔪᐊᓂᒃ ᒪᓕᒐᓕᐅᖅᑏᑦ: 
 

• ᒪᓕᒐᒃᓴᖅ 22, ᑮᓇᐅᔭᑦ ᓴᓂᕐᕙᒃᑕᐅᓯᒪᔪᑦ 
(ᐊᐅᓚᓂᖏᓐᓄᑦ ᒪᑭᒪᓂᖏᓐᓄᑦ) ᒪᓕᒐᖅ, 
2010-11 

 
• ᒪᓕᒐᒃᓴᖅ 23, ᐃᓚᒋᐊᕈᑕᐅᔪᑦ ᑮᓇᐅᔭᑦ 

(ᐊᐅᓚᓂᖏᓐᓄᑦᒪᑭᒪᓂᖏᓐᓄᑦ) ᒪᓕᒐᖅ, 
ᓈᓴᐅᑎᓕᒃ 2, 2009-10 

 
ᑎᑎᕋᖅᑐᖅ ᐋᓐ ᒥᑭᔾᔪᒃ ᕼᐋᓐᓴᓐ ᑲᒥᓴᓇ ᓄᓇᕗᒥ. 
 
ᑲᑎᒪᔾᔪᑎᔅᓴᕗᑦ 2, ᑮᓇᐅᔭᐃᑦ ᐊᑐᖅᑐᔅᓴᐃᑦ, 
ᒥᓂᔅᑕ ᑮᓇᐅᔭᓕᕆᔨᒃᑯᓐᓄᑦ, ᐊᖓᔪᖅᑳᖅ ᑮᑦ 
ᐲᑕᓴᓐ. 
 

ᑲᑎᒪᔾᔪᑎᒃᓴᖅ 2: ᑮᓇᐅᔭᐃᑦ ᐊᑐᖅᑐᒃᓴᐃᑦ 
 
ᐊᖓᔪᖅᑳᑉ ᐅᖃᐅᓯᖓ 097 - 3(2): 2010-11 

ᓄᓇᕗᑦ ᒐᕙᒪᒃᑯᑦ ᑮᓇᐅᔭᖅᑐᕈᑎᒃᓴᖓᑦ 
(ᐲᑕᓴᓐ) 

 
ᐊᖓᔪᖅᑳᖅ ᑮᑦ ᐲᑕᓴᓐ (ᑐᓵᔨᑎᒍᑦ): ᖁᔭᓐᓇᒦᒃ, 
ᐅᖃᖅᑏ. ᐅᓪᓗᒥ ᓂᑯᕕᑉᐳᖓ  

ᒐᕙᒪᒃᑯᑦ ᑮᓇᐅᔭᖅᑐᕈᑎᔅᓴᖏᑦ ᐊᕐᕌᒍᐊᓄᑦ 2010-
11. ᐅᓪᓗᒥ ᓇᓗᓇᐃᖅᓯᓂᐊᖅᑐᖓ ᖃᓄᖅ 
ᒐᕙᒪᒃᑯᑦ ᑕᒪᒃᑯᓄᖓ ᐊᖏᖅᓯᒪᓂᕆᔭᒥᓐᓄᑦ 
ᐊᐅᓚᓂᐊᕐᒪᖔᑕ. ᑖᓐᑯᐊ ᒐᕙᒪᒃᑯᑦ 
ᓇᓗᓇᐃᖅᑕᐅᓯᒪᔪᑦ ᑕᒪᑉᑕᒥᒃ: ᐱᓕᕆᓂᒃ 
ᓯᕗᓂᑦᑎᓐᓄᑦ ᐱᐅᓯᕚᓪᓕᖁᓪᓗᒋᑦ ᐃᓅᓯᖏᑦ 
ᓄᓇᕗᒻᒥᐅᓂᒃ.  
 
ᐊᕙᑎᑦ ᐊᕐᕌᒍᑦ ᐊᓂᒍᖅᐸᑕ ᑕᑯᖃᑦᑕᓛᖅᑐᒍᑦ 
ᐃᓚᒌᓂᒃ ᖃᓄᐃᖏᑎᐊᖅᑐᓂᒃ ᖁᕕᐊᓱᒃᑐᓂᒃ 
ᓄᓇᓕᐅᔪᑦ ᐃᒻᒥᓂᒃ ᒪᑭᒪᔪᓐᓇᖅᑐᑦ ᒪᓕᒃᑐᒋᑦ 
ᐃᓄᐃᑦ ᓱᓕᔪᕆᔭᖏᑦ. ᓄᓇᕗᑦ ᐃᓕᓴᕆᔭᐅᓯᒪᔪᑦ 
ᐊᔾᔨᐅᖏᑦᑐᒥᒃ ᐃᓕᖅᑯᓯᖃᕐᓂᖅ ᑲᑐᔾᔨᖃᑎᒌᓂᒃ 
ᐊᒻᒪᓗ ᐃᑲᔪᓐᓂᑎᓐᓂᒃ ᑲᓇᑕᒧᑦ ᓯᓚᖅᔪᐊᕐᒧᓪᓗ. 
ᑖᓐᓇ ᑕᐅᑐᓐᖑᐊᓚᐅᕐᓚᕗᑦ ᖁᓚᓐᖏᑎᐊᕐᓗᑕ 
ᐱᔪᓐᓇᓂᐊᖅᑕᑎᓐᓂᒃ ᐊᒻᒪᓗ ᐃᓚᖏᑦ 
ᐊᑦᑕᕐᓇᖃᑦᑕᓂᐊᕐᒥᔫᒐᓗᐊᑦ 
ᐊᖅᑯᓵᖃᑦᑕᓂᐊᖅᑕᕗᑦ.  
 
ᑮᓇᐅᔭᑦ ᐊᑐᖅᑐᔅᓴᐃᑦ ᐊᑐᕈᒫᓐᓂᐊᖅᑐᒍᑦ $1.3 
ᐱᓕᐊᓐᓂᒃ. ᑖᒃᑯᐊ ᑕᐃᒪᐃᓗᐊᖅᑎᒌᑦᑐᑦ. 
 
>>ᐸᑦᑕᑐᖅᑐᑦ 
 
ᓱᒻᒪᑦ ᑕᐃᒪᐃᓕᐅᖅᑭᑕ? ᐅᖃᖅᑏ, ᐄ, ᑕᒪᓐᓇ 
ᑲᑕᒃᓯᒪᓂᖅ ᑮᓇᐅᔭᑎᒍᑦ ᓄᖑᑉᐸᓪᓕᐊᔫᒐᓗᐊᖅ 
ᑭᓯᐊᓂ ᑐᐊᕕᖅᑐᒥᒃ ᐱᕈᖅᐸᓕᐊᖏᒻᒪᑦ. 
ᓇᒥᑐᐃᓐᓇᖅ ᒐᕙᒪᒃᑯᑦ ᓇᑲᑎᕆᕙᓪᓕᐊᒻᒪᑕ ᐊᒻᒪᓗ 
ᐊᑭᓕᔅᓴᓂᑉᐸᓪᓕᐊᓪᓗᑎᒃ ᐅᕙᒍᓪᓕ 
ᑎᑭᓐᓂᐊᑦᑐᔅᓴᕗᑦ ᐊᑭᓕᔅᓴᕗᑦ $44 ᒥᓕᐊᓂᒃ 
ᑕᒫᓂ ᐊᕐᕌᒍᒥ. $15 ᒥᓕᐊᓂᒃ ᖄᖏᐅᑎᓯᒪᔪᓂᒃ 
ᐱᔾᔪᑎᒋᔭᖓ $8 ᒥᓕᐊᕌᓚᐅᕐᖓᑦ 
ᓄᕙᓐᓄᐊᔾᔪᐊᕐᒧᑦ. ᑕᐃᒪᓕ ᐊᕐᕌᒎᓛᖅᑐᒥ 
ᑕᐃᒪᐃᓪᓗᐊᖁᓪᓗᒋᑦ $55 ᒥᓕᐊᓂᒃ 
ᓴᓂᕐᕙᐃᓯᒪᔪᒍᑦ ᑐᐊᕕᓐᓇᖅᑐᓕᕆᓂᒻᒧᑦ 
ᐋᓐᓂᐊᖃᕐᓇᓐᖏᑦᑐᓕᕆᓂᒻᒧᑦ ᐊᑐᓐᓂᐊᖅᑐᒥ. 
ᐊᒻᒪᓗ ᓇᑉᐸᕆᓗᐊᖅᑕᖏᑦ ᐊᑐᕐᓂᐊᖅᑐᒋᑦ 
ᑕᒪᒃᑯᐊ ᐊᑭᑦᑐᓗᐊᓚᐅᓐᖏᓐᓂᖏᓐᓂ ᐅᖅᓱᐊᓗᐃᑦ 
ᐊᒻᒪᓗ ᒐᕙᒪᒃᑯᑦ ᐊᑐᖃᑦᑕᕐᓂᐊᖅᑕᖏᑦ 2-ᐳᓴᓐ  

ᐊᑭᑦᑐᕆᐊᖅᑐᑦ ᐋᖅᑭᒋᐊᖅᑕᐅᓯᒪᔪᑦ 
ᒥᔅᓴᐅᓴᑦᑕᐅᓯᒪᔪᑦ ᐊᕐᕌᒍᒥ, ᐊᒻᒪᓗ ᑕᑯᓂᐊᕋᔅᓯ 
ᑖᒃᑯᐊ ᑮᓇᐅᔭᑦ ᐊᑐᖅᑐᔅᓴᑦ ᓴᖅᑭᕈᒃᑭᑦ. 
 
ᐳᐃᒍᖅᑕᐃᓕᓗᓯ ᑮᓇᐅᔭᓂᒃ 
ᐱᕈᖅᑎᑦᑎᓗᐊᖅᐸᖏᓐᓇᑦᑕ, 93%-ᖏᑦ ᑮᓇᐅᔭᑦ 
ᐱᕙᑦᑕᕗᑦ ᒐᕙᒪᑐᖃᒃᑯᓐᓂᑦ ᐊᕐᕌᒍᑕᒫᑦ 
ᐊᑭᓕᔅᓴᓂᓕᖅᐸᑦᑐᒍᑦ. 
ᑐᕚᖃᓗᐊᔾᔭᐃᖅᓯᒪᔭᕆᐊᖃᓕᖅᑐᒍᑦ ᑕᒪᒃᑯᓂᖓ 
ᐊᕐᕌᒍᒐᓴᓐᓂᒃ ᐊᑯᓂᐅᒐᔭᑦᑑᒐᓗᐊᖅ ᑭᓯᐊᓂ 
ᐅᕙᑦᑎᓂᑦ ᐊᑭᓖᔪᓐᓇᔅᓯᕆᐊᖃᕋᑦᑕ, ᓴᖅᑮᓗᑕ 
ᐃᖅᑲᓇᐃᔮᓂᒃ ᐊᔪᖅᓴᕈᓐᓃᓂᕐᒧᑦ ᐊᒻᒪᓗ 
ᓄᓇᕗᒻᒥᐅᑦ ᐃᖅᑲᓇᐃᔭᖅᑎᖃᕈᓐᓇᖁᓪᓗᒋᑦ. 
 
ᐱᐅᓯᑎᒋᐊᕐᓗᒍ ᐃᓕᓐᓂᐊᖅᑐᓕᕆᓂᖅ 
ᐱᓕᒻᒪᖅᓴᐃᓂᕐᓗ 
 
ᑖᓐᓇ ᑕᒪᑐᒪᓂ ᓯᕗᓪᓕᐊᔾᔭᐅᖁᔭᐅᓯᒪᔪᖅ 
ᐊᕐᕌᒍᓂᐊᖅᑐᒥᒃ ᒐᕙᒪᒃᑯᑦ $220 ᒥᓕᐊᑲᓴᓐᓂᑦ 
ᐊᑐᓐᓂᐊᖅᑐᑦ ᐃᓕᓐᓂᐊᓐᓂᕐᒧᑦ. ᑖᓐᓇ 
ᐊᑐᓐᓂᖅᐹᖑᖃᑕᐅᕙᑦᑐᖅ ᑮᓇᐅᔭᓂᒃ 
ᓄᓇᕘᒥᐅᓂᑦ ᐋᓐᓂᐊᖃᕐᓇᓐᖏᑦᑐᓕᕆᕐᒻᒧᑦ 
ᐃᓄᓕᕆᓂᕐᒧᓪᓗ.  
 
ᑕᐃᒪᓕ ᑕᒪᒃᑯᐊ ᐱᐅᓯᒋᐊᖅᑎᓪᓗᒋᑦ 
ᐃᓕᓐᓂᐊᕐᓂᖅ, ᐱᒋᐊᕆᐊᖃᒻᒪᑦ ᓱᕈᓯᐅᓂᖏᓐᓂ 
ᐃᓅᓯᖓᓐᓄᑦ ᐋᖅᑭᔅᓯᓂᐊᕐᒪᑦ ᑖᓐᓇ ᐸᐃᕆᕕᓐᓄᑦ 
ᐃᑲᔪᕈᑕᐅᕙᑦᑐᑦ ᐃᓕᓐᓂᐊᖅᑎᑦᑎᑲᓐᓂᓪᓗᑎᒃ 
ᐃᖅᑲᓇᐃᔭᖅᑎᖏᓐᓂᒃ ᐊᒻᒪᓗ ᐱᖃᑦᑕᓪᓗᑎᒃ 
ᑲᒪᔾᔪᑎᒋᔪᓐᓇᓂᐊᖅᑕᖏᓐᓂ. 
 
ᑖᒃᑯᐊ ᓄᓇᕘᒥᐅᑦ ᐅᕕᒃᑲᐅᔪᑦ ᐱᒋᐊᖅᑎᓪᓗᒋᑦ 
ᒥᑭᓐᓂᖅᐹᒥᑦ ᒍᕋᐃᑦ 12-ᒧᑦ, 
ᐃᓕᓐᓂᐊᕈᑎᖃᕆᐊᖃᕐᓂᐊᒪᑕ ᓴᓐᖏᑦᑎᑦᑎᔪᒥᒃ 
ᐅᖃᐅᓯᖓᓂ ᐃᓕᖅᑯᓯᖓᓂᓪᓗ. ᑖᓐᓇ 
ᓴᖅᑭᕐᓂᐊᖁᓪᓗᒍ ᒪᕐᕉᓐᓂᒃ ᐅᖃᐅᓯᖃᓪᓗᓂ 
ᓄᑖᓂᒃ ᑮᓇᐅᔭᓂᒃ ᓴᓂᕐᕙᐃᔭᕆᐊᖃᕐᓂᐊᖅᑐᒍᑦ 
ᐃᓕᓐᓂᐊᕈᑎᔅᓴᓂᒃ ᐊᔪᕈᓐᓃᕈᑎᔅᓴᓂᒃ. 

ᐊᑐᕐᓂᐊᒻᒥᔪᒍᑦ $1 ᒥᓕᐊᑲᓂᕐᓂᒃ ᐱᓕᒻᒪᔅᓴᐃᓗᑕ 
ᐃᓄᓐᓂᒃ ᐃᓕᓴᐃᔨᓂᒃ… 
 
>>ᐸᑦᑕᑐᖅᑐᑦ 
 
. . . ᐅᐸᓗᖓᐃᔭᕐᓗᒋᑦ ᓯᕗᓕᖅᑎᐅᔪᓐᓇᕐᓂᕐᒧᑦ 
ᑕᒫᓂ ᐃᓕᓐᓂᐊᕐᕕᓐᓂ. ᐊᑐᕐᓂᐊᒻᒥᔪᒍᑦ $3 
ᒥᓕᐊᑲᓴᓐᓂᒃ ᐋᖅᑭᒃᓱᐃᓗᑕ ᐃᓕᓐᓂᐊᕋᔅᓴᐅᔪᓄᑦ 
ᐊᒻᒪᓗ ᐊᑲᐅᓯᕚᓪᓕᑎᑦᑎᓗᑕ $2,500,000-
ᑲᓐᓂᐅᔪᑦ ᓄᓇᓕᓐᓂᑦ ᐃᓕᓐᓂᐊᖅᑐᓕᕆᔨᒃᑯᑦ 
ᑲᑎᒪᔨᖏᓐᓄᑦ. 
 
>>ᐸᑦᑕᑐᖅᑐᑦ 
 
ᐊᒻᒪᓗ ᑕᒪᒃᑯᐊ ᐃᓕᓐᓂᐊᕕᓕᒫᖑᔪᑦ ᓄᓇᓕᓐᓂᑦ 
ᐃᓅᓯᓕᕆᔨᖃᕐᓂᐊᕐᒥᔪᑦ. 
 
ᑕᒪᒃᑯᐊ ᑐᕌᒐᕆᔭᐃᓐᓇᕆᒐᑦᑎᒍ ᑕᑯᔪᒪᒐᑦᑕ 
ᐃᓕᓐᓂᐊᖅᑐᓂᒃ ᐃᓕᓐᓂᐊᕆᐊᓐᓂᖅᓴᐅᕙᑦᑐᓂᒃ 
ᐃᓕᑦᑎᐊᕐᓂᖅᓴᐅᓗᑎᒃ, ᐱᔭᕇᖅᐸᓪᓗᑎᒃ ᒍᕋᐃᑦ 
12-ᒥᒃ. ᐱᔭᕇᖃᑦᑕᕐᓂᐅᔪᑦ 
ᐊᔅᓱᕉᑎᐅᔭᕆᐊᖃᖏᒻᒪᑦ, ᑭᓯᐊᓂᓕ 
ᓂᕆᐅᒋᔭᔅᓴᕆᔭᕗᑦ. 
 
ᑮᓇᐅᔭᓂᑦᑕᐅᖅ ᐊᑐᕐᒥᔪᒍᑦ 
ᓯᓚᑦᑐᓴᕐᕕᓐᓅᕈᑕᐅᕙᑦᑐᓂᒃ ᐃᓐᓇᕐᓄᑦ 
ᐃᓕᓐᓂᐊᖅᑎᓄᑦ, ᐃᖅᑲᓇᐃᔭᖅᓯᓐᓈᑦ 
ᐃᓕᓐᓂᐊᓯᓐᓈᑦ. ᐃᓕᓐᓂᐊᖅᑐᓕᕆᔨᒃᑯᑦ 
ᕿᒥᕐᕈᓂᐊᖅᑐᑦ ᐃᓕᓐᓂᐊᖅᑎᑦᑎᓂᕆᕙᑦᑕᖏᓂᒃ 
ᐃᖅᑲᓇᐃᔭᖅᓯᓐᓈᑦ ᑕᒪᒃᑯᐊ ᐃᖅᑲᓇᐃᔭᖅᑏᑦ 
ᐃᖅᑲᓇᐃᔭᖅᑎᑦᑎᔩᓪᓗ ᓄᓇᕘᒻᒥ ᓴᓇᔨᐅᓂᕐᒧᑦ 
ᐃᓕᓐᓂᐊᕐᕕᒃ $1,000,000-ᓂᒃ ᐊᑐᕐᓂᐊᖅᑐᒍᑦ 
ᐅᔭᕋᓐᓂᐊᕐᓂᕐᒧᑦ ᐃᓪᓗᓕᐅᕐᓂᒧᓪᓗ ᐊᔪᓐᖏᑦᑐᓂᒃ 
ᐱᑕᖃᕐᓂᐊᕐᒪᑦ ᓄᓇᕘᒥᑦ. 
 
>>ᐸᑦᑕᑐᖅᑐᑦ 
 
ᐊᔪᖅᓴᕐᓂᖅ ᓄᖑᑎᒋᐊᕐᓗᒍ 
 
ᖄᒃᑲᓐᓂᐊᒍᑦ, ᑕᒪᒃᑯᐊᖑᒐᓗᐊᖅᑎᓪᓗᒋᑦ 
ᖃᐅᔨᒪᑦᑎᐊᕐᒥᔪᑦ ᑕᒪᓐᓇ ᐊᔪᖅᓴᓗᐊᓐᓂᐅᕙᑦᑐᖅ 
ᓴᖅᑭᔮᒻᒪᑦ ᓄᓇᕘᒥᐅᑕᐅᔪᑦ ᐊᑦᑕᓐᓇᖅᑐᒦᒻᒪᑕ. 
ᒐᕙᒪᒃᑯᑦ ᓴᖅᑮᓂᐊᖅᑐᑦ 
ᐊᔪᖅᓴᕈᓐᓃᕈᑎᔅᓴᑲᓐᓂᐅᔪᓂᒃ  

ᐊᓯᖏᓐᓂᒃ ᒐᕙᒪᒃᑯᓐᓂᑦ ᐱᓕᕆᖃᑎᖃᓪᓗᑕ 
ᐃᓄᐃ ᑲᑐᔾᔨᖃᑎᒌᖏᓐᓂᓪᓗ ᐱᓕᕆᕕᓐᓂ. 
ᑭᓇᑐᐃᓐᓇᒥᓪᓗ ᑕᒪᔅᓱᒧᖓ ᐃᑲᔪᕈᒪᔪᒥᒃ. 
 
>>ᐸᑦᑕᑐᖅᑐᑦ 
 
ᐱᖃᑎᒋᓗᑎᒍᑦ ᑲᑐᔾᔨᖃᑎᕗᑦ ᕿᒥᕐᕈᓂᐊᖅᑐᒍᑦ 
ᐊᖅᑯᑎᒋᓂᐊᖅᑕᑎᓐᓂ ᑕᒪᐅᖓ ᐃᓄᓕᕆᓂᕐᒧᑦ 
ᐊᔪᖅᓴᖅᑐᓕᕆᓂᕐᒧᑦ ᐃᖅᑲᓇᐃᔮᓄᓪᓗ. 
ᐊᒥᓱᐊᖅᑎᕐᓗᐊᖅᑐᑕ ᑕᒪᒃᑯᐊ ᐃᒫᒃ, 
ᐊᖑᒻᒪᑎᒡᒐᐃᓐᓇᖃᑦᑕᒻᒪᑕ ᑕᒪᒃᑯᐊ ᓱᒃᑯᐊᕿᕙᑦᑐᑦ 
ᐃᖅᑲᓇᐃᔭᕈᓐᓇᕆᐊᖃᕋᓗᐊᒻᒪᑕ, ᒪᓕᒐᐅᔪᑦ 
ᐊᓯᔾᔨᓪᓗᒋᑦ ᑕᐃᒪᐃᒍᓐᓇᓂᐊᒻᒪᑦ. 
 
ᐃᒡᓗᒃᓴᓄᑦ ᓂᓕᕌᕈᑎᒃᓴᒃᑲᓐᓃᑦ 
 
ᐅᖃᖅᑏ, ᐃᓪᓗᓕᕆᓂᐅᔪᖅ 
ᐃᓱᒫᓗᒍᑎᐅᒻᒪᕆᐅᕗᖅ ᓱᓕ. 
ᐃᓄᒋᐊᓗᐊᖃᑦᑕᓐᓂᖅ, ᒐᕙᒪᑐᖃᒃᑯᑦ 
ᐃᑲᔪᕈᒪᓯᒪᔫᒐᓗᐊᑦ ᐊᕐᕌᓂ, $100 ᒥᓕᐊᓂᒃ 
ᐱᑎᑕᐅᓚᐅᕐᒥᔪᒍᑦ ᐃᓪᓗᓕᕆᓂᕐᒧᑦ 
ᐃᓪᓗᓕᐅᕈᑎᔅᓴᓂᒃ. ᓴᓇᒋᐊᕐᓂᐊᖅᑐᒍᑦ 285-
ᑲᓂᕐᓂ ᐃᓪᓗᔅᓴᐅᔪᓂᒃ. ᑕᒪᓐᓇ 
ᐱᔭᕆᐊᖃᖅᓯᒪᒻᒪᕆᑦᑕᕗᑦ 
ᐱᔭᕆᐊᖃᒃᑲᓂᕐᓂᐊᖅᑐᑕᓗ. 
 
ᐊᒻᒪᓗ ᑭᖑᓪᓕᖅᐹᖑᔪᒥ ᐅᓂᒃᑳᖑᔪᒥ 
ᖃᐅᔨᓴᕐᓂᐅᔪᒥ ᐃᓪᓗᑖᕆᐊᖃᖅᑐᓄᑦ ᓄᓇᕗᒻᒥ 
ᐃᓪᓗᓕᕆᔨᕐᔪᐊᒃᑯᑦ ᐱᓕᕆᖃᑎᖃᖅᑐᑎᒃ 
ᑭᓪᓕᓯᓂᐊᖅᑎᑯᓐᓂᒃ ᑲᓇᑕᒥ ᓄᓇᕗᒻᒥᓗ 
ᑭᓪᓕᓯᓂᐊᖅᑎᓂᒃ ᕿᒥᕐᕈᓇᒻᒪᑕ 
ᐃᓪᓗᖃᕆᐊᖃᕐᓂᕐᓂᒃ ᓇᒻᒥᓂᖃᖅᑐᓂᒃ 
ᐊᖏᕐᕋᖃᙱᑦᑐᓂᓪᓗ ᑖᒃᑯᐊ 
ᐱᕚᓪᓕᕈᑎᒋᓂᐊᖅᑐᑦ ᐋᖅᑭᒃᓱᐃᑎᓪᓗᑕ 
ᐃᓪᓗᑖᕆᐊᖃᓂᑦᑎᓐᓂᒃ. ᐊᒻᒪᓗ 
ᓇᓗᓇᐃᕈᑕᐅᓂᐊᖅᑐᓂᒃ ᑕᒪᒃᑯᓄᖓ ᓯᕕᑐᔪᒧᑦ 
ᒐᕙᒪᑐᖃᒃᑯᓐᓂ 
ᑮᓇᐅᔭᖅᑖᕆᔭᕆᐊᖃᖃᑦᑕᓂᐊᖅᑕᑎᓐᓂᒃ.  
 
ᐃᓚᖓᑦ ᒪᓕᒐᓕᐅᖅᑎ: ᐄᓛᒃ, ᐄᓛᒃ! 
 
>>ᐸᑦᑕᑐᖅᑐᑦ 
 
ᐊᖓᔪᖅᑳᖅ ᑮᑦ ᐲᑕᓴᓐ (ᑐᓵᔨᑎᒍᑦ): 
ᐊᒻᒪᓗᑦᑕᐅᖅ ᑕᒪᓐᓇ ᐊᖏᕐᕋᖃᙱᓐᓂᐅᕙᑦᑐᖅ 
ᑲᒪᒋᔭᕆᐊᖃᕐᒥᔭᕗᑦ ᐃᓪᓗᓕᕆᔨᕐᔪᐊᒃᑯᑦ  

ᐊᕐᕌᒍᑕᒫᑦ ᑮᓇᐅᔭᕆᕙᑦᑕᖏᓐᓂᒃ 
ᒪᕐᕈᐊᑎᓪᓗᐊᓂᐊᖅᑐᖅ $400,000-ᒧᑦ.  
 
>>ᐸᑦᑕᑐᖅᑐᑦ 
 
ᐊᑦᑕᓇᖅᑐᒦᑦᑐᑦ ᐃᑲᔪᕆᐊᕐᓗᒋᑦ 
 
ᐅᖃᖅᑏ, ᑕᒪᒃᑯᐊᑦᑕᐅᖅ 
ᖃᐅᔨᒪᔭᕆᐊᖃᕐᓂᐊᕐᒥᔭᕗᑦ ᐊᑦᑕᓇᖅᑐᒦᑦᑐᖅ 
ᐱᖓᓱᓂᒃ ᓲᕐᓗ ᐊᓪᓗᕆᐊᕐᓗᑕ ᓴᖅᑮᓯᒪᔪᒍᑦ 
ᐃᑲᔪᖅᑐᐃᕕᐅᔪᒥ ᐊᐅᓚᑦᑎᔨᒃᑯᓐᓂ 
ᒐᕙᒪᐅᖃᑎᒌᑦᑐᓕᕆᔨᒃᑯᓐᓂ ᐊᐅᓚᑦᑎᓂᐊᖅᑐᑦ 
ᑕᒪᒃᑯᐊ ᐃᓄᐃᑦ ᐊᑦᑕᓇᖅᑐᒨᓗᐊᓚᙱᓐᓂᖏᓐᓂ 
ᐃᑲᔪᕈᑎᐅᔪᓂᒃ ᐊᒻᒪᓗ 
 
ᐅᖃᖅᑏ, ᐋᓐᓂᐊᖃᕐᓇᖏᑦᑐᓕᕆᔨᒃᑯᓐᓄᑦ 
ᐃᓄᓕᕆᔨᒃᑯᓪᓗ ᕿᒥᕐᕈᓂᐊᕐᒥᔪᑦ ᓱᕈᓯᕐᓂᒃ 
ᓴᐳᔾᔨᓯᒪᓂᕐᒧᑦ ᐱᓕᕆᐊᖅ ᐱᔨᑦᑎᕈᑎᖏᑦ 
ᒪᓕᒐᖏᓪᓗ ᓱᕈᓯᑦᑕ ᓯᕗᓂᔅᓴᖃᑦᑎᐊᖁᓪᓗᒋᑦ 
ᓱᕈᓯᕗᑦ ᐊᒻᒪᓗ $1.5 ᒥᓕᐊᓂᒃ ᓴᓂᕐᕙᐃᓯᒪᔪᒍᑦ 
ᐊᕐᕌᒍᓄᒃ ᒪᕐᕉᓐᓄᒃ ᕿᒥᕐᕈᓇᖁᓪᓗᑕ 
ᑲᑎᒪᑎᑦᑎᖃᑦᑕᕐᓗᑕ ᓄᓇᓕᓐᓂᑦ ᐃᓄᓐᓂᓪᓗ. 
 
ᐱᖓᔪᐊᓂᓗ, ᐅᖃᖅᑏ, ᓴᖅᑮᓂᐊᕐᒥᔪᒍᑦ 
ᐊᓪᓚᕝᕕᖓᓂ ᓱᕈᓯᕐᓄᑦ ᐅᕕᒃᑲᕐᓄᑦ 
ᑭᒡᒐᑐᖅᑎᐅᔪᓂᒃ ᑕᕝᕙᓂ ᒐᕙᒪᒃᑯᓐᓂ ᐱᔭᔅᓴᕆᒻᒪᒍ.  
 
>>ᐸᑦᑕᑐᖅᑐᑦ 
 
ᐋᓐᓂᐊᖃᖅᑕᐃᓕᒪᑎᑎᒃᑲᓐᓂᕐᓂᖅ 
 
ᐅᖃᖅᑏ, ᑖᒃᑯᐊ ᒐᕙᒪᒃᑯᑦ ᐱᓕᕆᖃᑎᖃᕐᒥᔪᑦ 
ᓄᓇᕗᒻᒥᐅᓂᒃ ᐋᓐᓂᐊᖃᕐᓇᖏᑦᑐᓕᕆᓂᕐᒧᑦ 
ᐊᑲᕐᕆᑦᑎᐊᖅᑐᒥᒃ ᐊᐅᓚᓂᖃᑦᑎᐊᖅᑐᒥᒃ 
ᐱᔭᐅᔪᓐᓇᖅᑐᒥᓪᓗ ᕿᒥᕐᕈᖃᑦᑕᖅᓯᒪᔪᒍᑦ 
ᓄᓇᓕᓐᓂᑦ ᐃᖅᑲᓇᐃᔭᖅᑎᐅᔪᓂᒃ ᐋᓐᓂᐊᕐᕕᓐᓂ, 
ᐊᕕᑦᑐᖅᓯᒪᔪᓂᒃ ᐋᓐᓂᐊᕕᒻᒥ ᐊᒻᒪᓗ ᓄᓇᕗᒻᒥ 
ᐋᓐᓂᐊᕕᒻᒥ, ᓯᓚᑎᑦᑎᓐᓂᓗ ᐋᓐᓂᐊᕕᓐᓂ. ᑖᒃᑯᐊ 
ᕿᒥᕐᕈᓇᕐᓂᐅᔪᒥ ᖃᐅᔨᒍᑦᑕ ᐊᑐᕋᔭᖅᑕᕗᑦ 
ᐸᕐᓇᒍᑎᒋᓂᐊᖅᑕᕗᑦ ᓯᕕᑐᔪᒧᑦ ᑕᒪᐅᖓ 
ᓄᓇᕗᒧᑦ.  
 

ᑕᐃᒪᐃᑎᓪᓗᑕ, ᐊᐅᓪᓗᔾᔨᓗᐊᙳᐊᓂᐊᕐᒥᔪᒍᑦ 
ᐱᐅᓯᕙᓪᓕᑎᑦᑎᓂᕐᒧᑦ 
ᐋᓐᓂᐊᖃᕐᓇᖏᑦᑐᓕᕆᔾᔪᑎᓂᒃ ᑖᓐᓇ 
ᐊᑲᐅᓯᕚᓪᓕᕈᑎᒋᒍᓐᓇᖁᓪᓗᒍ ᓲᕐᓗ 
ᐊᑦᑕᓇᖅᑐᓃᑉᐸᑦᑐᓂᒃ. ᐊᒻᒪᓗ ᓂᕆᑦᑎᐊᖃᑦᑕᓂᕐᒧᑦ 
ᐃᖃᐃᓕᓴᖃᑦᑕᓂᕐᒧᑦ ᐊᒻᒪᓗ 
ᐊᔪᓕᕈᑕᐅᖃᑦᑕᖅᑐᓄᑦ ᖃᑦᑏᓐᓇᕈᕆᐊᕐᓗᒋᑦ 
ᑕᒪᒃᑯᐊ ᑲᒪᒋᒍᑦᑎᒍ 
ᐊᑭᑭᓈᖅᓯᒪᓂᖅᓴᐅᓕᕈᓐᓇᕐᖓᑕ.  
 
ᑐᐹᑯᒥᑦ ᐊᑐᖃᑦᑕᕐᓂᐅᔪᑦ ᐆᑦᑑᑎᑦᑎᐊᕙᐅᕗᖅ 
ᓯᒡᒐᓕᐊᖅᑐᖃᑦᑕᕐᓂᖅ ᐊᑦᑕᓇᕐᖓᑦ ᓄᓇᕗᑦ 
ᐊᒥᓲᓂᖅᐹᓂᒃ ᓯᒡᒐᓕᐊᖅᑐᖃᑦᑕᖅᑐᖃᖅᑐᖅ 
ᑲᓇᑕᒥ 53% ᐃᓄᒋᐊᓐᓂᕆᔭᕗᑦ ᓯᒡᒐᓕᐊᖅᑐᐸᑦᑐᑦ 
ᐋᖅᑭᒃᑕᐅᒍᓐᓇᐃᓪᓕᓯᒪᔪᑦ ᓇᑉᐸᕆᓗᐊᖅᑕᖏᓐᓄᑦ 
ᑐᖁᔾᔪᑕᐅᖃᑦᑕᖅᑐᑦ ᐳᕙᖏᑎᒍᑦ cancer-ᖃᖅᑐᑦ 
ᑕᒫᓂ ᓯᕗᓪᓕᖅᐸᐅᒐᑦᑕ ᑕᒪᓐᓇ 
ᐊᑐᓗᐊᖅᔭᐃᖅᓯᒪᔭᕆᐊᖃᖅᑕᕗᑦ ᓱᕋᐃᓂᖓᓗ 
ᓄᓇᕗᒻᒥᐅᓄᑦ ᐊᕐᕌᒍᓂᒃ ᐊᒡᒋᖅᑐᒥᒃ ᒐᕙᒪᒃᑯᑦ 
ᐱᕙᓪᓕᐊᑎᑦᑎᓂᐊᖅᑐᑦ ᐊᑐᓕᖅᑎᑦᑎᓪᓗᑎᓪᓗ 
ᐸᕐᓇᒍᑕᐅᓂᐊᖅᑐᒥᒃ. 
 
>>ᐸᑦᑕᑐᖅᑐᑦ 
 
ᐃᓅᓯᓕᕆᓂᕐᒧᑦ ᐃᓱᒫᓘᑎᑦ ᐱᓕᕆᐊᕆᓗᒋᑦ 
ᐱᓪᓗᐊᑕᖏᑎᒍᑦ 
 
ᐊᒻᒪᓗ ᐃᓱᒫᓘᑎᖃᕐᒥᒐᑦᑕ ᐋᖓᔮᕐᓇᖅᑐᑦ 
ᐊᑐᖅᑕᐅᖃᑦᑕᕐᓂᖏᓐᓂᒃ 
ᐱᕋᔭᐅᑕᐅᓕᖃᑦᑕᕐᓂᖓᓐᓄᑦ ᒐᕙᒪᒃᑯᓐᓄᑦ 
ᐃᑲᔪᕈᓐᓇᖅᑐᑦ ᑭᓯᐊᓂ 
ᐊᖏᕐᕋᖏᓐᓅᕈᓐᓇᖏᓐᓇᑦᑕ ᓄᓇᕗᑦ 
ᓄᓇᓕᑦᑎᓐᓄᑦ ᓵᒋᐊᖃᕋᑦᑕ ᐃᑲᔪᖅᑎᑦᓴᓂᒃ ᐊᒥᓱᑦ 
ᐃᖅᑲᓇᐃᔭᕇᕐᖓᑕ ᑕᒪᑐᒧᖓ ᐃᓚᒌᑦ ᑕᒪᒃᑯᓂᖓ 
ᓄᖅᑲᑎᑦᑎᒐᓱᐊᖅᑐᑦ ᐊᔪᕈᑕᐅᖃᑦᑕᖅᑐᓂᒃ.  
 
ᑖᒃᑯᐊ ᖃᐅᑕᒫᑦ ᐊᑐᖅᑕᐅᖃᑦᑕᖅᑐᑦ ᓄᓇᓕᓐᓂᑦ 
ᐃᓱᒪᓕᕆᓂᒃᑯᑦ. ᒐᕙᒪᕗᑦ ᐋᖅᑭᓯᒃᑲᓂᕐᓂᐊᖅᑐᑦ 
ᑕᒪᒃᑯᓂᖓ ᐱᔨᑦᑎᕋᐅᑎᑦᓴᓂᒃ  



ᓇᒡᒐᔾᔭᐅ, ᒫᑦᓯ 8, 2010 ᓄᓇᕗᒥ ᒪᓕᒐᓕᐅᕐᕕᒻᒧᑦ ᑲᑎᒪᔾᔪᑏᑦ   

ᐋᓐᓂᐊᖅᑐᓕᕆᓂᕐᒧᑦ ᐃᓱᒪᓕᕆᓂᕐᒧᑦ 
ᐊᔪᕈᑎᖃᖅᑐᓄᓪᓗ ᑕᒪᒃᑯᐊ 
ᐃᑲᔪᖅᑕᐅᑲᓐᓂᖁᓪᓗᒋᑦ ᐃᖏᕐᕋᔾᔪᑎᔅᓴᖏᑦ. 
 
>>ᐸᑦᑕᑐᖅᑐᑦ 
 
ᐊᒻᒪᑦᑕᐅᖅ ᐃᓱᒪᒃᓴᖅᓯᐅᕈᑎᖃᕐᓂᐊᕐᒥᔪᒍᑦ ᖃᓄᖅ 
ᑲᒪᒋᔪᓐᓇᕐᒪᖔᑦᑎᒍ ᐃᒥᐊᓗᒃ ᑖᒃᑯᐊ ᒐᕙᒪᒃᑯᑦ 
ᐱᒋᐊᖅᑎᑦᑎᓯᒪᒌᖅᑐᑦ ᒥᓂᔅᑕᒃᑯᑦ ᑖᒃᑯᐊ 
ᕿᒥᕐᕈᓂᖃᖅᓱᑎᒃ ᐃᒥᐊᓗᐃᑦ ᒪᓕᒐᖏᓐᓂᒃ. 
 
ᐱᓕᕆᕕᒐ ᑕᐅᑐᒐᖃᕐᒥᔪᑦ ᓄᓇᕗᒻᒥ 
ᐱᕋᔭᓐᓂᐅᖃᑦᑕᖅᑐᖅ ᐊᖏᓗᐊᕐᓂᖓᓂᒃ. ᑕᒪᓐᓇ 
ᐱᓕᕆᐊᕈᒪᒐᑦᑎᒍ ᐱᕋᔭᓐᓂᐅᖃᑦᑕᖅᑐᖅ ᖃᓄᕐᓗ 
ᐅᖃᐅᓯᕆᓂᐊᕐᒪᖔᑦᑎᒍ ᐃᓱᒫᓗᒋᒐᑦᑎᒍ ᑕᒪᒃᑯᐊ 
ᐱᓂᕐᓘᑕᐅᖃᑦᑕᖅᑐᑦ ᐱᓕᕆᕕᕗᑦ ᑲᔪᓯᓂᐊᖅᑐᑦ 
ᐃᑲᔪᖅᑎᖃᕐᓗᑎᒃ ᐸᓖᓯᒃᑯᓐᓂᒃ ᐋᖅᑭᒃᓱᐃᓗᑎᒃ 
ᐱᕋᔭᑦᑕᐃᓕᒪᔾᔪᑎᖃᕐᓂᕐᒧᑦ ᐸᕐᓇᐅᑎᒃᓴᓂᒃ 
ᐃᓚᓕᐅᑎᓗᒍ ᐃᓄᐃᑦ ᐅᒃᐱᕆᔭᖏᓐᓄᑦ 
ᐃᓅᓯᓕᕆᔾᔪᑎᖏᓐᓄᑦ.  
 
ᓄᓇᓂᑦ ᐃᖅᑲᖅᑐᐃᔪᓕᕆᔩᑦ ᐱᒻᒪᕆᐅᔪᒥᑦ 
ᐃᓚᐅᒻᒪᑕᑦᑕᐅᑦ ᑕᒪᒃᑯᓂᖓ 
ᓴᖅᑭᑎᑦᑎᑦᑕᐃᓕᓪᓗᑎᑦ ᐱᕋᔭᒍᑕᐅᖃᑦᑕᖅᑐᓂᑦ 
ᐃᓅᓯᓕᕆᔨᖃᖅᑎᑎᓪᓗᑎᑦ ᓄᓇᓕᓐᓂ. ᑕᒪᒃᑯᐊ 
ᐃᑲᔪᕐᓂᐊᖅᑕᕗᑦ ᐱᕈᖅᐸᓪᓕᐊᑎᓪᓗᒋᑦ ᐊᒻᒪᓗ 
ᐃᓚᐅᓂᖅᓴᐅᓗᑕ ᐃᓕᓐᓂᐊᕈᑎᔅᓴᑎᒍᑦ 
ᐃᑲᔪᕐᓂᑯᓪᓗ. ᑕᒪᒃᑯᐊ ᒪᒃᑯᑦᑐᑦ ᐃᓇᐃᓪᓗ 
ᓱᕋᐃᖃᑦᑕᖅᑐᑦ ᒪᓕᒐᕐᓂᑦ 
ᐱᓕᕆᐊᕆᔭᐅᒍᓐᓇᑎᐊᕐᓂᐊᕐᖓᑕ ᓄᓇᓕᓐᓂᑦ 
ᓯᓚᑖᒍᑦ ᑕᒪᒃᑯᐊ ᐃᖅᑲᖅᑐᐃᕖᑦ. 
 
ᐱᒻᒪᕆᐅᒋᕗᑦ ᑕᒪᒃᑯᐊ ᐸᓖᓰᑦ 
ᑐᓴᖅᑎᑦᑎᖃᑦᑕᕆᐊᖃᕐᓂᖏᑦ ᓄᓇᓕᓐᓂᑦ 
ᐱᔨᑦᑎᖅᑕᒥᓂᒃ ᐸᓖᓯᒃᑯᑦ ᑐᑭᓯᐅᒪᔪᑦ ᑕᒪᑐᒥᖓ. 
ᑖᒃᑯᐊ ᐃᖅᑲᓇᐃᔭᖅᑎᑖᕋᓱᐊᖅᑐᑦ ᐃᓄᓐᓂᑦ 
ᐸᓖᓯᓂᑦ ᐊᒻᒪᓗ ᕿᓂᒃᑲᓂᖅᑐᑎᑦ, ᑕᒪᓐᓇ 
ᐅᓄᖅᓯᒋᐊᖅᑕᐅᓂᐊᖅᑐᖅ ᐊᒥᓲᓂᖏᑦ ᐃᓄᐃᑦ 
ᐅᖃᕈᓐᓇᖅᑐᑦ ᑕᕝᕙᓂ ᐃᖅᑲᓇᐃᔭᖅᑐᑦ ᐃᖃᓗᓐᓂ 
ᑭᐅᕕᐅᖃᑦᑕᖅᑐᒥᑦ. ᑕᒪᒃᑯᐊ ᑕᑯᔅᓴᐅᑎᑕᐅᔪᑦ 
ᓄᓇᕗᓕᒫᒥᑦ, ᐃᓛ ᐸᓖᓯᒃᑯᑦ 
ᓄᓇᕗᒻᒦᖃᑦᑕᕐᓂᐊᓕᖅᑐᑦ ᓯᑕᒪᓄᑦ ᐊᕐᕌᒍᓄᑦ.  
ᐅᖃᖅᑏ,  

ᐸᓖᓯᒃᑯᑦ ᑐᑭᓯᐅᒪᑦᑎᐊᖁᓪᓗᒋᑦ ᓄᓇᕗᒻᒥᐅᓂᑦ 
ᐊᒻᒪ ᐱᔨᑦᑎᑎᐊᓂᖅᓴᐅᖁᓪᓗᒋᑦ. 
 
ᐃᑲᔪᕐᓗᒋᑦ ᓄᓇᓕᓐᓂ ᒪᑭᒪᔾᔪᑏᑦ 
 
ᐅᖃᖅᑏ, ᑕᐃᒪ ᐱᕋᔭᑦᑕᐃᓕᑎᑦᑎᓂᕐᒧᑦ ᖃᐅᔨᒪᔭᕋ 
ᐱᐅᓂᖅᐹᖅ ᐃᖅᑲᓇᐃᔮᖃᖅᑎᑦᑎᓂᖅ. 
ᐃᖅᑲᓇᐃᔮᔅᓴᓂᑦ ᓴᖅᑭᑎᒃᑲᓐᓂᕈᑦᑕ ᑕᒪᒃᑯᐊ 
ᐃᓅᓯᕐᓄᑦ ᐊᑲᐅᖏᔾᔪᑕᐅᔪᑦ ᑲᑐᖏᖅᔫᒥᓚᖓᔪᑦ 
ᐱᕈᖅᐸᓪᓕᐊᓗᓂ ᑮᓇᐅᔭᓕᐅᕈᑎᕗᑦ ᐊᒻᒪᓗ ᖃᓄᖅ 
ᐱᕈᖅᐸᓪᓕᐊᓂᕗᑦ ᑕᐅᑐᑦᑕᐅᔪᑦ ᓄᓇᕗᒥᑦ. 
 
ᑕᐃᒪ ᑕᒫᓂ ᐊᕐᕌᒎᓂᐊᖅᑐᓂᒥᑦ ᐱᐅᔫᔮᖅᑐᖅ 
ᓄᓇᕗᒥᑦ ᐅᑎᖅᐸᓕᐊᒻᒪᑦ ᑲᑕᓚᐅᖅᓱᓂ ᑕᒪᒃᑯᐊ 
ᒪᑭᑎᑕᐅᕙᓪᓕᐊᔪᑦ ᐅᔭᕋᓐᓂᐊᖅᑎᑦ ᐊᒥᓱᓪᓗ 
ᕿᓈᔭᑦᑐᑦ ᑲᒻᐸᓂᐅᔪᑦ Baffinland, Sabrina 
ᑐᓴᖅᑎᑦᑎᓯᒪᔪᖅ ᕿᓈᔭᓐᓂᐊᓂᕐᒥᓂᒃ. ᑕᒪᒃᑯᐊ 
ᐅᔭᕋᓐᓂᐊᕐᓂᖅ ᐅᑎᕐᓂᐊᖅᑑᔮᕋᓗᐊᖅᑎᓪᓗᒍ 
ᐅᖃᖅᑏ, ᓱᓕ ᐱᕈᖅᐸᓪᓕᐊᒋᐊᖃᖅᑐᑦ ᐊᒥᓱᑦ 
ᐊᑕᐅᓯᐅᖏᑦᑐᑦ ᑖᓐᓇ ᒐᕙᒪ 
ᑮᓇᐅᔾᔭᐸᓪᓕᐊᖏᓐᓇᓂᐊᖅᑐᖅ 
ᐱᕙᓪᓕᐊᔾᔪᑎᔅᓴᓂᑦ ᑮᓇᐅᔭᓕᐅᕈᑎᔅᓴᓂᑦ.  
 
ᐱᑕᖃᖅᑎᑦᑎᓂᐊᖅᑐᖅ $100,000-ᑲᓂᕐᓂᑦ 
ᓄᓇᕗᒻᒥ ᓴᓇᖑᐊᖅᑎᓄᑦ ᑲᑐᔾᔨᖃᑎᒌᖏᓐᓄᑦ. 
$100,000 ᑖᒃᑯᐊ ᓄᓇᕗᒻᒥ ᑖᒃᑯᐊ 
ᖃᕆᓴᐅᔭᓕᕆᓂᕐᒧᑦ ᑯᐊᐳᕇᓴᓐ. $100,000 
ᓄᓇᕗᒻᒥ ᐱᕙᓪᓕᐊᑎᑦᑎᓂᕐᒧᑦ ᑲᑐᔾᔨᖃᑎᒌᓂᑦ. 
ᑭᖑᓪᓕᖅᐹᒥᑦ $250,000 ᑖᒃᑯᐊ 
ᐊᕕᑦᑐᖅᓯᒪᓂᐅᔪᓂᑦ ᓇᒻᒥᓂ ᐱᓕᕆᕕᖃᖅᑐᓄᑦ 
ᓇᒻᒥᓂᖅᑖᕈᓐᓇᖁᓪᓗᒋᑦ ᒥᑭᔫᑏᑦ 
ᐊᖏᓂᖅᓴᕈᕈᓐᓇᖁᓪᓗᒋᑦ. 
 
>>ᐸᑦᑕᑐᖅᑐᑦ 
 
ᐱᖃᑎᒌᓪᓗᑕ ᑕᒪᒃᑯᐊ ᑲᑐᔾᔨᐊᖃᑎᒌᑦ 
ᐃᑲᔪᖅᐸᓪᓕᐊᔪᑦ ᓄᓇᕗᒻᒧᑦ 
ᑮᓇᐅᔭᓕᐅᖅᐸᓪᓕᐊᓂᖓᓄᑦ ᑭᓯᐊᓂᑦᑕᐅᖅ  
ᐊᖏᓪᓕᕙᓪᓕᐊᑎᑦᓱᒍ.  

ᐃᖅᑲᓇᐃᔭᖅᑖᑐᐃᓐᓇᔮᖏᑦᑐᒍᑦ ᐊᒻᒪᓗ 
ᖃᐅᔨᒪᓕᕐᓂᐊᖅᑐᑦ ᓄᑖᓂᑦ ᐱᓕᕆᐊᔅᓴᓂᑦ 
ᑕᒪᑐᒪᓂ ᑕᒪᐅᖓᓕᒫᖅ ᓄᓇᕗᒻᒥᑦ. ᑕᒫᓂ 
ᖃᐃᓂᐊᖅᑐᓂᑦ ᐱᕙᓪᓕᐊᔪᓕᕆᔩᑦ 
ᐃᖏᕋᔪᓕᕆᔨᒃᑯᑦ ᐱᓕᕆᖃᑎᖃᕐᓂᖃᖅᑐᑦ 
ᓄᓇᓕᓐᓂᑦ ᕿᒥᕈᓗᑎᑦ 
ᑮᓇᐅᔭᓕᐅᕈᑕᐅᒍᓐᓇᖅᑐᓂᑦ. ᐊᒻᒪᓗ ᑭᓱᓂᑦ 
ᑭᓐᖒᒪᒋᔭᖃᕐᒪᖔᑦᑕ ᐱᕙᓪᓕᐊᔾᔪᑎᔅᓴᓂᑦ. 
 
ᐅᖃᖅᑏ, ᐅᖃᐅᓯᖃᕋᓗᐊᖅᑎᓪᓗᖓ ᑕᒪᒃᑯᓂᖓ 
ᑮᓇᐅᔭᓕᐅᕈᑎᒋᔪᓐᓇᖅᑕᑎᓐᓂᑦ 
ᐅᖃᐅᑎᒋᐊᖃᕐᒥᔭᔅᓯ ᓇᓗᓇᐃᖅᓯᒪᒐᑦᑕ 
ᓴᐳᔾᔨᓯᒪᒍᒪᓪᓗᑕ ᐊᕙᑎᑦᑎᓐᓂᑦ, ᐊᑐᕐᓂᐊᖅᑕᕗᑦ 
ᑖᒃᑯᐊ ᓄᓇᓂᑦ ᐊᑐᖅᑕᐅᓂᐊᕐᓂᖏᓐᓄᑦ 
ᐸᕐᓇᐅᑎᓂᑦ ᐊᕙᑎᓕᕆᓂᕐᒧᑦ ᖃᐅᔨᓴᕐᓂᖅ, 
ᐃᒪᓕᕆᓂᕐᒧᓪᓗ ᓚᐃᓴᓐᑎᓯᖃᑦᑕᖅᑐᓂ. ᑕᒪᒃᑯᐊ 
ᓗ ᐆᒪᔪᓕᕆᓂᕐᓗ ᑲᒪᒋᑦᓯᐊᕐᓗᒍ. 
 
ᐱᓕᕆᕕᐅᔪᖅ ᐊᔭᐅᕆᓂᐊᕐᒥᔪᖅ ᒐᕙᒪᑐᖃᒃᑯᓐᓂᑦ 
ᐊᑐᒃᑲᓐᓂᕈᓐᓇᕈᒪᓪᓗᑎᑦ ᐃᖃᓗᒍᑎᔅᓴᓂᑦ 
ᑮᓇᐅᔭᓂᓪᓗ ᐃᖃᓗᓕᕆᔾᔪᑎᔅᓴᓄᑦ, ᑕᐃᑲᓂ 
ᓯᓈᓂ ᐊᒻᒪᓗ ᐃᒪᖅᐸᓯᒻᒥᑦ ᑖᒃᑯᐊ 
ᓯᕗᓪᓕᐅᑎᓯᒪᔭᖏᑦ ᓄᓇᕗᒻᒥ ᐃᖃᓗᓕᕆᓂᕐᒧᑦ 
ᖃᐅᔨᓴᖅᑏᑦ. 
 
>>ᐸᑦᑕᑐᖅᑐᑦ 
 
ᑖᓐᓇ ᒐᕙᒪᐅᔪᖅ, ᑕᐃᒪ ᓴᓗᒪᔪᓂᑦ 
ᐆᒻᒪᖅᑯᑎᖃᕆᐊᖃᕋᑦᑕ ᑕᒪᒃᑯᓂᖓ 
ᐊᑦᑕᕐᓇᖏᑦᑐᓂᑦ ᐃᓅᓂᑦᑎᓐᓄᑦ. 
 
>>ᐸᑦᑕᑐᖅᑐᑦ 
 
ᐅᖃᖅᑏ, ᑕᒪᒃᑯᐊ ᓯᕗᒧᐊᑦᑎᓯᐊᖅᓯᒪᔭᕗᑦ 
ᓴᐳᑎᓯᒪᓪᓗᒍ ᐊᕙᑎᕗᑦ ᒪᓕᖃᑦᑕᕐᒪᑕ 
ᐃᑲᔪᖅᑕᐅᓂᑦᑎᓐᓂᑦ ᐃᓄᓐᓄᑦ, ᑕᒪᒃᑯᐊ ᐃᓄᐃᑦ 
ᑐᑭᓯᐅᒪᑦᓯᐊᕆᐊᖃᖅᑐᑦ ᑭᓱᓂᑦ ᐅᖃᐅᓯᖃᕐᒪᖔᑦᑕ  

ᐃᓚᐅᑎᓪᓗᒋᓪᓗ. ᑕᒪᒃᑯᐊ ᓴᖅᑭᔮᖅᑎᓂᐊᖅᑕᕗᑦ  
ᐊᕐᕌᒍᒥᑦ ᑕᑯᔅᓴᐅᑎᑦᑎᓗᑕ ᑐᓴᖃᑦᑕᐅᑎᑎᒍᑦ 
ᐃᓕᓐᓂᐊᑎᑦᑎᔪᑎᖃᕐᓗᑕ ᓄᓇᕗᒻᒥᐅᑦ 
ᑐᑭᓯᐊᑦᑎᐊᖁᓪᓗᒋᑦ ᑖᒃᑯᐊ ᓄᓇᕗᑦ 
ᓴᓗᒪᒋᐊᖃᕐᓂᖓᓂᑦ ᐱᐅᔪᒥᑦ ᒫᓐᓇ 
ᐃᓱᖃᖏᑦᑐᒧᓪᓗ. 
 
>>ᐸᑦᑕᑐᖅᑐᑦ 
 
ᐃᑲᔫᑎᒃᑲᓐᓃᑦ ᐃᓕᖅᑯᓯᓕᕆᓂᕐᒧᑦ 
ᓴᓇᓐᖑᐊᕐᓂᕐᒧᓪᓗ 
 
ᐅᖃᖅᑏ, ᐅᖃᓕᒪᐅᑎᖃᕋᒪ ᐃᓚᖏᓐᓂᑦ 
ᑮᓇᐅᔭᓕᐅᕈᑎᔅᓴᓂᑦ ᐃᓅᓯᕐᒧᓪᓗ ᐊᔅᓱᕉᑎᔅᓴᓂᑦ 
ᖃᓄᖅ ᑖᓐᓇ ᒐᕙᒪᑦ ᑭᐅᓂᐊᕐᒪᖔᑦ ᑕᒪᒃᑯᓄᖓ 
ᓈᒻᒪᑦᑐᓂᒃ. ᓱᓕ ᐊᒃᓱᕉᑎᔅᓴᖃᕋᑦᑕ 
ᓇᓗᓇᐃᕆᐊᖃᕐᓂᕗᑦ ᑭᓇᐅᓂᑦᑎᓐᓂᒃ. 
ᖃᓄᐃᓕᐅᕈᑎᖃᑉᐸᓪᓕᐊᒐᑦᑕ ᐃᓄᐃᑦ ᐅᖃᐅᓯᖏᑦ 
ᐱᔾᔪᑎᒋᓪᓗᒋᑦ. 
 
ᑖᓐᓇ ᒐᕙᒪ ᓇᓗᓇᐃᖅᓯᒪᔪᖅ ᑖᒃᑯᐊ ᐅᖃᐅᓰᑦ 
ᐃᓕᓴᕆᔭᐅᓯᒪᓂᖏᑎᒍᑦ ᐃᓄᐃᓪᓗ ᐅᖃᐅᓯᖓᓐ 
ᓴᐳᔾᔭᐅᓯᒪᓂᖏᑎᒍᑦ, ᑖᒃᑯᐊ ᓴᖅᑭᑎᓐᓂᐊᕐᕋᑦᑎᒍ 
ᓴᖅᑭᑎᓐᓂᐊᕐᓂᕋᓚᐅᖅᑕᕗᑦ. ᑖᒃᑯᐊ 
ᐃᓕᖅᑯᓯᓕᕆᔨᒃᑯᑦ, ᐅᖃᐅᓯᓕᕆᔨᒃᑯᑦ, 
ᐃᓐᓇᑐᖃᓕᕆᔨᒃᑯᑦ, ᐅᕕᒃᑲᓕᕆᔨᒃᑯᓪᓗ 
ᑲᒪᒋᔭᖃᓐᓂᐊᖅᑐᑦ ᖃᐅᔨᓴᕐᓗᑎᓪᓗ 
ᐊᑐᓕᖅᑎᑕᐅᓂᖓᓂᒃ ᑕᒪᒃᑯᐊ ᒪᓕᒐᐃᑦ 
ᐊᑑᖃᑦᑎᐊᖅᑐᒥᒃ ᐱᓕᕆᐊᕐᕆᒻᒥᒻᒪᒍ ᑖᒃᑯᐊ 
ᐃᖅᑲᓇᐃᔭᖅᑐᓕᕆᔨᒃᑯᑦ ᐋᖅᑭᒃᓯᕙᓪᓕᐊᓗᑎᒃ 
ᐃᓄᒃᑎᑐᑦ. ᐃᓛᒃ ᐅᖃᐅᓯᖅ ᒪᓕᓪᓗᒍ 
ᐃᓕᓐᓂᐊᖅᑎᑦᑎᔾᔪᑎᔅᓴᓂᒃ ᐃᖅᑲᓇᐃᔭᖅᑎᒥᓄᑦ. 
 
ᐅᖃᖅᑏ, ᐊᕐᕌᒎᓕᖅᑐᖅ ᑕᐃᒪ ᖁᕕᐊᓚᐅᕐᕋᒪ 
ᓴᖅᑭᑦᓯᒋᐊᔅᓴᖅ ᐃᓄᐃᑦ ᐅᖃᐅᓯᕐᓂᒃ 
ᑕᐃᒎᓯᓕᐅᖅᑏᑦ ᐅᓪᓗᒥ ᑖᒃᑯᐊ ᓴᖅᑭᓯᒪᓕᖅᑐᑦ 
ᐃᓕᖅᑯᓯᓕᕆᔨᒃᑯᓐᓂ. ᑖᒃᑯᐊ ᐃᒻᒥᒃᑰᓪᓗᑎᒃ 
ᒐᕙᒪᒃᑯᓐᓄᑦ ᑎᒥᖁᑎᒋᔭᐅᓂᐊᖅᑐᑦ 18 ᑕᖅᑮᑦ 
ᓈᑉᐸᑕ. 
 
>>ᐸᑦᑕᑐᖅᑐᑦ 

ᖁᕕᐊᓱᒃᑐᖓ ᑖᒃᑯᐊ ᐃᓄᐃᑦ ᐅᖃᐅᓯᖏᓐᓄᑦ 
ᑲᑎᒪᓚᐅᖅᑐᐃᑦ ᑕᐃᒎᓯᓕᐅᖅᑏᑦ, ᐃᓛᒃ 
ᑲᑎᒪᑎᓐᓂᐊᖅᑕᖓ ᐅᑭᐊᒃᓵᖑᓂᐊᖅᑐᖅ, ᑕᒪᓐᓇ 
ᐱᒻᒪᕆᐅᒻᒪᑦ. ᐅᖃᓕᒪᐅᑎᒋᓂᐊᕐᓗᒍ 
ᐱᕙᓪᓕᐊᑎᑕᐅᓂᖏᓐᓂᒃ, ᐊᑐᖅᑕᐅᓂᖏᓐᓂᒃ 
ᐋᖅᑭᒃᓱᖅᑕᐅᕙᓪᓕᐊᓂᖏᓐᓂᒃ ᐃᓄᐃᑦ 
ᐅᖃᐅᓯᖏᑦ ᓄᓇᕗᑦᒥ ᐊᒻᒪᓗ ᓄᓇᖅᔪᐊᕐᒥ. 
 
ᑕᒫᓂ ᐊᕐᕌᒍᒥ ᑕᑯᓂᐊᖅᑐᒍᑦ 
ᐱᕈᖅᐸᓪᓕᐊᑎᑕᐅᓂᖓᓂᒃ ᐱᖅᑯᓯᓕᕆᕕᒃ. ᑖᓐᓇ 
ᓴᓇᔭᐅᓂᐊᕐᖓᑦ ᐃᓕᓐᓂᐊᕐᕕᒃᓴᖅ ᑲᖏᑦᑐᒑᐱᒻᒥ 
ᐱᒋᐊᖅᓯᒪᓕᖅᑐᖅ ᐊᒻᒪᓗ ᐱᐊᓂᒃᑕᐅᕕᒃᓴᖃᑦᑐᓂ 
ᑭᖑᓪᓕᕐᒥ ᐅᑭᐅᖅ. 
 
ᑖᒃᑯᐊ ᐊᑕᖃᑎᒌᖁᓪᓗᒋᑦ ᓄᓇᓕᖁᑎᕗᑦ, 
ᐃᓐᓇᖁᑎᕗᓪᓗ, ᐅᕕᒃᑲᕗᓪᓗ ᐊᕐᕌᒎᓯᒪᔪᒥ 
ᓯᕗᕙᕆᐊᖅᑎᓯᒪᔪᒍᑦ ᐃᓐᓇᓕᕆᔾᔪᑎᔅᓴᓂᒃ 
ᓄᓇᓕᑦᑎᓐᓂ. ᑲᑎᑎᖃᑦᑕᖅᑐᒋᑦ ᐅᖃᐅᓯᒃᑯᑦ 
ᐅᓂᒃᑳᑎᑦᑎᓯᖃᑦᑕᖅᑐᑕ. ᓲᕐᓗ ᐊᕐᕕᐊᓂ, 
ᐃᓪᓗᓕᒑᖅᔪᒻᒥᓗ. ᐊᒻᒪᓗ ᐅᕕᒃᑲᐃᑦ 
ᐃᓅᓇᓱᐊᕐᓂᕐᒧᑦ ᐃᓕᓐᓂᐊᖅᑎᑕᐅᖃᑦᑕᖅᓱᑎᒃ. 
 
ᐊᕐᕌᒎᓂᐊᖅᑐᓂ ᐋᖅᑭᒃᓱᐃᕙᓪᓕᐊᓂᐊᕐᒥᔪᒍᑦ 
ᑲᑎᖅᓱᐃᓗᑕ ᐃᓄᐃᑦ ᖃᐅᔨᒪᔭᑐᖃᖏᓐᓂᒃ ᐊᒻᒪᓗ 
ᐅᓂᒃᑳᖏᓐᓂᒃ ᓄᓇᕗᓕᒫᒥᒃ. ᑕᐅᑐᒐᖃᓐᓂᐊᕐᒥᔪᒍᑦ 
ᑎᑎᕋᖅᓯᒪᔪᓂᒃ ᐋᖅᑭᒃᓱᐃᕙᓪᓕᐊᓪᓗᑕ ᓄᓇᓂᒃ, 
ᓄᓇᐃᑦ ᐱᓪᓗᒋᑦ ᐃᑲᔫᑎᔅᓴᓂᒃ ᒪᒃᑯᑦᑐᓄᑦ. 
ᐃᑲᔪᖅᑎᒌᓐᓂᐊᕐᒥᔪᒍᑦ ᑕᒪᒃᑯᓂᖓ ᓄᓇᕘᒥ 
ᐅᖃᓕᒫᕆᐅᔅᓴᓂᕐᒧᑦ, ᑎᑎᕋᕆᐅᔅᓴᓂᕐᒧᓪᓗ 
ᑲᑎᒪᔨᓄᑦ. ᑕᒪᒃᑯᐊ ᐱᑕᖃᑦᑐᐃᓐᓇᐅᖁᓪᓗᒋᑦ 
ᓄᓇᓖᑦ ᐅᖃᓕᒫᒐᖃᕝᕕᖏᓐᓂ.  
 
ᐊᒻᒪᓗ ᐃᓚᒋᐊᕆᒻᒥᔪᒍᑦ $175,000 ᑖᒃᑯᓄᖓ 
ᓄᓇᕗᑦᒥ ᑕᕐᕆᔭᓕᐅᖅᑎᓄᑦ 
ᑐᓴᖃᑦᑕᐅᑎᓕᕆᔨᓄᓪᓗ. 
 
>>ᐸᑦᑕᑐᖅᑐᑦ 
 
ᓄᓇᕗᑦ ᐱᕕᒃᓴᖃᑦᑎᐊᕐᕋᓗᐊᕐᖓᑦ 
ᑕᕐᕆᔭᓕᐅᕐᓂᕐᒧᑦ ᑕᒪᓐᓇ ᐃᑲᔫᑎᓂᐊᖅᑐᖅ  

ᓴᖅᑭᑎᑦᓯᔾᔪᑕᐅᓗᓂ ᓄᓇᕘᒥᐅᑦ 
ᐃᓚᐅᔪᓐᓇᑦᑎᐊᖁᓪᓗᒋᑦ ᑕᕐᕆᔭᓕᐅᕐᓂᕐᒧᑦ.  
 
ᒐᕙᒪᒃᑯᑦ ᐃᖅᑲᓇᐃᔭᖅᑎᖏᑦ ᐱᕙᓪᓕᐊᑎᓗᒋᑦ 
 
ᐅᖃᖅᑏ, ᑕᐃᒪᑦᑕᐅᖅ ᑐᓴᕈᒥᓇᖅᑐᖅ ᑕᕝᕙᓂ 
ᑮᓇᐅᔭᖅᑑᑎᔅᓴᓂ, ᑖᒃᑯᐊ ᐊᐅᓚᑦᑎᔾᔪᑎᔅᓴᐃᑦ 
ᓯᕗᓪᓕᐅᑎᓯᒪᔭᕗᑦ ᐃᓄᐃᑦ ᐊᐅᓚᑦᓯᖁᓪᓗᒋᑦ 
ᑮᓇᐅᔭᓕᕆᓂᕐᒧᓪᓗ. 
 
ᑖᒃᑯᐊ ᐊᔪᕈᑎᒋᖃᑦᑕᕋᑦᑎᒍ 
ᑎᒍᒥᐊᕈᑎᒋᔪᓐᓇᐃᓕᖃᑦᑕᕋᑦᑎᒍ ᐃᓄᓐᓂᒃ 
ᒐᕙᒪᒃᑯᓐᓂ. ᓄᓇᕗᑦ ᒐᕙᒪᒃᑯᖏᑦ 900-ᓂᒃ 
ᐃᖅᑲᓇᐃᔭᒃᓴᖃᕋᓗᐊᕐᒪᑕ ᒪᑐᐃᖓᔪᓂᒃ 
ᐃᓐᓄᒍᓐᓇᖏᑦᑐᓂᒃ. ᑕᐃᒪ ᓇᒥᓕᒫᖅ ᓇᐅᒃᑯᓕᒫᖅ 
ᐃᓐᓄᒃᓯᒪᖏᒻᒪᑕ ᐃᖅᑲᓇᐃᔭᒃᕕᒃᓴᐃᑦ. ᑕᒪᒃᑯᐊ 
ᐃᓱᒪᒋᑦᓯᐊᕐᕆᐊᖃᕐᓂᐊᖅᑕᕗᑦ ᐃᓐᓄᒍᓐᓇᖏᑦᑐᑦ, 
ᐱᔭᕆᐊᑐᔪᓂᓪᓗ ᖃᐅᔨᒪᓂᖃᕆᐊᓖᑦ. 
 
ᒐᕙᒪᐅᔪᖅ ᖃᐅᔨᒪᓂᒥᓄᑦ ᐊᐅᓚᓂᖃᕐᖓᑦ. ᑖᒃᑯᐊ 
ᐱᓯᒪᔭᕆᐊᖃᕋᑦᑎᒍ ᖃᐅᔨᒪᓂᖃᖅᑐᑦ 
ᐃᖅᑲᓇᐃᔭᖅᑏᑦ 
ᐃᖅᑲᓇᐃᔭᖅᑎᑖᒃᑲᓐᓂᕆᐊᖃᖅᖢᑕᓗ. 
ᑮᓇᐅᔭᓕᕆᔨᖃᕆᐊᖃᕋᑦᑕ, ᑎᑎᕋᐅᔭᖅᑎᓂᒃ, 
ᖃᕆᓴᐅᔭᓕᕆᔨᓂᓪᓗ. ᑕᒪᒃᑯᐊ 
ᐸᐃᑉᐹᖅᑖᕋᓱᐊᖅᑐᑦ ᐃᖅᑲᓇᐃᔭᖅᑏᑦ 
ᖃᐅᔨᓴᖅᑎᔅᓴᑦ ᐱᖁᑎᑦᑎᓐᓂᒃ. ᑕᒪᒃᑯᐊ ᓱᓕ 
ᑕᑯᒃᓴᐅᑎᑦᑏᓐᓇᕐᓂᐊᖅᑕᕗᑦ ᖃᕆᓴᐅᔭᒃᑯᑦ 
ᐊᕐᕌᒎᓂᐊᖅᑐᓂᒃ. 
 
ᐃᖅᑲᓇᐃᔭᖅᑎᑖᕋᓱᐊᕐᓂᒃ ᐱᔭᕆᐊᑐᔪᓂᒃ 
ᑲᒪᒋᐊᓕᓐᓂᒃ ᑖᒃᑯᐊ ᒐᕙᒪᒃᑯᑦ ᑮᓇᐅᔭᖏᑦ 
ᐊᐅᓚᑕᐅᑦᑎᐊᕐᓗᑎᓪᓗ. ᑭᐅᔾᔪᑎᒋᓪᓗᒍ 
ᑕᒻᒪᖅᓯᒪᔪᖅᓯᐅᖅᑎ ᐅᓂᒃᑳᕆᓚᐅᖅᑕᖓ ᐊᕐᒃᕌᓂ 
ᐱᓕᕆᕕᕗᑦ ᑮᓇᐅᔭᓕᕆᕕᕗᑦ ᐋᖅᑭᒃᓱᐃᓯᒪᔪᑦ 
ᖃᓄᐃᓕᐅᕈᑎᒋᓂᐊᖅᑕᒥᓂᒃ. ᐅᖃᐅᓯᕆᓗᒃᑖᖅᑐᒋᑦ 
ᐃᓱᒫᓘᑎᒋᓚᐅᖅᑕᖏᑦ ᑕᒻᒪᖅᓯᒪᔪᖅᓯᐅᖅᑎᐅᑉ. 
ᑖᒃᑯᐊ ᐅᖃᐅᓯᕆᔭᐅᓚᐅᖅᑐᑦ ᑲᑎᒪᔨᕋᓛᓄᑦ. 
ᐱᓕᕆᕕᕗᑦ ᑖᒃᑯᓂᖓ ᐋᖅᑭᒃᓯᓂᐊᓕᖅᑐᖅ. 

ᑖᒃᑯᐊ ᑮᓇᐅᔭᓕᕆᓂᕐᒧᑦ ᐊᐅᓚᑦᑎᔾᔪᑎᕗᑦ 
ᑎᒥᖁᑎᑦᑎᓐᓄᑦ ᓴᖅᑭᑦᓯᓂᐊᖅᑐᒍᑦ 
ᐊᖏᖃᑎᒌᖃᑎᒋᓗᒋᑦ ᐊᑐᓂᒃ ᑕᒪᒃᑯᐊ 
ᑯᐊᐳᕇᓴᐅᔪᑦ ᓇᓗᓇᐃᖅᓯᒪᓂᖅᓴᐅᖁᓪᓗᒋᑦ 
ᐊᐅᓚᑦᓯᔾᔪᑕᐅᔪᑦ ᐱᓕᕆᐊᒃᓴᖏᓪᓗ. 
 
ᐊᒻᒪᑦᑕᐅᖅ ᑕᒫᓂ ᐊᕐᕌᒎᒥ, ᓄᓇᓖᑦ 
ᒐᕙᒪᓕᕆᔨᖏᑦ ᒐᕙᒪᒃᑯᓄᓪᓗ ᐱᔨᑦᓯᖅᑏᑦ 
ᕿᒥᕐᕈᓂᐊᖅᑐᑦ ᒐᕙᒪᒃᑯᑦ ᐃᓪᓗᖁᑎᓕᒫᖏᓐᓂᒃ 
ᒪᓕᒐᓕᐅᖅᑏᑦ ᖃᐅᔨᒪᒻᒪᑕ ᐋᖅᑭᐅᒪᒋᐊᓖᑦ 
ᑕᒪᒃᑯᓄᖓ ᐃᓪᓗᓄᑦ ᖃᓄᑎᒋ 
ᐋᖅᑭᒃᓱᐃᖏᓐᓇᕈᓐᓇᖏᓐᓇᑦᑕᐃᓛᒃ ᓱᕋᒃᓯᒪᔪᓂᒃ 
ᑖᕗᖓᓕᒫᖅ. 
 
ᒫᓐᓇ ᐋᖅᑭᒃᓯᓯᒪᓕᖅᑐᒍᑦ ᐱᓕᕆᐊᖃᕐᓂᐊᖅᑐᓂᒃ 
ᐊᐅᓚᑦᑎᔨᓂᒃ ᑕᒪᒃᑯᓂᖓ 
ᖃᐅᔨᓴᖅᑕᐅᔪᐃᓐᓇᐅᓗᑎᒃ ᓇᒻᒥᓂᕆᔭᕗᑦ 
ᐃᒡᓗᐃᑦ. ᑖᒃᑯᐊᓗ ᖃᐅᔨᒪᒋᐊᕐᓗᒋᑦ ᖃᓄᖅ 
ᐱᐅᑎᒋᒻᒪᖔᑕ ᐱᐅᑎᒋᙱᒻᒪᖔᑕ 
ᐊᓂᖅᑎᕆᔾᔪᑎᖃᑦᑎᐊᕋᓗᐊᕐᒪᖔᑕ 
ᐃᓇᖏᖃᑦᑕᕐᓗᒋᑦ ᓱᕋᔅᓯᒪᔪᑦ ᐱᓕᕆᒋᐊᓖᑦ. 
ᐊᒻᒪᑦᑕᐅᖅ ᑕᐃᒪ ᑕᐅᑐᒋᐊᖃᕐᒥᔭᕗᑦ 
 
ᑲᓲᑎᓂᖅ ᐃᓅᖃᑎᒌᖁᑎᑦᑎᓐᓂᑦ 
 
ᐅᖃᖅᑏ, ᑖᒃᑯᐊ ᑕᒪᑉᑕ ᓇᓗᓇᐃᓚᐅᖅᑕᖏᑦ 
ᐱᐅᓯᕚᓪᓕᖁᔨᔪᑦ ᓄᓇᕗᒻᒥᐅᑦ 
ᐊᑕᖃᑎᒌᑦᑎᐊᓂᖅᓴᐅᖁᓪᓗᒋᑦ. ᑕᐃᒪ ᑕᑯᓚᐅᕋᑦᑕ 
ᖃᓄᒃᑲᓐᓂᖅ ᑕᒪᒃᑯᐊ ᐃᓄᐃᑦ ᐃᓱᒪᒻᒪᑕ ᒐᕙᒪᒃᑯᑦ 
ᑐᓵᙱᓐᓂᖏᓐᓂᒃ. ᐅᖄᓚᐅᑎᒃᑯᓪᓘᓐᓃᑦ 
ᐅᖄᓚᒍᓐᓇᖏᑦᑐᑦ. 
 
ᐅᖃᖅᑏ, ᒐᕙᒪᕗᑦ ᐱᑕᖃᖅᑎᑦᑎᓂᐊᖅᑐᑦ 
ᓄᓇᕗᒻᒥᐅᓕᒫᓄᑦ ᑕᒪᒃᑯᓂᖓ. 
 
>>ᐸᑦᑕᑐᖅᑐᑦ 
 
ᑭᓇᑐᐃᓐᓇᖅ ᑐᑭᓯᒋᐊᕈᑎᖃᕈᒪᔪᖅ 
ᐱᔨᑦᓯᕋᐅᑎᑦᑎᓐᓂᒃ ᐱᒍᓐᓇᕆᐊᖃᖅᑕᖏᑦ. 
ᑕᐃᒃᑯᐊ ᐱᔭᕆᐊᑭᓐᓂᖅᓴᐅᓂᐊᖅᑐᑦ ᓇᓂᒋᐊᖏᑦ, 
ᖃᕆᓴᐅᔭᒃᑯᑦ ᐋᖅᑭᒃᓯᓂᐊᕋᑦᑕ ᐊᒻᒪᓗ  

ᐅᖄᓚᕕᒃᓴᐅᔪᓂᒃ ᖃᕆᓴᐅᔭᕗᓪᓗ  
ᐋᖅᑭᑦᑎᐊᕆᐊᕐᓗᒍ ᑕᒫᓂ ᐊᕐᕌᒎᓂᐊᖅᑐᒥ. 
ᐅᖄᓚᐅᑏᑦ ᐊᒻᒪᓗ ᑕᕝᕙᓂ ᐅᖄᓚᐅᑎᖓ ᐃᓛ 
ᑖᒃᑯᐊ ᐋᖅᑭᑦᓯᒪᓂᐊᖅᑐᑦ 2012.  
 
ᑕᒫᓂ ᐊᕐᕌᒍᒥ ᖃᐃᔪᒥ ᒐᕙᒪᒃᑯᓐᓂᒃ 
ᑐᓴᐅᒪᑎᑦᑎᓂᐊᖅᑐᑦ 14-ᓂᒃ ᓄᓇᓕᖕᓂᑦ. 
 
>>ᐸᑦᑕᑐᖅᑐᑦ 
 
ᑕᒪᒃᑯᐊ ᐃᓄᑦᑎᑑᕈᓐᓇᖅᑐᑦ ᐃᑲᔪᕈᓐᓇᓂᐊᖅᑐᑦ 
ᓄᓇᓕᒻᒥᐅᓂᒃ ᓇᒻᒥᓂᖃᖅᑐᓂᒃ 
ᑐᑭᓯᐊᒍᑎᒃᓴᖃᑦᑎᐊᕐᓗᑎᒃ ᐃᑲᔪᕐᓗᑎᓪᓗ ᒐᕙᒪᒃᑯᑦ 
ᑎᒥᖁᑎᖏᓐᓂᒃ ᑐᓴᐅᒪᖃᑎᒌᑦᑎᐊᖁᓪᓗᒋᑦ. 
ᓄᓇᓖᑦ ᑭᙴᒪᒋᔭᖏᑦ ᐱᔾᔪᑎᒋᓪᓗᒋᑦ.  
 
ᒐᕙᒪᒃᑯᑦ ᑭᐅᖃᑦᑕᕈᓐᓇᖁᓪᓗᒋᑦ 
ᑐᓴᖃᑦᑕᕈᓐᓇᖁᓪᓗᒋᑦ ᓄᓇᕗᒻᒥᐅᓂᒃ. ᑕᐃᒪ 
ᐅᖃᖅᑏ, ᑖᒃᑯᐊ ᐊᑐᕐᓂᐊᖅᑕᕗᑦ ᑐᓴᖅᓯᒪᔭᕗᑦ 
ᐊᒻᒪᓗ ᐱᓕᕆᕕᓕᒫᑦ ᓄᑖᓂᒃ ᐋᔩᖃᑎᒌᓐᓂᕐᒧᑦ 
ᑐᑭᒧᐊᒍᑎᒃᓴᓂᒃ ᐱᑎᑕᐅᓂᐊᖅᑐᑦ. ᐃᖅᑲᓇᐃᔮᕗᑦ 
ᑭᓯᐊᓂ ᐱᐅᓯᕚᓪᓕᕈᓐᓇᕐᖓᑕ ᓈᓚᒃᑯᑦᑕ ᐃᓄᖕᓂᒃ 
ᐱᔨᑦᓯᕋᓱᐊᖅᑕᑦᑕᑦᑎᓐᓂᒃ.  
 
 
ᐱᕚᓪᓕᖅᑎᒋᐊᕐᓗᒍ ᐃᓕᓴᕆᔭᐅᓂᕗᑦ ᑲᓇᑕᒥ 
ᓯᓚᖅᔪᐊᕐᒥᓗ 
 
ᑐᓴᐅᒪᖃᑎᒌᓐᓂᒃ ᑕᒪᓐᓇ ᐱᕙᓪᓕᐊᑎᓪᓗᑎᒃᑯᑦ 
ᓱᓖᓛᒃ ᓄᓇᕗᑦ ᓯᓚᑖᓄᑦ ᕿᓂᕆᐊᖃᖃᑦᑕᖅᑐᒍᑦ 
ᐊᒻᒪᓗ ᑕᖅᑳᖔᖅᑎᓪᓗᒋᑦ ᐃᓅᓯᒃᑎᓐᓂᒃ 
ᑐᑭᓯᐅᒪᙱᑦᑐᑦ ᐸᕐᓇᐅᑎᑦᑎᓂᓪᓗ. 
 
ᐊᒻᒪᓗ ᑕᖅᑲᐅᖓ ᓴᖅᑭᕙᓪᓕᐊᓕᕋᓗᐊᖅᑎᓪᓗᑕ 
ᑕᒪᓐᓇ ᑐᑭᓯᓇᖅᑐᖅ. ᐊᒻᒪᓗ G7 ᑮᓇᐅᔭᓕᕆᓂᕐᒧᑦ 
ᒥᓂᔅᑕᐃᑦ ᑕᕝᕗᖓ ᑕᖅᑭᐅᓚᐅᖅᑐᒥᒃ 
ᑲᑎᒪᔭᖅᑐᓚᐅᖅᑎᓪᓗᒋᑦ ᐊᒻᒪᓗ ᓄᓇᕗᒻᒧᑦ 
ᐃᑲᔫᑎᖃᓪᓚᕆᓚᐅᖅᓯᒪᔪᑦ ᐊᒻᒪᓗ 
ᐱᙳᐊᕕᔾᔪᐊᖅᑎᓪᓗᒋᑦ British Columbia-ᒥᒃ 
ᐃᓄᒃᓱᒃ ᐃᓄᒃᓱᙳᐊᖅ ᓇᓂᓕᒫᖅ 
ᑕᑯᒃᓴᐅᓚᐅᖅᑐᖅ. ᐊᒻᒪᓗ  

ᐅᔾᔨᕈᓱᑉᐹᓪᓕᐅᑎᒋᔭᐅᓪᓗᓂ Team ᓄᓇᕗᒃᑯᑦ 
ᐊᖏᕐᕋᐅᔾᔨᓕᕐᒥᑉᐸᑕ ᒎᓗᓂᒃ. 
 
>>ᐸᑦᑕᑐᖅᑐᑦ 
 
ᑭᓯᐊᓂᓕ ᐅᔾᔨᕈᓱᓐᓂᖅ ᑕᒪᓐᓇ ᑐᑭᓯᓂᕐᒧᑦ 
ᑐᕌᓪᓚᕆᖃᑦᑕᖏᑎᓪᓗᒍ ᑕᕆᐅᑉ ᐊᑭᐊᓄᑦ 
ᑕᑯᓐᓇᖅᑐᒍᑦ ᓱᓕ ᐆᒃᑑᑎᒋᓗᒍ ᑕᒪᒃᑯᐊ 
ᐱᔭᕆᐊᑦᑑᑎᒋᔪᐊᓘᒻᒪᑕ ᓇᑦᑎᓕᕆᓂᖅ 
ᐱᔾᔪᑎᒋᓪᓗᒍ ᐃᓅᓯᑦᑎᓄᓪᓗ 
 
ᐃᓚᖓᑦ ᒪᓕᒐᓕᐅᖅᑎ: ᑲᓐᖑᓈᖅ, ᑲᓐᖑᓈᖅ! 
 
ᐊᖓᔪᖅᑳᖅ ᑮᑦ ᐲᑕᓴᓐ (ᑐᓵᔨᑎᒍᑦ): 
ᐊᕙᑎᓕᕆᓂᕐᒧᓪᓗ ᓂᖅᔪᑎᓄᓪᓗ ᓯᕐᓈᖅᑏᑦ 
ᑕᒪᔾᔭᐅᑎᓪᓗᒋᑦ ᐊᐅᓚᑦᑎᔾᔪᓯᕗᑦ ᐆᒪᔪᓂᒃ 
ᐱᓗᐊᕐᓗᒋᑦ ᓇᓄᕐᓂᒃ ᑕᒪᔾᔭᐅᔭᕆᐊᖃᖅᑐᑦ.  
 
ᑕᕝᕙ, ᐅᖃᖅᑏ, ᑕᖅᑲᐅᖓ ᑐᓴᖅᑕᐅᔭᕆᐊᖃᖅᑐᒍᑦ 
 
ᐃᓚᖓᑦ ᒪᓕᒐᓕᐅᖅᑎ: ᐄᓛᒃ, ᐄᓛᒃ! 
 
ᐊᖓᔪᖅᑳᖅ ᑮᑦ ᐲᑕᓴᓐ (ᑐᓵᔨᑎᒍᑦ): 
ᓵᙵᓗᐊᕐᓗᑎᒃᑯᓪᓗ ᑕᒪᒃᑯᐊ ᐊᕐᕌᒍᒥ. 
 
ᓯᕗᓪᓖᑦ ᑕᕆᐅᑉ ᐊᑭᐊᓂᕐᒥᐅᑕᐃᑦ ᐊᕙᑎᓕᕆᔨᒃᑯᑦ 
ᑕᐃᒪ ᒫᓐᓇ ᐊᐅᓚᑦᑎᓂᕐᒥᒃ 
ᐱᔾᔪᑎᖃᓗᐊᙳᐊᕐᓂᐊᖅᑐᑦ ᐆᒪᔪᕐᓂᒃ ᐊᒻᒪᓗ 
ᑕᒪᑐᒪᓂ ᐊᕐᕌᒍᑦᑎᓐᓂᒃ ᐊᒡᒋᖅᑐᒥᒃ 
ᑐᓴᐅᒪᔾᔪᑎᓕᕆᔨᒃᑯᑦ ᐋᖅᑭᒃᓱᐃᓂᐊᖅᑐᑦ 
ᖃᓄᖅᑑᕈᑎᒃᓴᓂᒃ ᓇᑦᑎᓕᕆᓂᐅᑉ ᒥᒃᓵᓄᑦ. 
ᓇᖕᒥᓂᖅ ᐅᓂᒃᑳᕗᑦ ᑐᓴᖅᑕᐅᓂᐊᕐᒪᑦ ᑐᑭᓯᓗᑎᓪᓗ 
ᑭᒃᑰᒻᒪᖔᑦᑎᓐᓂᒃ.  
 
>>ᐸᑦᑕᑐᖅᑐᑦ 
 
ᐊᒻᒪᓗ ᐊᐃᑉᐸᖏᑦ ᑕᐃᒃᑯᐊ ᑐᓴᕆᐊᖃᕐᒥᔪᑦ 
ᐅᕙᑦᑎᓐᓂᒃ ᑲᓇᑕᐅᑉ ᒐᕙᒪᒃᑯᖏᑦ. ᒫᓐᓇ 
ᑲᒪᒋᑦᑕᐅᑎᒋᖃᑦᑕ 
ᐃᖅᑲᓇᐃᔭᖃᑎᒋᖃᑦᑕᕋᓗᐊᖅᑕᕗᑦ 
ᐊᑕᐅᓯᐊᙱᑦᑐᓂ ᑭᓯᐊᓂ ᓄᓇᓕᕆᔪᑦ ᐃᒪᕐᒧᑦ 
ᓄᓇᒥᐅᑕᓄᓪᓗ ᑐᕌᖓᔪᑦ ᓄᓇᕗᒻᒧᑦ 
ᐅᓂᒃᑲᐅᑎᒋᔭᐅᔭᕆᐊᓖᑦ ᑲᓇᑕᐅᑉ ᒐᕙᒪᒃᑯᖏᑦ. 
ᐋᔩᖅᑎᕗᓪᓗ ᓄᓇᕗᑦ ᑐᙵᕕᒃᑯᑦ ᓱᓖᓛᒃ ᑲᓇᑕᐅᑉ  

ᒐᕙᒪᒃᑯᖏᑦ ᐅᑕᖅᑭᕙᕗᑦ 
ᑕᐱᑖᕆᒍᓐᓇᕐᓂᐊᕋᑦᑎᒃᑯᑦ.  
 
ᐅᖃᓪᓚᖃᑎᒋᓪᓗᑎᒃᑯᑦ ᑲᓇᑕᐅᑉ ᒐᕙᒪᒃᑯᖏᑦ 
ᑐᑭᓯᓚᐅᖅᑐᒍᑦ ᑕᐃᒃᑯᐊ 
ᑐᑭᓯᐅᒪᑦᑎᐊᖏᓐᓂᖏᓐᓂᒃ ᓇᖕᒥᓂᖅ 
ᐱᔭᒃᓴᖅᑖᕈᓐᓇᕐᓂᑦᑎᓐᓂᒃ ᖄᒃᑲᓐᓂᐊᒍᑦ. 
ᑕᐅᒃᑐᒋᔭᕗᑦ ᐊᑲᐅᙱᓕᐅᕈᑕᐅᒻᒪᑦ 
ᐅᓂᒃᑲᐅᑎᒋᔭᕆᐊᖃᖅᑕᕗᑦ ᑕᒪᒃᑯᐊ ᑲᓇᑕᐅᑉ 
ᒐᕙᒪᒃᑯᖏᓐᓄᑦ ᓄᑖᓂᒃ ᑎᒍᓯᔪᓐᓇᕋᑦᑕ 
ᓈᖕᒪᒃᑐᓂᒃ ᐊᒻᒪᓗ ᑮᓇᐅᔭᖅᑐᓗᐊᙱᑦᑐᓂᒃ. 
ᓴᓐᖏᓃᑦ ᓱᓕ ᐅᕙᑦᑎᓐᓄᑦ ᑐᓂᖅᑯᑕᐅᓂᐊᕐᓂᖏᑦ 
ᓯᕗᓪᓕᐅᑎᓯᒪᔭᕗᑦ.  
 
>>ᐸᑦᑕᑐᖅᑐᑦ 
 
ᓇᐃᓈᕈᑎᖓ 
 
ᑕᕝᕙ ᑲᑐᔾᔨᖃᑎᒌᓐᓂᒃᑯᑦ ᐃᖅᑲᓇᐃᔭᕆᐊᖃᑦᑐᒍᑦ 
ᓯᕗᓂᒃᓴᑎᓐᓂᓪᓗ ᐱᕈᖅᓴᐃᓗᑕ. ᐱᐅᔪᐊᓗᓐᓂᒃ 
ᑕᒪᑉᑕ ᐊᑐᕐᓗᑎᒃᑯ ᑲᑎᒪᔾᔪᑎᔅᓴᕗᑦ ᑕᒪᔾᔭᐅᕗᑦ. 
ᐅᓪᓗᒥ ᐅᑯᐊ ᐊᑐᕈᒫᓐᓂᐊᖅᑐᑦ 
ᑕᐅᑐᓐᖑᐊᖅᑕᑎᓐᓄᑦ ᐱᑐᒃᓯᒪᕗᑦ ᐊᒻᒪᓗ 
ᑮᓇᐅᔭᕗᑦ ᐊᑐᑦᑎᐊᕐᓗᑎᒃᑯ ᐊᑐᕈᒪᓪᓗᑎᒃᑯ. ᑕᒪᑉᑕ 
ᐊᐅᓚᑦᔭᐃᓂᕐᒧᑦ ᐸᕐᓇᐅᑏᑦ 
ᐊᑐᕈᒫᓐᓂᐊᖅᑐᖁᑎᖏᑦ ᑮᓇᐅᔭᓂᒃ ᑕᑯᓐᓇᖅᐳᑦ 
ᐊᒻᒪᓗ ᑲᑐᔾᔨᓗᑕ ᓯᕗᓂᒃᓴᑎᓐᓄᑦ 
ᐃᖅᑲᓇᐃᔮᕆᔭᕆᐊᖃᑦᑕᕗᑦ. 
 
>>ᐸᑦᑕᑐᖅᑐᑦ 
 
ᐊᒻᒪᓗ ᖁᔭᓐᓇᒦᕌᓗᒃ, ᒪ’ᓇ. 
 
>>ᐸᑦᑕᑐᖅᑐᑦ 
 
ᐅᖃᖅᑎ: ᖁᔭᓐᓇᒦᒃ, ᒥᓂᔅᑕ. ᑲᑎᒪᔾᔪᑎᑦᑎᓐᓂᒃ 
ᐱᖓᔪᐊᑦ. ᒥᓂᔅᑕᐃᑦ ᐅᖃᐅᓯᖏᑦ. ᓄᓇᕘᒧᑦ 
ᓯᕗᓕᖅᑎ, (ᑐᓵᔨᑎᒍᑦ) ᐊᖓᔪᖅᑳᖅ ᐄᕙ ᐋᕆᐊᒃ. 
 

ᑲᑎᒪᔾᔪᑎᒃᓴᖅ 3: ᐊᖓᔪᖅᑳᑦ ᐅᖃᐅᓯᖏᑦ 



ᓇᒡᒐᔾᔭᐅ, ᒫᑦᓯ 8, 2010 ᓄᓇᕗᒥ ᒪᓕᒐᓕᐅᕐᕕᒻᒧᑦ ᑲᑎᒪᔾᔪᑏᑦ   
 

 

1175

 
ᐊᖓᔪᖅᑳᑉ ᐅᖃᐅᓯᖓ 098 - 3(2): ᒥᓂᔅᑕ 

ᑕᐹᕐᔪᒃ ᒪᓕᒐᓕᐅᕐᕕᒦᔾᔮᖏᑦᑐᖅ (ᐋᕆᐊᒃ) 
 
ᓯᕗᓕᖅᑎ ᐄᕙ ᐋᕆᐊᒃ: ᖁᔭᓐᓇᒦᒃ, 
ᐅᖃᖅᑎᑦᑎᔩ. ᐅᓪᓗᒥ ᓇᓗᓇᐃᖅᓯᔪᒪᕗᖓ 
ᓂᕈᐊᖅᑕᐅᖃᑎᒋᓯᒪᔭᕗᑦ ᐊᖓᔪᖅᑳᖅ ᓗᐃ ᑕᐹᕐᔪᒃ 
ᐅᕙᓃᑦᑐᓇᔾᔮᖏᒻᒪᑦ. ᖁᔭᓐᓇᒦᒃ, ᐅᖃᖅᑎᑦᑎᔩ. 
 
ᐅᖃᖅᑎ: ᖁᔭᓐᓇᒦᒃ, ᓯᕗᓕᖅᑏ. ᒥᓂᔅᑕᐃᑦ 
ᐅᖃᐅᓯᖏᑦ. ᑎᓴᒪᖓᓐᓂ. ᒪᓕᒐᓕᐅᖅᑏᑦ 
ᐅᖃᐅᓯᖏᑦ. (ᑐᓵᔨᑎᒍᑦ) ᒪᓕᒐᓕᐅᖅᑎ 
ᖃᒪᓂᖅᑐᐊᕐᒧᑦ, ᒥᔅᑕ ᐊᐅᐸᓗᒃᑐᖅ. 
 
ᑲᑎᒪᔾᔪᑎᒃᓴᖅ 4: ᒪᓕᒐᓕᐅᖅᑏᑦ ᐅᖃᐅᓯᖏᑦ 

 
ᒪᓕᒐᓕᐅᖅᑎᐅᑉ ᐅᖃᐅᓯᖓ 149 - 3(2): 

ᐃᖅᑲᓇᐃᔭᖃᑎᖃᕐᓂᖅ 
ᖃᒪᓂᑦᑐᐊᕐᒥᐅᑕᓂᑦ ᓄᓇᕗᒻᒥᐅᑕᓂᓪᓗ 
(ᐊᐅᐸᓗᑦᑐᖅ) 

ᐊᐅᐸᓗᒃᑐᖅ: ᒪ’ᓇᐅᔪᑎᑦ ᐅᖃᖅᑎᑦᑎᔩ. 
ᓇᖏᖅᓯᕗᖓ ᐅᓪᓗᒥ ᒫᓐᓇ ᖃᒪᓂᖅᑐᐊᕐᒥᐅᑕᓂᒃ 
ᐃᒫᒃ ᐃᕼᐅᒪᒋᕙᒃᑲ ᑕᐃᒃᑯᐊ ᐃᓚᐃᖠᔪᑦ ᒫᓐᓇ. 
ᐃᓕᖅᑯᕼᐃᖏᒻᒪᑕ ᒫᓐᓇ ᑕᐃᒃᑯᐊ ᐃᓚᐃᕼᐋᖅᑐᑦ 
ᐃᕼᐅᒪᒋᕙᒃᑲ, ᐃᕼᐅᒪᒋᔭᐅᕙᓐᓂᐊᐳᖅᑕᐅᖅ.  
‘ 
(ᑐᓵᔨᑎᒍᑦ) ᐅᖃᖅᑏ, ᐅᓪᓛᖅ ᖃᒪᓂᖅᑐᐊᕐᒥ 
ᓈᓚᐅᑎᒃᑰᖃᐅᒻᒥᒐᒪ ᑕᐃᒃᑯᐊ ᓂᕈᐊᖅᑎᒋᓯᒪᔭᒃᑲ 
ᑖᓐᓇ ᐃᓛᒃ ᐃᖅᑲᓇᐃᔭᖅᑎᒋᔭᐅᒐᒪ 
ᖃᒪᓂᖅᑐᐊᕐᒥᐅᓄᑦ ᐃᓱᒪᓪᓗᖓᓗ ᑕᐃᒃᑯᐊ 
ᑭᒡᒐᑐᖅᑕᐅᑦᑎᐊᖁᓪᓗᒋᑦ. 
 
ᐱᔭᕆᐊᑭᑦᑑᒐᓗᐊᖅᑐᓂ ᓇᓗᓇᐃᖅᓯᒪᔪᖅ 
ᐃᓕᓐᓂᐊᕐᓂᐅᔪᖅ ᐱᓕᕆᐊᕇᓐᓇᕋᑦᑎᒍ ᑕᐅᕙᓂ 
ᖃᒪᓂᖅᑐᐊᕐᒥ. ᐅᖃᖅᑲᐅᒐᒪ ᖃᒪᓂᖅᑐᐊᕐᒥᐅᓕᒫᑦ 
ᑐᓴᖅᓴᐅᖃᑦᑕᓂᐊᕐᒪᑕ ᑕᕝᕙᓂ  

ᒪᓕᒐᓕᐅᖅᑎᐅᑎᓪᓗᖓ 
ᐅᖃᐅᓯᕆᔭᐅᖃᑦᑕᕐᓗᑎᓪᓗ 
ᖃᒪᓂᖅᑐᐊᒥᐅᑕᓄᑑᖏᑦᑐᖅ ᑭᓯᐊᓂ 
ᓴᖅᑭᔮᖅᑎᑦᑎᓗᑕ ᓲᕐᓗ ᐆᑦᑑᑎᒋᔭᐅᓗᑕ.  
 
ᑕᐃᒪᓕ ᐅᖃᖅᑏ, ᑕᐃᒃᑯᐊ ᓇᓗᓇᐃᖅᓯᕕᒋᔪᒪᔭᒃᑲ 
ᑕᐃᒃᑯᐊ ᖃᒪᓂᖅᑐᐊᕐᒥᐅᑕᑦ ᑕᐃᒃᑯᐊ 
ᐃᑲᕐᕋᓪᓗᐊᒥᒃ ᓇᓗᓇᐃᖅᓯᕕᒋᓚᐅᕐᕋᒃᑭᓐ 
ᕿᑲᓐᓇᐅᑎᓪᓗᒍ ᐊᒃᓱᕈᓐᓇᑐᒃᑰᓚᐅᕐᕋᒥ 
ᐃᓚᖏᓐᓄᑦ ᐅᐸᒍᑏᓐᓇᖃᑦᑕᓚᐅᖏᓐᓇᒪ.  
 
ᑕᐃᒪᓕ ᑕᐃᒃᑯᐊ ᖃᒪᓂᖅᑐᐊᕐᒥᐅᑦ 
ᓇᓗᓇᐃᖅᓯᕕᒋᑦᑎᐊᕈᒪᕙᒃᑲ, ᑕᐃᒪᓗ ᑕᒪᐅᖓ 
ᐅᑎᕐᒥᒐᒪ ᒪᓕᒐᓕᐅᕐᕕᒻᒧᑦ ᑐᓴᕐᓗᖓᓗ ᑖᒃᑯᐊ 
ᒐᕙᒪᒃᑯᑦ ᖃᓄᖅᑑᐸᓪᓕᐊᓂᐊᕐᖓᑕᒎᖅ 
ᖃᒪᓂᖅᑐᐊᕐᒥᐅᓂᓪᓗ ᓈᓚᓪᓗᑎᒃ. 
ᓯᕗᒧᐊᑦᑎᐸᓪᓕᐊᓇᓱᓪᓗᑕ ᐊᒻᒪᓗ 
ᐃᓚᒋᔭᐅᖃᑦᑕᕐᓗᑕ ᓄᓇᕗᑦ ᒐᕙᒪᒃᑯᑦ ᐊᒃᓱᐊᓗᒃ 
ᖁᕕᐊᓱᖃᑦᑕᕋᒪ ᐱᓕᕆᖃᑎᖃᕆᐊᔅᓴᖅ. 
 
ᑕᐃᒪᓗ ᐊᖏᒃᑲᓐᓂᕈᒪᕗᖓ 
ᐃᖅᑲᐃᑎᑕᐅᑐᐃᓐᓇᕆᐊᖃᓚᐅᖏᓐᓇᒪ ᑭᓯᐊᓂᓕ 
ᐊᑐᐊᒃᑲᓐᓂᕆᐊᖃᓚᐅᕐᕋᒪ ᑕᐃᒃᑯᓄᖓ 
ᑕᐃᒃᑯᓇᓐᖓᑦ ᐃᓚᖓᒍᑦ ᑭᒡᒐᑐᖅᑕᐅᑎᐊᖅᑎᓐᓇᒋᑦ 
ᐊᒻᒪᓗ ᑕᐃᒃᑯᐊ ᐃᓐᓇᖁᑎᒋᔭᐅᔪᑦ ᑕᐃᒃᑯᐊ 
ᖁᓚᓐᓇᐃᕕᐅᒋᐊᒃᑲᓐᓂᕆᐊᖃᓚᐅᕐᖓᑕ. ᑕᐃᒪᓕ 
ᐅᖃᐅᓯᕆᓚᐅᖅᑐᒍᓗ ᑕᒪᓐᓇ ᐃᓐᓇᕆᔭᑦᑎᓐᓄᑦ 
ᑮᓇᐅᔭᐃᑦ ᐊᑐᖅᑐᔅᓴᐃᑦ ᐅᖃᐅᓯᕆᔭᐅᑎᓪᓗᒋᑦ. ᐄ, 
ᓯᕗᓂᒃᑎᓐᓂ ᕿᓚᓈᕈᑎᔅᓴᖃᑦᑎᐊᖅᐳᒍᑦ. 

ᑕᐃᒫᒃ ᐊᖏᖅᑕᐅᒍᒪᒐᓗᐊᕐᒥᔪᖓ 
ᐱᔭᕇᓐᓂᐊᕐᕋᒃᑯᑦ ᐅᖃᐅᓯᒃᓴᕆᔭᕋ.  
 
ᐅᖃᖅᑎ: ᖁᔭᓐᓇᒦᒃ, ᒥᔅᑕ ᐊᐅᐸᓗᒃᑐᖅ. ᒥᔅᑕ 
ᐊᐅᐸᓗᒃᑐᖅ ᐊᐱᕆᒻᒪᑦ ᐃᓕᒃᓯᓐᓄᓕᒫᖅ 
ᐊᖏᖅᑕᐅᔪᓐᓇᕈᒪᓪᓗᓂ ᐅᖃᐅᓯᒃᓴᓂ 
ᐱᔭᕇᕈᓐᓇᕈᒪᓪᓗᓂᒋᑦ. ᐋᒡᒑᖅᑐᖃᑉᐹ? 
ᐋᒡᒑᖅᑐᖃᓐᖏᒻᒪᑦ. ᐅᖃᐅᓯᔅᓴᑎᑦ 
ᐱᔭᕇᕈᓐᓇᖅᐸᑎᑦ. ᒥᔅᑕ ᐊᐅᐸᓗᒃᑐᖅ. 
 
ᐊᐅᐸᓗᒃᑐᖅ: ᒪ’ᓇᐅᔪᑎᑦ ᐅᖃᖅᑎᑦᑎᔩ ᐊᒻᒪᓗ 
ᒪᓕᒐᓕᐅᖅᑏᓪᓗ ᐅᖃᖅᑎᓐᓇᖅᑑᓪᓗᐊᕋᒪ. 
 
ᑖᒻᓇ ᐅᖃᐅHᐃᕆᒍᐊᓚᐅᖅᖠᓐᓇᖅᑰᕋ ᑖᒻᓇ 
ᓄᓇᕗᑦ ᕼᐊᓇᔭᐅᕙᓪᓕᐊᓚᐅᖅᖠᒪᒐᒥ ᑐᕌᖓᑉᓗᓂ 
ᑖᒃᑯᓂᖓ ᐃᓄᐃᑦ ᐱᐅᔪᒥᕙᓪᓕᐊᔫᓪᓗᐊᕐᓂᖓᓐᓄᒃ. 
ᓇᓗᓇᓐᖏᑦᑐᖅ ᐱᖅᑯᕼᐃᕗᑦᑕᐅᖅ ᐅᖃᐅᕼᐃᕗᑦ 
ᖃᐅᔨᒪᔭᑐᖃᕗᑦ ᑖᒃᑯᐊ ᐱᒡᒍᒻᒪᑎᒃ. ᑭᕼᐃᐊᓂ 
ᒫᓐᓇᒧᑦ ᑳᓇᑕᒧᑦᑕᐅᖅ 
ᐃᓕᓐᓂᐊᖅᑎᑦᑎᒋᐊᖃᖅᖢᑕᓗ ᓄᓇᕗᒻᒥᐅᑕᔪᒍᑦ 
ᐊᔪᓐᖏᓐᓇᑉᑕ ᒫᓐᓇ. ᐊᔪᓐᖏᓐᓂᕗᑦ 
ᐆᑦᑐᕋᓗᐊᖅᖢᑎᒍ ᐃᓛᓐᓂᒃᑯᑦ 
ᓇᑮᑦᑑᔭᕋᓗᐊᖅᖢᓂ.  
 
ᑲᒪᔫᔪᓂᒃ ᐊᒻᒪ ᒪᓕᒐᓕᐅᖅᑎᐅᔪᓂᒃ, ᑭᓯᐊᓂ 
ᐱᓕᕆᑦᑎᐊᓂᓘᒃᑕᕋᓗᐊᖅᖢᑕ ᑖᒃᑯᓂᖓ 
ᐊᑭᑐᔫᑎᓄᑦ ᒥᒃᓵᓄᑦ ᐅᖃᐅᕼᐃᖃᓚᐅᖅᑎᓪᓗᒍ 
ᒥᓂᔅᑐ ᐲᑐᓴᓐ ᑐᕼᐋᒐᒪ. ᓄᓇᕗᒻᒥᐅᑕᓄᑦ 
ᐅᖃᕈᐊᖅᖠᓐᓇᖅᑐᖓᑦᑕᐅᖅ ᑖᒻᓇ ᒪᓕᒐᓕᐅᕐᕕᒃ 
ᐊᒃᓱᕈᖅᑐᑕ ᐱᓕᕆᖃᑕᐅᓂᓗᒐᓗᐊᖅᑐᑕ 
ᓄᓇᕗᒻᒥᐅᑕᓂᑦ ᐃᑲᔪᕐᓂᓕᖅᖢᑕ.  
 
ᖃᒪᓂᑦᑐᐊᕐᒥᐅᑕᑐᐊᓄᑦ ᑐᕌᖓᓐᖏᒻᒪᑦ. ᑖᒃᑯᓂᓐᖓ 
ᒪᓕᒐᓕᐅᕐᕕᐅᑉ ᐃᓗᐊᓄᑦ ᐊᒻᒪᓗ ᒪᓕᒐᓕᐅᕐᕕᒻᒧᑦ 
ᒪ’ᓈᖅᐳᖓ ᑖᑉᓱᒥᓐᖓ ᒪᓕᒐᓕᐅᖅᑎᐅᔪᒍᑦ 
ᓂᕈᐊᖅᑎᖅᑕᐅᕼᐃᒪᔪᒍᑦ ᐃᑲᔪᕐᓂᓗᒃᑑᑉᓗᐊᕋᑦᑕ 
ᑖᒃᓱᒥᓐᖓᑐᐃᓐᓇᖅ ᐅᖃᕈᐊᖅᖠᓐᓇᓚᐅᖅᐳᖓ. 
ᒪ’ᓇᐅᔪᑎᑦ ᐅᖃᖅᑎᑉᑎᔩ. 

 
>>ᐸᑦᑕᑐᖅᑐᑦ 
 
ᐅᖃᖅᑎ (ᑐᓵᔨᑎᒍᑦ): ᖁᔭᓐᓇᒦᒃ. ᒪᓕᒐᓕᐅᖅᑏᑦ 
ᐅᖃᐅᓯᖏᑦ. ᒪᓕᒐᓕᐅᖅᑎ ᖁᑦᑎᑦᑐᒧᑦ, ᒥᔅᑕ 
ᐃᐊᓕᐊᑦ. 

ᖁᕕᐊᓱᒍᑎᖃᕐᓂᖅ ᐅᓇᓕᔅᓴᕋᓛᓂᑦ ᑲᓇᑕᒥ 
(ᐃᐊᓕᐊᑦ) 

ᐃᐊᓕᐊᑦ (ᑐᓵᔨᑎᒍᑦ): ᖁᔭᓐᓇᒦᒃ, ᐅᖃᖅᑏ. 
ᐅᖃᖅᑏ, ᐱᒋᐊᕈᑎᖃᕈᒪᔪᖓ ᑕᐃᒪ 
ᐃᖅᑲᐅᒪᒻᒥᒐᒃᑭᑦ ᐃᑉᐱᑉᔪᒻᒥᑦ ᑭᒡᒐᑐᖅᑕᒃᑲ. 
 
ᐱᓇᓱᐊᕈᓯᖅᐅᑉ ᓄᓐᖑᐊᓂ ᑳᓐᓱᖃᓚᐅᖅᑐᒥᑦ 
ᑖᓐᓂᐅ ᐅᐃᕐᖑᑦ ᐃᓅᔪᓐᓃᓚᐅᕐᖓᑦ ᑖᓐᓇ 
ᖃᑦᑎᕆᔨᒃᑯᓐᓄᑦ ᐊᖓᔪᖅᑳᕆᔭᐅᓚᐅᖅᓯᒪᔪᖅ 
ᐃᒃᐱᐊᖅᔪᒻᒥ. ᐊᒻᒪ ᑕᐃᒃᑯᐊ ᐃᖅᑲᐅᒪᕙᒃᑲ 
ᑐᒃᓯᐅᑎᕙᒃᑲᓗ ᐃᓚᒋᔭᖏᑦ. 
 
ᐅᖃᖅᑏ, ᖁᕕᐊᓇᖅᑐᒥᒃ ᓂᑯᕕᔾᔪᑎᖃᕈᒪᕗᖓ 
ᐃᓕᑕᕆᔪᒪᓪᓗᒍ ᐅᕕᒃᑲᓄᑦ 
ᐱᓇᓱᐊᒐᑦᑎᐊᕙᐅᓛᖑᖃᑕᐅᔪᖅ ᑲᓇᑕᒥ, 
ᐅᓂᓕᒃᓴᔭᓐᖑᐊᑦ. 
 
ᐅᖃᖅᑏ, ᖃᐅᔨᒪᔪᒃᓴᐅᕗᑎᑦᑕᐅᖅ 
ᒪᓕᒐᓕᐅᖅᑎᐅᖃᑎᒃᑲᓗ ᑕᐃᒃᑯᐊ 
ᐅᓂᓕᒃᓴᔭᓐᖑᐊᑦ ᐃᖃᓄᓐᓂᒃ, 795, ᐅᓪᓗᒥ 
ᐱᔨᑲᑖᕆᒐᑦᑎᒍ ᒪᓕᒐᓕᐅᕐᕕᒻᒥ. ᑖᒃᑯᐊ 
ᐱᔨᑲᑖᖑᓂᐊᕆᓪᓗᑎᑦ ᐱᓇᓱᐊᕈᓯᓕᒫᒥᒃ. 
ᑕᐃᒪᓐᓇᒃ ᐱᔨᑦᑎᕋᖅᑐᑯᓘᕗᑦ, ᐅᖃᖅᑏ, 
ᑲᓇᑕᒥᐅᑕᐅᑦᑎᐊᕙᐅᖃᑕᐅᔪᒪᓪᓗᑎᑦ ᐊᒻᒪᓗ 
ᖁᕕᐊᓲᑎᖃᕐᓗᑎᑦ ᐅᑭᐅᓂᑦ 40-ᒋᓕᖅᑕᖓᓂᒃ 
ᐅᓂᓕᒃᓴᔭᓐᖑᐊᖑᓯᒪᓕᕐᓂᖏᓐᓄᑦ ᑕᒫᓂ 
ᓄᓇᓕᓐᓂ. 
 
ᐅᖃᖅᑏ, 795 ᐃᖃᓗᓐᓂ ᐅᓇᓕᒃᓴᔭᓐᖑᐊᒃᑯᑦ 
ᓴᖅᑭᒋᐊᓐᖓᓚᐅᖅᓯᒪᕗᑦ ᐅᑐᐱᕆ 1, 1970-ᒥ. 
1989-ᖑᑎᓪᓗᒍ ᑖᒃᑯᐊ ᐊᑎᖏᑦ 
ᐊᓯᔾᔨᓚᐅᖅᓯᒪᕗᖅ 795 ᐃᖃᓗᐃᑦ 
ᑕᐃᔭᐅᓕᖅᑐᑎᑦ ᑐᑭᓕᐊᕐᓂᐊᕐᒪᑕ ᐃᖃᓗᐃᑦ 
ᐊᑎᖓᑕ ᐊᓯᔾᔨᓚᐅᖅᓯᒪᓂᖓᓂᒃ. ᒥᔅ ᐋᓐᑐᕆ ᑐᒪᔅ, 
ᐊᕕᑦᑐᖅᓯᒪᔪᓂ ᐊᖓᔪᖅᑳᖅ ᑲᓇᑕᒥ 
ᐃᖏᕐᕋᔪᓕᕆᔨᒃᑯᖏᓐᓄᑦ,  



ᓇᒡᒐᔾᔭᐅ, ᒫᑦᓯ 8, 2010 ᓄᓇᕗᒥ ᒪᓕᒐᓕᐅᕐᕕᒻᒧᑦ ᑲᑎᒪᔾᔪᑏᑦ   

ᐊᒃᓱᕉᑎᖃᖅᑐᒻᒪᕆᐅᓚᐅᖅᓯᒪᕗᖅ 
ᐅᓂᓕᒃᓴᔭᓐᖑᐊᒃᑯᑦ ᐱᕙᓪᓕᐊᓂᕆᔭᖏᓐᓄᑦ. 
ᓖᔾᔨᐊᓐᑯᑦ ᓈᓴᐅᑎᓕᒃ 4, ᒫᓐᓇ ᓈᓴᐅᑎᖃᓕᖅᑐᖅ 
168, ᐃᑲᔪᖅᑎᒋᔭᐅᓚᐅᖅᐳᑦ ᐊᓯᖃᕐᓇᑎᓪᓗ, 
ᑕᒪᓐᓇᓗ ᐊᖏᖅᓯᒪᓂᕆᔭᖓᑦ ᓱᓕ ᑲᔪᓯᓂᖃᖅᑐᖅ 
ᐅᓪᓗᒥ. 
 
ᐅᑭᐅᒐᓴᐅᓕᖅᑐᓂ ᐅᓇᓕᒃᓴᔭᓐᖑᐊᒃᑯᑦ ᑖᒃᑯᐊ 
ᑕᑯᕋᓐᓈᖅᑎᑦᑎᖃᑦᑕᓚᐅᖅᐳᑦ ᐃᓕᓐᓂᐊᕐᕖᑦ 
ᐱᓐᖑᐊᕐᕕᖏᓐᓂ ᓯᕐᓗᐊᓂᓗ 1992-
ᖑᕋᓱᓐᓂᖓᓂ. ᑕᐃᒪ ᑕᐃᑲᓂ ᓖᔾᔨᐊᓐᑯᑦ 
ᓴᓇᓕᓚᐅᖅᓯᒪᕗᑦ ᓄᑖᒥᒃ ᐃᒡᓗᑎᒌᓐᓇᓕᖅᑕᒥᓂᑦ. 
ᓖᔾᔨᐊᓐᑯᑦ ᐃᒡᓗᖓᑦ ᐅᓇᓕᒃᓴᔭᓐᖑᐊᒃᑯᓐᓄᑦ 
ᓴᖅᑭᖅᑕᖓᑦ ᐃᑲᔪᖅᑐᐃᔾᔪᑎᒻᒪᕆᐅᕗᖅ ᐅᕕᒃᑲᓂᑦ 
ᐃᖃᓗᓐᓂ ᐱᔨᑦᑎᕈᒪᓂᖃᕐᒪᑕ ᓄᓇᖅᑲᑎᒥᓂᑦ. 
 
ᐅᖃᖅᑏ, 2008-ᒥ 795 ᐃᖃᓗᐃᑦ 
ᓂᕈᐊᖅᑕᐅᓚᐅᖅᓯᒪᕗᑦ ᐃᖃᓗᐃᑦ ᓯᑎᖓᓄᑦ 
ᖁᑦᑎᓛᖑᓇᕋᖅᑕᐅᓪᓗᑎᑦ ᐅᕕᒃᑲᓄᐊᖓᔪᓂᑦ 
ᑕᐃᒫᒃ ᐱᐅᔪᒥᒃ ᐱᓕᕆᖃᑦᑕᕐᓂᖏᓐᓄᑦ ᐅᕕᒃᑲᓄᑦ. 
ᐅᓪᓗᒥ 795 ᐃᖃᓗᐃᑦ ᐆᑦᑑᑎᑦᑎᐊᕙᐅᕗᖅ 
ᐃᓚᐅᖃᑕᐅᕕᐅᓪᓗᓂ 52-ᓂᑦ ᐅᕕᒃᑲᓂᑦ 
ᐅᑭᐅᖃᖅᑐᓂᑦ 12-ᓂᒃ 18-ᒧᑦ, ᑖᒃᑯᐊᓗ 
ᐱᓕᕆᔪᒻᒪᕆᐅᓪᓗᑎᑦ ᐅᓂᓕᒃᓴᔭᓐᖑᐊᖑᓪᓗᑎᑦ 
ᐃᓕᓐᓂᐊᖅᑎᑕᐅᓂᖏᓐᓄᑦ. 
 
ᐅᖃᖅᑏ, ᒫᓐᓇ ᐊᖏᖅᑕᐅᔪᒪᒐᓗᐊᖅᑐᖓ 
ᒪᓕᒐᓕᐅᖅᑎᐅᖃᑎᓕᒫᓐᓄᑦ 
ᐱᔭᕇᖅᓯᔪᓐᓇᖁᓪᓗᖓ ᐅᖃᐅᓯᕆᔭᕐᓂᑦ. 
ᖁᔭᓐᓇᒦᒃ. 
 
ᐅᖃᖅᑎ (ᑐᓵᔨᑎᒍᑦ): ᖁᔭᓐᓇᒦᒃ ᒥᔅᑕ ᐃᐊᓕᐊᑦ. 
ᒪᓕᒐᓕᐅᖅᑎ ᐊᖏᖅᑕᐅᔪᒪᒻᒪᑦ ᐃᓘᓐᓇᖏᓐᓄᑦ 
ᑲᔪᓯᒍᓐᓇᖁᓪᓗᒍ ᐅᖃᐅᓯᒃᓴᒥᓂᒃ. ᐋᒡᒑᖅᑐᖃᖅᐹ? 
ᐋᒡᒑᖅᑐᖃᓐᖏᒻᒪᑦ, ᑲᔪᓯᒍᓐᓇᖅᐳᑎᑦ, ᒥᔅᑕ 
ᐃᐊᓕᐊᑦ. 
 
ᐃᐊᓕᐊᑦ (ᑐᓵᔨᑎᒍᑦ): ᖁᔭᓐᓇᒦᒃ ᐅᖃᖅᑏ ᐊᒻᒪ 
ᒪᓕᒐᓕᐅᖅᑎᐅᖃᑎᒃᑲ. 
 
ᐅᖃᖅᑏ, ᑲᓇᑕᒥ ᐅᓂᓕᒃᓴᔭᓐᖑᐊᖑᓂᕐᒧᑦ 
ᐃᓚᒋᔭᐅᓪᓗᑎᑦ ᑖᒃᑯᐊ ᐅᓂᓕᒃᓴᔭᓐᖑᐊᖁᑎᕗᑦ 
ᑲᓇᑕᒥᐅᑕᐅᑦᑎᐊᓂᕐᒧᑦ ᐃᓕᓐᓂᐊᖃᑕᐅᕙᑉᐳᑦ, 
ᓯᕗᓕᖅᑎᐅᓂᕐᒧᑦ ᐃᓕᓐᓂᐊᖅᑎᑕᐅᓪᓗᑎᓪᓗ, 
ᐃᓛᒃᑰᖓᔪᖅᓯᐅᕈᑎᓂᓪᓗ ᐃᓕᓐᓂᐊᖅᐸᒃᑐᑎᑦ 
ᐊᒻᒪᓗ ᑎᒥᑎᒍᑦ ᐊᔪᕈᓐᓃᖅᓴᓂᕐᒥᒃ ᐊᓯᖏᓂᓪᓗ  

ᐃᓕᓐᓂᐊᕈᑎᓂᑦ ᐊᕐᕌᒍᓕᒫᑎᒍᑦ. ᐊᐅᔭᒃᑯᑦ 
ᐱᓕᒻᒪᖅᓴᖅᑎᑕᐅᕙᑉᐳᑦ ᐊᐅᓪᓚᖃᑦᑕᖅᑎᑕᐅᕙᑉᐳᑦ 
ᓇᒥᕈᓘᔭᖅ ᑲᓇᑕᒥ. 
 
ᐅᖃᖅᑏ, 2010-ᒥ ᐱᓕᒻᒪᖅᓴᕐᓇᐅᓂᐊᖅᑐᖅ 
ᐊᕐᕌᒍᒋᓕᖅᑕᖓ 40-ᓂᑦ ᐱᔨᑦᑎᕋᕐᓂᕆᔭᖏᓐᓂᑦ 
ᓄᓇᓕᓐᓂ ᐊᒻᒪ ᑲᓇᑕᒥ ᐃᖃᓗᓐᓂ ᑖᒃᑯᐊ 
ᐅᓇᓕᒃᓴᔭᓐᖑᐊᖁᑎᒋᔭᐅᔪᑦ. ᑕᖅᑭᐅᓂᐊᖅᑐᓂᑦ 
ᖃᐃᔪᓂᑦ ᐅᓇᓕᒃᓴᔭᓐᖑᐊᒃᑯᑦ ᐊᖓᔪᖅᑲᐅᑎᖏᓪᓗ 
ᖁᕕᐊᓲᑎᖃᕐᓂᐊᖅᐳᑦ ᑲᔪᓯᓂᕆᓯᒪᔭᒥᓐᓂᑦ.  
 
ᐅᖃᖅᑏ, ᐅᓇᓕᒃᓴᔭᓐᖑᐊᖃᓕᖅᐳᒍᑦ 
ᐅᑭᐅᖅᑕᖅᑐᒥ ᐊᒻᒪ ᐱᓇᓱᐊᖅᑕᖏᑎᒍᑦ 
ᐱᕕᒃᓴᑦᑎᐊᕚᓘᕙᑉᐳᑦ ᐅᕕᒃᑲᐃᑦ 
ᐃᓕᓐᓂᐊᖃᑕᐅᑦᑎᐊᖁᓪᓗᒋᑦ ᐊᒻᒪᓗ 
ᐆᑦᑑᑎᑦᑎᐊᕙᐅᓕᖃᑕᐅᖁᓪᓗᒋᑦ 
ᐅᑭᐅᖃᑎᒋᔭᒥᓄᑦ. 
 
ᐅᖃᖅᑏ, ᒪᓕᒐᓕᐅᖅᑎᐅᖃᑎᒃᑲ 
ᖁᕕᐊᓱᖃᑎᒋᔪᒪᕙᒃᑲ 40-ᒋᔭᖓᓂᒃ 
ᓇᓪᓕᐅᓂᖅᓯᐅᓕᖅᑎᓪᓗᒋᑦ ᐃᖃᓗᓐᓂ ᐊᒻᒪᓗ 
ᑖᒃᑯᐊ ᓴᖅᑭᔮᕐᓂᕆᕙᑦᑕᖏᑦ ᑕᒫᓂ ᑲᓇᑕᒥ. 
ᖁᔭᓐᓇᒦᒃ, ᐅᖃᖅᑏ.  
 
>>ᐸᑦᑕᑐᖅᑐᑦ 
 
ᐅᖃᖅᑎ: ᒥᔅᑕ ᓂᓐᖓᖅ.  

ᖁᔭᓕᔪᖅ ᐅᖅᓱᐊᓗᒻᒧᑦ 
ᐃᑲᔪᖅᑕᐅᓂᖏᓐᓄᑦ ᐱᓕᕆᐊᒥᑦ (ᓂᓐᖓᖅ) 

 
ᓂᓐᖓᖅ: ᖁᔭᓐᓇᒦᒃ, ᐅᖃᖅᑏ. 
ᐅᖃᓪᓚᓐᓂᐊᓵᕐᓗᖓ ᐅᓪᓗᖃᑦᑎᐊᖁᕙᒃᑲ ᑰᒑᕐᔪᒻᒥ 
ᐱᖃᑎᒐ ᓯᓖᓐ ᐸᓂᒐ ᓗᐃᔅ, ᐸᓂᖓ ᒪᑖᔅᑕᓚ, 
ᐅᑯᐊᕋ ᓴᓗᒥ, ᐅᑯᐊᕐᒪ ᐱᖃᑖ ᒫᑎᓈ, ᐅᑯᐊᕐᒪᓗ 
ᐱᖓᓱᐊᑦ ᒥᐅᕆ. ᐅᓪᓗᒥ ᐊᕐᓇᐃᑦ ᐅᓪᓗᕆᒻᒪᒍ 
ᐊᔅᓱᐊᓗᒃ ᑕᒪᕐᒥᒃ ᐃᑲᔪᖅᑎᒋᓯᒪᒐᒃᑭᑦ ᑕᐃᒃᑯᐊ. 

ᑕᒪᐅᙵᐅᓂᐊᓵᖅᓱᖓ ᑎᑎᖅᑲᖅᑖᓚᐅᕋᒪ ᑰᒑᕐᔪᒻᒥ 
ᑕᒪᐅᙵᐅᓂᐊᑦᑎᐊᓕᖅᑐᖓ. ᐅᖃᖅᑎᑦᑎᔩ, 
ᖁᔭᓐᓇᒦᕈᒪᔪᒥᒃ ᐃᒻᒪᖃ 
ᑮᓇᐅᔭᓕᕆᔪᒥᓪᓗᑭᐊᕐᖏᓐᓇ ᐅᖅᓱᔅᓯᔨᐊᓗᑭᐊᖅ 
ᒥᓂᔅᑐᖓᓂᒃ.  
 
ᑕᐃᒪᒎᖅ Fuel rebate-ᖑᓂᕋᖅᑕᐅᔪᒥᒃ 
ᑮᓇᐅᔭᖅᑖᓚᐅᕋᒥ. ᐃᓐᓇᐅᓕᖅᓱᓂᓗ 
ᐃᓐᓇᑐᖃᐅᓕᖅᓱᓂ ᓇᖕᒥᓂᖃᖅᓱᓂ. ᐊᕐᕌᒍᑕᒫᑦ 
ᐃᒡᓗᓂᑦ ᖄᖓ ᑕᒪᓐᓇ ᐊᐳᑎᑎᖃᑦᑕᕐᒪᒍ ᓲᖃᐃᒻᒪ 
ᐃᒃᑮᓐᓇᓗᐊᖅᑎᓪᓗᒍ ᐅᖅᓱᖅ ᓄᖑᑉᐸᓪᓕᐊᓲᕌᓘᒻᒪ 
ᐅᑭᐅᕐᒥ. 
 
ᖁᔭᓐᓇᒦᕈᒪᔪᖅ ᑕᒪᐃᓐᓂᒃ ᐊᒻᒪᓗ ᓯᕗᓕᖅᑎᒥᒃ 
ᒐᕙᒪᒃᑯᓂᓪᓗ ᐅᕙᓐᓂᒃ ᖁᔭᓐᓇᒦᖅᑑᒐᓗᐊᖅ 
ᒐᕙᒪᒃᑯᓐᓂᒃ ᖁᔭᓐᓇᒦᕐᓂᖅᓴᐅᒻᒪᑦ, 
ᖁᔭᓐᓇᒦᖃᑎᒋᔪᒪᕙᕋ, ᐅᖃᖅᑏ. 
 
ᐅᖃᖅᑎᑦᑎᔩ, ᐊᒻᒪᓗ ᑕᐃᒃᑯᐊ ᐃᑲᔪᖅᑕᐅᔪᑦ 
ᑕᒪᕐᒥᒃ ᓇᐅᔮᓂᓗ ᑰᒑᕐᔪᒻᒥᓗ ᓇᖕᒥᓂᓖᑦ ᐃᒡᓗᒥᑦ 
ᓄᓇᕗᓗᒃᑖᒥ ᖁᔭᓐᓇᒦᖃᑎᒋᕙᒃᑲ. ᖁᔭᓐᓇᒦᒃ, 
ᐅᖃᖅᑏ.  
 
>>ᐸᑦᑕᑐᖅᑐᑦ 
 
ᐅᖃᖅᑎ: ᖁᔭᓐᓇᒦᒃ, ᒥᔅᑕ ᓂᓐᖓᖅ. 
ᒪᓕᒐᓕᐅᖅᑏᑦ ᐅᖃᐅᓯᖏᑦ. ᒪᓕᒐᓕᐅᖅᑎ 
ᑐᓄᓂᕐᒧᑦ, ᒥᔅᑕ ᐊᕐᕚᕐᓗᒃ.  
 
ᒪᓕᒐᓕᐅᖅᑎᐅᑉ ᐅᖃᐅᓯᖓ 152 - 3(2): 

ᖃᓄᐃᓐᓂᒋᔭᖓ ᑎᒥᖓᒍᑦ ᒪᓕᒐᓕᐅᖅᑎ 
(ᐊᕐᕚᕐᓗᒃ) 

ᐊᕐᕚᕐᓗᒃ: ᖁᔭᓐᓇᒦᒃ, ᐅᖃᖅᑎᑦᑎᔩ. ᐊᓕᐊᓇᐃ 
ᑕᑯᒻᒥᒐᔅᓯ ᑕᒪᔅᓯᑦᑎᐊᖅ. 
 

ᐋᑐᕚᒥ ᖃᐅᔨᓴᖅᑕᐅᔭᖅᓯᒪᔭᖅᑐᓚᐅᕋᒪ ᐃᓛᒃ 
ᐅᐱᕐᖓᔅᓵᖅ ᐃᐳᕈᒥ ᑕᐃᒪ ᐱᓚᒃᑕᐅᓚᐅᖅᑎᓪᓗᖓ 
ᖃᐅᔨᓴᖅᑕᐅᖏᓐᓇᖃᑦᑕᕋᒪ 
ᐱᕙᓪᓕᐊᓂᐊᙱᒃᑲᓗᐊᕐᒪᖔᖅ ᑕᒪᓐᓇ ᑕᖃᒐ. 
ᑭᓯᐊᓂ ᖃᐅᔨᓴᖅᑕᐅᓪᓗᓂ ᖃᐅᔨᔭᐅᓚᐅᕐᒪᑦ 
ᐊᖏᓕᖅᐸᓪᓕᐊᒻᒪᑦ ᐃᓚᖓ ᐊᓯᐊᒍᑦ. 
 
ᐃᓄᑐᐃᓐᓇᐅᓗᖓ ᒫᓂ ᐊᖏᕐᕋᖅᓯᒪᓗᖓ 
ᐅᖃᕋᔭᖅᑐᒃᓴᐅᖏᒃᑲᓗᐊᖅᑐᖓ ᑭᓯᐊᓂ 
ᓂᕈᐊᖅᑕᐅᓯᒪᓂᕋ ᐱᔾᔪᑎᒋᓪᓗᒍ ᓄᓇᕗᒻᒥᐅᓄᑦ, 
ᓄᓇᕗᒻᒥᐅᑦ ᖃᐅᔨᒪᔭᕆᐊᖃᖅᑰᕐᒪᑕ 
ᑐᓴᖅᑎᑦᑐᒪᔭᒃᑲ ᖃᐅᔨᒪᖁᓪᓗᒋᓪᓗ ᐃᓚᓕᒫᑦᑎᐊᒃᑲ 
ᑐᓴᖅᓯᒪᓕᖅᑐᑦ. ᐃᓛᒃᑰᖅᑐᒥᒃ ᐅᓂᒃᑳᕐᕕᒋᓯᒪᔭᒃᑲ.  
 
ᑕᐃᒪ ᑖᓐᓇ ᓘᒃᑖᕆᔭᕋ ᐋᓐᓂᐊᓲᖅᑎᒐ ᐋᑐᕚᒥ 
ᐸᕐᓇᒻᒪᑦ ᐱᓚᒃᑕᐅᓂᐊᕐᓂᓐᓂ ᐊᖏᓚᐅᕋᒃᑯ, 
ᐱᑐᐃᓐᓇᕆᐊᖃᓕᕈᓂ ᑖᒃᑯᐊ Doctor-ᓂᒎᖅ 
ᐊᒥᓱᓂᒃ ᐱᖃᑎᖃᕆᐊᖃᕐᓂᐊᕋᒥ ᑖᒃᑯᐊ Team-
ᒋᓂᐊᖅᑕᖏᑦ ᐋᖅᑭᒃᓱᓚᐅᕐᓗᓂᒋᑦ ᖃᐃᖁᓛᕐᒪᖓ. 
ᐅᐸᓗᖓᐃᔭᖅᓯᒪᓪᓗᖓ ᐅᐸᒍᑎᓛᕋᒪ. 
 
ᑭᓯᐊᓂ ᒪᒥᐊᓇᐅᒍᓗᐊᖅ ᑲᑎᒪᓂᔅᓯᓐᓄᑦ 
ᐃᓱᓕᑦᑎᙱᑐᐃᓐᓇᕆᐊᖃᕋᒪ ᖃᐃᖁᔨᓕᑐᐊᖅᐸᑦ 
ᐅᐸᒍᑎᔭᕆᐊᖃᕐᓂᐊᕋᒪ  

ᐃᓱᓕᑦᑎᙱᑐᐃᓐᓇᕆᐊᖃᕋᒪ ᑕᕝᕙᓂ 
ᑲᑎᒪᓂᕆᔭᑦᑎᓐᓂ. ᑕᐃᒪ ᐃᓱᓕᑦᑎᙱᑳᓪᓚᒃᑯᒪ  
ᐊᐅᓪᓚᓯᑳᓪᓚᓐᓂᕈᒪ ᑐᑭᓯᐅᒪᓛᕐᒪᑕ ᓄᓇᕗᒻᒥᐅᑦ.  
 
ᐱᓚᒃᑕᐅᔭᖅᑐᑲᐃᓐᓇᕐᓂᐊᕋᒪ ᐋᑐᕚᒧᑦ. 
ᐅᕝᕙᓘᓐᓃᑦ ᐃᓱᓕᑦᑎᔪᓐᓇᕐᓂᐊᕐᒪᖔᕐᒪ 
ᖃᐅᔨᒪᙱᑦᑎᐊᕋᒪ ᖃᓄᖅ ᕿᓚᒻᒥᐅᑎᒋᔪᒥᒃ 
ᐸᕐᓇᒍᓐᓇᕐᒪᖔᒍ 
ᐸᕐᓇᒃᑎᐊᖅᓯᒪᕕᔾᔪᐊᕆᐊᖃᕐᒪᒎᖅ. 
 
ᓄᓇᕗᒻᒥᐅᑦ ᑐᓴᐅᒪᖁᑐᐃᓐᓇᕐᖢᒋᑦ ᑖᔅᓱᒧᖓ 
ᓴᖅᑭᑦᑎᕙᒌᖅᑎᑦᑎᑐᐃᓐᓇᕋᑖᖅᐳᖓ, ᐅᖃᖅᑎᑦᑎᔩ. 
ᖁᔭᓐᓇᒦᒃ.  
 
ᐅᖃᖅᑎ: ᖁᔭᓐᓇᒦᒃ, ᒥᔅᑕ ᐊᕐᕚᕐᓗᒃ. 
ᒪᓕᒐᓕᐅᖅᑏᑦ ᐅᖃᐅᓯᖏᑦ. ᓂᕈᐊᖅᑕᐅᓯᒪᔪᖅ 
ᓇᓄᓕᖕᒧᑦ ᒥᔅᑕ ᓂᖏᐅᖓᓐ. 
 
ᒪᓕᒐᓕᐅᖅᑎᐅᑉ ᐅᖃᐅᓯᖓ 153 - 3(2): 

ᐃᑲᔪᖅᑐᐃᔪᖅ ᐱᓐᖑᐊᖃᑦᑕᕐᓂᐅᔪᒥᑦ 
(ᓂᖏᐅᖓᓐ) 

ᓂᖏᐅᖓᓐ (ᑐᓵᔨᑎᒍᑦ): ᖁᔭᓐᓇᒦᒃ, ᐅᖃᖅᑏ. 
ᐅᖃᖅᑏ, ᐅᓪᓗᒥ ᓂᑯᕕᑉᐳᖓ ᐃᑲᔪᖅᑐᐃᔪᒪᓪᓗᖓ 
ᑕᒪᓐᓇ ᐱᒻᒪᕆᐅᓂᖓᓂᒃ ᐱᙳᐊᖃᑦᑕᕐᓂᐅᔪᖅ 
ᐃᓅᓯᕆᔭᐅᔪᓂᒃ ᐅᕕᒃᑲᕆᔭᑦᑎᓐᒃᓂ ᑕᒫᓂ 
ᓄᓇᕗᒻᒥ.  
 
ᐅᖃᖅᑏ, ᑖᒃᑯᐊ ᖃᐅᔨᒪᓇᓱᖃᑦᑕᕋᒃᑭᑦ 
ᐅᖃᐅᓯᕆᔭᐅᕙᑦᑐᑦ ᑕᕝᕙᓂ ᒪᓕᒐᓕᐅᕐᕕᒻᒥ. 
ᐊᔅᓱᕉᓴᖃᑦᑕᕐᒪᑕ ᐱᖃᑕᐅᔪᒪᒐᓗᐊᖅᑐᑎᒃ 
ᐱᓐᖑᐊᖅᑐᖃᖅᑎᓪᓗᒍ. 
 
ᐃᓚᖏᑦ ᓄᓇᓕᐅᔪᑦ 
ᐱᓐᖑᐊᕝᕕᓪᓚᑦᑖᖃᖏᒻᒪᕆᒻᒪᑕᓘᓐᓃᑦ  

ᐅᕕᒃᑲᕆᔭᑦᑎᓐᓄᑦ ᑲᑎᕝᕕᐅᔪᓐᓇᖅᑐᓂᒃ 
ᐱᓐᖑᐊᕈᒪᓪᓗᑎᒃ. ᐃᓚᖏᓪᓗ ᐅᖃᖅᓯᒪᔪᑦ 
ᐊᑭᑐᔪᐊᓘᓂᖓᓄᑦ ᖃᖓᑦᑕᐅᑎᖏᓂᑦ  
ᐱᓗᐊᖅᑐᒥᑦ ᐅᖓᓯᓐᓂᖅᓴᐅᔪᓃᓐᖔᖅᑐᑦ 
ᓄᓇᓕᓐᓂᑦ ᐃᓚᐅᑎᑦᑎᕙᖏᒻᒪᑕ 
ᐱᓐᖑᐊᖅᑑᒐᓗᐊᓂᒃ ᐱᖃᑕᐅᔪᒪᒐᓗᐊᖅᑎᓪᓗᒋᑦ 
ᑕᒪᓐᖓᑦ ᓄᓇᕘᒥᓐᖔᕐᓗᑎᒃ. 
 
ᐅᖃᖅᑏ, ᑖᒃᑯᐊᓘᓐᓃᑦ ᐱᓐᖑᐊᖅᑎᖁᑎᕗᑦ 
ᐊᐅᓪᓚᕋᓗᐊᖅᑎᓪᓗᒋᑦ ᓄᓇᕘᑉ ᓯᓚᑖᓄᑦ ᐅᑭᐅᒥᑦ 
ᐱᓐᖑᐊᕕᔾᔪᐊᖅᑐᓂ, ᖃᐅᔨᓯᒪᒻᒥᔪᖓ 
ᐊᖓᔪᖅᑳᕆᔭᐅᔪᑦ ᐃᒻᒥᓂᒃ 
ᑮᓇᐅᔭᖃᖅᑎᒃᑲᓐᓂᕆᐊᖃᖅᐸᑦᑐᓘᓐᓃᑦ 
ᐅᕝᕙᓘᓐᓃ ᑐᔪᒻᒥᕕᖏᓐᓂᒃ ᐋᖅᑭᒃᓱᐃᓪᓗᑎᒃ. 
 
ᐅᖃᖅᑏ, ᓇᓗᓇᐃᑦᑎᐊᕈᒪᔭᕋ 
ᖃᕿᐊᖅᓴᖏᑦᑎᐊᕋᒪ ᑖᒃᑯᓂᖓ ᓄᓇᓕᓐᓂᑦ 
ᒐᕙᒪᒃᑯᓂ ᐱᔨᑦᑎᖅᑎᓂᒃ ᐱᓕᕆᐊᕆᕙᑦᑕᖏᓐᓂᒃ 
ᑕᒪᒃᑯᓄᖓ ᐱᓐᖑᐊᕐᕕᖃᖅᑎᑦᑎᓂᕐᒧᑦ. ᓄᓇᑦᑎᓂ 
ᐊᒻᒪ ᓄᓇᓕᓐᓂ ᒐᕙᒪᒃᑯᑦ ᐱᔨᑦᑎᖅᑎᖏᑦ 
ᑮᓇᐅᔭᓂ ᐊᖏᖅᐸᒻᒪᑕ ᐃᒫᒃ ᐱᓐᖒᖅᑎᑦᑎᓂᕐᒧᑦ 
ᑮᓇᐅᔭᐃᔭᓐᓂᕐᒧᑦ ᑮᓇᐅᔭᓕᐅᕈᑕᐅᒃᑲᓂᕐᓂᐊᖅᑐᓂᒃ 
ᑕᐃᑯᓄᖓ ᓱᓇᒃᑯᑖᖏᓐᓄᑦ. 
 
ᐊᒻᒪᓗ ᓇᓗᓇᐃᑦᑎᐊᕈᒪᒻᒥᔭᕋ 
ᖃᕿᐊᓐᖏᑦᑎᐊᕐᒥᔭᒃᑲ ᐱᓇᓱᐊᖅᑕᖏᑦ 
ᐱᓐᖑᐊᖅᑐᓕᕆᔨᐅᕙᑦᑐᑦ ᓄᓇᕘᒥᑦ ᑖᒃᑯᑎᒎᓇᖅ 
ᐃᓕᖅᑯᓯᓕᕆᔨᒃᑯᑦ. ᐃᓕᖅᑯᓯᓕᕆᔨᒃᑯᑦ ᐊᔅᓱᐊᓗᒃ 
ᐃᑲᔪᖅᑐᐃᕙᒻᒪᑕ ᐅᕕᒃᑲᐅᔪᓂᒃ ᐃᓕᖅᑯᓯᑦᑎᒍᑦ 
ᓄᓇᕘᒥᑦ. 
 
ᑭᓯᐊᓂᓕ, ᐅᖃᖅᑏ, ᒐᕙᒪᒃᑰᓪᓗᑕ ᑕᒪᒃᑯᐊ 
ᐅᕕᒃᑲᕆᔭᓕᒫᕗᑦ ᐊᒻᒪᓗ ᑕᐃᒃᑯᐊ 
ᐱᓐᖑᐊᖅᑎᐅᖃᑦᑕᕈᒪᔪᑦ 
ᐱᕕᖃᖅᑎᑦᑎᐊᕆᐊᖃᕋᑦᑎᒍᑦ ᑖᒃᑯᓄᖓ 
ᐃᓚᐅᒍᓐᓇᖅᓯᖁᓪᓗᒋᑦ ᐃᓚᐅᖃᑦᑕᕈᓐᓇᓪᓗᑎᒃ 
ᓈᒻᒪᑦᑐᒥᒃ. ᑕᐃᒫᓪᓗᐊᕐᓗ ᐱᖃᑕᐅᔪᓐᓇᕐᓗᑎᒃ. 
ᑕᐃᒫᒃ ᐊᑭᑦᑐᕋᐅᑎᔪᖃᓕᕌᖓᑦ ᑕᒫᓂ ᓄᓇᕘᒥᑦ 
ᓯᓚᑖᓂᓗ. 

ᐅᖃᖅᑏ, ᒪᓕᒐᓕᐅᖅᑎᐅᖃᑎᓕᒫᒃᑲ 
ᐊᐱᕆᔪᒪᔭᕋᓗᐊᒃᑲ ᐱᔭᕇᕈᒪᓪᓗᒍ ᐅᖃᐅᓯᕆᔭᕋ. 
 
ᐅᖃᖅᑎ: ᖁᔭᓐᓇᒦᒃ ᒥᔅᑕ ᓂᖏᐅᖓᓐ. ᑖᓐᓇ 
ᒪᓕᒐᓕᐅᖅᑎᐅᖃᑎᕗᑦ ᐊᐱᕆᖕᒪᑦ ᐃᓕᔅᓯᓐᓄᓕᒫᖅ 
ᐊᖏᖅᑕᐅᔪᓐᓇᕈᒪᓪᓗᓂ ᐅᖃᐅᓯᒃᓴᓂ 
ᐱᔭᕇᕈᒪᓪᓗᓂᒋᑦ. ᐋᒃᑳᖅᑐᖃᖅᐹ? 
ᐋᒃᑳᖅᑐᖃᓐᖏᒻᒪᑦ, ᐅᖃᐅᓯᒃᓴᑎᑦ 
ᐱᔭᕇᕈᓐᓇᖅᐸᑎᑦ, ᒥᔅᑕ ᓂᖏᐅᖓᓐ. 
 
ᓂᖏᐅᖓᓐ: ᖁᔭᓐᓇᒦᒃ ᒪᓕᒐᓕᐅᖅᑎᐅᖃᑎᒃᑲ. 
 
(ᑐᓵᔨᑎᒍᑦ) ᐅᖃᖅᑏ, ᐱᓐᖑᐊᕐᓂᐅᔪᑦ 
ᐊᑐᐃᓐᓇᐅᔭᕆᐊᖃᖏᒃᑲᓗᐊᕐᒥᒪᑦ ᑕᐃᒃᑯᓄᖓ 
ᐃᓚᐃᓐᓇᖏᓐᓄᑦ ᐱᓐᖑᐊᕐᕕᖃᓐᓂᖅᓴᐅᔪᓄᑦ 
ᐅᕝᕙᓘᓐᓃᑦ ᐊᓐᓂᑯᑦᑐᕐᕕᓕᓐᓄᑦ ᐊᒻᒪᓗ 
ᐱᓐᖑᐊᕐᓂᐅᔪᖅ ᐊᑐᐃᓐᓇᐅᑎᑕᐅᒋᐊᖃᖏᒻᒪᑦ 
ᑕᐃᒃᑯᐊ ᐊᖓᔪᖅᑳᕆᔭᖏᑦ 
ᑮᓇᐅᔭᖃᕐᓂᖅᓴᐅᑉᐸᑕᓘᓐᓃᑦ ᐱᖃᑕᐅᒍᓐᓇᓪᓗᑎᒃ. 
ᐱᓐᖑᐊᕐᓂᐅᔪᓪᓕ ᑲᑎᑎᑦᑎᔭᕆᐊᖃᖅᐳᖅ 
ᖃᓄᐃᑦᑑᒐᓗᐊᖅᐸᑕ ᐊᖏᕐᕋᖏᓐᓂᒃ. 
 
ᐅᖃᖅᑏ, ᑕᐃᒪᓕ ᑕᒪᓐᓇ ᐱᓐᖑᐊᖅᑐᓕᕆᓂᖅ 
ᓄᓇᕘᒻᒥ ᐊᐅᓚᑕᐅᑦᑎᐊᒃᑲᓂᕆᐊᖃᖅᑐᖅ 
ᐊᑕᖐᔾᔫᒥᓗᓂ ᑕᒪᒃᑯᐊᓗ ᐃᑲᔫᓯᐊᕆᕙᑦᑕᕗᑦ 
ᐊᒻᒪᓗ ᐊᔅᓱᕈᓐᓂᕆᕙᑦᑕᕗᑦ ᑲᑐᔾᔭᑦ ᐊᑕᐅᓯᒻᒥ 
ᑲᒪᒋᔭᐅᑉᐸᑕ ᐱᔪᓐᓇᓂᖅᓴᐅᖃᑦᑕᕋᔭᖅᑐᑦ 
ᓄᓇᕘᒻᒥᐅᑕᐅᔪᑦ ᐱᖃᑕᐅᑲᓐᓂᕈᓐᓇᕐᓗᑎᒃ. 
 
ᐅᖃᖅᑏ, ᓈᒻᒪᓕᖅᐸᑦ ᓯᕗᓕᖅᑎᒧᑦ 
ᐊᐱᖅᑯᑎᔅᓴᖃᕐᓂᐊᖅᑐᖓ ᑖᔅᓱᒪ ᒥᔅᓵᓄᑦ. 
ᖁᔭᓐᓇᒦᒃ ᐅᖃᖅᑏ.  
 
>>ᐸᑦᑕᑐᖅᑐᑦ 
 
ᐅᖃᖅᑎ (ᑐᓵᔨᑎᒍᑦ): ᖁᔭᓐᓇᒦᒃ ᒥᔅᑕ ᓂᖏᐅᖓᓐ. 
ᒪᓕᒐᓕᐅᖅᑎ ᐅᖃᐅᓯᖏᑦ. ᒪᓕᒐᓕᐅᖅᑎ 
ᐃᖃᓗᐃᑦ ᕿᑎᐊᓄᑦ, ᒥᔅᑕ ᑐᑐ. 

 
ᒪᓕᒐᓕᐅᖅᑎᐅᑉ ᐅᖃᐅᓯᖓ 154 - 3(2): 

ᓇᓪᓕᐅᑎᑦᑎᐊᖁᔨᓂᖅ ᐸᓂᒻᒥᓂᒃ (ᑐᑐ) 
 
ᐊᖓᔪᖅᑳᖅ Hᐊᓐᑐ ᑐᑐ (ᑐᓵᔨᑎᒍᑦ): ᖁᔭᓐᓇᒦᒃ, 
ᐅᖃᖅᑏ. ᖃᐅᔨᓕᓚᐅᕋᒪ ᐃᑉᐸᔅᓴᖅ ᖁᕕᐊᓱᑦᑐᓂ 
ᓯᕕᑭᑦᑐᑯᓘᓕᖃᑦᑕᒻᒪᑦ. 
 
ᑕᐃᒫᒃ ᐅᕙᓂ ᒪᓕᒐᓕᐅᕐᕕᒻᒥᑦ 
ᐱᖃᑕᐅᓕᕋᑖᖅᑎᓪᓗᖓ ᐸᓂᒐ 4-ᓂᒃ 
ᐅᑭᐅᖃᓚᐅᖅᓯᒪᔪᖅ. ᐃᑉᐸᔅᓴᖅ 15-ᕈᓚᐅᖅᑐᖅ, 
ᕿᓚᒥᑯᓗᒃ ᓱᓇᐅᕝᕙ ᖁᕕᐊᓱᑦᑎᓪᓗᖓ ᑕᕝᕙᓂ 
ᐊᒻᒪᓗ ᒫᓐᓇᐅᔪᖅᑕᐅᖅ 
ᓇᓪᓕᐅᑎᑦᑎᐊᑦᑐᔅᓴᐅᓚᐅᕋᓗᐊᕆᕗᖅ ᐸᓂᒐ. 
 
ᐊᒻᒪᓗᑦᑕᐅᖅ ᐊᓯᖏᑦ ᓇᓪᓕᐅᑎᓚᐅᒻᒥᒻᒪᑕ 
ᐃᑉᐸᔅᓴᖅ ᑕᐃᓲᕋᓗᐊᒃᑲ ᑭᓯᐊᓂ 
ᐱᓯᒪᔭᐃᓐᓇᕆᖏᓐᓇᒃᑭᑦ. ᑕᐃᓐᓇ 
ᐳᐃᒍᓚᐅᓐᖏᑕᕋ ᑕᕝᕙᓂ ᓇᓪᓕᐅᑎᓯᒪᓚᐅᖅᑐᑦ 
ᐅᓪᓗᖓ ᑕᕝᕙᓂᔅᓴᐃᓐᓇᖅ. 
 
ᓈᓚᑦᑐᔅᓴᐅᒐᓗᐊᖅᐳᖅ 
ᓇᓪᓕᐅᑎᑦᑎᐊᑐᔅᓴᐅᓚᐅᖅᐳᑏᓚᑎᓪᓗᖓ. 
ᖁᔭᓐᓇᒦᒃ, ᐅᖃᖅᑏ. 
 
>>ᐸᑕᑐᖅᑐᑦ 
 
ᐅᖃᖅᑎ (ᑐᓵᔨᑎᒍᑦ): ᖁᔭᓐᓇᒦᒃ ᒥᔅᑕ ᑐᑐ. 
ᒪᓕᒐᓕᐅᖅᑏᑦ ᐅᖃᐅᓯᖏᑦ. ᒪᓕᒐᓕᐅᖅᑎ 
ᐃᖃᓗᐃᑦ ᑲᓇᓐᓇᖓᓄᑦ, ᒥᔅ ᐋᕆᐊᒃ. 
 
ᒪᓕᒐᓕᐅᖅᑎᐅᑉ ᐅᖃᐅᓯᖓ 155 - 3(3): 

ᐃᑲᔪᖅᑐᐃᓂᖅ ᐃᓅᓱᒃᑐᓂᑦ (ᐋᕆᐊᒃ) 
 
ᓯᕗᓕᖅᑎ ᐄᕙ ᐋᕆᐊᒃ: ᖁᔭᓪᓇᒦᒃ ᐅᖃᖅᑎᑦᑎᔩ. 
ᐅᓪᓗᒥᑦ ᑕᐃᒃᑯᐊ ᐊᕐᓇᐃᑦ ᐅᐱᒋᕙᒃᑲ ᑕᒪᑐᒥᖓ 
ᖃᐅᒃᐸᑦ ᐅᖃᑦᑎᐊᕌᓗᖕᓂᐊᕋᒪ 
ᑕᐃᒪᐃᓕᑐᐃᓐᓇᓚᐅᑲᒃᐸᒃᑲ ᐱᕕᖃᑦᑎᐊᕐᓂᐊᓕᕈᒪ. 

ᐅᖃᕈᒪᔾᔪᑎᒋᔭᕋᓕ ᑕᐃᒃᑯᐊ ᐅᖃᐅᓯᕆᔭᖏᑦ 
ᐅᒃᐱᕐᓇᑦᑎᐊᕐᒪᑕ ᓂᕈᐊᖅᑕᐅᖃᑎᒋᓯᒪᔭᑦᑕ 
ᑕᕝᕙᓂ. ᑖᓐᓇ ᓂᕈᐊᖅᑕᐅᓯᒪᔪᖅ ᓄᓇᓕᖕᒥᑦ, 
ᑕᒪᒃᑯᐊ ᒪᒃᑯᒃᑐᑦ ᐱᕕᖃᑦᑎᐊᕆᐊᖃᕐᓂᖏᑦ 
ᑕᒪᑐᒧᖓ ᐃᖃᐃᓕᓴᕐᓂᕐᒧᑦ 
ᐱᓐᖑᐊᖅᑐᓕᕆᓂᕐᒧᓪᓗ.  
 
ᑕᐃᒃᑯᐊ ᒫᓐᓇ ᐃᖅᑲᐅᒪᕙᒃᑲ ᐃᑉᐸᒃᓴᖅ 
ᒪᑐᐃᓚᐅᕐᒪᑦ ᐱᓐᖑᐊᕕᒡᔪᐊᕐᓂᖅ ᑕᐃᑲᓂ 
ᐱᓐᖑᐊᕕᒡᔪᐊᖅᑐᓂᑦ ᐅᐱᒋᑦᑎᐊᖅᖢᒋᑦ ᐊᒻᒪᓗ 
ᐃᖃᓗᖕᒥᐅᑦ ᑕᐃᑲᓂ ᐱᓐᖑᐊᕆᐊᖅᑐᖅᓯᒪᔪᑯᓗᐃᑦ 
ᐅᐱᒋᓂᓐᓂᑦ ᓂᓪᓕᐅᑎᒋᔪᒪᕙᒃᑲ 
ᓄᓇᕗᒻᒥᐅᓕᒫᓪᓗᑦᑕᐅᖅ ᒪᒃᑯᒃᑐᑦ 
ᐱᓐᖑᐊᕆᐊᖅᑐᖅᓯᒪᔪᑦ. 
 
ᑕᒪᓐᓇ ᐱᓐᖑᐊᕐᓂᑐᐃᓐᓇᐅᖃᑦᑕᖏᒻᒪᑦ 
ᐃᓅᓯᖏᓐᓄᑦ ᐊᒻᒪᑦᑕᐅᖅ ᑕᐅᕗᖓ 
ᐱᓕᒻᒪᒃᓴᕐᓂᕐᒧᑦ ᐊᖓᔪᖅᑳᖑᓂᕐᒧᑦ 
ᓯᕗᓕᖅᑎᐅᓂᕐᒧᑦ ᒪᑯᓄᖓᒐᓚᒃ ᐃᓚᐅᖃᑦᑕᕐᒪᑦ 
ᑕᒪᓐᓇ ᐃᑲᔫᑎᔪᒻᒪᕆᐊᓗᖕᒥᑦ ᐃᑲᔪᖅᓱᑦᑎᐊᖅᖢᒋᑦ 
ᑕᐃᒃᑯᐊ ᓂᓪᓕᐅᑎᒋᕙᒃᑲ. ᖁᔭᓐᓇᒦᒃ, 
ᐅᖃᖅᑎᑦᑎᔩ. 
 
>>ᐸᑦᑕᑐᖅᑐᑦ 
 
ᐅᖃᖅᑎ: ᖁᔭᓐᓇᒦᒃ ᓯᕗᓕᖅᑎ. ᒪᓕᒐᓕᐅᖅᑏᑦ 
ᐅᖃᐅᓯᖏᑦ. ᒫᓐᓇ ᐊᑎᓕᐅᖅᓯᓯᒪᔪᓐᓃᕋᒪ 
ᑲᑎᒪᔾᔪᑎᑦᑎᓐᓄᑦ ᐃᖏᕐᕋᑐᐃᓐᓇᕐᓗᑕ. (ᑐᓵᔨᑎᒍᑦ) 
ᑲᑎᒪᔾᔪᑎᔅᓴᕗᑦ 5. ᑭᐅᔾᔪᑏᑦ ᐅᖃᐅᓯᒃᑯᑦ 
ᐊᐱᖅᑯᑎᓄᑦ. ᑲᑎᒪᔾᔪᑎᔅᓴᖅ 6. ᐃᓕᓴᕆᔭᐅᓂᖏᑦ 
ᒪᓕᒐᓕᐅᕐᕕᓕᐊᖅᓯᒪᔪᑦ. ᒥᔅᑕ ᐃᐊᓕᐊᑦ. 
 

ᑲᑎᒪᔾᔪᑎᒃᓴᖅ 6: ᐃᓕᑕᖅᓯᓂᖅ 
ᑐᓵᔭᖅᑐᖅᓯᒪᔪᓂᒃ ᒪᓕᒐᓕᐅᕐᕕᒻᒧᑦ 

 
ᐃᐊᓕᐊᑦ (ᑐᓵᔨᑎᒍᑦ): ᖁᔭᓐᓇᒦᒃ, ᐅᖃᖅᑏ. 
ᐅᖃᑦᑎᐊᕈᓐᓇᓲᖑᖏᓐᓇᒪ ᑕᐃᒪ 
ᐱᒋᐊᕈᑎᖃᕈᒪᔪᖓ. 
 
ᐅᖃᖅᑏ, ᐅᖃᐅᓯᕆᔭᕐᓂᑦ ᐅᓪᓗᑐᐃᓐᓇᕐᒥᑦ 
ᐅᖃᓚᐅᖅᓯᒪᒐᒪ ᑕᒪᒃᑯᐊ ᑐᓴᐅᒪᑎᑕᐅᕙᒃᑲᒪ 
ᕼᐊᒻᒪᓚᒃᑯᑦ ᑲᑎᒪᔨᖏᑦ ᑕᐃᒪᑦᑕᐅᖅ ᒪᐃᔭ 
ᐃᑉᐱᐊᖅᔪᒻᒥᑦ ᐋᑯᓗᔾᔪᒃ ᐅᕙᓃᒻᒪᑦ, QIA-ᑯᓐᓄᑦ 
ᒫᓃᑦᑐᓂ ᐊᒻᒪᓗ ᑖᓐᓇ ᐃᖅᑲᓇᐃᔮᖃᕐᒥᒻᒪᑦ 
ᕿᑭᖅᑕᓂ ᐃᓄᐃᑦ ᑲᑐᔾᔨᖃᑎᒌᒃᑯᖏᓐᓄᑦ. 
 

>>ᐸᑦᑕᑐᖅᑐᑦ 
 
ᐊᒻᒪᑦᑕᐅᖅ ᐅᖃᖅᑲᐅᒐᒪ ᑖᒃᑯᐊ ᐱᔨᑦᑎᕋᖅᑎᒋᔭᕗᑦ 
ᑎᓴᒪᔭᐅᔪᑦ ᐃᓕᓴᕆᔪᒪᔭᒃᑲ ᓄᑖᖑᔪᒥᑦ ᑎᓴᒪᓂᑦ 
ᑕᕝᕗᖓᖅᑐᖃᖃᑦᑕᓂᐊᖅᑐᖅ ᑳᓐᑕᔅ ᓴᓪᓗᕕᓂᖅ, 
ᑳᓕ ᑭᐊᓐᑐᓪ, ᐊᒻᒪᓗ ᔨᐊᓂᑲ ᐹᓐᔪᐃ, ᑳᓚᓐ ᒐᓐ 
ᐅᕙᓃᒻᒥᔪᖅ, ᒪᓕᒐᓕᐅᕐᕕᒦᑦᑐᑦ. 
 
>>ᐸᑦᑕᑐᖅᑐᑦ 
 
ᐊᒻᒪᓗ ᑭᖑᓪᓕᖅᐹᒥᒃ ᐅᖃᖅᑲᐅᒐᒪ 
ᐅᖃᐅᓯᖃᓕᖅᑎᓪᓗᖓ ᑖᒃᑯᐊ ᑐᓄᓐᓃᑦᑐᑦ 
ᐅᓇᓕᔅᓴᐅᔪᓄᑦ, ᐅᓇᓕᔅᓴᐅᔪᓂᓛᒃ ᑖᒃᑯᐊ 
ᑲᔪᓯᑦᑎᐊᕈᓐᓇᕋᔭᖏᑦᑐᑦ ᐃᑲᔪᖅᑕᐅᖏᑉᐸᑕ ᑳᑉᑕᓐ 
ᐋᑕᒻ ᓴᑉ, 795-ᒧᑦ ᐊᖓᔪᖅᑳᕆᔭᐅᔪᖅ. ᐊᒻᒪᓗ 
ᑳᑉᑕᓐ ᔮᓐ ᒍᕌᒻ ᐊᐅᓚᑦᑎᓂᖏᓐᓄᑦ ᐊᒻᒪᓗ ᑳᑉᑕᓐ 
ᒑᑦᕗᕆ ᒥᑦᓱᓪᒧᐊ ᐃᓕᓐᓂᐊᑎᑦᑎᕙᑦᑐᖅ. 
 
ᑕᐃᒃᑯᐊ ᐅᕙᓃᖏᒻᒥᔪᑦ 
ᐱᓕᕆᖃᑎᖃᖅᐸᒻᒥᔫᒐᓗᐊᑦ: ᓕᐅ ᑐᐊᑕᓐ, ᓲᕖᐊ 
ᐊᐅᐴ ᐃᓕᓐᓂᐊᑎᑦᑎᕙᑦᑐᖅ, ᑖᓂᐅᓪ ᑳᑐ, ᐊᒻᒪ 
ᐃᑲᔪᖃᑦᑕᖅᑐᖅ ᑖᒃᑯᓄᖓ ᐊᐅᓚᑕᐅᓂᖏᓐᓄᑦ ᑕᒡ 
ᐅᐊᐃᑦ. ᑐᓐᖓᓱᒋᑦᓯ. 
 
>>ᐸᑦᑕᑐᖅᑐᑦ 
 
ᐅᖃᖅᑎ: ᖁᔭᓐᓇᒦᒃ, ᒥᔅᑕ ᐃᐊᓕᐊᑦ. 
ᑐᓐᖓᓱᑦᑎᐊᕆᔅᓯ ᒪᓕᒐᓕᐅᕐᕕᖕᒧᑦ. ᐃᓕᑕᖅᓯᓂᖅ 
ᐳᓛᖅᑐᓂᑦ ᒪᓕᒐᓕᐅᕐᕕᖕᒧᑦ. ᒥᔅ ᐋᕆᐊᒃ. 
 
ᓯᕗᓕᖅᑎ ᐄᕙ ᐋᕆᐊᒃ: ᖁᔭᓐᓇᒦᒃ, 
ᐅᖃᖅᑎᑦᑎᔩ. ᑖᓐᓇ ᑐᓐᖓᓱᒃᑎᑕᐅᕋᑖᕐᒥᔫᒐᓗᐊᖅ  

ᑐᓐᖓᓱᒃᑎᒃᑲᓐᓂᕈᒪᕙᕋ ᐃᓕᓴᕆᔪᒪᓪᓗᒍ ᐊᐃᑯᓗᒐ 
ᓄᖃᕐᒪ ᐅᐃᖓ ᓂᐅᕆ ᐃᖃᓗᒡᔪᐊᖅ 
ᐃᒃᐱᐊᖅᔪᖕᒥᐅᑕᖅ. ᖁᔭᓐᓇᒦᒃ. 
 
>>ᐸᑦᑕᑐᖅᑐᑦ 
 
ᐅᖃᖅᑎ: ᖁᔭᓐᓇᒦᒃ. ᑐᓱᑦᑎᐊᕆᑦ 
ᒪᓕᒐᓕᐅᕐᕕᖕᒧᑦ, ᐅᖃᐅᑎᔪᓐᓇᕋᓗᐊᖅᑐᒍ  
ᐅᖃᐅᑎᖏᓪᓚᕋ. ᐳᓛᖅᑐᓂᑦ ᐃᓕᓴᖅᓯᓂᖅ 
ᒪᓕᒐᓕᐅᕐᕕᖕᒧᑦ. ᐅᖃᐅᓯᒃᑯᑦ ᐊᐱᖅᑯᑎᑦ. 
ᐱᑕᖃᓐᖏᑉᐸᑦ. . .   
 
>>ᐃᒡᓚᖅᑐᑦ 
 
(ᑐᓵᔨᑎᒍᑦ) ᖁᑦᑎᒃᑐᒧᑦ ᒪᓕᒐᓕᐅᖅᑎ, ᒥᔅᑕ 
ᐃᐊᓕᐊᑦ. 
 

ᑲᑎᒪᔾᔪᑎᒃᓴᖅ 7: ᐅᖃᐅᓯᒃᑯᑦ ᐊᐱᖅᑯᑎᑦ 
 
ᐊᐱᖅᑯᑦ 228 - 3(2): ᓄᓇᕗᑦ ᒐᕙᒪᒃᑯᑦ 

ᐊᑐᐊᒐᖓᑦ ᓴᐳᒻᒥᑦᑎᓂᕐᒥᒃ ᐅᖃᕈᓐᓇᓂᕐᒥᒃ 
(ᐃᐊᓕᐊᑦ) 

 
ᐃᐊᓕᐊᑦ (ᑐᓵᔨᑎᒍᑦ): ᖁᔭᓐᓇᒦᒃ, ᐅᖃᖅᑏ. 
ᐊᐱᕆᔪᒪᔪᖓ ᓯᕗᓕᖅᑎᒧᑦ ᒥᓂᔅᑕᐅᔪᖅ ᐊᕐᓇᐃᑦ 
ᑲᑎᒪᔨᖏᓐᓄᑦ. 
 
ᐅᖃᖅᑏ, ᐅᓪᓗᒥ ᓯᓚᖅᔪᐊᓕᒫᒥᒃ ᐊᕐᓇᓄᑦ 
ᐅᓪᓗᕆᔭᐅᒻᒪᑦ, ᐊᐱᖅᑯᑎᖃᕈᒪᔪᖓ ᐱᓇᓱᐊᕈᓯᐅᑉ 
ᐅᓪᓗᑐᐃᓐᓇᐅᓚᐅᖅᑐᒥ ᐃᓗᐊ ᐊᔾᔨᒋᖏᑕᖓᒍᑦ.  
 
ᐅᖃᖅᑏ, ᑕᓪᓕᕐᒥᐅᑎᓪᓗᒍ ᐅᖃᓚᐅᖅᓯᒪᒐᒪ 
ᒥᓂᔅᑕᐃᑦ ᐅᖃᐅᓯᖏᓐᓂᒃ ᑎᒃᑯᐊᖅᓯᒃᑲᓂᕐᓂᖓᓄᑦ 
ᑕᕝᕗᖓ ᐊᕐᓇᐃᑦ ᑲᑎᒪᔨᖏᓐᓄᑦ. ᓯᕗᓕᖅᑎ 
ᐅᖃᓚᐅᕐᖓᑦ, ᐃᒫᒃ: 
 
“ᐅᖃᐅᓯᖃᖅᑐᑕ ᐊᒃᓱᕈᕐᓇᖅᑐᓂᒃ ᒐᕙᒪᒃᑯᓐᓂ, 
ᒐᕙᒪᑐᖃᒃᑯᑦ ᐊᓯᖏᓪᓗ ᑲᑐᔾᔨᖃᑎᒌᖏᑕ 
ᐊᑐᐊᒐᖏᑦ ᐊᒃᑐᐃᓂᖃᖅᑐᑦ ᐊᕐᓇᓂᒃ. ᐊᒻᒪᓗ ᐃᒫᒃ  
ᐊᓯᔾᔨᑲᓐᓂᕈᒪᒐᓗᐊᖅᑎᓪᓗᒋᑦ ᖁᓪᓖᑦ ᓄᓇᕗᑦ  

ᑖᓐᓇ ᐃᓕᓴᕆᔭᐅᖃᑦᑕᓂᐊᕐᖓᑕ.” 
 
ᐊᕐᓇᐃᑦ ᐱᔪᓐᓇᐅᑎᖏᓐᓂᒃ ᑕᖅᑭᐅᖏᒻᒪᕆᑦᑐᒥ 
ᐊᕐᓇᐃᑦ ᑲᑎᒪᔨᖏᑦ ᐱᔪᒪᓂᕋᖅᑐᑎᒃ 
ᓇᓗᓇᐃᖅᓯᒪᑦᑎᐊᖅᑐᒥᒃ  ᓄᓇᕗᑦ 
ᒐᕙᒪᒃᑯᖏᓐᓂᑦ. ᑕᐃᒃᑯᐊ ᑲᑎᒪᔨᐅᔪᑦ 
ᐸᕝᕕᓴᒃᑕᐅᖃᑦᑕᔾᔮᖏᒻᒪᑕ ᐱᓕᕆᑎᓪᓗᒋᑦ.  
 
ᓯᕗᓕᖅᑎᐅᔪᖅ ᐊᖏᕈᓐᓇᖅᐹ ᑕᐃᒪᐃᑦᑐᒥᒃ 
ᓴᖅᑭᔮᖅᑐᖃᕐᓂᐊᕐᖓᑦ ᒐᕙᒪᒃᑯᓐᓂ ᐊᑐᐊᒐᐅᔪᒥᒃ. 
ᑖᒃᑯᐊ ᐊᐱᖅᑯᑎᒋᖃᑦᑕᖅᓯᒪᔭᖏᓐᓂᒃ ᑲᑎᒪᔨᐅᔪᑦ 
ᐊᕐᓇᐃᑦ ᑲᑎᒪᔨᖏᑕ, ᐄ ᐅᕝᕙᓗ ᐋᒡᒐ? ᖁᔭᓐᓇᒦᒃ. 
 
ᐅᖃᖅᑎ (ᑐᓵᔨᑎᒍᑦ): ᖁᔭᓐᓇᒦᒃ, ᒥᔅᑕ ᐃᐊᓕᐊᑦ. 
ᓯᕗᓕᖅᑎ ᐄᕙ ᐋᕆᐊᒃ. 
 
ᓯᕗᓕᖅᑎ ᐄᕙ ᐋᕆᐊᒃ: ᐄ, ᖁᔭᓐᓇᒦᒃ, 
ᐅᖃᖅᑎᑦᑎᔨ ᐊᒻᒪᓗᑦᑕᐅᖅ ᖁᔭᓐᓇᒦᖅᐸᕋ ᑖᓐᓇ 
ᓂᕈᐊᖅᑕᐅᖃᑎᒋᓯᒪᔭᕋ ᐊᐱᖅᑯᑎᖓᓂᒃ 
ᐱᒻᒪᕆᐅᖕᒪᑦ. ᓱᓕᔪᒃᓴᓪᓚᕆᒃᑲᒪ ᑕᕝᕙᓂ 
ᒐᕙᒪᒃᑰᔪᓂ ᑭᓇᑐᐃᓐᓇᖅ ᖃᐅᔨᒋᐊᕈᒪᒍᓂ, 
ᑐᑭᓯᒋᐊᕈᒪᒍᓂ ᒪᑐᐃᖓᕕᐅᑦᑎᐊᕆᐊᓕᒃ. 
 
ᐊᒻᒪᓗ ᐅᖃᕈᒪᒍᓂ ᑕᐃᒪᓐᓇ ᐅᖃᕈᓐᓇᕆᐊᓕᒃ. 
ᑕᒪᓐᓇ ᐱᓕᕆᐊᕆᔭᕗᑦ 
ᐅᓂᒃᑳᕆᒃᑲᓐᓂᕈᓐᓇᕐᓂᐊᕐᒥᔭᕋ ᑕᒪᓐᓇ ᒐᕙᒪᒃᑯᑦ 
ᐅᖃᓪᓚᒍᓐᓇᕐᓂᖅᓴᐅᔪᓐᓇᕐᓂᖓ. ᖁᔭᓐᓇᒦᒃ, 
ᐅᖃᖅᑎᑦᑎᔩ.  
 
ᐅᖃᖅᑎ (ᑐᓵᔨᑎᒍᑦ): ᖁᔭᓐᓇᒦᒃ. ᓯᕗᓪᓕᖅᐹᒥᒃ 
ᐃᓚᒋᐊᕈᑦ, ᒥᔅᑕ ᐃᐊᓕᐊᑦ. 
 
ᐃᐊᓕᐊᑦ (ᑐᓵᔨᑎᒍᑦ): ᖁᔭᓐᓇᒦᒃ, ᐅᖃᖅᑏ, 
ᖁᔭᓐᓇᒦᑦᑕᐅᖅ ᑭᐅᒐᕕᓐᖓ. ᑖᓐᓇ ᓯᕗᓕᖅᑎ  
ᓇᓗᓇᐃᖅᓯᒍᓐᓇᖅᐹ 

ᑖᓐᓇ ᖃᖓ ᓴᖅᑭᕋᔭᕐᒪᖔᑦ ᐅᖃᐅᓯᒃᓴᖅ? 
ᖁᔭᓐᓇᒦᒃ. 
 
ᐅᖃᖅᑎ: ᓯᕗᓕᖅᑎ ᓄᓇᕗᒻᒧᑦ, ᒥᔅ ᐋᕆᐊᒃ. 
 
ᓯᕗᓕᖅᑎ ᐄᕙ ᐋᕆᐊᒃ: ᑕᒪᓐᓇ 
ᖃᐅᔨᓴᖅᐸᓪᓕᐊᒐᑦᑎᒍ ᓱᓕ ᓇᓗᓇᐃᑐᐊᖅᐸᑦ. 
 
ᑕᒪᓐᓇ ᓲᕐᓗᖃᐃ ᐅᖃᖅᓯᒪᖕᒪᑦ ᐃᓗᐊᓂ 
ᐃᖅᑲᓇᐃᔭᖅᑐᓕᕆᔨᒃᑯᑦ ᒪᓕᒐᖏᑎᒍᑦ HR 
Manual ᐊᒻᒪᓗ ᑖᓐᓇ Public Service Act 
ᐃᓗᐊᓃᒻᒪᑕ ᑕᒪᒃᑯᐊ ᖃᓄᑎᒋ ᐱᕕᖃᕐᒪᖔᑕ 
ᐅᖃᓪᓚᒍᓐᓇᕐᓂᖏᑦ ᒫᓐᓇᓕ ᓴᖅᑭᔮᖅᐸᒌᖅᑐᑦ, 
ᐊᑐᖅᐸᒌᖅᑐᑦ. 
 
ᑕᒪᓐᓇ ᐱᓕᕆᐊᕆᕙᓪᓕᐊᔭᕗᑦ ᓇᓗᓇᐃᒃᑲᓐᓂᖅᐸᑦ 
ᓯᕗᓪᓕᖅᐸᐅᓗᓂ ᑐᓴᖅᑎᓛᖅᐸᕋ. ᖁᔭᓐᓇᒦᒃ. 
 
ᐅᖃᖅᑎ: ᖁᔭᓐᓇᒦᒃ. (ᑐᓵᔨᑎᒍᑦ): ᐱᖃᑖᓂ 
ᐃᓚᒋᐊᕈᑦ, ᒥᔅᑕ ᐃᐊᓕᐊᑦ. 
 
ᐃᐊᓕᐊᑦ (ᑐᓵᔨᑎᒍᑦ): ᖁᔭᓐᓇᒦᒃ, ᐅᖃᖅᑏ. 
ᐊᒻᒪᑦᑕᐅᖅ ᐊᔪᕐᓇᕋᔭᓐᖏᓛᖅ ᖃᖓᐅᒐᔭᕐᒪᖔᑦ 
ᓴᖅᑭᑦᑎᒐᔭᓐᖑᐊᕐᒪᖔᑦ? ᑖᒃᑯᐊᓘᓐᓃᑦ 
ᕿᒥᕐᕈᒍᑕᐅᔪᑦ ᖃᓄᑎᒌᒐᔭᕐᒪᖔᑕ 18 ᑕᖅᑮᑦ, 
ᖃᓄᑭᐊᖅ? ᖁᔭᓐᓇᒦᒃ. 
 
ᐅᖃᖅᑎ (ᑐᓵᔨᑎᒍᑦ): ᖁᔭᓐᓇᒦᒃ, ᒥᔅᑕ ᐃᐊᓕᐊᑦ. 
ᓯᕗᓕᖅᑎ. 
 
ᓯᕗᓕᖅᑎ ᐄᕙ ᐋᕆᐊᒃ: ᖁᔭᓐᓇᒦᒃ, 
ᐅᖃᖅᑎᑦᑎᔩ. ᑕᒪᓐᓇ ᒫᓐᓇ ᐅᖃᕈᓐᓇᖏᓐᓇᒪ  
ᖃᓄᑎᒋ ᐊᑯᓂᐅᓂᐊᕐᒪᖔᑦ  

ᓇᓗᓇᐃᑐᐊᖅᐸᑦ ᑐᓴᓛᖅᐳᖅ. ᖁᔭᓐᓇᒦᒃ, 
ᐅᖃᖅᑎᑦᑎᔩ. 
 
ᐅᖃᖅᑎ (ᑐᓵᔨᑎᒍᑦ): ᖁᔭᓐᓇᒦᒃ. ᐱᖓᔪᐊᑦ 
ᐊᒻᒪᓗ ᑭᖑᓪᓕᖅᐹᖑᓪᓗᓂ ᐃᓚᒋᐊᕈᑦ, ᒥᔅᑕ 
ᐃᐊᓕᐊᑦ. 
 
ᐃᐊᓕᐊᑦ (ᑐᓵᔨᑎᒍᑦ): ᖁᔭᓐᓇᒦᒃ, ᐅᖃᖅᑏ. ᓱᓕ 
ᐃᒻᒪᖃ, ᐄ, ᑕᐃᒪ ᐃᖅᑲᓇᐃᔭᕈᒪᓗᓂ ᑕᐃᑯᖓ 
ᐊᕐᓇᐃᑦ ᑲᑐᔾᔨᖃᑎᒌᖏᓐᓄᑦ ᖃᐅᔨᒪᒍᒪᒐᒪ 
ᖃᓄᑎᒋ ᑖᒃᑯᐊ ᐱᔨᑦᑎᕈᓐᓇᕋᔭᕐᒪᖔᑕ 
ᐅᕝᕙᓘᓐᓃᑦ ᓂᓪᓕᖅᐸᑕᓘᓐᓃᑦ 
ᐃᓂᖅᑎᖅᑕᐅᒐᔭᓐᖏᓐᓂᖏᓐᓂᒃ. ᓲᕐᓗ ᐅᖃᐅᓯᓕᒃ 
ᓄᓇᕘᒥ ᓇᓗᓕᐅᖅᑲᔪᑦ ᒐᕙᒪᓕᕆᔨᒃᑯᑦ, ᑖᒃᑯᐊ 
ᓂᓪᓕᐅᑎᖃᕐᓂᖅᑲᑕ ᑭᒡᒐᑐᖅᑕᐅᒋᐊᕋᔭᖅᑲᓐ. 
ᖁᔭᓐᓇᒦᒃ. 
 
ᐅᖃᖅᑎ (ᑐᓵᔨᑎᒍᑦ): ᖁᔭᓐᓇᒦᒃ, ᒥᔅᑕ ᐃᐊᓕᐊᑦ. 
ᐊᕐᓇᖅ ᓯᕗᓕᖅᑎ. 
 
ᓯᕗᓕᖅᑎ ᐄᕙ ᐋᕆᐊᒃ: ᖁᔭᓐᓇᒦᒃ, 
ᐅᖃᖅᑎᑦᑎᔩ. ᐊᕐᓇᐃᓪᓗ ᐱᓗᐊᖅᑐᒥᒃᑕᐅᖅ 
ᑭᒃᑯᑐᐃᓐᓇᐃᑦ. ᖁᔭᓐᓇᒦᒃ, ᐅᖃᖅᑎᑦᑎᔩ. 
 
ᐅᖃᖅᑎ (ᑐᓵᔨᑎᒍᑦ): ᖁᔭᓐᓇᒦᒃ. ᐅᖃᐅᓯᒃᑯᑦ 
ᐊᐱᖅᑯᑏᑦ. ᑕᓯᐅᔭᕐᔪᐊᒧᑦ ᒪᓕᒐᓕᐅᖅᑎ, ᒥᔅᑕ 
ᕋᒻᐴᑦ.  
 
ᐊᐱᖅᑯᑦ 229 - 3(2): ᐱᕈᖅᐸᓪᓕᐊᔪᓕᕆᓂᖅ 

ᓄᓇᓕᓐᓂ ᒥᑭᓂᖅᓴᓂ (ᕋᒻᐴᑦ) 
 
ᕋᒻᐴᑦ (ᑐᓵᔨᑎᒍᑦ): ᖁᔭᓐᓇᒦᒃ, ᐅᖃᖅᑏ. 
ᐊᐱᖅᑯᑎᒐ ᒥᓂᔅᑕᖓᓐᓄᑦ ᐱᕙᓪᓕᐊᔪᓕᕆᔨᒃᑯᑦ 
ᐃᖏᕐᕋᔪᓕᕆᔨᒃᑯᓪᓗ, ᐊᖓᔪᖅᑳᖅ ᐲᑕ ᑕᑉᑑᓇ. 
 
ᒥᓂᔅᑕ ᐃᖅᑲᐅᒪᒻᒪ ᐅᖃᓚᐅᖅᓯᒪᒻᒪᑦ 
ᒪᓕᒐᓕᐅᕐᕕᒻᒥ ᓄᕕᒻᕙᒥ ᐊᕐᕌᓂ ᑕᒪᒃᑯᐊ 
ᐃᓄᒃᓱᒐᐃᑦ ᐃᓄᒃᓱᐃᑦ ᐱᓕᕆᐊᖑᓂᖓ ᑖᒃᑯᓄᖓ 
ᓄᓇᕗᑦ ᐃᓛ ᓴᓇᙳᐊᖅᑏᑦ 
ᐅᓕᒻᐱᒃᒦᒐᔭᕐᓂᖏᓐᓂᒃ. ᑕᒫᓂ ᕕᕝᕗᐊᕆ 15-ᒥ  

$58,000-ᓂᑦ ᓴᓇᔪᖃᓚᐅᕐᓂᖓᓂᒃ ᓂᐅᕕᖅᓱᑎᒃ 
ᑕᐃᑲᓂ ᓂᐅᕐᕈᑕᐅᓂᐊᖅᑐᓂᒃ ᐱᙳᐊᕕᔾᔪᐊᖅᑐᓂᒃ. 
 
ᑖᓐᓇ ᒥᓂᔅᑕ ᓴᖅᑭᑎᑦᑎᒍᓐᓇᖅᑲ 
ᖃᑦᑎᑐᒻᒪᕆᓚᐅᕐᒪᖔᑕ ᓂᐅᕐᕈᑕᐅᔪᑦ. ᑕᒪᓐᓇ 
ᐱᙳᐊᕐᓂᖅ ᐃᓱᓕᓯᒪᓕᖅᑎᓪᓗᒍ. ᖁᔭᓐᓇᒦᒃ, 
ᐅᖃᖅᑏ. 
 
ᐅᖃᖅᑎ (ᑐᓵᔨᑎᒍᑦ): ᖁᔭᓐᓇᒦᒃ, ᒥᔅᑕ ᕋᒻᐴᑦ. 
ᒥᓂᔅᑕᖓᑦ ᐱᕙᓪᓕᐊᔪᓕᕆᓂᕐᒧᓪᓗ 
ᐃᖏᕐᕋᔪᓕᕆᓂᕐᒧᓪᓗ ᒥᔅᑕ ᐲᑕ ᑕᑉᑑᓇ.  
 
ᐊᖓᔪᖅᑳᖅ ᐲᑕ ᑕᑉᑑᓇ (ᑐᓵᔨᑎᒍᑦ): ᖁᔭᓐᓇᒦᒃ, 
ᐅᖃᖅᑏ. ᐊᐱᕆᒻᒪᓪᓗ ᑕᐃᓐᓇ. ᓈᓴᐅᑎᓪᓚᕆᓐᓂᒃ 
ᓴᖅᑭᑦᑎᒍᓐᓇᖏᓐᓇᒪ ᓱᓕ ᒪᑐᐃᖓᒻᒪᑕ ᑕᐃᒃᑯᐊ 
ᒪᑐᐃᖓᒐᑦᑕ ᓱᓕ ᑕᐃᑲᓂ. ᑕᐃᓐᓇ Northern 
House-ᖑᓂᕋᖅᑕᐅᔪᖅ ᐅᑭᐅᖅᑕᖅᑐᒥᒃ 
ᐃᒡᓗᖁᑎᒋᔭᐅᔪᖅ ᒪᑐᐃᖓᓂᐊᕐᖓᑦ ᐃᐳᕈ 18 
ᑎᑭᒐᓱᐊᕐᓂᖓᓂ ᑕᐃᒃᑯᐊ ᑎᒥᒥᒍᑦ ᐱᒡᒐᕈᑎᓖᑦ 
ᐱᙳᐊᖅᑎᑕᐅᖕᒥᖕᒪᑕ.  
 
ᑕᐃᒪ ᑭᖑᓪᓕᖅᐹᒥ ᑐᓴᓚᐅᖅᑕᕋ ᓂᐅᕐᕈᑕᐅᔪᑦ 
ᑕᒪᒃᑯᓄᖓ ᓴᓇᙳᐊᖅᓯᒪᕈᓘᔭᖅᑐᓄᑦ $100,000-
ᓂᒃ ᕕᕝᕗᐊᕆ 21-ᖑᑎᓪᓗᒍᖃᐃ. ᖁᔭᓐᓇᒦᒃ, 
ᐅᖃᖅᑏ.  
 
ᐅᖃᖅᑎ (ᑐᓵᔨᑎᒍᑦ): ᖁᔭᓐᓇᒦᒃ, ᒥᓂᔅᑕ. 
ᓯᕗᓪᓕᖅᐹᒥᒃ ᐃᓚᒋᐊᕈᑦ, ᒥᔅᑕ ᕋᒻᐴᑦ.  
 
ᕋᒻᐴᑦ (ᑐᓵᔨᑎᒍᑦ): ᖁᔭᓐᓇᒦᒃ, ᐅᖃᖅᑏ. ᑖᓐᓇ 
ᒥᓂᔅᑕ ᓴᖅᑭᑦᑎᒍᓐᓇᖅᑳ ᑖᒃᑯᓂᖓ ᑎᑎᕋᖅᓯᒪᔪᓂᒃ 
ᑖᒃᑯᐊ ᑭᖑᓪᓕᖅ ᑖᒃᑯᐊ ᓂᐅᕐᕈᑎᖄᓂᑉᐸᑕ 
ᓂᐅᕐᕈᑎᒋᒐᓱᐊᖅᑕᒥᓂᒃ? ᖁᔭᓐᓇᒦᒃ, ᐅᖃᖅᑏ. 
 
ᐅᖃᖅᑎ (ᑐᓵᔨᑎᒍᑦ): ᖁᔭᓐᓇᒦᒃ. ᒥᓂᔅᑕ ᑕᑉᑑᓇ.  
 
ᐊᖓᔪᖅᑳᖅ ᐲᑕ ᑕᑉᑑᓇ (ᑐᓵᔨᑎᒍᑦ): ᖁᔭᓐᓇᒦᒃ, 
ᐅᖃᖅᑏ. ᐄ, ᑖᒃᑯᐊ ᓴᖅᑭᒍᓐᓇᕐᓂᐊᑕᒃᑲ  
ᑭᖑᓪᓕᖅᐹᒥ ᐅᓂᒃᑳᑦ  

ᓴᖅᑭᑕᐅᑐᐊᖅᑲᑦ. ᑕᒫᓂᖃᐃ $300,000-
ᓃᓐᓂᐊᖅᓱᕆᔭᕗᑦ ᑖᒃᑯᐊ ᐅᑎᕐᓂᐊᖅᑐᑦ 
ᓴᓇᙳᐊᖅᑐᓕᕆᓂᕐᒧᑦ ᓴᓇᙳᐊᖅᑎᓄᑦ. 
ᑕᐃᒃᑯᓄᖓ ᓴᓇᙳᐊᓚᐅᖅᑐᓄᑦ ᐊᒻᒪᓗ ᐊᓯᖏᑦ 
ᓴᓇᙳᐊᖅᓯᒪᔪᑦᑕᐅᖅ ᑕᒪᒃᑯᐊ ᑮᓇᐅᔭᖏᑦ 
$300,000 ᐅᖓᑖᓃᓐᓂᐊᖅᑐᑦᓴᐅᔪᑦ. 
ᐊᐃᐳᕈᓪᒥᖃᐃ ᑕᒫᓂ ᑐᓴᖅᑎᑦᑎᒍᓐᓇᕐᓂᐊᖅᑐᖓ. 
ᖁᔭᓐᓇᒦᒃ.  
 
ᐅᖃᖅᑎ (ᑐᓵᔨᑎᒍᑦ): ᖁᔭᓐᓇᒦᒃ, ᒥᓂᔅᑕ. 
ᐊᐃᑉᐹᓂᒃ ᐃᓚᒋᐊᕈᑦ, ᒥᔅᑕ ᕋᒻᐴᑦ.  
 
ᕋᒻᐴᑦ (ᑐᓵᔨᑎᒍᑦ): ᖁᔭᓐᓇᒦᒃ, ᐅᖃᖅᑏ. ᑖᓐᓇ 
ᒥᓂᔅᑕᖓᑦ ᐱᕙᓪᓕᐊᔪᓕᕆᓂᕐᒧᑦ ᐊᖓᔪᖅᑳᖅ 
ᓄᓇᕗᒻᒥ ᐱᕙᓪᓕᐊᔪᓕᕆᓂᕐᒧᑦ. ᒥᓂᔅᑕ 
ᐅᖃᕈᓐᓇᖅᑳ ᒪᓕᒐᓕᐅᕐᕕᒻᒧ ᖃᑦᑎᐅᕙᑦ 
ᑯᐊᐳᕇᓴᙳᔪᑦ ᐃᓚᐅᓂᖃᖅᑐᑦ ᑕᒪᒃᑯᓄᖓ 
ᓂᐅᕐᕈᑎᖃᕋᓱᐊᖃᑕᐅᓚᐅᖅᑐᑦ ᑕᐃᑲᓂ 
ᐅᓕᒻᐱᒃᔅᓂ ᐱᙳᐊᕕᔾᔪᐊᖅᑐᓂᒃ? ᖁᔭᓐᓇᒦᒃ, 
ᐅᖃᖅᑏ. 
 
ᐅᖃᖅᑎ (ᑐᓵᔨᑎᒍᑦ): ᖁᔭᓐᓇᒦᒃ. ᒥᓂᔅᑕ ᑕᑉᑑᓇ.  
 
ᐊᖓᔪᖅᑳᖅ ᐲᑕ ᑕᑉᑑᓇ (ᑐᓵᔨᑎᒍᑦ): ᖁᔭᓐᓇᒦᒃ, 
ᐅᖃᖅᑏ. ᐄ, ᑖᓐᓇᑦᑕᐅᖅ ᖁᔭᓐᓇᒦᕆᕙᕋ 
ᐊᐱᕆᔪᖅ. ᑖᒃᑯᐊ ᓄᓇᕗᒻᒥ ᐱᕙᓪᓕᐊᔪᓕᕆᓂᒻᒧᑦ 
ᑯᐊᐳᕇᓴᓐ ᑲᒪᓚᐅᕐᒪᑕ ᑕᒪᑐᒥᖓ 
ᐱᓕᕆᐊᖑᓂᖓᓂᒃ. 
 
ᐊᓯᖏᑦᑕᐅᖅ ᑕᐃᒪ ᑲᑐᔾᔨᖃᑎᒌᑦ ᐃᓚᐅᓚᐅᕐᒥᔪᑦ 
ᓄᓇᕗᒻᒥ ᓴᓇᙳᐊᖅᑐᓕᕆᔩᑦ ᑲᑐᔾᔨᖃᑎᒌᖏᑦ, 
ᐳᓚᕋᑦᑐᓕᕆᔨᒃᑯᑦ ᑲᑐᔾᔨᖃᑎᒌᖏᑦ, ᓄᓇᕗᒥ 
ᐳᓚᕋᑦᑐᓕᕆᔩᑦ. ᑖᒃᑯᐊᑦᑕᐅᖅ ᐊᓯᖏᑦ 
ᐃᒻᒥᑰᖅᑐᓪᓗ ᐃᓚᐅᓂᖃᓚᐅᕐᒥᒻᒪᑕ ᑕᒪᒃᑯᓄᖓ 
ᐱᓕᕆᐊᑦᑎᓐᓂ ᕚᓐᑰᕗᒥ ᐱᙳᐊᖅᑐᓂᒃ. 
 
ᑖᒃᑯᐊ ᓈᓴᐅᑏᑦ ᐱᓯᒪᓕᑐᐊᕈᒃᑭᑦ ᑕᐃᒃᑯᐊ 
ᐱᓕᕆᔾᔪᑕᐅᓚᐅᖅᑐᑦ ᑐᓴᖅᑎᑦᑎᓂᐊᖅᐳᖓ ᑖᓐᓇ 
ᒪᓕᒐᓕᐅᕐᕕᒃ ᑐᓴᖅᑎᓐᓂᐊᖅᐸᕋ ᓴᖅᑭᑦᑐᓂᒃ. 
ᖁᔭᓐᓇᒦᒃ, ᐅᖃᖅᑏ.  
 
ᐅᖃᖅᑎ (ᑐᓵᔨᑎᒍᑦ): ᖁᔭᓐᓇᒦᒃ, ᒥᓂᔅᑕ. 
ᑭᖑᓪᓕᖅᐹᖅ ᐃᓚᒋᐊᕈᑦ ᐊᐱᖅᑯᑎᓄᑦ, ᒥᔅᑕ ᕋᒻᐴᑦ.  

ᕋᒻᐴᑦ (ᑐᓵᔨᑎᒍᑦ): ᖁᔭᓐᓇᒦᒃ, ᐅᖃᖅᑏ. 
ᒥᓂᔅᑕᐅᓪᓗᓂ ᖃᐅᔨᒪᖕᒪᑦ ᑖᒃᑯᐊ ᓄᓇᕗᒻᒥ 
ᐱᕙᓪᓕᐊᑎᑦᑎᓯᓂᕐᒧᑦ ᑯᐊᐳᕇᓴᒃᑯᑦ 
ᓴᖅᑭᑎᑦᑎᒋᐊᖃᖅᓯᒪᒻᒪᑕ ᐃᖅᑲᓇᐃᔭᖅᑎᒃᓴᓂᒃ 
ᓄᓇᕗᒻᒥ ᐱᓗᐊᖅᑐᒥᒃ ᑕᒪᒃᑯᓇᓂ ᒥᑭᓂᖅᓴᓂᒃ. 
ᒥᓂᔅᑕ ᐅᖃᕈᓐᓇᖅᑲ ᖃᓄᑎᒋ ᒥᑭᔫᒋᐊᖃᖅᑲ 
ᓄᓇᓕᐅᔪᑦ ᐃᓛ ᑕᒪᒃᑯᐊ ᒥᑭᓂᖅᓴᐃᑦ ᓄᓇᓖᑦ 
ᖃᓄᑎᒋ ᐃᑲᔪᖅᑕᐅᖃᑦᑕᖅᑲᑦ ᐃᑲᔪᖅᑕᐅᓯᒪᕙᑦ 
ᑖᒃᑯᓄᖓ ᐱᙳᐊᖅᑐᓄᑦ? ᖁᔭᓐᓇᒦᒃ, ᐅᖃᖅᑏ. 
 
ᐅᖃᖅᑎ (ᑐᓵᔨᑎᒍᑦ): ᖁᔭᓐᓇᒦᒃ ᒥᔅᑕ ᕋᒻᐳᓪᑦ. 
ᒥᓂᔅᑕ ᑕᑉᑑᓇ. 
 
ᐊᖓᔪᖅᑳᖅ ᐲᑕ ᑕᑉᑑᓇ (ᑐᓵᔨᑎᒍᑦ): ᖁᔭᓐᓇᒦᒃ, 
ᐅᖃᖅᑏ. ᑖᓐᓇ ᒪᓕᒐᓕᐅᖅᑎ ᓱᓕᔪᖅ. ᓄᓇᕗᑦ 
ᐱᕙᓪᓕᐊᔪᓕᕆᔨᖏᑦ ᑯᐊᐳᕇᓴᒃᑯᑦ ᑖᒃᑯᓄᖓ 
ᑲᒪᒋᔭᖃᒻᒪᑕ ᐃᑲᔪᖁᔭᐅᓯᒪᒻᒪᑕ ᑕᒪᒃᑯᓂᖓ 
ᒥᑭᓐᓂᖅᓴᓃᒃ ᓄᓇᓕᐅᔪᓂᒃ ᐊᔪᓐᖏᓐᓂᓕᒫᒥᒍᑦ. 
 
ᐊᓯᖏᑎᑐᑦ ᓄᓇᓕᑦᑎᑐᑦ, ᓴᓂᑭᓗᐊᖅ ᑕᐃᒫᒃ 
ᕿᒥᕐᕈᔭᐅᓚᐅᕐᒥᒻᒪᑦ ᓴᓇᓐᖑᐊᕈᓐᓇᕐᓂᖏᑦ 
ᓴᓇᓐᖑᐊᒐᖃᕐᓂᖏᑦ. ᑕᐃᒃᑯᓄᖓ ᕚᓐᑰᕙᒥ 
ᐱᓐᖑᐊᕝᕕᔾᔪᐊᖃᖅᑎᓪᓗᒋᑦ. ᑖᒃᑯᐊ 
ᖃᓄᐃᓕᖓᒻᒪᕆᒻᒪᖔᑕ ᖃᐅᔨᒫᓂᖏᓐᓂᒃᑭᑦ, 
ᑖᒃᑯᐊ ᑐᑭᓯᒋᐊᕈᑎᔅᓴᐃᑦ ᐱᓯᒪᓕᑐᐊᕈᒃᑭᑦ 
ᓈᓴᐅᑏᑦ ᑕᐃᑯᖓ ᒪᓕᒐᓕᐅᖅᑎᒧᑦ 
ᑐᓴᖅᑎᓐᓂᐊᖅᐸᒃᑲ. ᖁᔭᓐᓇᒦᒃ, ᐅᖃᖅᑏ. 
 
ᐅᖃᖅᑎ (ᑐᓵᔨᑎᒍᑦ): ᖁᔭᓐᓇᒦᒃ. 
(ᑐᓵᔨᑎᒎᕈᓐᓃᖅᑐᖅ) ᐅᖃᐅᓯᒃᑯᑦ ᐊᐱᖅᑯᑏᑦ. 
ᓂᕈᐊᖅᑕᐅᓯᒪᔪᖅ ᐊᑯᓪᓕᒻᒧᑦ, ᒥᔅᑕ ᓂᓐᖓᖅ. 
 
ᐊᐱᖅᑯᑦ 230 - 3(2): ᐊᔪᖅᓴᕐᓂᖅ 

ᒥᑭᓪᓕᑎᑕᐅᓂᖓ ᓄᓇᕘᒥ (ᓂᓐᖓᖅ) 
 
ᓂᓐᖓᖅ: ᖁᔭᓐᓇᒦᒃ, ᐅᖃᖅᑏ. 
ᐊᐱᖅᑯᑎᒋᓂᐊᖅᑕᕋ ᓯᕗᓕᖅᑎ ᐄᕙ ᐋᕆᐊᒻᒧᑦ 
ᑐᕌᖅᑎᑕᕋ. ᑕᐃᓐᓇ ᐊᐱᖅᑯᑎᒋᓂᐊᖅᑕᕋ ᑕᒪᑉᑕ 
ᐸᓐᓇᓐᓂᒻᒧᑦ ᐃᓗᐊᓃᒻᒪᑦ. 

ᐊᒻᒪᓗ ᑮᓇᐅᔭᓕᕆᔨᐅᑉ ᒥᔅᑕ ᐲᑕᓴᓐ 
ᐅᖃᐅᓯᕆᖅᑲᐅᑉᓗᓂᐅᒃ ᑕᒪᓐᓇ. ᐊᔪᖅᓴᖅᑐᐃᑦ 
ᑕᐃᒃᑯᐊ ᓄᓇᕘᑉ ᐃᓗᐊᓂ ᖃᓄᖅ 
ᐃᑲᔪᖅᑕᐅᔪᓐᓇᓐᓂᖏᑦ. Reduce Poverty 
ᖃᓪᓗᓈᑎᑐᑦ ᑕᐃᓗᒍ. ᑕᐃᒫᒃ, ᑖᒃᑯᐊᒎᖅ 
ᑐᓐᖓᕕᒃᑯᓪᓗ ᐊᒻᒪᓗ ᒐᕙᒪᒃᑯᑦ ᐊᒻᒪᓗ ᓇᒻᒥᓂᓖᑦ 
ᓄᓇᒧᑦ ᐃᓗᐊᓄᑦ ᐃᑲᔪᖅᑎᒌᓪᓗᑎᒃ ᑕᒪᓐᓇ 
ᐊᔪᖅᓴᓐᓂᐋᓘᒃ, ᐊᔪᖅᓴᓐᓂᐋᓗᒻᒥᖃᐃ ᑕᐃᓗᒍ 
ᐃᓱᐊᕋᔭᖅᑐᖅ ᐊᔪᖅᓴᓪᓚᑦᑖᖅᑐᐋᓗᐃᑕᖃᒻᒪᑦ. 
 
ᖃᐅᔨᒪᔭᐅᓪᓗᓂ ᑲᓇᑕᒥᐅᓂᒃ, ᔫᑳᒻᒥᐅᓂᑦ, 
ᓄᓇᔅᓯᐊᒥᐅᓂᑦ ᖃᐅᔨᒪᔭᐅᖅᑰᒻᒪᑦ 
ᐊᔪᖅᓴᖅᑐᖃᐅᖅᑐᐋᓘᒐᑦᑕ ᓄᓇᕘᑉ ᐃᓗᐊᓂ. 
ᐱᔮᕆᖏᑦᑑᒐᓗᐃᑦ ᓴᓇᔭᔅᓴᑦ 
ᐊᔪᓐᓇᖃᑦᑕᓐᓂᖓᓄᑦ. 
 
ᑐᓴᕈᒪᖦᖤᖅᐸᕋᓕ ᑕᒪᓐᓇ ᖃᐅᔨᒪᖅᑰᕋᑦᑎᒍ 
defining-ᓚᐅᓪᓗᒍᒎᖅ, ᑐᑭᓕᐅᑦᑎᐊᓚᐅᓪᓗᒍ 
ᓇᓗᓇᕈᐃᕈᓐᓇᒻᒪᑦ ᖃᑯᒍᑭᐊᖅ. 
 
ᑕᐃᒪ ᐊᔪᖅᓴᓐᓂᖅ ᖃᓄᖅ ᑐᑭᖃᓪᓚᑦᑖᒻᒪᑦ 
ᐋᖅᑭᔅᓱᐃᒋᐊᕐᓂᐊᖅᐸᑦ. ᒥᓂᔅᑕ ᐃᓛᒃ ᓯᕗᓕᖅᑎ, 
ᐃᑲᔪᖅᑎᒋᓗᒋᑦ ᑐᓐᖓᕕᒃᑯᑦ, ᓇᒻᒥᓂᓖᑦ 
ᐃᑲᔪᖅᑎᒋᓗᒋᑦ. ᖃᑯᒍ ᑕᒪᓐᓇ definition of 
what is poverty ᐱᒋᐊᖅᑕᐅᓂᐊᖅᐸ? ᖁᔭᓐᓇᒦᒃ, 
ᐅᖃᖅᑏ. 
 
ᐅᖃᖅᑎ: ᖁᔭᓐᓇᒦᒃ ᒥᔅᑕ ᓂᓐᖓᖅ. ᓄᓇᕘᒧᑦ 
ᓯᕗᓕᖅᑎ, (ᑐᓵᔨᑎᒍᑦ) ᐊᖓᔪᖅᑳᖅ ᐄᕙ ᐋᕆᐊᒃ. 

ᓯᕗᓕᖅᑎ ᐄᕙ ᐋᕆᐊᒃ: ᖁᔭᓐᓇᒦᒃ ᐅᖃᖅᑎᑦᑎᔩ 
ᐊᒻᒪᑦᑕᐅᖅ ᖁᔭᓐᓇᒦᖅᐸᕋ ᑖᔅᓱᒥᖓ ᐊᐱᕆᒻᒪᑦ. 
ᑕᒪᓐᓇ, ᐄ, ᐅᖃᕋᑖᒻᒪᑦ ᓂᕈᐊᖅᑕᐅᖃᑎᒋᓯᒪᔭᕋ, 
ᓂᓐᖓᖅ, ᐅᖃᕋᑖᒻᒪᑦ ᖃᐅᔨᒪᕙᒌᖅᑰᕋᑦᑕᒎᖅ 
ᑐᑭᖓᓂᒃ. ᐄᓛᒃ, ᐊᖏᖃᑎᒋᔭᕋ. ᖃᐅᔨᒪᒐᑦᑕ 
ᑕᒪᓐᓇ ᐊᔪᖅᓴᓐᓂᐅᑉ ᒥᔅᓵ, ᖃᓄᖅ ᑐᑭᖃᒻᒪᖔᑦ. 
ᑕᐃᒪᓕ ᒐᕙᒪᒋᔭᕗᑦ ᒫᓐᓇ ᑕᒪᓐᓇ 
ᖃᓄᐃᓕᐅᓪᓗᑕ ᐱᓕᕆᐊᕆᓇᓱᓐᓂᐊᖅᐱᑎᒍ? 
ᑖᔅᓱᒥᖓ ᐅᖃᕈᓐᓇᖅᐳᖓ ᑲᑐᔾᔨᖃᑎᒌᑦ 
ᐃᓚᒋᓗᒋᑦ ᐊᒻᒪᓗ ᑕᒪᒃᑯᐊ ᓇᒻᒥᓂᖃᖅᑐᑦ 
ᐸᓐᓇᓐᓂᐊᕋᑦᑕ ᖃᓗᓐᓈᑎᑐᑦ ᐊᑎᖃᖅᑐᒥᒃ 
Poverty Reduction Strategy. ᑖᓐᓇ 
ᐸᓐᓇᐅᑎᐅᓂᐊᖅᑐᖅ, ᖃᓄᐃᓕᐅᓪᓗᑕ 
ᐱᓕᕆᒐᔭᒻᒪᖔᑦᑎᒍᑦ. ᖁᔭᓐᓇᒦᒃ, ᐅᖃᖅᑎᑦᑎᔩ. 
 
ᐅᖃᖅᑎ: ᖁᔭᓐᓇᒦᒃ ᓯᕗᓕᖅᑏ. ᓯᕗᓪᓕᖅᐹᒥᒃ 
ᐃᓚᒋᐊᕈᑦ, ᒥᔅᑕ ᓂᓐᖔᖅ. 
 
ᓂᓐᖓᖅ: ᖁᔭᓐᓇᒦᒃ, ᐅᖃᖅᑏ. ᓂᕆᐅᒃᑲᒪ 
ᓲᖃᐃᒻᒪ ᓂᕈᐊᖅᑕᐅᓇᓱᖦᖢᖓ, ᑕᒪᑦᑕᐅᖅᑰᖅᑐᖅ 
ᐃᑲᔪᕈᒪᓪᓗᑕ ᓂᕈᐊᖅᑕᐅᓇᓱᓚᐅᕋᑉᑕ. 
ᑐᓴᖅᑕᐅᕌᓂᔅᓯᒪᓕᒻᒪᓪᓗ ᑕᒪᓐᓇ 
ᓂᕈᐊᖅᑎᒋᓯᒪᔭᑦᑎᓐᓂ, ᓂᕆᐅᒻᒪᑕ. ᖃᑯᒍᓕ ᑕᐃᒪ 
ᑕᑯᔭᐅᔪᓐᓇᓐᓂᐊᖅᐸ ᑕᐃᒃᑯᐊ ᐊᔪᖅᓴᓪᓚᑦᑖᖅᑐᑦ 
ᐃᑲᔪᖅᑕᐅᓪᓚᑦᑖᕈᓐᓇᓐᓂᐊᕐᓂᖓ? ᖁᔭᓐᓇᒦᒃ, 
ᐅᖃᖅᑏ. 
 
ᐅᖃᖅᑎ (ᑐᓵᔨᑎᒍᑦ): ᖁᔭᓐᓇᒦᒃ ᒥᔅᑕ ᓂᓐᖓᖅ. 
ᐊᕐᓇᖅ ᓯᕗᓕᖅᑎ. 
 
ᓯᕗᓕᖅᑎ ᐄᕙ ᐋᕆᐊᒃ: ᖁᔭᓐᓇᒦᒃ, 
ᐅᖃᖅᑎᑦᑎᔩ. ᑕᒪᒃᑯᐊ ᖃᐅᔨᓴᕆᐊᓖᑦ 
ᖃᓄᐃᓕᐅᓪᓗᑕ ᑕᒪᓐᓇ 
ᐱᓕᕆᖦᖤᓐᓂᐊᒻᒪᖔᑦᑎᒍᑦ. ᖃᐅᔨᓴᕆᐊᓖᑦ 
ᐱᔭᕌᖓᑕ, ᒫᓐᓇᑲᐅᑎᒋᒥᒃ 
ᓴᖅᑭᑦᑎᔪᓐᓇᖃᑦᑕᖏᓐᓇᑕ, ᐊᐃᑦᑖᖑᒐᓗᐊᖅ, 
ᑭᓯᐊᓂ ᐸᓐᓇᑦᑎᐊᖅᓯᒪᔪᓂᒃ ᓴᖅᑭᑦᑎᔪᒪᒐᑦᑕ. 
ᑕᒪᓐᓇ ᐸᓐᓇᓐᓂᕗᑦ ᐱᓕᕆᐊᕆᓚᐅᒍ, 
ᓇᓗᓇᐃᒃᑲᓂᕈᓐᓇᓛᕋᑦᑎᒍᑦ ᖃᖓᓪᓚᕆᒃ ᑕᒪᓐᓇ 
ᐱᔭᕇᓐᓂᐊᕐᒪᖔᑦ. ᖁᔭᓐᓇᒦᒃ, ᐅᖃᖅᑎᑦᑎᔩ.. 
 
ᐅᖃᖅᑎ: ᖁᔭᓐᓇᒦᒃ ᓯᕗᓕᖅᑏ. ᐊᐃᑉᐹᓂᒃ 
ᐃᓚᒋᐊᕈᑦ, ᒥᔅᑕ ᓂᓐᖓᖅ. 
 
ᓂᓐᖓᖅ: ᖁᔭᓐᓇᒦᒃ, ᐅᖃᖅᑏ. ᑕᐃᒪ 2010 
ᐊᑐᓕᐊᓂᒃᑲᑦᑎᒍᑦ ᐊᒻᒪᓗ ᑮᓇᐅᔭᑦ 2010-ᒧᑦ 
ᐊᑐᓐᓂᐊᖅᑐᑦ ᓴᖅᑭᓐᓂᐊᓕᖅᖢᑎᒍ, 
ᓴᖅᑭᑉᐸᓪᓕᐊᓂᐊᓕᖅᖢᓂ.  

ᑖᓐᓇᖃᐃ 2010 ᓄᖑᓐᓂᐊᓵᖅᑎᓪᓗᒍ ᑕᒪᓐᓇ 
ᐃᑲᔪᖅᑕᐅᔭᕆᐊᖃᓪᓚᑖᖅᑐᐃᑦ 
ᐃᑲᔪᖅᑕᐅᔪᓐᓇᖅᓯᓂᐊᕋᓗᐊᖅᐸᑦ? ᖁᔭᓐᓇᒦᒃ, 
ᐅᖃᖅᑏ. 
 
ᐅᖃᖅᑎ (ᑐᓵᔨᑎᒍᑦ): ᖁᔭᓐᓇᒦᒃ. ᐊᕐᓇᖅ 
ᓯᕗᓕᖅᑎ. 
 
ᓯᕗᓕᖅᑎ ᐄᕙ ᐋᕆᐊᒃ: ᖁᔭᓐᓇᒦᒃ, 
ᐅᖃᖅᑎᑦᑎᔩ. ᑕᒪᓐᓇᐃᓛᒃ ᐊᔪᖅᓴᕐᓂᖅ ᐊᒻᒪᓗ 
ᖃᓄᐃᓕᐅᕐᓗᑕ ᐊᔪᖅᓴᓂᕐᒥᒃ 
ᐱᓕᕆᐊᖃᕆᐊᖃᓐᓂᑎᓐᓂᒃ ᐱᔭᕆᐊᑐᒻᒪᑦ. 
ᑮᓇᐅᔭᐃᑦ ᐊᑐᐃᓐᓇᐅᖏᑎᓪᓗᒋᑦ 
ᖃᓄᖅᑑᖅᓯᒪᔪᓂᒃ ᐸᓐᓇᐅᑎᓂᒃ 
ᓴᖅᑭᑦᑎᔭᕆᐊᖃᕋᑦᑕ. ᑕᒪᓐᓇ 
ᐱᓕᕆᐊᕐᕆᓂᐊᖅᑕᕗᑦ. ᑕᒪᓐᓇᓕ ᐱᓕᕆᐊᕐᕆᔭᕗᑦ 
ᐸᕐᓇᐅᑎᔅᓴᖅ ᑕᒪᑐᒪᓂ ᐊᕐᕌᒍᒋᔭᑦᑎᓐᓂ 
ᑕᑯᔪᒥᓇᖅᐳᖅ. ᖁᔭᓐᓇᒦᒃ, ᐅᖃᖅᑎᑦᑎᔩ. 
 
ᐅᖃᖅᑎ: ᖁᔭᓐᓇᒦᒃ, ᓯᕗᓕᖅᑏ. ᖁᔭᓐᓇᒦᒃ, ᒥᔅᑕ 
ᓂᓐᖓᖅ. ᐅᖃᐅᓯᒃᑯᑦ ᐊᐱᖅᑯᑏᑦ. 
ᓂᕈᐊᖅᑕᐅᓯᒪᔪᖅ ᓇᓄᓕᒻᒧᑦ, ᒥᔅᑕ ᓂᖏᐅᖓᓐ. 
 
ᐊᐱᖅᑯᑦ 231- 3(2): ᑲᒪᒋᔭᖃᕐᓂᖅ 

ᐱᓐᖑᐊᖅᑐᓕᕆᓂᕐᒥᒃ ᑭᐱᓐᖑᐃᔭᕐᓂᕐᒥᓪᓗ 
ᓄᓇᕗᑦ ᒐᕙᒪᒃᑯᖓᓐᓂ (ᓂᖏᐅᖓᓐ) 

 
ᓂᖏᐊᖓᓐ (ᑐᓵᔨᑎᒍᑦ): ᖁᔭᓐᓇᒦᒃ, ᐅᖃᖅᑏ. 
ᐊᐱᖅᑯᑎᒐ ᑐᕌᖅᑐᖅ ᓯᕗᓕᖅᑎᖓᓐᓄᑦ ᓄᓇᕗᑦ, 
ᐊᖓᔪᖅᑳᖅ ᐄᕙ ᐋᕆᐊᒃ. 
 
ᐅᖃᖅᑏ, ᐅᓪᓗᒥ ᐅᖃᐅᓯᖃᖅᑲᐅᒐᒪ 
ᐱᒻᒪᕆᐅᓂᖓᓂᒃ ᑕᒪᒃᑯᐊ ᐱᓐᖑᐊᖅᑐᓕᕆᕝᕕᐅᔪᐃ 
ᐊᒻᒪᓗ ᐱᓐᖑᐊᕐᓂᖅ ᐃᓅᓯᖏᓐᓂᒃ 
ᓯᕗᓂᒃᓴᖏᓐᓂᓪᓗ ᐅᕕᒃᑲᐃᑦ. ᖃᑦᓯᑲᓪᓚᐃᑦ 
ᒪᓕᒐᓕᐅᖅᑎᐅᖃᑎᒃᑲ ᑕᒪᑐᒥᖓ 
ᐅᖃᐅᓯᖃᖅᓯᒪᒻᒥᒻᒪᑕ.  
 
ᑖᓐᓇ ᓯᕗᓕᖅᑎ ᑲᒪᒋᔭᖃᒻᒪᑦ ᑕᒪᑐᒥᖓ 
ᐋᖅᑭᒃᓯᒪᓂᖏᓐᓂᒃ ᒐᕙᒪᒃᑯᑦ. ᑕᐃᒪ 
ᐅᔾᔨᕈᓱᖅᑲᐅᒐᒪ ᑖᒃᑯᐊ ᐱᓕᕆᐊᕐᖏᑦ 
ᐱᓐᖑᐊᖅᑐᓕᕆᓂᐅᑉ ᐃᖃᐅᓕᓴᕐᓂᕐᓗ 
ᐱᓕᕆᐊᕐᕆᔭᐅᒻᒪᑕ ᐊᔾᔨᒌᖏᑦᑐᓄᑦ 
ᐱᓕᕆᕕᐅᔪᓄᑦ. ᑖᓐᓇ ᓯᕗᓕᖅᑎ ᐅᖃᕈᓐᓇᖅᑳ, 
ᒪᓕᒐᓕᐅᕐᕕᒻᒧᑦ ᐃᓱᒪᔅᓴᖅᓯᐅᖅᓯᒪᒻᒪᖔᑦ ᑖᒃᑯᐊ 
ᐱᓕᕆᐊᔅᓴᐃᑦ ᐱᓐᖑᐊᖅᑐᓕᕆᓂᕐᒧᑦ ᐊᒻᒪᓗ  

ᑕᒪᒃᑯᐊ ᐱᖁᑎᕐᔪᐊᓕᕆᓃᑦ ᖃᓄᖅ 
ᐊᑕᐅᓯᕐᒨᖅᑕᐅᒍᓐᓇᕋᔭᕐᒪᖔᑕ? ᖁᔭᓐᓇᒦᒃ, 
ᐅᖃᖅᑏ. 
 
ᐅᖃᖅᑎ (ᑐᓵᔨᑎᒍᑦ): ᖁᔭᓐᓇᒦᒃ, ᒥᔅᑕ 
ᓂᖏᐅᖓᓐ. ᓄᓇᕗᒧᑦ ᓯᕗᓕᖅᑎ, ᐊᖓᔪᖅᑳᖅ 
ᐄᕙ ᐋᕆᐊᒃ. 
 
ᓯᕗᓕᖅᑎ ᐄᕙ ᐋᕆᐊᒃ: ᖁᔭᓐᓇᒦᒃ, 
ᐅᖃᖅᑎᑦᑎᔩ. ᑖᒪᓐᓇ ᖃᓄᒃᑲᓐᓂᖅ ᒐᕙᒪᐅᑉ 
ᐊᐅᓚᓂᖓ, ᐊᐅᓚᑦᑎᐊᑲᓐᓂᕈᓐᓇᕐᓂᖓᓂᒃ 
ᖃᐅᔨᓴᖅᐸᓪᓕᐊᖏᓐᓇᕈᒪᒐᑦᑕ. ᖃᓄᒃᑲᓂᕐᓗ 
ᑮᓇᐅᔭᓂᒃ ᐊᑐᓐᖏᓂᖅᓴᐅᔪᓐᓇᖅᐱᑕ 
ᒐᕙᒪᐅᓪᓗᑕ. ᑕᒪᓐᓇ ᐱᒻᒪᕆᐅᑎᒋᒐᑦᑎᒍ. 
ᑖᓐᓇᑦᑕᐅᖅ ᑕᑯᖃᓯᐅᑎᔪᓐᓇᕆᕙᕋ ᐊᐱᖅᑯᑎᒋᔭᕋ. 
ᖁᔭᓐᓇᒦᒃ, ᐅᖃᖅᑏᑦᑎᔩ. 
 
ᐅᖃᖅᑎ: ᖁᔭᓐᓇᒦᒃ, ᓯᕗᓕᖅᑎ. ᓯᕗᓪᓕᖅᐹᒥᒃ 
ᐃᓚᒋᐊᕈᑦ, ᒥᔅᑕ ᓂᖏᐅᖓᓐ. 
 
ᓂᖏᐅᖓᓐ (ᑐᓵᔨᑎᒍᑦ): ᖁᔭᓐᓇᒦᒃ, ᐅᖃᖅᑏ. 
ᑖᓐᓇ ᐱᓕᕆᕕᖓ ᓄᓇᓖᑦ ᒐᕙᒪᓕᕆᔨᖏᑕ 
ᑲᒪᒋᔭᖃᒻᒪᑦ ᐱᓐᖑᐊᖅᑐᓕᕆᓂᕐᒧᑦ ᐃᓪᓗᖁᑎᓂ 
ᓄᓇᕗᑦᒥ. ᑎᑭᒐᓱᐊᕐᓂᖓ 2004 ᑖᒃᑯᐊ ᓄᓇᓖᑦ 
ᒐᕙᒪᓕᕆᔨᖏᑦ ᐃᖏᕐᕋᔪᓕᕆᔨᒃᑯᓪᓗ 
ᐱᔨᑦᑎᖃᑦᑕᓚᐅᕐᖓᑕ. ᑖᒃᑯᐊ ᓄᓇᓖᑦ 
ᒐᕙᒪᓕᕆᔨᖏᑦ ᑲᒪᒋᔭᖃᓚᐅᕐᒪᑕ 
ᐱᓐᖑᐊᖅᑐᓕᕆᓂᕐᒥᒃ. ᑖᓐᓇ ᓯᕗᓕᖅᑎ 
ᓇᓗᓇᐃᕈᓐᓇᖅᑲ ᑖᒃᑯᐊ ᐱᓕᕆᐊᕐᕆᔭᐅᓂᖏᑦ 
ᐱᓐᖑᐊᖅᑐᓕᕆᓂᖅ ᐃᖃᐅᓕᓴᕐᓂᕐᒧᑦ 
ᐅᑎᖅᑎᑕᐅᖁᓪᓗᒍ ᓄᓇᓖᑦ ᒐᕙᒪᓕᕆᔨᖏᓐᓄᑦ, 
ᒐᕙᒪᓄᓪᓗ ᐱᔨᔅᓯᖅᑎᓄᑦ? (ᑐᓵᔨᑎᒎᕈᓐᓃᖅᑐᖅ) 
ᖁᔭᓐᓇᒦᒃ, ᐅᖃᖅᑏ. 
 
ᐅᖃᖅᑎ (ᑐᓵᔨᑎᒍᑦ): ᖁᔭᓐᓇᒦᒃ. ᐊᕐᓇᖅ 
ᓯᕗᓕᖅᑎ. 
 
ᓯᕗᓕᖅᑎ ᐄᕙ ᐋᕆᐊᒃ: ᖁᔭᓐᓇᒦᒃ, 
ᐅᖃᖅᑎᑦᑎᔩ. ᐄ, ᐊᖏᖅᐳᖓ ᑕᒪᓐᓇ 
ᑕᑯᓇᒃᑕᐅᑎᑦᑎᐊᓂᐊᖅᐸᕋ ᖃᓄᐃᓕᖓᒐᔭᕐᓂᖓ 
ᐱᓐᖑᐊᖅᑐᓕᕆᓂᐅᑉ ᑕᕝᕗᖓ ᓅᑕᐅᓗᓂᓘᓐᓃᑦ 
ᐅᕝᕙᓘᓐᓂᑦ ᖃᓄᐃᓕᖓᓗᓂ 
ᐋᖅᑭᒃᓯᒪᑦᑎᐊᕐᕋᔭᕐᒪᖔᑦ. ᖁᔭᓐᓇᒦᒃ, ᐅᖃᖅᑎᑦᑎᔩ. 
 

ᐅᖃᖅᑎ: ᐊᐃᑉᐹᓂᒃ ᐃᓚᒋᐊᕈᑦ, ᒥᔅᑕ ᓂᖏᐅᖓᓐ. 
 
ᓂᖏᐅᖓᓐ (ᑐᓵᔨᑎᒍᑦ): ᖁᔭᓐᓇᒦᒃ, ᐅᖃᖅᑏ. 
ᒫᓐᓇᐅᔪᖅ ᑕᒪᓐᓇ ᐱᓕᕆᐊᕐᕆᔭᐅᓂᖓ 
ᐱᓐᖑᐊᖅᑐᓕᕆᓂᖅ ᑲᒪᒋᔭᐅᒻᒪᑦ 
ᐃᓕᖅᑯᓯᓕᕆᔨᒃᑯᓐᓄᑦ, ᐅᖃᐅᓯᓕᕆᔨᒃᑯᓐᓄᑦ, 
ᐃᓐᓇᑐᖃᓕᕆᔨᒃᑯᓐᓄᑦ, ᐅᕕᒃᑲᓕᕆᓂᕐᒧᓪᓗ. 
ᑭᓯᐊᓂ ᑖᓐᓇ ᐱᓕᕆᐊᕐᖏᑦ ᐱᓕᕆᐊᒃᓴᖃᒻᒪᑕ 
ᐊᔾᔨᒌᖏᑦᑐᓂᒃ ᐱᒻᒪᕆᐅᔫᑎᓂᒃ ᐅᖃᐅᓯᓕᕆᓂᖅ 
ᐱᔾᔪᑎᒋᓪᓗᒍ. ᐃᓕᖅᑯᓯᓪᓗ 
ᓴᖅᑭᔮᖅᑎᑕᐅᒋᐊᖃᓐᓂᖓ. 
 
ᓯᕗᓕᖅᑎ ᓇᓗᓇᐃᕈᓐᓇᖅᑳ 
ᐱᓕᕆᖃᑎᖃᕐᓂᐊᕐᓗᓂ ᒪᓕᒐᓕᐅᖅᑎᐅᖃᑎᒥᓂᒃ 
ᑕᒪᒃᑯᐊ ᐱᓕᕆᐊᕐᖑᓂᖏᑦ ᐱᓐᖑᐊᖅᑐᓕᕆᓂᖅ 
ᐃᖃᐃᓕᓴᕐᓂᕐᓗ ᐅᑎᖅᑎᑕᐅᖁᓪᓗᒍ ᓄᓇᓖᑦ 
ᒐᕙᒪᓕᕆᔨᖏᓐᓄᑦ? (ᑐᓵᔨᑎᒎᕈᓐᓃᖅᑐᖅ) 
ᖁᔭᓐᓇᒦᒃ ᐅᖃᑏ. 
 
ᐅᖃᖅᑎ (ᑐᓵᔨᑎᒍᑦ): ᖁᔭᓐᓇᒦᒃ, ᒥᔅᑕ 
ᓂᖏᐅᖓᓐ. ᐊᕐᓇᖅ ᓯᕗᓕᖅᑎ. 
 
ᓯᕗᓕᖅᑎ ᐄᕚ ᐋᕆᐊᒃ: ᖁᔭᓐᓇᒦᒃ, 
ᐅᖃᖅᑎᑦᑎᔩ. ᐄ. ᖁᔭᓐᓇᒦᒃ, ᐅᖃᖅᑎᑦᑎᔩ. 
 
ᐅᖃᖅᑎ: ᖁᔭᓐᓇᒦᒃ, ᓯᕗᓕᖅᑎ. ᖁᔭᓐᓇᒦᒃ, ᒥᔅᑕ 
ᓂᖏᐅᖓᓐ. ᐅᖃᐅᓯᒃᑯᑦ ᐊᐱᖅᓱᕐᓂᖅ. 
ᖃᒪᓂᑦᑐᐊᒧᑦ ᒪᓕᒐᓕᐅᖅᑎ, ᒥᔅᑕ ᐊᐅᐸᓗᒃᑐᖅ.  
 
ᐊᐱᖅᑯᑦ 232 - 3(2): ᖃᓄᐃᓕᖓᓕᕐᓂᖓ 

ᖃᒪᓂᑦᑐᐊᒥᑦ ᖃᖓᑕᓲᒃᑯᕕᒃ 
ᐱᐅᓯᑎᑕᐅᒋᐊᕐᓂᖓ (ᐊᐅᐸᓗᒃᑐᖅ) 

 
ᐊᐅᐸᓗᒃᑐᖅ (ᑐᓵᔨᑎᒍᑦ): ᖁᔭᓐᓇᒦᒃ, ᐅᖃᖅᑏ. 
ᐊᐱᖅᑯᑎᒐ ᑐᕌᖓᔪᖅ ᒥᓂᔅᑕᖓᓐᓄᑦ ᒥᓂᔅᑕᒧᑦ 
ᐱᕙᓪᓕᐊᔪᓕᕆᓂᕐᒧᑦ ᐃᖏᕐᕋᔪᓕᕆᓂᕐᒧᓪᓗ ᒥᓂᔅᑕ 
ᐲᑕ ᑕᑉᑑᓇ. 
 
ᒥᓂᔅᑕ ᐃᖅᑲᐅᒪᓂᐊᕐᖓᑦ ᑕᐃᒪ ᐊᐱᖅᓱᓚᐅᕋᒪ 
26 ᓄᕕᐱᕆᒥ ᐊᕌᓂ ᐱᔾᔪᑎᒋᓪᓗᒍ ᑖᒃᑯᐊ 
ᖃᒪᓂᑦᑐᐊᖅ ᖃᖓᑕᔫᒃᑯᕕᖓ 
ᐱᐅᓯᕚᓪᓕᕆᐊᖃᕐᓂᖓᓂᒃ.  

ᑕᐃᑦᓱᒪᓂ ᒥᓂᔅᑕ ᓂᕆᐅᓗᐊᓚᐅᙱᒻᒪᑦ ᓄᓇᕗᑦ 
ᒐᕙᒪᒃᑯᖏᑦ ᐱᑕᖃᖅᑎᑦᑎᒍᓐᓇᕋᔭᕐᓂᖓᓂᒃ 
ᑕᒪᑐᒥᖓ ᐱᒻᒪᕆᐅᔪᒥᒃ ᐱᓕᕆᐊᒃᓴᒥᒃ.  
 
ᔮᓄᐊᕆᒥ ᑕᒫᓂ ᐊᕐᕌᒍᖓᓂ ᐅᕙᒍᑦ ᑕᒪᒃᑮᒃ 
ᒥᓂᔅᑕ ᑕᑉᑑᓇᓗ ᐊᔾᔨᖏᓐᓂᒃ ᑐᓂᔭᐅᓚᐅᕋᑦᑕ 
ᑎᑎᖅᑲᓂᒃ ᑖᓐᓇ ᒐᕙᒪᑐᖃᒃᑯᑦ ᒥᓂᔅᑕᖓᑦ 
ᐅᖃᖅᓯᒪᔪᖅ: 
 

“ᓄᓇᓕᑦᑎᓐᓂ ᐃᒪᓐᓇ. ᐅᖃᐅᓰ 
ᐅᖃᖅᑐᖃᓚᐅᕐᖓᑦ ᑲᑎᒪᑎᓪᓗᒋᑦ 
ᖃᒪᓂᑦᑐᐊᖅ ᐱᒍᓐᓇᕐᓂᕋᖅᑕᐅᔫᔭᖅᑎᓪᓗᒍ 
ᑮᓇᐅᔭᓂᒃ ᑖᒃᑯᓂᖓ ᐱᔭᐅᖃᑦᑕᖅᑐᓂᒃ 
ᐊᕕᑦᑐᖅᓯᒪᓂᐅᔪᓂᒃ. ᑖᒃᑯᐊ ᐱᓂᐊᕐᓗᒋᑦ 
ᒐᕙᒪᑐᖃᒃᑯᓐᓂᒃ ᓄᓇᕗ ᒐᕙᒪᖏᑦ 
ᐃᓚᐅᑎᑕᐅᒋᐊᖃᕐᒪᑦ ᐱᒋᐊᖅᑎᓯᒪᔭᖏᓐᓂᒃ 
ᑖᒃᑯᑎᒎᓇᖅ ᑮᓇᐅᔭᓂᒃ ᑐᒃᓯᕋᐅᑎᑎᒍᑦ.” 

 
ᐊᐱᖅᑯᑎᒐ ᒥᓂᔅᑕᒧᑦ ᐅᓇᐅᕗᖅ. ᑕᒪᑐᒥᖓ 
ᒪᓕᓐᓂᐊᖅᐸ ᑐᒃᓯᕋᕐᓗᓂ ᑮᓇᐅᔭᓂᒃ 
ᐃᑲᔫᑎᒃᓴᖓᓂ ᖃᒪᓂᑦᑐᐊᖅ ᖃᖓᑕᔫᒃᑯᕕᐊᓄᑦ? 
ᐄᓘᓐᓃᑦ ᐋᒃᑲᓘᓐᓃᑦ?  
 
ᐅᖃᖅᑎ (ᑐᓵᔨᑎᒍᑦ): ᖁᔭᓐᓇᒦᒃ, ᒥᔅᑕ 
ᐊᐅᐸᓗᒃᑐᖅ. ᒥᓂᔅᑕ ᐱᕙᓪᓕᐊᔪᓕᕆᓂᕐᒧᑦ 
ᐃᖏᕐᕋᔪᓕᕆᓂᕐᒧᓪᓗ, ᐊᖓᔪᖅᑳᖅ ᐲᑕ ᑕᑉᑑᓇ.  
 
ᐊᖓᔪᖅᑳᖅ ᐲᑕ ᑕᑉᑑᓇ (ᑐᓵᔨᑎᒍᑦ): ᖁᔭᓐᓇᒦᒃ, 
ᐅᖃᖅᑏ. ᐄ, ᖁᔭᓐᓇᒦᖅᐸᕋᓗ ᐊᐱᕆᒻᒪᑦ. ᑖᒃᑯᐊ 
ᐅᖃᓕᒪᓂᕗᑦ ᐱᒋᐊᖅᑎᑕᐅᓚᐅᕐᖓᑕ 
ᐱᒋᐊᓚᐅᖅᑐᓂᓛᒃ ᐊᕐᕌᓂ, ᑖᒃᑯᐊ ᓄᑖᓂᒃ 
ᖃᖓᑕᔫᒃᑯᕕᒃᓴᒥᒃ ᖃᒪᓂᑦᑐᐊᒥ ᐅᖃᐅᓯᖃᖅᓱᓂ. 
ᐄ, ᑕᒪᓐᓇ ᐃᑲᔪᖅᓯᖅᓯᒪᔭᕗᑦ ᐱᓕᕆᔨᐅᓪᓗᑕ 
ᑮᓇᐅᔭᖃᖅᑎᒍᓐᓇᓚᐅᙱᓇᑦᑎᒍ. 
 
ᑭᓯᐊᓂ ᐅᑭᐊᒃᓵᖑᑎᓪᓗᒍ ᐃᖅᑲᐅᒪᔪᒃᓴᐅᕗᑎᑦ 
ᑖᒃᑯᐊ ᐱᒋᐊᖅᑎᑦᑎᓚᐅᕋᑦᑕ ᑮᓇᐅᔭᖅᑑᑎᑦᓴᑎᓐᓂᒃ  
ᐱᖁᑎᕐᔪᐊᓄᑦ  

$250,000-ᓂᒃ ᓄᑖᕈᕆᐊᖅᑎᒍᒪᓪᓗᒍ ᖃᒪᓂᑦᑐᐊᒥ 
ᖃᖓᑕᔫᒃᑯᕕᒃ. ᑭᓯᐊᓂ 
ᐃᑲᔪᖅᓱᐃᖏᓐᓂᕋᖅᑕᐅᑉᐸᑦ ᖃᓄᑭᐊᖅ ᑖᒃᑯᐊ 
ᐃᑲᔪᖅᓱᐃᒻᒪᑦ ᖃᒪᓂᑦᑐᐊᖅ ᖃᖓᑕᔫᒃᑯᕕᐊᓂᒃ. 
 
ᑖᓐᓇ ᑎᑎᖅᑲ ᒪᓕᒃᓱᒍ ᑕᒪᓐᓇ 
ᑕᐸᐃᕐᕕᒋᔭᐅᖅᑰᖏᒻᒪᑦ ᐃᑲᔪᖅᓱᐃᖏᑦᑑᖏᒻᒪᑕ 
ᒐᕙᒪᒃᑯᑦ. ᐄ, ᑖᒃᑯᐊ ᑮᓇᐅᔭᓂᒃ ᐃᓕᓯᓯᒪᔪᒍᑦ 
ᐱᐅᓯᕚᓪᓕᕈᑎᒃᓴᖏᓐᓂᒃ, ᖃᖓᑕᔫᒃᑯᕕᒃ ᐊᒻᒪᓗ 
ᖃᓄᖅ ᐋᖅᑭᓯᒪᓂᒃᓴᖓ 
ᑎᑎᕋᐅᔭᖅᓯᒪᓂᒃᓴᖓᓄᓪᓗ. ᖁᔭᓐᓇᒦᒃ, ᐅᖃᖅᑏ.  
 
ᐅᖃᖅᑎ (ᑐᓵᔨᑎᒍᑦ): ᖁᔭᓐᓇᒦᒃ, ᒥᓂᔅᑕ. 
ᓯᕗᓪᓕᖅᐹᒥᒃ ᐃᓚᒋᐊᕈᑦ, ᒥᔅᑕ ᐊᐅᐸᓗᒃᑐᖅ.  
 
ᐊᐅᐸᓗᒃᑐᖅ (ᑐᓵᔨᑎᒍᑦ): ᖁᔭᓐᓇᒦᒃ, ᐅᖃᖅᑏ. 
ᖁᔭᓐᓇᒦᕆᕙᕋ ᐊᖓᔪᖅᑳᖅ ᐲᑕ ᑕᑉᑑᓇ ᑭᐅᖕᒪᑦ. 
ᐄ, ᑖᓐᓇ ᒥᓂᔅᑕ ᐊᖏᖃᑎᖃᖃᑦᑕᖅᓯᒪᔪᖅ 
ᐱᒋᐊᖅᑎᑕᐅᓯᒪᔪᓂᒃ ᒪᓕᒐᕐᓂᑦᑕᐅᖅ 
ᒪᓕᒋᐊᖃᕋᑦᑕ ᑕᐃᒫᒃ ᓂᕈᐊᖅᑕᐅᓯᒪᕙᒃᑲᒪ. 
 
ᒪᓕᒡᓗᒋᑦ ᐊᐱᕆᒋᐊᖃᖅᑲᐅᒐᒃᑭᑦ ᑖᓐᓇ 
ᐃᓚᒋᐊᕈᑎᒋᔭᕋ ᒥᓂᔅᑕᒧᑦ. ᑕᐃᓐᓇ ᒐᕙᒪᑐᖃᒃᑯᑦ 
ᒥᓂᔅᑕᖓᑦ ᐅᖃᓚᐅᕐᒥᒻᒪᑦ: 
 

“ᐊᑐᓕᖁᔨᒐᔭᖅᐳᖓ ᑖᒃᑯᐊ 
ᐅᖃᐅᓯᕆᒋᐊᕐᓗ ᐅᖃᒪᓕᖃᑎᒌᒋᐊᕐᓗᑎᒃ 
ᒐᕙᒪᒃᑯᑦ ᓄᓇᕗᒻᒥ. ᑖᒃᑯᐊ 
ᐃᓚᐅᑎᑦᑎᒐᔭᕐᒪᖔᑕ ᐱᖁᑎᖅᔪᐊᓄᑦ 
ᓯᕗᓪᓕᐅᔾᔭᐅᓯᒪᔪᓂᒃ ᑖᒃᑯᓇᓂ ᑲᓇᑕᐅᑉ 
ᐊᕕᒃᑐᖅᓯᒪᓂᐊᓂ ᐃᑲᔫᑕᐅᔪᓂᒃ.” 

 



ᓇᒡᒐᔾᔭᐅ, ᒫᑦᓯ 8, 2010 ᓄᓇᕗᒥ ᒪᓕᒐᓕᐅᕐᕕᒻᒧᑦ ᑲᑎᒪᔾᔪᑏᑦ   
 

 

1189

ᑖᓐᓇ ᐊᐱᖅᑯᑎᒐᓕ ᒥᔅᑕ ᑕᑉᑑᓇ. ᑖᓐᓇ 
ᓇᓗᓇᐃᖅᓯᓂᐊᖅᑳ. ᐱᓕᕆᕕᖏᑦᑕ 
ᐊᖏᔪᖅᑲᐅᑎᖏᑦ ᑲᑎᒪᖃᑎᖃᕐᓗᑎᒃ 
ᖃᒪᓂᑦᑐᐊᒥᐅᓂᒃ ᑕᒪᓐᓇ ᐃᑲᔪᖅᓱᐃᓂᐊᕐᓗᓂ 
ᑕᒪᑐᒥᖓ ᐱᒻᒪᕆᐅᔪᒥᒃ ᐱᓕᕆᐊᖑᒐᓱᐊᖅᑐᒥᒃ? 
ᖁᔭᓐᓇᒦᒃ, ᐅᖃᖅᑏ.  
 
ᐅᖃᖅᑎ (ᑐᓵᔨᑎᒍᑦ): ᖁᔭᓐᓇᒦᒃ, ᒥᔅᑕ 
ᐊᐅᐸᓗᒃᑐᖅ. ᒥᓂᔅᑕ ᑕᑉᑑᓇ.  
 
ᐊᖓᔪᖅᑳᖅ ᐲᑕ ᑕᑉᑑᓇ (ᑐᓵᔨᑎᒍᑦ): ᖁᔭᓐᓇᒦᒃ, 
ᐅᖃᖅᑏ. ᐄ, ᖁᔭᓐᓇᒦᖅᐸᕋ ᐊᐱᕆᒻᒪᑦ. ᐅᖃᖅᑏ, 
ᑕᒪᒃᑯᐊ ᐱᒋᐊᖅᑎᑕᖏᑦ ᑖᒃᑯᐊ ᐸᕐᓇᐅᑕᐅᔪᑦ 
ᖃᖓᑕᒨᑯᕕᓕᕆᕕᔅᓴᖅ ᖃᒪᓂᑦᑐᐊᒥᑦ, 
ᐋᖅᑭᔅᓯᒪᓕᕐᒪᑦ ᐃᖅᑲᓇᐃᔭᖅᑎᒥᑦ 
ᑕᐃᑯᖓᖅᑐᖃᓂᐊᖅᑐᖅ ᖃᓄᖅ 
ᐱᓕᕆᒋᐊᓂᐊᕐᒪᖔᑕ ᓇᐅᒃᑯᓂᐊᕐᒪᖔᑦᑕ.  
 
ᑐᓂᓯᓚᐅᖏᓂᑦᑎᓐᓂᑦ ᑐᔅᓯᕋᐅᑎᓂᑦ 
ᐸᕐᓇᐅᑎᖄᓂᒋᐊᖃᕐᒪᑕ ᑎᑎᕋᐅᔭᖅᓯᒪᓗᑎᑦ. ᓲᕐᓗ 
ᓈᒻᒪᓈᖅᓯᒪᐸᓗᑦᑐᒥᑦ ᒥᔅᓴᐅᓴᔅᓯᒪᒋᐊᖃᕐᒪᑕ 
ᑮᓇᐅᔭᓂᑦ ᐊᑐᕐᓂᐊᖅᑎᓪᓗᒋᑦ. ᑕᐃᒫᒃ 
ᐸᕐᓇᐅᑎᖃᖅᑳᕆᐊᖃᕐᖓᑕ 
ᑐᔅᓯᕋᐅᑎᖃᓚᐅᕐᓂᖓᓂᑦ. 
 
ᐄ, ᓇᓗᓇᐃᖅᐳᖓ ᖃᒪᓂᑦᑐᐊᒥᐅᒧᑦ 
ᐃᖅᑲᓇᐃᔭᖅᑎᕗᑦ ᑕᐃᑯᖓ 
ᑲᑎᒪᖃᑎᖃᖅᑎᓂᐊᖅᑲᒃᑲ ᑖᒃᑯᐊ ᐋᖅᑭᖁᓪᓗᒋᑦ 
ᖃᓄᑎᒋᐅᒐᔭᕐᒪᖔᕐᒥᑦ ᖃᓄᕐᓗ ᑕᒪᓐᓇ 
ᐃᖏᕋᓯᒋᐊᕋᔭᕐᓂᖓᓂᑦ. ᖁᔭᓐᓇᒦᒃ, ᐅᖃᖅᑏ. 
 
ᐅᖃᖅᑎ (ᑐᓵᔨᑎᒍᑦ): ᖁᔭᓐᓇᒦᒃ, ᒥᓂᔅᑕ. 
ᐊᐃᑉᐹᓂᒃ ᐃᓚᒋᐊᕈᑦ, ᒥᔅᑕ ᐊᐅᐸᓗᑦᑐᖅ. 
 
ᐊᐅᐸᓗᑦᑐᖅ (ᑐᓵᔨᑎᒍᑦ): ᖁᔭᓐᓇᒦᒃ, ᐅᖃᖅᑏ. 
ᖁᔭᓐᓇᒦᕆᕙᕋ ᒥᓂᔅᑕ. ᑖᓐᓇ ᒐᕙᒪ ᐃᑲᔪᖅᓯᒥᒻᒪᑕ 
ᐱᒋᐊᖅᑎᑕᐅᔪᓂᑦ ᐊᔾᔨᒌᖏᑦᑐᓂᑦ ᑖᒃᑯᐊ 
ᑐᑭᓯᐅᒪᔭᕗᑦ. ᐄ, ᑕᒪᓐᓇ ᑐᑭᓯᐅᒪᔭᕗᑦ  

ᐸᕐᓇᐅᑎᖃᕆᐊᖃᕐᓂᖓᓂᑦ 
ᓈᒻᒪᓈᖅᓯᒪᒋᐊᖃᖅᑐᓂᓗ ᐊᑭᖏᓪᓗ. 
 
ᑖᒃᑯᐊ ᐅᖃᓕᒫᕋᒃᑭᑦ ᒥᓂᔅᑕᐅᑉ, ᐃᓛᒃ 
ᒐᕙᒪᑐᖃᒃᑯᑦ ᒥᓂᔅᑕᖓᑦ ᑎᑎᕋᓚᐅᖅᑕᖏᑦ 
ᒪᐃᔭᑦᑎᓐᓂᖏᓛᒃ ᐃᑲᔪᖅᓯᑎᓪᓗᒍ ᑕᒪᑐᒧᖓ 
ᐱᓕᕆᐊᔅᓴᒥᑦ ᑭᓯᐊᓂ ᒥᓂᔅᑕ ᑕᕝᕙᓂ 
ᒪᓕᒐᓕᐅᕐᕕᐅᑉ ᐃᓗᐊᓂ ᐊᐱᕆᔪᒪᒻᒥᒐᒪ ᑖᓐᓇ 
ᐃᑲᔪᖅᓱᐃᓂᖓᓂᑦ, ᒪᓕᒋᐊᖃᕐᒃᒥᒻᒪᑦ ᑖᑯᓂᖓ 
ᐊᑐᐊᒐᕐᓂᑦ. 
 
ᐄ, ᑕᐃᒪ ᒥᓂᔅᑕ ᐅᓂᒃᑳᑦᑎᐊᕈᓐᓇᖅᑲ 
ᒪᓕᒐᓕᐅᕐᕕᒻᒧᑦ ᓱᒻᒪᑦ ᓄᓇᑦᓯᐊᑉ ᒐᕙᒪᖏᑦ 
ᑖᒃᑯᓂᖓ ᐃᑲᔪᖅᓱᕐᔾᔪᑎᓂᑦ 
ᐱᑕᖃᖅᑎᑦᑎᓯᒪᖏᓚᑦ? ᑭᐅᔾᔪᑎᖓ ᑐᑭᓯᔭᕋᓗᐊᕋ 
ᐃᓚᖓ. ᖁᔭᓐᓇᒦᒃ, ᐅᖃᖅᑏ.  
 
ᐅᖃᖅᑎ (ᑐᓵᔨᑎᒍᑦ): ᖁᔭᓐᓇᒦᒃ ᒥᔅᑕ 
ᐊᐅᐸᓗᑦᑐᖅ. ᒥᓂᔅᑕ ᑕᑉᑑᓇ. 
 
ᐊᖓᔪᖅᑳᖅ ᐲᑕ ᑕᑉᑑᓇ (ᑐᓵᔨᑎᒍᑦ): ᖁᔭᓐᓇᒦᒃ, 
ᐅᖃᖅᑏ. ᖁᔭᓐᓇᒦᕆᕙᕋ ᑖᓐᓇ ᒪᓕᒐᓕᐅᖅᑎ 
ᖃᒪᓂᑦᑎᐊᒧᑦ. 
 
ᐱᒋᐊᖅᑎᓪᓗᒋᑦ ᑖᒃᑯᐊ ᑐᒃᓯᕋᐅᑏᑦ ᓅᑕᒥ 
ᖃᖓᑕᔫᒃᑯᕕᑦᑖᕈᒪᓚᐅᕐᒪᑕ. ᑕᐃᔅᓱᒪᓂᐅᑎᓪᓗᒍ 
ᐱᓕᕆᕕᕗᑦ ᐊᖏᔪᖅᑲᐅᑎᖁᑎᒃᑲᓗ. ᖃᒪᓂᑦᑐᐊᒥᑦ 
ᑖᓐᓇ ᒥᑦᑕᕐᕕᖓ ᐊᒻᒪᓗ ᖃᖓᑕᔫᒃᑯᕕᖓ 
ᓈᒪᒋᔭᐅᓚᐅᕐᒪᑦ ᑕᐃᒫᒃ ᖃᖓᑕᔫᑦ 
ᐃᖏᕋᖃᑦᑕᕐᓂᖏᑦ ᒪᓕᑦᑐᒋᑦ. ᑕᐃᒪ 
ᐅᖃᖅᑐᖃᓚᐅᕐᒥᒻᒪᑦ ᐅᔭᕋᓐᓂᐊᖅᑏᑦ 
ᖃᐃᓂᐊᕐᓂᖏᓐᓂᑦ ᑎᑭᓐᓂᐊᕐᓂᖏᓐᓂᑦ 
ᖃᖓᑕᔫᒃᑯᕕᔅᓴᒧᓪᓗ ᑐᓂᓯᓂᐊᕐᓂᖏᓐᓂᑦ ᑭᓯᐊᓂ 
ᑕᑯᓯᒪᖏᓇᑦᑕ ᑮᓇᐅᔭᓂᑦ ᐃᑲᔫᑎᒋᒐᔭᖅᑕᖏᓐᓂᑦ 
ᑖᒃᑯᐊ ᑲᒻᐸᓂᐅᔪᑦ. 

ᑕᒪᓐᓇ ᓄᑖᕈᕆᐊᖅᑕᐅᓂᐊᓚᐅᕐᖓᑦ ᖃᒪᓂᑦᑐᐊᒥᑦ 
ᐸᕐᓇᐅᑕᐅᓯᒪᔪᖅ. ᐄ, ᑕᒪᓐᓇ 
ᑕᑭᓪᓕᒋᐊᖅᑕᐅᒐᔭᖅᑐᔅᓴᐅᔪᖅ ᒥᑦᑕᕐᕕᒃ, ᑖᒃᑯᐊ 
ᐱᓕᕆᐊᔅᓴᐃᑦ ᕿᒥᕈᔭᐅᓚᐅᖅᑎᓪᓗᒋᑦ 
ᐱᐅᓯᕚᓪᓕᑲᓐᓂᕆᐊᖃᕐᒪᖔᑕ ᑖᒃᑯᐊ 
ᓴᓇᔭᐅᓂᖏᑦ. ᑖᒃᑯᐊ ᑮᓇᐅᔭᐃᑦ ᐅᓄᕐᓂᖏᑦ 
ᐊᖏᓚᐅᖅᑕᕗᑦ $250,000-ᑐᐃᓇᐅᓚᐅᕐᖓᑕ 
ᑕᒪᒃᑯᓂᖓ ᕿᒥᕐᕕᔪᑎᔅᓴᕆᓪᓗᒋᑦ 
ᐸᕐᓇᐅᓕᐅᕈᑎᔅᓴᕆᓪᓗᒋᑦ ᑕᕝᕗᖓ ᒥᑦᑕᕐᕕᒧ. 
ᖁᔭᓐᓇᒦᒃ ᐅᖃᖅᑎᑦ. 
 
ᐅᖃᖅᑎ (ᑐᓵᔨᑎᒍᑦ): ᖁᔭᓐᓇᒦᒃ, ᒥᓂᔅᑕ. 
ᑭᖑᓪᓕᖅᐹᒥᒃ ᐃᓚᒋᐊᕈᑦ, ᒥᔅᑕ ᐊᐅᐸᓗᑦᑐᖅ. 
 
ᐊᐅᐸᓗᑦᑐᖅ (ᑐᓵᔨᑎᒍᑦ): ᖁᔭᓐᓇᒦᒃ, ᐅᖃᖅᑏ. 
ᖁᔭᓐᓇᒦᕆᕙᕋ ᑕᐃᓐᓇ ᒥᓂᔅᑕ ᑭᐅᕋᑖᕐᒪᑦ. ᑖᓐᓇ 
ᒥᓂᔅᑕ ᐊᖏᔪᖅᑲᐅᑎᖏᓪᓘᓐᓃᑦ 
ᐱᓕᕆᕕᖓᓘᓐᓃᑦ ᑳᓐᑐᕌᖅᑎᒍᑦ, ᑖᒃᑯᓂᖓ 
ᒐᕙᒪᑐᖃᒃᑯᓐᓂᑦ ᓇᒻᒥᓂᖃᖅᑐᓂᓪᓗ 
ᐃᑲᔪᕈᓐᓇᕈᒪᑉᐸᑕ ᐅᕙᓐᓄᓘᓐᓃᑦ ᑐᓴᖅᑎᓛᖅᑎᖓ 
ᑖᒃᑯᐊ ᓂᕈᐊᖅᑕᐅᓯᒪᕕᒃᑲ ᑐᓴᖅᑎᒋᐊᓂᐊᕋᒃᑭᑦ 
ᑕᒪᓐᓇ ᑭᓇᒃᑯᑦ ᐃᑲᔪᕐᓂᐊᕐᒪᖔᑕ ᒐᕙᒪᑐᖃᒃᑯᑦ 
ᐊᒻᒪᓗ ᑕᒪᒃᑯᐊ ᓇᒻᒥᓂᖅ ᐱᓕᕆᕕᖃᖅᑐᑦ? 
 
ᐅᕝᕙᓘᓐᓃᑦ ᑖᒃᑯᐊ ᓄᓇᕗᑦ ᒐᕙᒪᒃᑯᖏᑦ 
ᐃᑲᔪᕆᐊᒃᑲᓂᕐᓂᐊᕐᒪᖔᑕ ᑖᒃᑯᐊ ᐊᓯᖏᑦ 
ᓇᓗᓇᐃᖅᓯᒪᓕᖅᑲᑕ? ᓄᓇᕗᑐᐃᓐᓇᐅᖏᑦᑐᒧᑦ 
ᑕᒪᓐᓇᑦᑕᐅᖅ ᑲᓇᑕᒧᑦ ᐃᑲᔫᑎᒻᒪᑦ, ᐄ, ᑕᒪᓐᓇ 
ᐱᐅᑦᓯᐊᕋᔭᖅᑐᖅ ᐃᑲᔫᑕᐅᔪᖅ ᖃᒪᓂᖅᑐᐊᕐᒥ. 
ᑖᒃᑯᐊ ᐱᓕᕆᐊᕐᖑᔪᑦ ᖁᕝᕙᕆᐊᕆᓗᓂ 
ᑭᓯᐊᓂᐅᖑᓱᒻᒪᑦ ᑕᒪᒃᑯᓂᖓ ᐱᔨᑦᑎᕋᐅᑎᓂᒃ 
ᐃᑲᔫᑎᓗᓂᓗ ᐃᓄᓐᓄᑦ 
ᖃᒪᓂᖅᑐᐊᒥᑐᐃᓐᓇᐅᖏᑦᑐᖅ, ᑭᕙᓪᓕᕐᒥᑦᑕᐅᖅ. 
ᖁᔭᓐᓇᒦᒃ, ᐅᖃᖅᑏ. 
 

ᐅᖃᖅᑎ (ᑐᓵᔨᑎᒍᑦ): ᖁᔭᓐᓇᒦᒃ, ᒥᔅᑕ 
ᐊᐅᐸᓗᒃᑐᖅ. ᒥᓂᔅᑕ ᑕᑉᑑᓇ. 
 
ᐊᖓᔪᖅᑳᖅ ᐲᑕ ᑕᑉᑑᓇ (ᑐᓵᔨᑎᒍᑦ): ᖁᔭᓐᓇᒦᒃ, 
ᐅᖃᖅᑏ, ᖁᔭᓐᓇᒦᖅᐸᕋᑦᑕᐅᖅ ᒪᓕᒐᓕᐅᖅᑎ. ᐄ, 
ᑖᒃᑯᐊ ᐅᖃᖃᑎᒋᓯᒪᔭᕇᖅᑐᖅ ᐱᓗᐊᖅᑐᒥᒃ 
ᑕᐃᒃᑯᐊ ᐅᔭᕋᓐᓂᐊᖅᑏᑦ ᐊᒻᒪᓗ 
ᐅᖃᖃᑎᒋᒃᑲᓐᓂᕆᐊᖃᑦᑕᕗᑦ ᑭᓱᓂᒃ 
ᐃᑲᔫᑎᖃᕈᓐᓇᓂᐊᕐᒪᖔᑕ. ᐅᕙᒍᑦᑕᐅᖅ 
ᐃᖅᑲᓇᐃᔭᖅᑎᕗᑦ ᐅᖃᖅᕕᖃᖅᓯᒪᕗᑦ ᐋᑐᕚᒥ. 
ᖁᔭᓐᓇᒦᒃ, ᐅᖃᖅᑏ. 
 
ᐅᖃᖅᑎ: ᖁᔭᓐᓇᒦᒃ, ᒥᓂᔅᑕ. ᒪᓕᒐᓕᐅᖅᑎᓄᑦ 
ᐊᐱᖅᑯᑏᑦ. ᒪᓕᒐᓕᐅᖅᑎ ᐸᖕᓂᖅᑑᒧᑦ, ᒥᔅᑕ 
ᖁᒻᒧᐊᑦᑐᖅ. 
 
ᐊᐱᖅᑯᑦ 233 - 3(2): ᑐᑭᓯᒋᐊᕐᓂᖅ ᓄᑖᒥᑦ 

ᖃᖓᑕᓲᒃᑯᕕᒻᒥᑦ ᐊᒻᒪ ᒥᕝᕕᒻᒥᑦ 
(ᖁᒻᒧᐊᑦᑐᖅ) 

ᖁᒻᒧᐊᑦᑐᖅ: ᖁᔭᓐᓇᒦᒃ, ᐅᖃᖅᑎᑦᑎᔩ. 
ᐊᐱᑦᑯᑎᔅᓴᕋᓕᐅᓇ ᑖᒃᓱᒧᖓ ᐲᑕ ᑕᑉᑑᓇ, 
ᒥᓂᔅᑑᔪᒧᑦ, ᐱᕙᓪᓕᐊᔪᓕᕆᔨᒃᑯᓐᓄᑦ 
ᐃᖏᕐᕋᔪᓕᕆᔨᒃᑯᓄᓪᓗ. 
 
ᑕᐃᒪᐃᓛᒃ ᑕᒫᓂ ᓄᓇᕗᑦᒥ ᖃᐅᔨᒪᔪᐃᓐᓇᐅᓕᕋᑦᑕ 
ᑕᒪᒃᑯᐊ ᓄᓇᓖᑦ ᒥᒃᕕᑦᑎᐊᕆᑦᑐᐊᓘᒻᒪᑕ 
ᐊᔾᔨᒌᖏᑦᑐᑦ ᑕᒫᓂ ᓄᓇᕗᓕᒫᒥ. ᑖᒃᑯᐊᓗ 
ᐃᒃᐱᐊᕐᔪᒃ ᒥᒃᕕᑖᕋᑖᑦᑎᐊᖅᑐᐊᓘᓚᐅᕆᓪᓗᑎᒃ 
ᐱᔭᕇᖅᑕᐅᕙᓪᓕᐊᕙᓪᓚᐃᓕᖅᑐᖅ. ᑕᐃᒪᓕ ᑭᓯᐊᓂ 
ᓄᓇᑦᑎᓐᓂ ᐸᖕᓂᖅᑑᒥ ᑕᐃᒪᓐᖓᑐᖃᖅ. 
 
ᐅᖃᐅᔾᔭᐅᖃᑦᑕᕋᓗᐊᕋᑦᑕ ᒥᒃᕕᕗᒡᒎᖅ 
ᐊᑦᑕᓇᖅᑐᖅ, ᓄᓇᓖᑦ ᐊᑯᓐᓂᑯᓗᐊᓘᒻᒪᑦ, 
ᐊᑯᓐᓂᓪᓚᕆᖓᓃᒻᒪᑦ. ᐊᕙᓗᒫᖓᓗ 
ᐳᑑᕐᓛᖃᑦᑐᓂ. ᐃᓚᖓᒍᑦ ᑖᓐᓇ 
ᑕᑯᒥᓇᓐᖏᓗᖅᑯᑎᐅᓪᓚᕆᒻᒪᑦ ᓄᓇᑦᑕ 
ᕿᑎᓪᓗᐊᓪᓚᕆᑯᓗᐊᓃᑦᑐᓂᒃ ᖃᖓᑕᓲᒥᓪᓗ  

ᓇᓕᐊᓐᓅᖅᑐᖄᔾᔪᑉᐸᑦ ᐊᖏᕐᕋᐅᔪᒧᑦ 
ᑭᓯᐊᓂᐸᓘᓪᓚᕆᐅᒐᔭᖅᑐᓂ.  
 
ᑖᓐᓇᓕ ᒥᓂᔅᑕ ᑖᒃᓱᒧᖓ ᐃᖏᕐᕋᔪᓕᕆᔨᒃᑯᓐᓄᑦ 
ᐊᐱᕆᔪᒪᔭᕋ ᒫᓐᓇᐸᓗᒃ ᓄᓇᑦᑎᓐᓂᒥᐅᑦ 
ᑐᓴᓚᐅᖅᓯᒪᔪᓐᓃᕐᖓᑕ ᑕᒪᓐᓇ 
ᖃᓄᐃᓕᔭᐅᕙᓪᓕᐊᓕᕋᓗᐊᕐᒪᖔᑦ. 
ᐱᓕᕆᐊᖑᓂᐊᕐᓂᕋᖅᑕᐅᕙᓚᐅᖅᓯᒪᒐᓗᐊᕐᕆᓪᓗᓂ 
ᑐᓴᕐᓇᖃᑦᑕᖅᓯᒪᖏᑦᑎᐊᓕᕐᒥᒻᒪᑦ. 
 
ᑕᒪᓐᓇᖃᐃ ᕿᒥᕐᕈᔭᐅᕙᓪᓕᐊᓕᕐᒪᖔᑦ ᓄᓇᕗᑦ 
ᒐᕙᒪᒃᑯᓐᓂᑦ ᐸᖕᓂᖅᑑᑉ ᒥᒃᕕᖓ 
ᐊᐅᓛᖅᑕᐅᔭᕆᐊᖃᓐᓂᖓ ᑐᓴᕈᒪᑦᑕᖅᐳᖓ. 
ᖁᔭᓐᓇᒦᒃ, ᐅᖃᖅᑏ. 
 
ᐅᖃᖅᑎ (ᑐᓵᔨᑎᒍᑦ): ᖁᔭᓐᓇᒦᒃ, ᒥᔅᑕ 
ᖁᒻᒧᐊᑦᑐᖅ. ᒥᓂᔅᑕ ᐱᕙᓪᓕᐊᔪᓕᕆᔨᒃᑯᓐᓄᑦ 
ᐃᖏᕐᕋᔪᓕᕆᔨᒃᑯᓐᓄᓪᓗ, ᐊᖓᔪᖅᑳᖅ ᐲᑕ ᑕᑉᑑᓇ. 
 
ᐊᖓᔪᖅᑳᖅ ᐲᑕ ᑕᑉᑑᓇ (ᑐᓵᔨᑎᒍᑦ): ᖁᔭᓐᓇᒦᒃ, 
ᐅᖃᖅᑏ. ᖁᔭᓐᓇᒦᖅᑕᕋᓗ ᐊᐱᕆᒻᒥᒻᒪᑦ. 
ᐸ̀̀ᖕᓂᖅᑑᒥ ᖃᖓᑕᓲᒃᑯᕕᒃ ᒥᒃᕕᖏᓛᒃ, ᐄ, 
ᐃᓱᒫᓗᒍᑎᒋᕙᑦᑕᕗᑦ ᐊᑦᑕᓇᕐᖓᑦ ᕿᑎᖓᓃᒻᒪᑦ 
ᓄᓇᓖᑦ. ᓄᑦᑎᖅᑕᐅᓇᓱᑉᐸᑦ ᑖᓐᓇ ᒥᒃᕕᒃ ᐊᓯᐊᓄᑦ 
ᑭᓯᐊᓂ ᖃᖅᑲᐅᑉ ᖄᖓᓅᓪᓗᒎᒐᔭᕐᖓᑦ. 
ᓇᓗᓇᐃᖅᑕᐅᓯᒪᔪᑦ ᓯᕗᓪᓕᐅᔾᔭᐅᔭᕆᐊᖃᓪᓗᓂ 
ᑕᐃᓐᓇ ᓄᑦᑎᖅᑕᐅᔭᕆᐊᖃᓪᓚᕆᒻᒪᑦ ᒥᒃᕕᐅᔪᖅ 
ᑭᓯᐊᓂ ᑕᒪᒃᑯᐊ ᐃᓗᓕᑯᓘᔭᖏᑦ 
ᕿᒥᕐᕈᓇᒃᑕᐅᕙᓪᓕᐊᒻᒪᑕ ᓱᓕ ᒫᓐᓇᐅᔪᖅ. 
ᖁᔭᓐᓇᒦᒃ, ᐅᖃᖅᑏ. 
 
ᐅᖃᖅᑎ: ᖁᔭᓐᓇᒦᒃ, ᒥᓂᔅᑕ. ᓯᕗᓪᓕᖅᐹᒥᒃ 
ᐃᓚᒋᐊᕈᑦ, ᒥᔅᑕ ᖁᒻᒧᐊᑦᑐᖅ. 
 
ᖁᒻᒧᐊᑦᑐᖅ: ᖁᔭᓐᓇᒦᒃ, ᐅᖃᖅᑏ ᐊᒻᒪᓗ 
ᖁᔭᓐᓇᒦᖅᑕᕋ ᒥᓂᔅᑕ ᑭᐅᑦᑎᐊᕐᖓᑦ. 
ᑕᐃᒪᓕᑭᐊᖓᐃ ᑕᒪᓐᓇ 
ᐸᕐᓇᑕᐅᕙᓪᓕᐊᓂᕆᔭᕆᐊᖃᑦᑕᖓᐃᓛᒃ 
ᖃᐅᔨᒪᒐᓗᐊᖅᑐᖓ. 
 

ᑕᑉᐹᓂ ᓯᓚᓐᓂᐊᕈᑎᑯᓗᒻᒥᒃ 
ᐋᖅᑭᒃᓯᓯᒪᔪᖃᓕᖅᑑᒐᓗᐊᖅ ᑭᓯᐊᓂ ᑭᓱᒃᑲᓂᕐᒥᒃ 
ᑕᐅᕙᓂ ᐊᕐᕌᒎᒋᓂᐊᖅᑕᑎᓐᓂᒃ ᐅᖓᑖᓂᓘᓐᓃᑦ 
ᐸᕐᓇᓯᒪᔮᕐᒪᖔᑕ ᑕᒪᓐᓇ 
ᐃᖏᕐᕋᓯᒃᑲᓂᐊᕐᔪᖁᓪᓗᒍ.  
 
ᐅᐱᓐᓇᕋᓂ ᓄᓇᑦᑎᓐᓂ ᓄᓇᐃᒍᑎᓕᖅᑐᒍᑦ 
ᐃᓪᓗᓕᐅᕐᕕᒃᓴᖃᑦᑎᐊᕈᓐᓃᖅᑐᒍᓪᓘᓐᓃᑦ. ᑕᒪᓐᓇ 
ᒥᒃᕕᒃ ᓅᑕᐅᓂᖅᑲᑦ ᓄᓇᓕᖃᑦᑎᐊᕈᓐᓇᖅᑐᐊᓘᔪᒍᑦ 
ᐃᓪᓗᓕᐅᒃᕕᓴᑦᑎᐊᕙᒻᒥᒃ. ᒫᓐᓇ ᑕᐃᒪᐃᑎᓪᓗᒍ 
ᐊᒥᒐᓚᑦᑎᓂᐅᓴᕙᓕᕋᑦᑕ ᐃᓪᓗᓕᐅᒃᕕᓴᑦᑎᐊᕙᒻᒥᒃ. 
 
ᖃᖓᑭᐊᖓᐃ ᑕᒪᓐᓇ 
ᐃᖏᕐᕋᓯᒃᑲᓂᐊᕐᔪᒃᑲᔭᖅᑑᔮᕐᒪᖔᑦ ᒥᓂᔅᑕ 
ᓇᓗᓇᐃᖅᓯᔪᓐᓇᕐᒪᖔᑦ ᐅᕙᑦᑎᓐᓄᑦ ᐊᐱᕆᔭᕋ. 
ᖁᔭᓐᓇᒦᒃ, ᐅᖃᖅᑏ. 
 
ᐅᖃᖅᑎ: ᖁᔭᓐᓇᒦᒃ. ᒥᓂᔅᑕ ᑕᑉᑑᓇ. 
 
ᐊᖓᔪᖅᑳᖅ ᐲᑕ ᑕᑉᑑᓇ (ᑐᓵᔨᑎᒍᑦ): ᖁᔭᓐᓇᒦᒃ, 
ᐅᖃᖅᑏ. ᑕᐃᒪ ᓯᓚᓐᓂᐊᕈᑎᒥᒃ 
ᖃᐅᔨᓴᖅᑕᐅᕙᒌᖅᑑᒐᓗᐊᖅ ᐸᖕᓂᖅᑑᒥ ᑭᓯᐊᓂ 
ᐅᑎᖅᕕᒋᓛᖅᑲᕋ ᒪᓕᒐᓕᐅᖅᑎ ᑕᒪᒃᑯᐊ 
ᓇᓗᓇᐃᖅᓯᒪᑦᑎᐊᖅᑐᑦ ᖃᐅᔨᓚᐅᕐᓗᒋᑦ. 
 
ᐄ, ᑕᐃᒪ ᓄᑦᑎᖅᑕᐅᓂᐊᕐᓂᖅᑲᑦ 
ᐊᑭᑐᔪᒻᒪᕆᐊᓘᒐᔭᕐᖓᑦ $45 
ᒥᓕᐊᖏᓐᓃᒃᑲᔭᖅᑐᒋᔭᐅᒻᒪᑦ. ᑕᐃᒪᓐᓇᑎᒋᐊᓗᓐᓂᒃ 
ᑮᓇᐅᔭᐃᕐᓂᐊᕈᑦᑕ ᖃᐅᔨᓯᒪᑦᑎᐊᕆᐊᖃᕋᑦᑕ 
ᖃᐅᔨᓴᖅᓯᒪᑦᑎᐊᕆᐊᖃᕐᓂᐊᕋᑦᑕ  
ᑐᓴᖅᑕᐅᒋᐊᖃᓪᓚᕆᑦᑐᒥᒃ ᐱᑐᐊᕈᒪ ᑖᓐᓇ  



ᓇᒡᒐᔾᔭᐅ, ᒫᑦᓯ 8, 2010 ᓄᓇᕗᒥ ᒪᓕᒐᓕᐅᕐᕕᒻᒧᑦ ᑲᑎᒪᔾᔪᑏᑦ   

ᑐᓴᖅᑎᑲᐅᑦᑐᕋᔭᕐᒥᔭᕋ ᒪᓕᒐᓕᐅᖅᑎ. ᖁᔭᓐᓇᒦᒃ.  
 
ᐅᖃᖅᑎ: ᖁᔭᓐᓇᒦᒃ, ᒥᓂᔅᑕ. ᖁᔭᓐᓇᒦᒃ, ᒥᔅᑕ 
ᖁᒻᒧᐊᑦᑐᖅ. (ᑐᓵᔨᑎᒍᑦ) ᐅᖃᐅᓯᒃᑯᑦ ᐊᐱᖅᑯᑏᑦ. 
ᒪᓕᒐᓕᐅᖅᑎ ᖁᑦᑎᑦᑐᕐᒧᑦ, ᒥᔅᑕ ᐃᐊᓕᐊᑦ.  
 
ᐊᐱᖅᑯᑦ 234 - 3(2): ᑐᑭᓯᒋᐊᕐᓂᖅ 

ᐃᓅᓯᓕᕆᓂᕐᒧᑦ ᐃᑲᔪᕐᓂᕐᒧᑦ ᐊᓪᓚᕝᕕ 
(ᐃᐊᓕᐊᑦ) 

ᐃᐊᓕᐊᑦ (ᑐᓵᔨᑎᒍᑦ): ᖁᔭᓐᓇᒦᒃ, ᐅᖃᖅᑏ. 
ᐊᐱᕆᔪᒪᔪᖓ ᒥᓂᔅᑕᐅᔪᒧᑦ ᐊᐅᓚᑦᑎᔨᒃᑯᑦ 
ᒐᕙᒪᐅᖃᑎᒌᑦᑐᓕᕆᔨᒃᑯᓐᓄᑦ ᐄᕙ ᐋᕆᐊᕐᒧᑦ. 
 
ᐅᖃᖅᑏ, ᔫᓂ 2009-ᖑᑎᓪᓗᒍ ᐃᓱᒫᓗᒍᑎᒋᔭᕐᓂᒃ 
ᐅᖃᐅᓯᖃᓚᐅᖅᓯᒪᒻᒥᒐᒪ ᑕᒪᒃᑯᓄᖓ ᐃᒫᒃ 
ᐊᐱᖅᓱᑲᓐᓂᓚᐅᕋᓗᐊᕋᒪ ᑕᒪᒃᑯᐊ ᓴᖅᑮᓇᓱᓐᓂᕐᒧᑦ 
ᓱᒃᑲᐃᓗᐊᖅᑑᔮᕐᖓᑕ ᑕᐃᔅᓱᒧᖓ ᐃᓅᓯᓕᕆᓂᕐᒧᑦ 
ᐃᑲᔪᕐᓂᕐᒧᑦ ᐊᓪᓚᕝᕕᐅᒐᔭᖅᑐᒥᒃ 
ᖃᓄᐃᓕᖓᓕᖅᑑᒐᓗᐊᑭᐊᕐᖓᐃ? ᖁᔭᓐᓇᒦᒃ. 
 
ᐅᖃᖅᑎ (ᑐᓵᔨᑎᒍᑦ): ᖁᔭᓐᓇᒦᒃ, ᒥᔅᑕ ᐃᐊᓕᐊᑦ. 
ᒥᓂᔅᑕ ᐊᐅᓚᑦᑎᔨᒃᑯᓐᓄᑦ 
ᒐᕙᒪᐅᖃᑎᒌᑦᑐᓕᕆᔨᒃᑯᓐᓄᑦ, ᐊᖓᔪᖅᑳᖅ ᐄᕙ 
ᐋᕆᐊᒃ. ᓯᕗᓕᖅᑎ.  
 
ᓯᕗᓕᖅᑎ ᐄᕙ ᐋᕆᐊᒃ: ᖁᔭᓐᓇᒦᒃ, 
ᐅᖃᖅᑎᑦᑎᔩ. ᐊᒻᒪ ᖁᔭᓐᓇᒦᕆᕙᕋ ᑖᔅᓱᒥᖓ 
ᐊᐱᕆᒻᒪᖓ. ᑕᒪᓐᓇ ᐱᓕᕆᐊᕇᓐᓇᖅᑕᕗᑦ ᑖᓐᓇ 
ᐃᓂᒃᓴᐅᔪᖅᑕᐅᖅ ᑕᒪᐅᖓ ᐃᖅᑲᓇᐃᔮᓄᑦ 
ᐱᔪᒪᔾᔪᑎᒃᓴᒧᑦ ᖃᓄᐃᓕᖓᓗᑎᒃ 
ᐱᓕᕆᔭᕆᐊᖃᕐᓂᐊᕐᒪᖔᑦ ᑖᓐᓇ ᑲᒪᔨᐅᒐᔭᖅᑐᖅ 
ᐱᔭᕇᖅᓯᒪᓕᕐᒪᑦ ᑕᒪᓐᓇ ᖃᖓᑦᑎᐊᖅ 
ᐃᓐᓄᒋᐊᑭᒃᓯᔪᖅ. ᖁᔭᓐᓇᒦᒃ, ᐅᖃᖅᑎᑦᑎᔩ.  
 
ᐅᖃᖅᑎ (ᑐᓵᔨᑎᒍᑦ): ᖁᔭᓐᓇᒦᒃ, ᓯᕗᓕᖅᑎ. 
ᓯᕗᓪᓕᖅᐹᒥᒃ ᐃᓚᒋᐊᕈᑦ, ᒥᔅᑕ ᐃᐊᓕᐊᑦ.  
 

ᐃᐊᓕᐊᑦ (ᑐᓵᔨᑎᒍᑦ): ᖁᔭᓐᓇᒦᒃ, ᐅᖃᖅᑏ. ᐄ, 
ᑐᑭᓯᐅᒪᓱᒋᓚᐅᕋᓗᐊᕋᒪᓕ ᑕᐃᓐᓇ 
ᓴᖅᑭᑕᐅᓛᕆᐊᖓᓕ ᐃᖅᑲᓇᐃᔮᔅᓴᐅᔪᖅ ᐊᕐᕌᒍ 
ᓄᑖᖅ ᓴᖅᑭᓚᐅᖅᑎᓐᓇᒍ. ᑭᓯᐊᓂᓕ, ᒫᓐᓇ 
ᐋᖅᑭᓱᖅᑕᐅᕙᓪᓕᐊᓕᑕᐃᓐᓇᖅᑐᖅ. 
 
ᑕᕝᕙᓂ ᐊᓪᓚᕝᕕᖓᑎᒍᑦ 
ᓯᕗᓪᓕᐅᔾᔭᐅᓂᐊᓚᐅᖅᓯᒪᒻᒪᑦ ᓄᓇᕗᑦᒥ 
ᐃᒻᒥᓃᖅᑕᐃᓕᒪᔪᓕᕆᓂᕐᒧᑦ ᐅᐸᓗᖓᐃᔭᕈᑕᐅᔪᖅ. 
ᑕᐃᒃᑯᐊᖃᐃ ᐱᔭᕇᖅᓯᒪᓕᖅᑲᑦ ᐊᒻᒪᓗ ᖃᖓ 
ᓴᖅᑭᑕᐅᓛᖅᑲ ᒪᓕᒐᓕᐅᕐᕕᒻᒥ? ᖁᔭᓐᓇᒦᒃ.  
 
ᐅᖃᖅᑎ (ᑐᓵᔨᑎᒍᑦ): ᖁᔭᓐᓇᒦᒃ, ᒥᔅᑕ ᐃᐊᓕᐊᑦ. 
ᐊᕐᓇᖅ ᓯᕗᓕᖅᑎ. 
 
ᓯᕗᓕᖅᑎ ᐄᕙ ᐋᕆᐊᒃ: ᖁᔭᓐᓇᒦᒃ. ᑖᓐᓇ 
ᐱᓕᕆᐊᖑᒻᒪᑦ ᓄᓇᕗᑦ ᒐᕙᒪᒃᑯᖏᓐᓂᒃ 
ᐃᓚᖃᖅᓱᑎᒃ ᓄᓇᕗᑦ ᑐᙵᕕᒃᑯᑦ ᐊᒻᒪᓗᒃᑕᐅᖅ 
ᐃᓴᒃᓯᒪᒋᑦ ᑕᐃᒃᑯᓇᙵᑦ ᑲᑎᒪᔨᖏᓐᓂᒃ ᒫᓐᓇ 
ᐱᔭᕇᖅᑕᐅᕙᓪᓕᐊᓕᖅᑐᖅ ᑐᓴᐅᒪᔭᒃᑯᑦ ᐊᒻᒪᓗ 
ᓇᓗᓇᙱᑦᑐᖅ ᐱᔭᕇᖅᑕᐅᑉᐸᑦ ᑕᕝᕙᓂ 
ᓴᖅᑭᑦᑐᓐᓇᓛᕐᒥᔭᕗᑦ. ᖁᔭᓐᓇᒦᒃ, ᐅᖃᖅᑎᑦᑎᔩ.  

 
ᐅᖃᖅᑎ (ᑐᓵᔨᑎᒍᑦ):: ᖁᔭᓐᓇᒦᒃ, ᐊᐃᑉᐹᓂᒃ 
ᐃᓚᒋᐊᕈᑦ, ᒥᔅᑕ ᐃᐊᓕᐊᑦ.  
 
ᐃᐊᓕᐊᑦ (ᑐᓵᔨᑎᒍᑦ): ᑖᓐᓇ ᐊᓪᓚᕝᕕᒋᔭᖓᑦ 
ᐃᓅᓯᓕᕆᓂᕐᒧᓂᓛᒃ ᐃᑲᔪᖅᑎᐅᔪᑦ 
ᓴᖅᑮᔪᒫᕐᓂᐊᓚᐅᖅᓯᒪᒻᒪᑕ ᓱᕈᓯᕐᓄᑦ 
ᑭᒡᒐᑐᖅᑎᐅᒐᔭᖅᑐᓂᒃ ᒪᓕᒐᓕᐅᖅᑎ 
ᓯᕗᓕᖅᑎᐅᔪᖅ ᐅᖃᕈᓐᓇᖅᑲ ᒫᓐᓇᒧᑦ ᑎᑭᑦᑐᒍ 
ᖃᓄᐃᓕᖓᓕᕐᒪᖔᖅ ᑕᒪᓐᓇ? ᖁᔭᓐᓇᒦᒃ.  
 
ᐅᖃᖅᑎ (ᑐᓵᔨᑎᒍᑦ): ᖁᔭᓐᓇᒦᒃ. ᐊᕐᓇᖅ 
ᓯᕗᓕᖅᑎ.  
 
ᓯᕗᓕᖅᑎ ᐄᕙ ᐋᕆᐊᒃ: ᖁᔭᓐᓇᒦᒃ, 
ᐅᖃᖅᑎᑦᑎᔩ. ᑖᓐᓇᒃᑕᐅᖅ, ᑖᓐᓇ ᒥᓂᔅᑕᐅᔪᖅ 
ᑭᒃᑯᓐᓄᑦ ᐋᓐᓂᐊᖃᕐᓇᓐᖏᑦᑐᓕᕆᔨᒃᑯᓐᓄᑦ ᐊᒻᒪᓗ 
ᐃᓄᓕᕆᔨᒃᑯᓐᓄᑦ ᐊᒃᓱᕉᑎᒋᔭᐅᒻᒪᑦ  

ᑕᒪᓐᓇ ᑕᑯᓇᒃᑕᐅᓪᓗᓂ. ᑲᑎᒪᕙᒌᓚᐅᕐᖢᑎᒃ ᐊᒻᒪ 
ᓱᓕ ᐃᓗᓕᒃᓴᖏᑦ ᖃᓄᐃᓕᖓᓗᓂ ᑕᒪᓐᓇ 
ᓱᕈᓯᓕᕆᓂᖅ ᐱᓕᕆᐊᕆᒃᑲᓐᓂᕋᑦᑎᒍ ᑕᐃᒪᓗ 
ᒫᓐᓇ ᑮᓇᐅᔭᓄᑦ ᑐᕌᖓᔪᓄᑦ 
ᐄᖅᑲᖅᑕᐅᓯᒪᖅᑲᐅᒻᒪᑦ ᑕᒪᓐᓇ 
ᖃᐅᔨᓴᖅᑕᐅᐸᓪᓕᐊᓂᐊᕐᓂᖓ ᑕᒪᓐᓇ 
ᐱᓕᕆᐊᕆᔭᕗᑦ. ᒫᓐᓇ ᑭᓯᐊᓂ ᖃᖓᓪᓚᑦᑖᖅ 
ᐱᔭᕇᕐᓂᐊᕐᒪᑦ ᐅᖃᕈᓐᓇᙱᓚᐅᑲᒃᑲᒪ 
ᐱᓕᕆᐊᖑᓪᓚᕆᒃᑐᖅ. ᖁᔭᓐᓇᒦᒃ, ᐅᖃᖅᑎᑦᑎᔩ.  
 
ᐅᖃᖅᑎ (ᑐᓵᔨᑎᒍᑦ): ᖁᔭᓐᓇᒦᒃ. ᑭᖑᓪᓕᖅᐹᒥᒃ 
ᐃᓚᒋᐊᕈᑦ, ᒥᔅᑕ ᐃᐊᓕᐊᑦ.  
 
ᐃᐊᓕᐊᑦ (ᑐᓵᔨᑎᒍᑦ): ᖁᔭᓐᓇᒦᒃ, ᐅᖃᖅᑏ. 
ᑕᐃᒪᓕ ᓯᕗᓕᖅᑎ ᐃᒪᐃᓕᐅᖅᑲ, ᑖᒃᑯᐊ 
ᐋᓐᓂᐊᖃᕐᓇᖏᑦᑐᓕᕆᔨᒃᑯᓐᓄᑦ ᐃᓄᓕᕆᔨᒃᑯᓪᓗ 
ᑖᔅᓱᒥᖓ ᑲᒪᓪᓗᐊᑕᕐᖓᑕ ᒪᓕᒐᖏᓐᓄᑦ ᓱᕈᓯ ᐃᓛ 
ᐃᓚᒌᓄᑦ ᐱᖁᔨᕗᖔᕈᒻᒦᑦᑐᓂᒃ ᑖᒃᑯᐊ 
ᑲᔪᓯᒋᐊᓚᐅᙱᓐᓂᖏᓐᓂᒃ ᐃᖅᑲᓇᐃᔮᖑᔪᑦ 
ᓴᖅᑭᕆᐊᓚᐅᙱᓐᓂᖏᓐᓂ? ᖁᔭᓐᓇᒦᒃ.  
 
ᐅᖃᖅᑎ (ᑐᓵᔨᑎᒍᑦ): ᖁᔭᓐᓇᒦᒃ. ᓯᕗᓕᖅᑎ.  
 
ᓯᕗᓕᖅᑎ ᐄᕙ ᐋᕆᐊᒃ: ᑖᓐᓇ ᐊᔾᔨᒌᙱᑦᑐᓂᒃ 
ᐱᓕᕆᐊᖑᒻᒪᑦ. ᑖᒃᑯᓇᙵᑦ 
ᐋᓐᓂᐊᖃᕐᓇᖏᑦᑐᓕᕆᔨᒃᑯᓐᓂᒃ 
ᐃᓕᖅᑯᓯᓕᕆᔨᒃᑯᓐᓂ ᐃᓅᓯᓕᕆᔨᒃᑯᓐᓂᒃ 
ᑲᒪᒋᔭᐅᓯᒪᓪᓗᓂ ᐊᒻᒪᓗᑦᑕᐅᖅ ᑖᓐᓇ Justice 
ᑖᒃᑯᓇᓐᖓᑦ ᑕᑯᓇᑦᑕᐅᔭᕆᐊᖃᕆᓪᓗᓂ. 
ᐊᔾᔨᒌᓐᖏᑦᑐᓂᑦ ᑕᒪᓐᓇ ᑲᑐᔾᔨᓗᑎᒍ 
ᐱᔭᕆᐊᖃᕐᒪᑦ ᐸᕐᓇᒃᓯᒪᑦᑎᐊᕐᓗᓂᓗ 
ᓴᖅᑭᑦᑕᕆᐊᖃᕐᒪᑦ ᑕᐃᒪᐃᓕᖅᑲᐅᕗᖓ. ᖁᔭᓐᓇᒦᒃ, 
ᐅᖃᖅᑎᑦᑎᔩ. 
 
ᐅᖃᖅᑎ: ᖁᔭᓐᓇᒦᒃ ᓯᕗᓕᖅᑎ. ᐅᖃᐅᓯᒃᑯᑦ 
ᐊᐱᖅᑯᑎᑦ. ᐊᑯᓪᓕᕐᒧᑦ ᒪᓕᒐᓕᐅᖅᑎ, ᒥᔅᑐ 
ᓂᓐᖓᖅ. 
 
ᐊᐱᖅᑯᑦ 235 - 3(2): ᑐᑭᖓ ᐊᔪᖅᓴᕐᓂᐅᔪᖅ 

(ᓂᓐᖓᖅ) 
ᓂᓐᖓᖅ (ᑐᓵᔨᑎᒍᑦ): ᖁᔭᓐᓇᒦᒃ, ᐅᖃᖅᑏ. 
ᐊᐱᕆᔪᒪᔪᖓ ᓯᕗᓕᖅᑎᒧᑦ. ᐅᐊᑦᑎᐊᓵᖅ 
ᐊᐱᕆᓇᓱᖅᑲᐅᒐᒪ ᐊᔪᖅᓴᕐᓂᐅᔪᒥᒃ ᓄᓇᕗᒻᒥ, 
ᑭᐅᔭᐅᕙᓪᓚᐃᖅᑲᐅᒐᒪ ᓯᕗᓕᖅᑎᒧᑦ  

ᒐᕙᒪᒃᑯᑦ ᑐᑭᓯᐅᒪᕙᒌᕐᒪᑕ ᖃᓄᓪᓚᑦᑖᖅ 
ᑐᑭᖃᕋᓗᐊᕐᒪᖔᖅ ᐊᔪᖅᓴᕐᓂᖅ ᓄᓇᕗᒻᒥ. ᑕᐃᒪ 
ᓱᒃᑯᐊᕆᔭᖅᐸᒃᑐᓕᒫᑦ ᐃᒫᒃ ᐱᔪᐃᓐᓇᐅᖃᑦᑕᖏᒻᒪᑕ 
ᑖᓐᓇ ᑐᑭᖓᓖᓛᒃ ᑐᑭᓯᐅᒪᓗᒍ ᐊᔪᖅᓴᕐᓂᖅ. 
 
ᑕᐃᒪᓕ, ᐅᖃᖅᑏ, ᐊᐱᖅᑯᑎᒋᔪᒪᔭᕋ ᓯᕗᓕᖅᑎ 
ᑐᓴᖅᑎᑦᑎᒍᓐᓇᖅᑳ ᖃᓄᖅ ᑐᑭᖃᕐᒪᖔᖅ 
ᐊᔪᖅᓴᕐᓂᖅ, ᖃᓄᖅ ᑐᑭᖃᖅᑎᑦᑎᒻᒪᖔᑕ ᒐᕙᒪᒃᑯᑦ 
ᐊᔪᖅᓴᕐᓂᕐᒥᒃ. ᖁᔭᓐᓇᒦᒃ, ᐅᖃᖅᑏ. 
 
ᐅᖃᖅᑎ (ᑐᓵᔨᑎᒍᑦ): ᖁᔭᓐᓇᒦᒃ, ᒥᔅᑕ ᓂᓐᖓᖅ. 
ᓯᕗᓕᖅᑎ ᓄᓇᕗᒻᒧᑦ, ᐊᖓᔪᖅᑳᖅ ᐄᕙ ᐋᕆᐊᒃ. 
 
ᓯᕗᓕᖅᑎ ᐄᕙ ᐋᕆᐊᒃ: ᖁᔭᓐᓇᒦᒃ, 
ᐅᖃᖅᑎᑦᑎᔩ. ᑐᑭᓯᑦᑎᐊᓐᖏᓐᓇᒪ 
ᐅᖃᒃᑲᓐᓂᓚᐅᑲᓪᓕᐅᖓᐃ. ᖁᔭᓐᓇᒦᒃ, 
ᐅᖃᖅᑎᑦᑎᔩ. 
 
ᐅᖃᖅᑎ: ᖁᔭᓐᓇᒦᒃ ᓯᕗᓕᖅᑎ. 
ᑐᑭᓯᓇᖅᑎᑦᑎᒋᐊᒃᑲᓐᓂᖁᔭᐅᒻᒪᑦ. ᒥᔅᑕ ᓂᓐᖓᖅ. 
 
ᓂᓐᖓᖅ (ᑐᓵᔨᑎᒍᑦ): ᖁᔭᓐᓇᒦᒃ, ᐅᖃᖅᑏ. 
ᐅᖃᒃᑲᓐᓂᕐᓂᐊᖅᐸᕋ ᐊᐱᖅᑯᑎᒐ. ᑐᑭᓯᐊᓪᓗᒍ 
ᑕᒪᓐᓇ ᑕᒪᕐᒥᐅᔾᔭᖏᑦᑐᖅ ᓱᒃᑯᐊᕿᔭᖅᑐᖅᐸᒃᑐᑦ 
ᐱᑎᑕᐅᔪᐃᓐᓇᐅᒐᔭᓐᖏᒻᒪᑕ ᓯᒃᑭᒥᒃ 
ᑮᓇᐅᔭᓂᖏᓛᒃ ᐊᒻᒪᓗ ᐅᖃᖅᑲᐅᒻᒪᑦ ᓯᕗᓕᖅᑎ 
ᐅᖃᖅᐸᒌᖅᑲᐅᒻᒪᑦ ᑐᑭᖓᒎᖅ ᖃᐅᔨᒪᔭᐅᔭᕇᕐᖓᑦ 
ᒐᕙᒪᒃᑯᓐᓂᑦ ᑕᒪᒃᑯᐊ ᐊᔪᖅᓴᓗᐊᖅᑐᑦ. ᓯᕗᓕᖅᑏ, 
ᐅᖃᐅᑎᔪᓐᓇᖅᐸ ᐅᕙᑦᑎᓐᓂᒃ ᑭᓲᕙ, ᖃᓄᖅ 
ᑐᑭᖃᖅᑎᑕᐅᕙ ᐊᔪᖅᓴᕐᓂᐊᓘᔪᖅ ᑕᒫᓂ ᓄᓇᕗᒻᒥ. 
ᖁᔭᓐᓇᒦᒃ, ᐅᖃᖅᑏ. 
 
ᐅᖃᖅᑎ (ᑐᓵᔨᑎᒍᑦ): ᖁᔭᓐᓇᒦᒃ ᒥᔅᑕ ᓂᓐᖓᖅ. 
ᐊᕐᓇᖅ ᓯᕗᓕᖅᑎ. 
 
ᓯᕗᓕᖅᑎ ᐄᕙ ᐋᕆᐊᒃ: ᖁᔭᓐᓇᒦᒃ, 
ᐅᖃᖅᑎᑦᑎᔩ. ᑖᓐᓇ ᐅᖃᕇᖅᑲᐅᒻᒪᒍ ᐊᔪᖅᓴᕐᓂᖅ 
ᐃᓄᒃᑎᑐᑦ ᐅᖃᖅᖢᓂᐅᒃ ᐊᖏᖃᑎᒋᖅᑲᐅᔭᕋ 
ᑖᓐᓇ ᑐᑭᖓᓂᒃ. ᑐᑭᖓᓂᒃ  

ᑎᑎᕋᖅᓯᒪᓗᒍ ᖃᓄᖅ ᐊᔪᖅᓴᕐᓂᖅ ᑐᑭᖃᕐᒪᖔᖅ. 
 
ᑖᓐᓇ ᐊᐱᖅᓱᖅᑰᕐᒪᑦ ᑕᑯᔪᒪᓪᓗᓂ. ᑕᐃᒫᒃ 
ᑎᑎᕋᖅᓯᒪᓗᒍ ᑕᒪᒃᑯᓂᖓ ᐸᕐᓇᒍᑎᒋᔭᑦᑎᓐᓂᑦ 
ᐊᔪᖅᓴᕐᓂᐅᑉ ᒥᒃᓵᓄᑦ ᑐᕌᖓᔪᓂᑦ, ᑖᓐᓇ ᑐᑭᖓ 
ᒪᓕᒃᓗᒍ ᐱᓯᒪᔭᕗᑦ ᓴᖅᑭᑎᑦᑎᔪᓐᓇᖅᑕᕋ 
ᑖᒃᓱᒧᓐᖓ ᑕᕝᕙᓂ ᑲᑎᒪᕕᒻᒥ, ᖃᓄᕐᓕ ᐅᕙᒍᑦ 
ᑕᐅᑐᑦᑕᑦᑎᒍᑦ ᑐᑭᖃᖅᑎᒃᖢᒍ 
ᐱᓕᕆᐊᕆᒻᒪᖔᑦᑎᒍ. ᖁᔭᓐᓇᒦᒃ, ᐅᖃᖅᑎᑦᑎᔩ. 
 
ᐅᖃᖅᑎ: ᖁᔭᓐᓇᒦᒃ ᓯᕗᓕᖅᑎ. ᓯᕗᓪᓕᖅᐹᒥᒃ 
ᐃᓚᒋᐊᕈᑦ, ᒥᔅᑐ ᓂᓐᖓᖅ. 
 
ᓂᓐᖓᖅ: ᖁᔭᓐᓇᒦᒃ, ᐅᖃᖅᑏ. ᓯᕗᓪᓕᖅᐹᒥᒃ 
ᐃᓚᒋᐊᕈᑦ, ᑕᐃᒪᖃᐃ ᑖᓐᓇ ᒫᓐᓇ ᑲᑎᒪᓂᕆᔭᕗᑦ 
2nd session-ᖑᖅᑰᒻᒪᓄᓇ 
ᐱᐊᓂᓐᓂᐊᓵᖅᑎᓪᓗᒍᖃᐃ ᐱᔪᓐᓇᕐᓂᐊᖅᐳᖅ, 
ᐅᕝᕙᓘᓐᓃᑦ ᐆᒪ ᐃᒡᓗᖅᔪᐊᑉ ᐃᓗᐊᓂ 
ᐅᖃᐅᓯᕆᔪᓐᓇᕐᓂᐊᖅᐸᖓ? ᖁᔭᓐᓇᒦᒃ, 
ᐅᖃᖅᑎᑦᑎᔩ. 
 
ᐅᖃᖅᑎ: ᖁᔭᓐᓇᒦᒃ, ᒥᔅᑕ ᓂᓐᖓᖅ. (ᑐᓵᔨᑎᒍᑦ) 
ᐊᕐᓇᖅ ᓯᕗᓕᖅᑏ. 
 
ᓯᕗᓕᖅᑎ ᐄᕙ ᐋᕆᐊᒃ: ᖁᔭᓐᓇᒦᒃ, 
ᐅᖃᖅᑎᑦᑎᔩ. ᑕᒪᓐᓇ ᑲᑎᒪᓂᕆᔭᕗᑦ 
ᓄᖅᑲᓚᐅᖅᑎᓐᓇᒍ ᐅᖄᓚᓇᓱᓐᓂᐊᖅᐸᕋ 
ᐅᕝᕙᓘᓐᓃᑦ ᑭᖑᓪᓕᕐᒥ ᑲᑎᒪᓕᕈᑦᑕ ᑕᕝᕙᓂ 
ᐃᒡᓗᒥ ᐅᖃᐅᑎᒋᔪᓐᓇᓛᖅᐸᕋ. ᖁᔭᓐᓇᒦᒃ. 
 
ᐅᖃᖅᑎ: ᖁᔭᓐᓇᒦᒃ, ᓯᕗᓕᖅᑎ. ᐊᐃᑉᐹᓂᒃ 
ᐃᓚᒋᐊᕈᑦ, ᒥᔅᑐ ᓂᓐᖓᖅ. 
 
ᓂᓐᖓᖅ: ᖁᔭᓐᓇᒦᒃ, ᐅᖃᖅᑏ. ᑕᐃᒪ  

ᓂᕆᐅᓐᓂᑐᐃᓐᓈᓗᒻᒥᒃ ᓴᖅᑭᑦᑎᔪᒪᓐᖏᓇᑦᑕ, 
ᓲᕐᓗᖃᐃ expectations ᑐᑭᖃᖅᑐᒥᒃ. ᑕᐃᒪ 
ᖃᐃᑦᑎᓪᓚᑦᑖᕐᓂᐊᕋᓗᐊᖅᑳ 
ᐊᖏᕐᕋᐅᓇᓵᖅᑎᓪᓗᑕ? ᖁᔭᓐᓇᒦᒃ, ᐅᖃᖅᑎᑦᑎᔩ. 
 
ᐅᖃᖅᑎ: ᖁᔭᓐᓇᒦᒃ ᒥᔅᑐ ᓂᓐᖓᖅ. (ᑐᓵᔨᑎᒍᑦ) 
ᐊᕐᓇᖅ ᓯᕗᓕᖅᑎ. 
 
ᓯᕗᓕᖅᑎ ᐄᕙ ᐋᕆᐊᒃ: ᖁᔭᓐᓇᒦᒃ, 
ᐅᖃᖅᑎᑦᑎᔩ. ᑕᒪᓐᓇ ᐊᔪᖅᓴᕐᓂᖅ ᓄᓇᕗᒻᒥ 
ᐱᒻᒪᕆᐅᒋᒐᑦᑎᒍ, ᓄᓇᓕᓕᒫᓂᓪᓗᑦᑕᐅᖅ 
ᐃᓱᒫᓗᒋᔭᐅᓪᓗᓂ. ᖃᓄᐃᓕᐅᕐᓗᑕ ᑕᒪᓐᓇ 
ᐱᓕᕆᐊᕆᓇᓱᓐᓂᐊᖅᐸᕗᑦ.  
 
ᑕᐃᒪ ᐸᕐᓇᓐᓂᕋᖅᑲᐅᒐᒪ, ᓇᓗᓇᙱᑦᑐᖅ ᑕᒪᓐᓇ 
ᐱᔭᕇᑲᐅᑦᑐᔾᔮᖏᑦᑐᖅ ᐱᔭᕆᐊᑐᖕᒪᑦ. 
ᐊᕗᖓᓘᓐᓃᑦ ᐊᕐᕌᒍᒐᓴᓐᓂᒃ ᐸᕐᓇᒃᓯᒪᔪᓂᒃ 
ᑕᐅᑐᒋᐊᖃᕋᑦᑕ. ᑭᓯᐊᓂ ᑖᓐᓇ ᑐᑭᖓ 
ᑐᒃᓯᕋᖅᑲᐅᔭᖓ ᑕᕝᕗᖓ ᑐᓂᓵᓕᓇᓱᓐᓂᐊᖅᐸᕋ 
ᑐᑭᖓᓂᒃ ᐊᔪᖅᓴᕐᓂᐅᑉ ᑐᑭᓯᔪᒪᖅᑰᔨᖅᑲᐅᒻᒪᑦ. 
ᖁᔭᓐᓇᒦᒃ, ᐅᖃᖅᑎᑦᑎᔩ. 
 
>>ᐸᑦᑕᑐᖅᑐᑦ 
 
ᐅᖃᖅᑎ: ᖁᔭᓐᓇᒦᒃ, ᓯᕗᓕᖅᑏ. ᑭᖑᓪᓕᖅᐹᒥᒃ 
ᐃᓚᒋᐊᕈᑦ, ᒥᔅᑕ ᓂᓐᖓᖅ.  
 
ᓂᓐᖓᖅ: ᖁᔭᓐᓇᒦᒃ, ᐅᖃᖅᑏ. ᑕᐃᒃᑯᐊ ᒫᓐᓇ 
income support ᐃᑲᔪᖅᑕᐅᖃᑦᑕᖅᑐᐃᑦ 
ᐃᑲᔪᖅᑕᐅᔭᕆᐊᖃᓪᓚᑦᑖᖅᑑᒐᓗᐃᑦ, 
ᒪᓕᒐᓕᐅᖅᑎᐅᔪᑎᒍᑦ 
ᐅᖃᐅᑎᔭᐅᖃᑦᑕᖅᑐᑐᐊᖑᖅᑰᖏᓐᓇᒪ 
ᐊᐃᒃᓯᕋᓗᐊᕋᒥᒎᖅ ᑐᓂᔭᐅᙱᑦᑐᖅ 
ᐊᔪᖅᓴᖏᓐᓂᕋᖅᑕᐅᓪᓗᓂ 
ᑕᐃᒪᐃᑦᑑᓂᐊᙱᒃᑲᓗᐊᖅᐹ? ᖁᔭᓐᓇᒦᒃ, 
ᐅᖃᖅᑎᑦᑎᔩ.  
 
ᐅᖃᖅᑎ (ᑐᓵᔨᑎᒍᑦ): ᖁᔭᓐᓇᒦᒃ, ᒥᔅᑕ ᓂᓐᖓᖅ. 
ᐊᕐᓇᖅ ᓯᕗᓕᖅᑎ.  
 



ᓇᒡᒐᔾᔭᐅ, ᒫᑦᓯ 8, 2010 ᓄᓇᕗᒥ ᒪᓕᒐᓕᐅᕐᕕᒻᒧᑦ ᑲᑎᒪᔾᔪᑏᑦ   
 

 

1195

ᓯᕗᓕᖅᑎ ᐄᕙ ᐋᕆᐊᒃ: ᖁᔭᓐᓇᒦᒃ, 
ᐅᖃᖅᑎᑦᑎᔩ. ᑖᒃᑯᐊ ᐃᖅᑲᓇᐃᔭᕐᕖᑦ 
ᑐᓂᓯᖃᑦᑕᖅᑐᑦ ᐃᑲᔫᑎᓂᒃ ᒪᓕᒐᕐᒥᒃ ᒪᓕᒃᖢᑎᒃ 
ᑐᓂᓯᖃᑦᑕᕐᒪᑕ ᑕᒪᓐᓇ 
ᓇᓗᓇᐃᖅᓯᒪᑦᑎᐊᕐᒥᔫᒐᓗᐊᖅ ᒪᓕᒐᕆᔭᖏᓐᓂᒃ, 
ᑭᒃᑯᑦ ᐱᔪᓐᓇᖅᐸᑦ ᑭᒃᑯᑦ ᐱᔪᓐᓇᙱᓚᑦ, 
ᑭᓯᐊᓂᑦᑕᐅᖅ ᑕᒪᓐᓇ ᐸᕐᓇᖕᓂᐅᔪᖅ ᖃᓄᖅ 
ᓄᓇᕗᑦ ᒐᕙᒪᖓᑦ ᐸᕐᓇᖕᓂᐊᕐᒪᖔᑦ ᐊᔪᖅᓴᕐᓂᐅᑉ 
ᒥᒃᓵᓄᑦ ᒥᑭᓪᓕᑎᖅᐹᓪᓕᕆᓇᓱᓐᓂᕐᒥᒃ ᑕᒪᓐᓇ 
ᑐᑭᓯᓇᑦᑎᐊᕆᐊᕐᓗᒍ ᐱᓕᕆᐊᕆᓂᐊᕐᒥᒐᑦᑎᒍ 
ᑐᑭᓯᓇᕐᓗᒍ ᓴᖅᑭᓛᕆᕙᕗᑦ ᑐᑭᓯᓇᕋᓱᑦᑎᐊᕐᓗᒍ. 
ᖁᔭᓐᓇᒦᒃ, ᐅᖃᖅᑎᑦᑎᔩ.  
 
ᐅᖃᖅᑎ: ᖁᔭᓐᓇᒦᒃ, ᓯᕗᓕᖅᑏ. ᐅᖃᐅᓯᒃᑯᑦ 
ᐊᐱᖅᓱᕐᓂᖅ. ᖁᑦᑎᒃᑐᒧᑦ ᒪᓕᒐᓕᐅᖅᑎ, ᒥᔅᑕ 
ᐃᐊᓕᐊᑦ.  
 
ᐊᐱᖅᑯᑦ 236 - 3(2): 

ᖃᓄᐃᓕᔭᐅᓂᐊᙱᓪᓗᑎᒃ ᓯᕘᕋᙱᓪᓗᑎᒃ 
ᓂᓪᓕᐊᔪᓐᓇᕐᓂᖏᑦ (ᐃᐊᓕᐊᑦ) 

 
ᐃᐊᓕᐊᑦ (ᑐᓵᔨᑎᒍᑦ): ᖁᔭᓐᓇᒦᒃ, ᐅᖃᖅᑏ. 
ᐊᐱᖅᑯᑎᒋᖅᑲᐅᔭᕋ ᐅᑎᕐᕕᒋᐊᖅᔪᓪᓗᒍ 
ᓯᕗᓕᖅᑎᒧᑦ. ᑕᒪᒃᑯᐊ ᐊᕐᓇᐃᑦ ᑲᑎᒪᔨᖏᓐᓄᑦ 
ᐃᒫᒃ, ᐃᒫ ᖃᓄᐃᓕᔭᐅᓂᐊᙱᓪᓗᑎᒃ 
ᓯᕘᕋᙱᓪᓗᑎᒃ ᓂᓪᓕᐊᔪᓐᓇᕐᓂᖏᓐᓂᒃ. 
 
ᑕᐃᒪᓕ ᑭᐅᑦᑎᐊᖃᐅᑉᐸᖓ ᒐᕙᒪᒃᑯᑦ 
ᐃᖅᑲᓇᐃᔭᖅᑐᓕᕆᔨᒃᑯᑦ ᒪᓕᒐᕆᔭᖏᓐᓂᒃ 
ᕿᒥᕐᕈᒻᒪᑕ ᑐᕌᖓᒻᒪᓕ ᑕᐃᒃᑯᓄᖓ 
ᑎᒃᑯᐊᖅᑕᐅᓯᒪᔪᓅᙱᑦᑐᖅ ᑲᑎᒪᔨᓄᑦ 
ᐃᓚᐅᖃᑕᐅᔪᑦ ᐊᕐᓇᓄᑦ. 
 
ᑖᓐᓇ ᓯᕗᓕᖅᑎᐅᔪᖅ ᑎᒃᑯᐊᖅᓯᓲᖑᒻᒪᑦ. 
ᓇᓗᓇᐃᖅᓯᒍᓐᓇᖅᑲ ᐅᓪᓗᒥᐅᔪᖅ ᑖᒃᑯᐊ ᐊᕐᓇᐃᑦ 
ᑎᒃᑯᐊᓚᐅᖅᑕᖏᑦ ᓯᕘᕋᔾᔪᑎᖃᕆᐊᖃᙱᓪᓚᕆᑦᑐᑦ 
ᑕᕝᕙᓃᓐᓂᖏᓐᓂᒃ? ᖁᔭᓐᓇᒦᒃ, ᐅᖃᖅᑏ.  
 
ᐅᖃᖅᑎ (ᑐᓵᔨᑎᒍᑦ): ᖁᔭᓐᓇᒦᒃ, ᒥᔅᑕ ᐃᐊᓕᐊᑦ. 
ᓯᕗᓕᖅᑎ ᓄᓇᕗᒧᑦ, ᐊᖓᔪᖅᑳᖅ ᐄᕙ ᐋᕆᐊᒃ.  
 

ᓯᕗᓕᖅᑎ ᐄᕙ ᐋᕆᐊᒃ: ᖁᔭᓐᓇᒦᒃ, 
ᐅᖃᖅᑎᑦᑎᔩ. ᐄ, ᖁᔭᓐᓇᒦᒃ, ᐅᖃᖅᑎᑦᑎᔩ. 
 
>>ᐸᑦᑕᑐᖅᑐᑦ 
 
ᐅᖃᖅᑎ: ᖁᔭᓐᓇᒦᒃ. (ᑐᓵᔨᑎᒍᑦ) ᓯᕗᓪᓕᖅᐹᒥᒃ 
ᐃᓚᒋᐊᕈᑦ. . . ᐋᒡᒐ? ᐅᖃᐅᓯᒃᑯᑦ ᐊᐱᖅᑯᑏᑦ. 
ᖁᑦᑎᑦᑐᒧᑦ ᒪᓕᒐᓕᐅᖅᑎ, ᒥᔅᑕ ᐃᐊᓕᐊᑦ.  
 
ᐊᐱᖅᑯᑦ 237 - 3(2): ᐃᖅᑲᓇᐃᔭᖅᓯᓐᓈᑦ 

ᐃᓕᓐᓂᐊᖅᑐᓄᑦ ᑐᓴᒐᒃᓴᖅ ᓄᓇᕗᑦ 
ᐃᒡᓗᓕᕆᓂᕐᒧᑦ ᐸᐸᑦᑎᔨᒃᑯᓐᓄᑦ 
ᐃᓕᖅᑯᓯᕐᒥ (ᐃᐊᓕᐊᑦ) 

 
ᐃᐊᓕᐊᑦ (ᑐᓵᔨᑎᒍᑦ): ᖁᔭᓐᓇᒦᒃ, ᐅᖃᖅᑏ, 
ᖃᐅᔨᒪᒐᔅᓯ ᑎᓯᐱᕆᒥ ᐊᐱᖅᓱᖃᑦᑕᓚᐅᕋᒪ 
ᑕᒪᒃᑯᐊ ᖃᓄᐃᓕᖓᓕᕐᓂᖏᓐᓄᑦ ᑕᐃᒃᑯᐊ 
ᐃᖅᑲᓇᐃᔭᖅᓯᓐᓈᑦ ᐃᓕᓐᓂᐊᓯᓐᓈᑦ 
ᐃᓪᓗᓕᐅᖅᑐᓄᑦ ᐃᓕᓐᓂᐊᖅᑐᓂᒃ. 
 
ᑕᐃᓐᓇ ᐃᓪᓗᓕᕆᔨᕐᔪᐊᑯᓐᓄᑦ 
ᐃᓕᓐᓂᐊᖅᑐᓕᕆᔨᒃᑯᓐᓂ ᐊᐱᕆᖁᔨᓚᐅᕐᖓᑦ 
ᐃᓕᓐᓂᐊᖅᑐᓕᕆᔨᒃᑯᓐᓄᑦ. ᒥᓂᔅᑕᖓᑦ ᐃᓐᓇᕐᓄᑦ 
ᐃᓕᓴᐃᔨᓅᖁᔨᓪᓗᓂ ᑕᐃᒪᓕ 
ᖃᐅᔨᒋᐊᕐᓂᐊᓚᐅᖅᑐᓂᐅᒃ ᓯᓚᑦᑐᖅᓴᕐᕕᒻᒥ ᑕᐃᒪ 
ᑭᐅᔭᐅᓚᐅᖅᓯᒪᒐᓗᐊᖅᑐᖓ ᓄᓇᕗᒻᒥ 
ᓯᓚᑦᑐᖅᓴᕐᕕᒻᒥ ᓇᓗᓇᐃᖅᓯᔪᓂᒃ 
ᐃᓕᓐᓂᐊᖅᑕᐅᖃᑦᑕᖅᑐᑦ ᔮᓄᐊᕆᒥ ᒫᑦᓯᒥ 2010.  
 
ᐅᖃᖅᑏ, ᑕᐃᒪᓕ ᐊᐱᖅᑯᑎᒋᓗᐊᓚᕿᓚᐅᖅᑕᕋ 
ᑕᒪᒃᑯᐊ ᐃᒫ ᐃᓕᓐᓂᐊᕆᐊᓕᖏᓐᓂᒃ 
ᐃᓕᓐᓂᐊᓚᐅᕋᓗᐊᕐᒪᖔᑕ ᖃᐅᔨᒪᔾᔪᑎᐅᓂᐊᕐᖓᑦ 
ᑭᓯᐊᓂᓕ ᐊᐱᖅᓱᖃᑦᑕᕋᓗᐊᕋᒪ ᐃᑉᐱᐊᖅᔪᒻᒥ 
ᒪᕐᕈᐊᑎᖅᑐᑎᒃ ᑕᐃᒃᑯᐊ ᐱᖃᑕᐅᙱᑲᐃᓐᓇᖃᑦᑕ  

ᐊᐅᓪᓚᕈᓐᓇᖅᓯᓯᒪᙱᑦᑐᑦ ᐃᓕᓐᓂᐊᕐᕕᒻᒥ 
ᐃᓕᑕᕆᐊᖃᖅᑕᖏᓐᓂᒃ.  
 
ᐅᖃᖅᑏ, ᑕᐃᒪᓕ ᐆᑦᑐᑲᓐᓂᕐᓂᐊᕋᒪ 
ᐊᐱᖅᑯᑎᒋᔭᒃᑯᑦ ᑕᐃᒃᑯᐊ 
ᐃᓕᓐᓂᐊᕆᐊᖃᖅᑕᖏᓐᓂᒃ 
ᐃᓕᓐᓂᐊᕐᓂᐊᕋᓗᐊᕐᒪᖔᑕ. ᓇᓗᓕᒻᒪᕆᑦᑐᖓ 
ᓇᓕᐊᓐᓄᑦ ᒥᓂᔅᑕᐅᔪᒧᑦ ᐊᐱᕆᒋᐊᔅᓴᖅ 
ᐃᓪᓗᓕᕆᔨᕐᔪᐊᑯᓐᓄᖃᐃ ᐱᒋᐊᕈᑎᖃᕐᓗᖓ. 
 
ᐊᐱᖅᑯᑎᒋᔭᕋᓕ ᖃᓄᐃᑦᑐᓂᒃ ᐃᓕᖅᑯᓯᐅᕙᑦᑐᓂᒃ 
ᐋᖅᑭᒃᓯᓯᒪᕙᑦ ᐊᐅᓚᑦᑎᓂᕐᒧᑦ ᑲᒪᓂᕐᒧᑦ 
ᐃᓕᓐᓂᐊᓯᓐᓈᖅᑐᓂᒃ ᐃᖅᑲᓇᐃᔭᖅᓯᓈᖅᑐᓂᒃ 
ᑕᕝᕙᓂ ᓄᓇᕗᑦᒥ ᐃᓪᓗᓕᕆᔨᒃᑯᓐᓂ 
ᐃᓪᓗᓕᐅᖅᑐᓂ. ᑮᓇᐅᔭᖃᖅᑎᑕᐅᕙᑦᑐᑦ ᓄᓇᕗᑦᒥ 
ᓯᓚᑦᑐᓴᕐᕕᒻᒥ ᑖᒃᑯᐊ ᐃᓕᓐᓂᐊᕋᓱᐊᖅᑕᖏᑦ 
ᐱᔭᕇᕈᓐᓇᕐᓂᐊᕋᓗᐊᕐᒪᖔᒋᑦ ᑕᕝᕙᓐᖓᑦ ᓄᓇᕗᒻᒥ 
ᐃᓪᓗᓕᕆᔨᕐᔪᐊᒃᑯᓐᓂᑦ ᐃᓕᓴᕆᔭᐅᔾᔪᑎᔅᓴᖏᑦ. 
ᖁᔭᓐᓇᒦᒃ. 
 
ᐅᖃᖅᑎ (ᑐᓵᔨᑎᒍᑦ): ᖁᔭᓐᓇᒦᒃ, ᒥᔅᑕ ᐃᐊᓕᐊᑦ. 
ᒥᓂᔅᑕ ᐃᓪᓗᓕᕆᔨᒃᑯᓐᓄᑦ, ᕼᐊᓐᑐ ᑐᑐ. 
 
ᐊᖓᔪᖅᑳᖅ Hᐊᓐᑐ ᑐᑐ (ᑐᓵᔨᑎᒍᑦ): ᖁᔭᓐᓇᒦᒃ, 
ᐅᖃᖅᑏ. ᐅᐱᒋᕙᒋᓪᓗ ᐋᖅᑭᑕᐃᓐᓈᓗᒋᓐᓂᕐᖓᒍ. 
ᐄ, ᖁᕕᐊᓇᖃᑦᑕᓚᐅᖅᓯᒪᖏᒻᒪᑦ ᐃᒫᒃ 
ᒥᓂᔅᑕᐅᔪᒧᑦ ᐊᑕᐅᓯᕐᒥᒃ ᐊᓯᐊᓄᑦ 
ᑐᓂᔭᐅᑐᐃᓐᓇᖃᑦᑕᖅᑐᓂ ᐊᐱᖅᓱᕋᓱᒃᑲᓗᐊᖅᑐᓂᒃ. 
 
ᐅᖃᖅᑏ, ᐅᖃᓚᐅᖅᓯᒪᒐᒪᐃᓛᒃ, ᒥᔅᑕ ᐃᐊᓕᐊᑦᓗ 
ᓇᓗᓇᐃᖅᓯᓪᓗᓂ, ᐃᓪᓗᓕᕆᔨᕐᔪᐊᒃᑯᓪᓗ  
ᐱᕕᖃᑦᑎᑦᑎᑐᐃᓐᓇᖅᑐᑦ ᒪᑐᐃᖓᑎᑦᑎᓪᓗᑎᒃ  

ᑕᕝᕙᓂ ᑳᑦᑐᓛᒃᑕᐅᓯᒪᔪᒧᑦ ᑕᐃᒃᑯᐊ 
ᐱᕕᖃᑦᑎᑕᐅᒍᓐᓇᖅᑐᑎᒃ ᐃᓕᓐᓂᐊᓯᓐᓈᑦ 
ᐃᖅᑲᓇᐃᔭᖅᑎᑕᐅᒍᓐᓇᖅᑐᓂᒃ. ᑕᐃᒫᒃ 
ᐱᓕᕆᐊᖃᑉᐸᑦᑐᒍᑦ ᐃᒫᒃ ᖃᐅᔨᒪᓇᓱᐊᖃᑦᑕᖅᑐᒍᑦ 
ᐊᒥᓲᓂᖏᓐᓂᒃ ᑕᐃᒃᑯᐊ ᐃᓕᓐᓂᐊᓯᓐᓈᖅᑐᑦ 
ᐱᓕᕆᐊᕐᖑᔪᓂᒃ. 
 
ᑕᐃᒪᓕ ᓇᒦᒻᒪᖔᑕ, ᑭᓱᓂᒃ ᐃᓕᓐᓂᐊᕐᒪᖔᑕ, 
ᓱᓕᔪᖅ ᑖᒃᑯᐊ ᑕᐃᒃᑯᐊ ᑲᒪᔨᓪᓗᐊᑕᐅᔪᓄᑦ 
ᑲᒪᒋᔭᐅᖃᑦᑕᖅᑐᑦ ᐃᓕᓐᓂᐊᖅᑐᓕᕆᔨᒃᑯᓐᓂᑦ 
ᓴᖅᑭᖅᓯᒪᔪᖃᖏᑉᐸᑦ. ᐊᖏᕈᓐᓇᖅᑐᒍᑦ 
ᒪᓕᒐᓕᐅᖅᑎᒧᑦ ᖃᐅᔨᒋᐊᕐᓗᒍ ᑖᓐᓇ 
ᖃᓄᐃᓕᖓᒐᔭᕐᒪᖔᑕ ᐅᖃᐅᓯᕆᔭᕋᓗᐊᖏᓐᓂᒃ. 
 
ᐄ, ᑖᒃᑯᐊ ᐃᓪᓗᓕᕆᔨᕐᔪᐊᑰᔪᔅᓴᐅᔪᑦ 
ᑎᓕᐅᕆᒃᑲᓐᓂᕈᒪᔪᑦ ᓴᖅᑮᔪᒪᓪᓗᑎᓪᓗ 
ᐃᓕᓐᓂᐊᓯᓐᓈᓂᐊᖅᑐᓂᒃ ᐃᖅᑲᓇᐃᔭᖅᓯᓐᓈᑦ 
ᑕᒪᒃᑯᓂᖓ ᐊᑐᐃᓐᓇᖃᕐᓂᐊᕐᖓᑕ. ᖁᔭᓐᓇᒦᒃ, 
ᐅᖃᖅᑏ. 
 
ᐅᖃᖅᑎ (ᑐᓵᔨᑎᒍᑦ): ᖁᔭᓐᓇᒦᒃ, ᒥᓂᔅᑕ. 
ᓯᕗᓪᓕᖅᐹᒥᒃ ᐃᓚᒋᐊᕈᑦ, ᒥᔅᑕ ᐃᐊᓕᐊᑦ. 
 
ᐃᐊᓕᐊᑦ (ᑐᓵᔨᑎᒍᑦ): ᖁᔭᓐᓇᒦᒃ, ᐅᖃᖅᑏ. 
ᑕᐃᒪᓕ ᒥᓂᔅᑕ ᐃᒪᐃᓕᐅᖅᑳ ᐅᕕᒃᑲᐅᔪᑦ 
ᐅᖃᐅᑎᒋᐊᓕᒃᑲ ᑕᐃᒃᑯᐊ ᐃᓕᓐᓂᐊᖅᑐᑦ 
ᐅᖃᖃᑎᖃᓪᓗᑎᒃ ᑖᒃᓱᒥᖓ ᐅᕝᕙᓗ 
ᐃᖅᑲᓇᐃᔭᖅᕕᒋᔭᖏᓐᓄᑦ? ᖁᔭᓐᓇᒦᒃ. 
 
ᐅᖃᖅᑎ (ᑐᓵᔨᑎᒍᑦ): ᖁᔭᓐᓇᒦᒃ, ᒥᔅᑕ ᐃᐊᓕᐊᑦ. 
ᒥᓂᔅᑕ ᑐᑐ. 
 
ᐊᖓᔪᖅᑳᖅ Hᐊᓐᑐ ᑐᑐ (ᑐᓵᔨᑎᒍᑦ): ᖁᔭᓐᓇᒦᒃ, 
ᐅᖃᖅᑏ. ᑕᐃᒃᑯᐊ ᐃᓱᒫᓗᒍᑎᖃᖅᑲᑕ ᑖᔅᓱᒧᖓ 
ᐅᖃᖃᑎᒋᓗᓂᒋᖅᑲᐃ. 
 
ᐅᖃᖃᑎᒋᔪᓐᓇᕋᔭᕋᑦᑎᒍ ᒥᓂᔅᑕᐅᔪᒧᑦ 
ᐊᐱᖅᑯᓯᕆᓗᒋᑦ ᐃᓕᓐᓂᐊᖅᑐᓕᕆᔨᒃᑯᓐᓄᑦ ᐃᒃᑯᐊ  

ᖃᓄᐃᓕᖓᓕᕐᒪᖔᑕ. ᐄ, 
ᑲᒪᔨᐅᑎᑕᐅᓗᐊᖏᒃᑲᓗᐊᖅᑐᖓ ᑭᓯᐊᓂ 
ᑐᑭᓯᓯᒪᔪᖓ ᑕᐃᒃᑯᐊ ᐃᖅᑲᓇᐃᔭᖅᑎᑦᑎᔪᑦ 
ᐅᖃᖃᑦᑕᕆᐊᖃᕐᖓᑕ ᐃᓕᓐᓂᐊᖅᑐᓕᕆᔨᒃᑯᓐᓄᑦ.  
 
ᓱᖅᑯᐃᓱᑦᑎᐊᕈᒪ, ᐄ, ᖃᐅᔨᒪᒐᑦᑕᐃᓛᒃ ᐃᓛᓐᓂᒃᑯᑦ 
ᐳᐃᒍᑲᐃᓐᓇᓲᖑᒻᒪᑕ. ᑭᓯᐊᓂ ᑕᐃᒃᑯᐊ 
ᐃᖅᑲᓇᐃᕐᕕᒋᔭᖏᑦ ᐃᓕᓐᓂᐊᖅᑐᓕᕆᔨᒃᑯᓐᓄᑦ 
ᐅᖃᖃᑦᑕᕐᓗᑎᒃ ᐃᓕᓐᓂᐊᕆᐊᖃᑦᑕᖏᓐᓂᒃ 
ᐱᖃᑦᑕᕋᓗᐊᕐᒪᖔᑕ ᖃᐅᔨᒃᑲᐃᓯᒪᓗᑎᒃ 
ᐃᑲᕐᕋᕆᔭᕆᐊᖃᖅᑕᖏᑦ, ᑭᖑᓪᓕᕐᒧᑦ 
ᖁᑦᑎᓂᖅᓴᒨᒃᑲᓐᓂᓚᐅᖏᓐᓂᖏᓐᓂ ᑕᐃᒃᑯᓂᖓ 
ᐃᓕᓐᓂᐊᕆᐊᖃᑦᑲᖏᓐᓂᒃ.  
 
ᑖᓐᓇ ᐃᒫᒃ ᐃᒃᓯᕚᖃᑎᒋᓗᒍ ᑕᒪᑦᓱᒧᖓ 
ᓇᓗᓇᐃᖅᑐᐃᕕᒋᔪᓐᓇᑎᐊᖅᑕᕋ ᐃᓚᖓᒍᑦ 
ᐅᑎᖅᑕᑐᐊᓗᑐᐃᓐᓇᐅᔮᓕᖃᑦᑕᓲᖑᒻᒪᑦ 
ᐃᒃᓯᕚᖃᑎᒋᓗᒍ ᓇᓗᓇᐃᖅᓯᕕᒋᔪᓐᓇᖅᑕᕋ. 
ᖁᔭᓐᓇᒦᒃ, ᐅᖃᖅᑏ. 
 
ᐅᖃᖅᑎ (ᑐᓵᔨᑎᒍᑦ): ᖁᔭᓐᓇᒦᒃ, ᒥᓂᔅᑕ. 
ᐊᐃᑉᐸᖓᓂᒃ ᐃᓚᒋᐊᕈᑦ, ᒥᔅᑕ ᐃᐊᓕᐊᑦ. 
 
ᐃᐊᓕᐊᑦ (ᑐᓵᔨᑎᒍᑦ): ᖁᔭᓐᓇᒦᒃ, ᐅᖃᖅᑏ. 
ᖁᔭᓐᓇᒦᓪᓗ ᑭᐅᒻᒪᖓ. ᑖᒃᑯᐊ $200 ᒥᓕᐊᓐᖑᔪᑦ 
ᐃᓪᓗᓕᐅᕈᑎᔅᓴᐅᓂᐊᖅᑐᑦ ᐱᒋᐊᖅᑎᓪᓗᒍ. 
ᐃᓐᓇᕐᓄᑦ ᐃᓕᓴᐃᔨᐅᓚᐅᖅᓯᒪᒐᒪ ᑕᐃᒃᑯᐊ 
ᓄᓇᓕᐅᔪᑦ ᐃᒫᒃ ᐊᔪᓐᖏᒍᑎᔅᓴᐅᔪᓂᒃ 
ᓇᓗᓇᐃᒃᑯᑕᑖᕈᑎᔅᓴᐅᔪᓂᒃ ᐊᔪᓐᓇᕈᔪᖃᑦᑕᕐᖓᑕ  
ᓄᓇᓕᓐᓂ ᐱᓇᓱᒃᑐᓂ, ᐱᔭᕇᖅᑎᐊᖅᑲᑕ 
ᐅᕝᕙᓘᓐᓃᑦ  

ᐃᖅᑲᓇᐃᔭᖅᑎᑦᑎᔪᓐᓇᕋᔭᖅᑐᒥᒃ, 
ᐃᓕᓐᓂᐊᖅᑎᑦᑎᔪᓐᓇᕋᔭᖅᑐᓂᒃ 
ᓂᕆᐅᒍᒪᓚᐅᕋᓗᐊᕐᕋᒪᓕ.  
 
ᑕᐃᒃᑯᐊ 
ᐃᓕᓐᓂᐊᑎᑦᑎᑲᓐᓂᕋᔭᓐᖑᐊᓚᐅᕋᓗᐊᕐᖓᑕ 
ᐊᒥᓲᓂᖅᓴᒥᑦ ᑕᐃᒫᒃ ᐋᔩᖃᑎᒌᑉᐸᓪᓕᐊᑎᓪᓗᒋᑦ 
ᐃᑉᐱᐊᖅᔪᒻᒥᑦ ᐃᓪᓗᓕᕆᔨᒃᑯᑦ ᑲᑎᒪᔨᖏᑦ 
ᑲᒪᓪᓗᐊᑕᕐᖓᑕ ᑖᔅᓱᒥᖓ.  
 
ᐃᒪᐃᒐᓱᓪᓚᕆᓐᓂᐊᓚᐅᖅᑐᑦ ᑕᐃᒃᑯᐊ 
ᑳᓐᑐᕌᖅᑕᐅᓯᒪᔪᑦ ᓴᖅᑭᑎᓪᓗᑎᑦ ᐱᓇᓱᐊᕈᑎᒥᓂᒃ 
ᖃᓄᖅ ᐃᓕᓐᓂᐊᑎᑦᑎᓂᐊᕐᒪᖔᑕ ᑕᒪᒃᑯᐊ 
ᓄᓇᓕᐅᔪᓂᑦ ᑕᐃᒫᒃ ᐱᔭᕆᐊᖃᖅᑕᖏᓐᓂᑦ 
ᐱᔪᓐᓇᓂᐊᕐᖓᑕ. 
 
ᐅᖃᖅᑐᕐᖑᓈ ᑕᐃᒫᒃ ᒪᓕᓐᖏᓇᔅᓰ? 
ᐃᖅᑲᓇᐃᔭᖅᑐᖃᖏᑦᑐᖅ ᖃᐅᔨᒪᔭᐅᓇᓱᓐᓂᐊᖅᑐᓂ 
ᑕᐃᒃᑯᐊ ᐃᓕᓐᓂᐊᖅᑎᑕᐅᒐᓗᐊᕐᒪᖔᑕ? 
ᖁᔭᓐᓇᒦᒃ. 
 
ᐅᖃᖅᑎ (ᑐᓵᔨᑎᒍᑦ): ᖁᔭᓐᓇᒦᒃ, ᒥᔅᑕ ᐃᐊᓕᐊᑦ. 
ᒥᓂᔅᑕ ᑐᑐ. 
 
ᐊᖓᔪᖅᑳᖅ Hᐊᓐᑐ ᑐᑐ (ᑐᓵᔨᑎᒍᑦ): ᖁᔭᓐᓇᒦᒃ, 
ᐅᖃᖅᑏ. ᐅᖃᕈᓐᓇᖅᑐᖓ ᑕᐃᒪᐃᓘᖏᑦᑐᖓ 
ᑐᑭᓯᓂᕐᓗᓂᖅᑲᒍ. 
 
ᑭᓯᐊᓂᓕ ᑲᒪᒋᔭᐅᓂᖓᓄᑦ ᑕᐃᒃᑯᐊ 
ᐊᑎᓕᐅᖃᑕᐅᓯᒪᔪᑦ ᐃᓕᓐᓂᐊᖃᑕᐅᔪᑦ, ᑕᐃᒃᑯᐊ 
ᐃᖅᑲᓇᐃᔭᕐᕕᒋᔭᖏᑕ ᐅᖃᐅᓯᕆᓯᒪᓗᒋᑦ  
ᐃᓕᓐᓂᐊᖅᑐᓕᕆᔨᒃᑯᓐᓄᑦ,  

ᑐᑭᓯᐅᒪᔭᒃᑯᓪᓖᓛᒃ. 
 
ᑖᒃᑯᐊ ᐃᓪᓗᓕᕆᔨᕐᔪᐊᒃᑯᑦ ᐃᒫᒃ 
ᖃᐅᔨᒪᔾᔪᑎᖃᑉᐸᑦᑐᑦ ᐅᖃᖃᑎᖃᖅᑐᑎᑦ 
ᐃᓕᓐᓂᐊᖅᑐᓕᕆᔨᒃᑯᓐᓂᑦ ᑐᓴᖅᑎᑕᐅᓪᓗᑕ 
ᖃᑦᑎᐅᒻᒪᖔᑕ ᐃᓕᓐᓂᐊᖅᑐᑦ ᓇᒦᒻᒪᖔᑕ, ᓇᒥ 
ᐃᖅᑲᓇᐃᔭᕐᒪᖔᑕ. ᓇᓗᓇᐃᖅᑐᐃᕕᐅᕙᑦᑐᑕᓗ 
ᑕᐃᒃᑯᓄᖓ ᑳᓐᑐᕌᖅᑕᐅᓯᒪᔪᓄᑦ 
ᐊᑭᓕᖅᓱᖅᑕᐅᓂᖏᓐᓄᑦ ᓄᓇᓕᓐᓂ ᐃᓄᐃᑦ 
ᐃᖅᑲᓇᐃᔭᖅᑐᑦ.  
 
ᐊᒻᒪᓗ ᑕᐃᒃᑯᐊ ᐃᓕᓐᓂᐊᓯᓐᓈᖅᑐᑦ 
ᐃᓚᓐᓂᐊᖅᑎᑕᐅᓪᓚᕆᓐᓂᖓ ᓯᓚᑖᒍᓪᓕ 
ᐃᑲᕐᕋᖏᑕ ᐋᖅᑭᓱᖅᑕᐅᒋᐊᖃᖅᑐᑦ ᑕᐃᔅᓱᒧᖓ 
ᑳᓐᑐᕌᖅᑕᐅᓯᒪᔪᒧᑦ ᐃᖅᑲᓇᐃᔭᖅᑎᑦᑎᔨᒧᓪᓗ 
ᐊᒻᒪᓗ ᑕᐃᒃᑯᓇᖓᑦ ᐃᓕᓐᓂᐊᖅᑐᓕᕆᔨᒃᑯᑦ. 
ᐊᐱᖅᓱᖅᑐᖃᕇᖅᐸᑦ ᑕᒻᒪᕐᓂᕈᒪ 
ᖃᐅᔨᒃᑲᖅᑕᐅᒋᐊᓪᓚᑲᓐᓂᓂᐊᕐᒥᔪᖓ. ᖁᔭᓐᓇᒦᒃ 
ᐅᖃᖅᑎ. 
 
ᐅᖃᖅᑎ (ᑐᓵᔨᑎᒍᑦ): ᖁᔭᓐᓇᒦᒃ, ᒥᓂᔅᑕ. 
ᑭᖑᓪᓕᖅᐹᒥᒃ ᐃᓚᒋᐊᕈᑦ, ᒥᔅᑕ ᐃᐊᓕᐊᑦ. 
 
ᐃᐊᓕᐊᑦ (ᑐᓵᔨᑎᒍᑦ): ᖁᔭᓐᓇᒦᒃ, ᐅᖃᖅᑏ. 
ᐅᖃᖅᑲᐅᒐᕕᑦ ᑲᒪᒻᒪᒡᒎᖅ ᑕᐃᒃᑯᐊ 
ᐃᖅᑲᓇᐃᔭᖅᑎᑦᑎᔪᑦ ᐃᒃᐱᐊᖅᔪᒻᒧᓪᓖᓛᒃ 
ᐃᖃᐅᒪᖏᓇᒃᑭᓪᓕ ᐊᓯᖏᑦ ᓄᓇᓖᑦ. 
 
ᑕᐃᒃᑯᐊ ᐃᖅᑲᓇᐃᔭᖅᑎᑦᑎᔪᑦ ᑲᒪᔭᕆᐊᖃᖅᐸᑕ 
ᑕᐃᓐᓇ ᓄᓇᕗᒻᒥ ᐃᓪᓗᓕᐅᖅᐸᓪᓕᐊᔪᑦ ᐊᒻᒪ 
ᐃᓪᓗᓕᕆᔨᒃᑯᑦ  

ᓄᓇᓕᓐᓂᑦ, ᖃᓄᐊᓗᒃ ᑕᐃᒪᐃᒍᓐᓇᖅᓯᓐᓂᕆᕙ 
ᑳᓐᑐᕌᖅᑕᐅᓯᒪᔪᖃᖅᑲᑦ 
ᐃᓕᓐᓂᐊᖅᑐᖃᕋᔭᖏᑦᑐᖃᐃ? ᖁᔭᓐᓇᒦᒃ. 
 
ᐅᖃᖅᑎ (ᑐᓵᔨᑎᒍᑦ): ᖁᔭᓐᓇᒦᒃ, ᒥᔅᑕ ᐃᐊᓕᐊᑦ. 
ᒥᓂᔅᑕ ᑐᑐ. 
 
ᐊᖓᔪᖅᑳᖅ Hᐊᓐᑐ ᑐᑐ (ᑐᓵᔨᑎᒍᑦ): ᖁᔭᓐᓇᒦᒃ, 
ᐅᖃᖅᑏ. ᒪᑉᐱᖅᑐᒐᖓᓂᑦ ᕿᓂᕋᓗᐊᕋᒃᑯ ᑖᔅᓱᒪ 
ᐅᖃᐅᓯᕆᔭᖓᓂᑦ ᐃᑉᐱᐊᖅᔪᒻᒥᑦ. 
 
ᓈᓴᐅᑎᖏᑦ ᐱᓯᒪᔭᒃᑲᓕ ᑕᐃᒃᑯᐊ ᐊᑎᓕᐅᖅᓯᒪᔪᑦ 
ᑎᑎᕋᖅᓯᒪᔪᑦ 7-ᖑᒻᒪᑕ ᑐᑭᓯᐅᒪᔭᒃᑯᓪᓕ. 
ᓱᑯᑦᑎᐊᓃᓕᕐᒪᖔᑕ ᐃᓕᓐᓂᐊᕐᓂᖏᑎᒍᑦ ᑭᓯᐊᓂ 
ᖃᐅᔨᒪᖏᑕᒃᑲ. ᑖᒃᑯᐊ ᖃᐅᔨᒪᓇᓱᑐᐃᓐᓇᐸᑦᑕᒃᑲ 
ᖃᑦᑎᓂᑦ ᐃᓕᓐᓂᐊᖅᑐᖃᕐᒪᖔᖅ ᑕᐃᒃᑯᐊᓕ 
ᓱᑯᑦᑎᐊᓃᓕᕐᒪᖔᑕ ᐃᓕᓐᓂᐊᖅᓯᒪᓂᖏᑦ 
ᐃᓕᓐᓂᐊᖅᑐᓕᕆᔨᒃᑯᓐᓂᑦ ᑲᒪᒋᔭᐅᓪᓗᑎᑦ. 
 
ᐊᒻᒪᓗ ᐃᓛᒃ ᐃᔅᓯᕚᖃᑎᒋᓗᒍ ᖃᓄᓪᓚᕆᒃ 
ᑕᕝᕙᖓᓪᓗ ᑐᓴᓪᓚᕆᓪᓗᖓ ᓱᖃᑦᑕᕐᒪᖔᑕ 
ᑕᐃᒃᑯᐊ ᐃᓕᓐᓂᐊᖅᑐᑦ ᐊᖏᕈᓐᓇᖅᑐᖓᓕ 
ᐃᓪᓗᓕᕆᔨᕐᔪᐊᑯᓐᓂᑦ ᐃᖅᑲᓇᐃᔭᖅᑎᒋᔭᒃᑲ  
ᖃᐅᔨᒋᐊᖁᓗᒋᑦ ᐃᒃᐱᐊᖅᔪᒻᒥᑦ ᐃᓪᓗᓕᕆᔨᒃᑯᓐᓂᑦ 
ᖃᓄᐃᓕᖓᓪᓚᕆᓕᕐᒪᖔᑕ.  
 



ᓇᒡᒐᔾᔭᐅ, ᒫᑦᓯ 8, 2010 ᓄᓇᕗᒥ ᒪᓕᒐᓕᐅᕐᕕᒻᒧᑦ ᑲᑎᒪᔾᔪᑏᑦ   
 

 

1199

ᖃᓄᖅ ᐃᒫᒃ ᐳᐃᒍᖅᑕᐅᓯᒪᔪᒥᐅᓂᔮᖅᑎᓪᓗᒋᑦ 
ᑐᓴᐅᒪᑎᑦᑎᒋᐊᓕᓐᓂᖃᐃ 
ᑐᓴᐅᒪᑎᑦᑎᔪᖃᕐᓂᖏᒻᒪᑦ ᐊᒻᒪᓗ 
ᓇᓗᓇᐃᖅᓯᕕᒋᓗᒍ 
ᑕᐃᒪᐃᒃᑲᓐᓂᖁᔨᓂᐊᙱᓐᓂᕋᕐᓗᑕ ᑕᐃᒃᑯᐊ 
ᐃᓕᓐᓂᐊᑦᑎᐊᕐᓂᐊᕐᖓᑕ 
ᐃᓕᓐᓂᐊᕆᐊᖃᖅᑕᖏᓐᓂᒃ. ᖁᔭᓐᓇᒦᒃ, ᐅᖃᖅᑏ.  
 
>>ᐃᓪᓚᖅᑐᑦ 
 
ᐅᖃᖅᑎ (ᑐᓵᔨᑎᒍᑦ): ᖁᔭᓐᓇᒦᒃ, ᒥᔅᑕ ᑐᑐ. 
ᐅᑎᕐᓗᑕ ᑲᑎᒪᔾᔪᑎᔅᓴᑎᓐᓄᑦ. ᑲᑎᒪᔾᔪᑎᒃᓴᖅ 8. 
ᑎᑎᖅᑲᑎᒍᑦ ᐊᐱᖅᑯᑏᑦ. ᒪᓕᒐᓕᐅᖅᑎ ᐊᑯᓪᓕᕐᒧᑦ, 
ᒥᔅᑕ ᓂᓐᖓᖅ.  
 

ᑲᑎᒪᔾᔪᑎᒃᓴᖅ 8: ᑎᑎᖅᑲᒃᑯᑦ ᐊᐱᖅᑯᑎᑦ 
 
ᑎᑎᖅᑲᒃᑯᑦ ᐊᐱᖅᑯᑦ 011 - 3(2): ᓄᓇᕗᑦ 

ᒐᕙᒪᒃᑯᑦ ᑭᐅᔾᔪᑎᖏᑦ 
ᐱᖁᔨᕗᖔᕈᑕᐅᓚᐅᖅᑐᓂᑦ 2009-ᒥ 
ᕿᑎᕐᒥᐅᑉ ᒪᐃᔭᖏᑦ ᑲᑎᒪᓂᕆᔭᖓᓐᓂᒃ 
(ᓂᓐᖓᖅ) 

ᓂᓐᖓᖅ (ᑐᓵᔨᑎᒍᑦ): ᖁᔭᓐᓇᒦᒃ, ᐅᖃᖅᑏ. 
ᐊᑕᐅᓯᕐᒥᒃ ᑎᑎᖅᑲᑎᒍᑦ ᐊᐱᖅᑯᑎᖃᖅᑐᖓ. 
ᑐᕌᖓᓪᓗᓂ ᓯᕗᓕᖅᑎᒧᑦ ᐄᕙ ᐋᕆᐊᒃ. ᐃᑉᐸᔅᓴᖅ 
ᐅᓪᓗᑐᐃᓐᓇᕐᒥᖃᐃ ᒐᕙᒪᒃᑯᓐᓂᒃ. 
ᖃᓄᐃᓕᔭᐅᓲᖑᒻᒪᖔᑕ ᐱᖁᔨᕗᖔᕈᑎᐅᔪᑦ 
ᑕᕝᕙᓂ ᒪᐃᔭᐃᑦ ᑲᑎᒪᓂᖃᖅᑎᓪᓗᒋᑦ 
ᐃᖃᓗᑦᑑᑦᑎᐊᕐᒥ. 
 

1) ᓄᓇᕗᑦ ᒐᕙᒪᒃᑯᖏᑕ ᖃᓄᖅ 
ᑭᐅᓚᐅᖅᐸᑦ ᐱᖁᔨᕗᖔᕈᑕᐅᓚᐅᖅᑐᓄᑦ 
ᖄᖏᖅᑕᐅᓚᐅᖅᑐᓄᑦ 2009 ᕿᑎᕐᒥᐅᓂᑦ 
ᒪᐃᔭᐃᑦ ᑲᑎᒪᓂᖃᖅᑎᓪᓗᒋᑦ? 

 
ᖁᔭᓐᓇᒦᒃ, ᐅᖃᖅᑏ.  
 
ᐅᖃᖅᑎ: ᖁᔭᓐᓇᒦᒃ, ᒥᔅᑕ ᓂᓐᖓᖅ. (ᑐᓵᔨᑎᒍᑦ) 
ᑎᑎᖅᑲᑎᒍᑦ ᐊᐱᖅᑯᑏᑦ. ᒥᔅᑕ ᐊᕐᕚᕐᓗᒃ.  

 
ᑎᑎᖅᑲᒃᑯᑦ ᐊᐱᖅᑯᑦ 012 - 3(2): ᓄᓇᕗᑦ 

ᒐᕙᒪᒃᑯᑦ ᐊᑐᖅᑕᒥᓂᖏᑦ ᐱᖁᔨᕗᖔᕈᑦ 
46-2(4)ᒧᑦ (ᐊᕐᕚᕐᓗᒃ) 

 
ᐊᕐᕚᕐᓗᒃ: ᖁᔭᓐᓇᒦᒃ, ᐅᖃᖅᑏ. (ᑐᓵᔨᑎᒍᑦ) 
ᑎᑎᖅᑲᑎᒍᑦ ᐊᐱᖅᑯᑎᖃᕐᒥᒐᒪ ᓯᕗᓕᖅᑎᒧᑦ ᐄᕙ 
ᐋᕆᐊᒧᑦ, ᐊᑕᐅᓯᖅ. ᑕᕝᕗᖓ ᐊᐱᕆᓚᐅᙱᓂᕐᓂ 
ᐅᖃᕈᒪᔪᖓ ᕿᒥᕐᕈᓪᓗᒋᑦ ᑲᑎᒪᔾᔪᑎᒥᓂᖅᓯᓐᓂ 
ᐅᖃᓕᒫᖃᑦᑕᖅᑐᒋᓂᓛᒃ ᐊᐅᓪᓚᖅᓯᒪᓚᐅᖅᓯᒪᒐᒪ 
ᐋᑐᕚᒥ ᕿᒥᕐᕈᓪᓗᒋᑦ ᐊᐱᖅᓱᖅᑕᐅᖃᑦᑕᓚᐅᖅᑐᑦ 
ᓯᕗᓕᖅᑎᒧᑦ ᐊᐱᖅᑯᑎᒋᔪᒪᔭᕋ.  
 
ᐊᒻᒪᓗ ᐅᖃᕈᒪᓪᓗᖓ ᐊᒥᓱᑲᓪᓚᐅᔪᑦ 
ᒫᓃᖃᑦᑕᓕᖅᑐᑦ ᓱᖅᑯᐃᓱᑦᑐᔅᓴᐅᔪᑦ 
ᓂᕈᐊᖃᑎᒋᓚᐅᖅᓯᒪᔭᒃᑲ ᐱᖁᕗᖔᓕᐅᕈᒪᓪᓗᑕ 
ᒪᓕᒐᓕᐅᕐᕕᒻᒥ 2008ᖑᑎᓪᓗᒍ ᑎᑎᖅᑲᑎᒍᑦ 
ᐊᐱᖅᑯᑎᖃᕐᕕᒋᔪᒪᔭᕋ ᑖᓐᓇ ᓯᕗᓕᖅᑎᒧᑦ ᐄᕙ 
ᐋᕆᐊᖕᒧᑦ. 
 

1) ᒫᑦᓯ 4, 2010-ᒥ ᒫᓐᓇᒧᑦ, ᓄᓇᕗᑦ 
ᒐᕙᒪᒃᑯᖏᑦ ᖃᓄᐃᓕᒋᐊᖅᓯᒪᓕᖅᐸᑦ 
ᑭᐅᓯᓇᓱᖕᓂᕐᒧᑦ ᐱᒋᐊᖅᑎᑕᕐᒥ 46 - 
2(4)-ᒥ, ᑕᒪᓐᓇ ᑲᔪᓯᑎᑕᐅᓚᐅᖅᑎᓪᓗᒍ 
ᒪᓕᒐᓕᐅᖅᑎᓄᑦ ᓴᑉᑕᒻᐸᕆ 18, 2008-ᒥ 
ᐊᒻᒪᓗ ᐊᑐᓕᖁᔨᓯᒪᓪᓗᓂ ᓄᓇᕗᒥ 
ᓯᕗᓕᖅᑎᑦ ᑲᑎᒪᔨᖏᓐᓂᒃ, ᒪᓕᒃᖢᒍ 
ᐃᓚᖓ 47 ᓄᓇᕗᒥ ᒪᓕᒐᒃᑯᑦ, 
ᐅᖃᐅᔾᔨᖁᔨᓯᒪᔪᖅ ᓄᓇᕗᒥ ᑲᒥᓯᓇᒧᑦ 
ᑐᒃᓯᕋᖁᑉᓗᒍ ᑲᓇᑕᒥ ᓈᓴᐃᔨᕐᔪᐊᒧᑦ 
ᓯᕕᑐᔪᒃᑯᑦ ᖃᐅᔨᓴᖁᑉᓗᒍ ᓄᓇᕗᑦ 
ᒐᕙᒪᒃᑯᖏᑦᑕ 
ᖃᐅᔨᓴᐃᔾᔪᑎᒋᖃᑦᑕᖅᑕᖏᓐᓂᒃ 
ᑐᓂᓯᓂᕆᖃᑦᑕᖅᑕᖏᓐᓂᒡᓗ 
ᑳᓐᑐᕌᒃᑖᕈᑎᒥ 2007-52-ᒥ: 
ᑳᓐᑐᕌᒃᑖᕈᑕᐅᕙᒃᑐᒧᑦ ᐊᖏᕈᑎᒃᑯᑦ 
ᐋᓐᓂᐊᕐᕕᓕᐊᖅᑐᑦ ᐃᖏᕐᕋᔾᔪᑎᒃᓴᖏᓐᓄᑦ 
ᖃᖓᑕᔫᒃᑯᑦ ᐃᖏᕐᕋᓂᐅᖃᑦᑕᖅᑐᓄᑦ? 

 
(ᑐᓵᔨᑎᒎᕈᓐᓃᖅᑐᖅ) ᖁᔭᓐᓇᒦᒃ, ᐅᖃᖅᑎᑦᑎᔩ.  
 
ᐅᖃᖅᑎ: ᖁᔭᓐᓇᒦᒃ, ᒥᔅᑕ ᐊᕐᕚᕐᓗᒃ. ᑎᑎᖅᑲᑎᒍᑦ 
ᐊᐱᖅᑯᑏᑦ. ᑲᑎᒪᔾᔪᑎᑦᑎᓐᓂ 9.  

ᑭᐅᔾᔪᑏᑦ ᑎᑎᖅᑲᑎᒍᑦ ᐊᐱᖅᑯᑕᐅᓚᐅᖅᑐᓂᒃ. 
ᑲᑎᒪᔾᔪᑎᒃᓴᖅ 10. ᑭᐅᔾᔪᑏᑦ 
ᒪᑐᐃᖅᓯᕐᖓᐅᑕᐅᓚᐅᖅᑐᓄᑦ 
ᒪᑐᐃᖅᓯᓂᐅᓚᐅᖅᑐᒧᑦ. ᑲᑎᒪᔾᔪᑎᒃᓴᖅ 11. 
ᑭᐅᔾᔪᑏᑦ ᑮᓇᐅᔭᑦ ᐊᑐᖅᑐᒃᓴᐅᓂᖏᑦ 
ᐊᑐᖅᑐᒃᓴᐅᓂᖏᑕ ᐅᖃᐅᓯᐅᓂᖏᓐᓄᑦ. 
ᑲᑎᒪᔾᔪᑎᒃᓴᖅ 12. ᐊᑎᓕᐅᖅᓯᒪᔪᑎᒍᑦ ᑐᒃᓯᕋᐅᑏᑦ. 
ᑲᑎᒪᔾᔪᑎᒃᓴᖅ 13. ᐅᓂᒃᑲᐅᓯᖏᑦ ᑲᑎᒪᔨᕋᓛᑦ 
ᐊᒻᒪᓗᑦᑕᐅᖅ ᑲᑎᒪᔨᕋᓛᖑᑲᐃᓐᓇᖅᑐᑦ. 
ᑲᑎᒪᔾᔪᑎᒃᓴᖅ 14. ᐅᓂᒃᑳᓐᓂᖏᑦ ᑲᑎᒪᔨᕋᓛᑦ 
ᐱᖁᔭᔅᓴᓂᒃ ᐱᑦᔪᑎᖃᓪᓗᑎᒃ. ᑲᑎᒪᔾᔪᑎᒃᓴᖅ 15. 
ᑎᑎᖅᑲᓂᒃ ᓴᖅᑭᑦᑎᓂᖅ. ᖃᒪᓂᖅᑐᐊᕐᒧᑦ 
ᒪᓕᒐᓕᐅᖅᑎ, ᒥᔅᑕ ᐊᐅᐸᓗᒃᑐᖅ. 
 
ᑲᑎᒪᔾᔪᑎᒃᓴᖅ 15: ᓴᖅᑭᑕᐅᓂᖏᑦ ᑎᑎᖅᑲᐃᑦ 
 
ᓴᖅᑭᑕᐅᔪᖅ ᑎᑎᖅᑲᒃ 113 - 3(3): ᑎᑎᖅᑲᖅ 

ᖃᒪᓂᑦᑐᐊᖅ ᒪᐃᔭᖓᓄᑦ ᒐᕙᒪᑐᖃᒃᑯᑦ 
ᒥᓂᔅᑕᖓᓐᓂᑦ ᐃᖏᕋᔪᓕᕆᔨᒃᑯᓐᓂᑦ 
ᐱᖁᑎᖅᔪᐊᓂᑦ ᐊᒻᒪ ᓄᓇᓕᓐᓂᑦ 
(ᐊᐅᐸᓗᒃᑐᖅ) 

ᐊᐅᐸᓗᐊᒃᑐᖅ (ᑐᓵᔨᑎᒍᑦ): ᖁᔭᓐᓇᒦᒃ, ᐅᖃᖅᑏ. 
ᓴᖅᑭᑦᑎᒍᒪᒐᒪ ᐊᔾᔨᖏᓐᓂᒃ ᔮᓄᐊᓕ 13-ᒥ, 2010 
ᑎᑎᖅᑲᐅᓚᐅᖅᑐᒥᒃ ᑕᕝᕙᓐᖓᑦ ᒥᓂᔅᑕ 
ᐃᖏᕐᕋᔪᓕᕆᓂᕐᒧᑦ ᑲᓇᑕᒥ ᑖᒃᑯᐊ ᖃᒪᓂᖅᑐᐊᑉ 
ᖃᖓᑕᓲᒃᑯᕕᖓ ᐱᓪᓗᒍ. ᖁᔭᓐᓇᒦᒃ, ᐅᖃᖅᑏ. 
 
ᐅᖃᖅᑎ: ᖁᔭᓐᓇᒦᒃ, ᒥᔅᑕ ᐊᐅᐸᓗᒃᑐᖅ. 
ᑎᑎᖅᑲᓂᒃ ᓴᖅᑭᑦᑎᓂᖅ. ᒥᔅᑕ ᐊᐅᐸᓗᒃᑐᒃ. 
 
ᓴᖅᑭᑕᐅᔪᖅ ᑎᑎᖅᑲᒃ 114 - 3(3): ᓄᓇᕗᑦ 

ᒐᕙᒪᖏᑕ ᑐᓐᓂᐅᑎᒋᓚᐅᖅᑕᖏᓐᓂᒃ 
ᑖᒃᑯᓄᖓ ᓄᓇᕗᑦᒥ ᐊᒃᑐᖅᑕᐅᓂᕐᒧᑦ 
ᐱᔾᔪᑎᒋᓪᓗᒍ ᑭᒡᒐᕕᒃ ᓄᖑᔪᐃᑦᑐᓂᒃ 
ᐅᔭᕋᓐᓂᐊᕐᕕᒃ (ᐊᐅᐸᓗᒃᑐᖅ) 

 
ᐊᐅᐸᓗᒃᑐᖅ (ᑐᓵᔨᑎᒍᑦ): ᖁᔭᓐᓇᒦᒃ, 
ᐅᖃᖅᑎᑦᑎᔩ. ᓴᖅᑭᑦᑎᔪᒪᒐᒪ ᐊᔾᔨᖏᓐᓂᒃ ᓄᓇᕗᑦ 
ᒐᕙᒪᖏᑕ ᑐᓐᓂᐅᑎᒋᓚᐅᖅᑕᖏᓐᓂᒃ ᑖᒃᑯᓄᖓ  
ᓄᓇᕗᑦᒥ ᐊᒃᑐᖅᑕᐅᓂᕐᒧᑦ ᐱᑦᔪᑎᒋᓪᓗᒍ ᑭᒡᒐᕕᒃ 
ᓄᖑᔪᐃᑦᑐᓂᒃ ᐅᔭᕋᓐᓂᐊᖅᕕᒃ ᓄᓇᓕᖁᑎᒪ 
ᓴᓂᐊᓃᑦᑐᖅ, ᖃᒪᓂᖅᑐᐊᖅ. ᑖᓐᓇ 
ᓇᐃᒃᑲᓗᐊᖅᑎᓪᓗᒍ ᑎᑎᕋᖅᓯᒪᔪᖅ ᑭᒃᑯᑐᐃᓐᓇᕐᓄᑦ  

ᖃᕆᓴᐅᔭᒃᑯᑦ ᐱᔭᔅᓴᐅᒻᒥᔪᖅ ᑭᓯᐊᓂ ᓴᖅᑭᑕᕋ 
ᑕᕝᕙᓂ ᒪᓕᒐᓕᐅᕐᕕᒻᒥ ᐱᑦᑎᐊᕈᒪᓪᓗᖓ. 
 
ᒐᕙᒪᒃᑯᓐᓄᑦ ᐅᖃᐅᔾᔭᐅᓯᒪᒐᒪ ᐊᐱᖅᓲᑎᒋᓂᐊᕐᕋᒃᑯ 
ᑕᒪᓐᓇ ᖃᐅᑉᐸᑦ. ᑕᐃᒃᑯᐊ ᑎᓕᐅᖅᐸᒃᑲ 
ᐱᓕᕆᕕᐅᔪᑦ  ᐊᐱᖅᓱᖅᕕᒋᓂᐊᖅᑕᒃᑲ 
ᐸᕐᓇᒃᓯᒪᖁᓪᓗᒋᑦ. ᖁᔭᓐᓇᒦᒃ, ᐅᖃᖅᑏ. 
 
ᐅᖃᖅᑎ (ᑐᓵᔨᑎᒍᑦ): ᖁᔭᓐᓇᒦᒃ, ᒥᔅᑕ 
ᐊᐅᐸᓗᒃᑐᖅ. ᓴᖅᑭᑎᑕᐅᓂᖏᑦ ᑎᑎᖅᑲᐃᑦ. ᒥᔅᑕ 
ᓯᐅᑦᓴᒃ. 
 
ᓴᖅᑭᑕᐅᔪᖅ ᑎᑎᖅᑲᒃ 115 - 3(3): ᒥᐊᓕᒐᒃᑯᑦ 

ᑐᒃᓯᕋᐅᑎᖏᑦ ᓄᑦᑎᕆᔪᒪᓂᖏᓐᓄᑦ 
ᓇᓗᓇᐃᖅᓯᓂᕐᒧᑦ 1 ᑕᕝᕗᖓ 2-ᒧᑦ 
(ᓯᐅᑦᓴᒃ) 

ᐊᖓᔪᖅᑳᖅ ᑖᓂᐅᓪ ᓯᐅᑦᓴᒃ (ᑐᓵᔨᑎᒍᑦ): 
ᖁᔭᓐᓇᒦᒃ, ᐅᖃᖅᑏ. ᓴᖅᑭᑦᑎᔪᒪᒐᒪ ᐅᑯᓂᖓ 
ᑖᒃᑯᐊ ᒥᐊᓕᒐᒃᑯᑦ ᑐᒃᓯᕋᐅᑎᖏᑦ ᑖᒃᑯᐊ 
ᓄᑦᑎᕆᔪᒪᓂᖏᓐᓄᑦ ᓇᓗᓇᐃᖅᓯᓂᕐᒧᑦ 1 ᑕᕝᕗᖓ 
2-ᒧᑦ. ᖁᔭᓐᓇᒦᒃ, ᐅᖃᖅᑏ. 
 
ᐅᖃᖅᑎ (ᑐᓵᔨᑎᒍᑦ): ᖁᔭᓐᓇᒦᒃ, ᒥᓂᔅᑕ. 
ᓴᖅᑭᑕᐅᓂᖏᑦ ᑎᑎᖅᑲᐃᑦ. ᒥᔅᑕ ᓂᖏᐅᖓᓐ. 
 
ᓴᖅᑭᑕᐅᔪᖅ ᑎᑎᖅᑲᒃ 116 - 3(3): 

ᓯᑯᖃᓐᓂᕐᒥᒃ ᖃᐅᔨᓴᕈᑕᐅᔪᑦ (ᓂᖏᐅᖓᓐ) 
 
ᓂᖏᐅᖓᓐ (ᑐᓵᔨᑎᒍᑦ): ᖁᔭᓐᓇᒦᒃ, ᐅᖃᖅᑎᑦᑎᔩ. 
ᖁᕕᐊᓱᒃᑲᒪ ᓴᖅᑭᑎᑦᑎᒋᐊᔅᓴᖅ ᐊᔾᔨᖏᓐᓂᒃ ᑖᒃᑯᐊ 
ᓯᑯᖃᓐᓂᕐᒥᒃ ᖃᐅᔨᓴᕈᑕᐅᔪᑦ ᓴᓪᓕᕐᒥ ᐊᕐᕕᐊᓂᓗ. 
ᑖᒃᑯᐊ ᖁᔭᓐᓇᒦᕈᒪᔭᕋ ᒥᓂᔅᑕ ᓄᓇᓖᑦ 
ᒐᕙᒪᓕᕆᔨᖏᓐᓄᑦ ᐱᑕᖃᑦᑎᑦᓯᓚᐅᕐᖓᑦ ᑖᒃᑯᓂᖓ 
ᐱᒻᒪᕆᐅᔪᓂᒃ ᐱᓕᕆᐊᒃᓴᓂᒃ ᐊᒻᒪᓗ ᐊᔾᔨᖏᓐᓂᒃ 
ᖃᐃᑦᓯᓪᓗᓂ. ᖁᔭᓐᓇᒦᒃ, ᐅᖃᖅᑏ.  
 
ᐅᖃᖅᑎ (ᑐᓵᔨᑎᒍᑦ): ᖁᔭᓐᓇᒦᒃ, ᒥᔅᑕ 
ᓂᖏᐅᖓᓐ. ᑖᒃᑯᐊ ᖃᐃᑕᐅᒍᓐᓇᖅᑳᑦ ᑎᑎᖅᑲᑦ. 
 
ᓴᖅᑭᑎᑕᐅᓂᖏᑦ ᑎᑎᕋᖅᓯᒪᔪᑦ. ᑲᑎᒪᔾᔪᑎᒃᓴᖅ 
16. ᖃᐅᔨᒃᑲᐃᓂᖅ ᐱᖁᔨᕗᖔᕈᑎᓕᐅᕐᓂᐊᕐᓗᓂ. 
ᑲᑎᒪᔾᔪᑎᒃᓴᖅ 17. ᖃᐅᔨᒃᑲᐃᓂᖅ 
ᐱᖁᔨᕗᖔᕈᑎᓂᒃ  



ᓇᒡᒐᔾᔭᐅ, ᒫᑦᓯ 8, 2010 ᓄᓇᕗᒥ ᒪᓕᒐᓕᐅᕐᕕᒻᒧᑦ ᑲᑎᒪᔾᔪᑏᑦ   
 

 

1201

ᓯᕗᓪᓕᖅᐹᒥᒃ ᐅᖃᓕᒫᓐᓂᐊᕐᓗᓂ ᒪᓕᒐᒃᓴᓂᒃ. 
ᒥᓂᔅᑕ ᑮᑦ ᐲᑖᓴᓐ. 
 
ᐊᖓᔪᖅᑳᖅ ᑮᑦ ᐲᑕᓴᓐ (ᑐᓵᔨᑎᒍᑦ): ᖁᔭᓐᓇᒦᒃ, 
ᐅᖃᖅᑏ. ᓅᑦᓯᒋᐊᖅᐳᖓ, ᐊᐃᑉᐱᖅᑕᐅᓪᓗᖓ 
ᑲᖏᖅᖠᓂᕐᒥᓗ ᑎᑭᕌᕐᔪᐊᒧᓪᓗ ᒪᓕᒐᓕᐅᖅᑎᒧᑦ, 
ᒪᓕᒐᒃᓴᖅ 22 ᐊᐅᓚᑦᑎᔾᔪᑎᓄᑦ ᒪᓕᒐᖅ. . .  
 
ᐅᖃᖅᑎ (ᑐᓵᔨᑎᒍᑦ): ᒪᒥᐊᓇᖅ, ᒥᔅᑕ ᐲᑕᓴᓐ, 
ᓄᖅᑲᑦᑎᒋᐊᖃᕋᑖᕋᒃᑭᓐ. ᑖᓐᓇ 19-ᒥ 
ᓴᖅᑭᒍᓐᓇᓂᐊᖅᑕᐃᑦ ᐱᖁᔨᕗᖔᕈᑎᓕᐊᑦ.  
 
ᖁᔭᓐᓇᒦᒃ. ᑲᑎᒪᔾᔪᑎᒃᓴᖅ 17. ᖃᐅᔨᒃᑲᐃᓃᑦ 
ᐱᖁᔨᕗᖔᕈᑎᓂᒃ ᓴᖅᑭᑦᑎᓂᐊᕐᓗᓂ ᓯᕗᓪᓕᖅᐹᒥᒃ 
ᐅᖃᓕᒫᕐᓗᓂ ᒪᓕᒐᒃᓴᓂᒃ. ᑲᑎᒪᔾᔪᑎᒃᓴᖅ 18. 
ᐱᖁᔨᕗᖔᕈᑏᑦ. ᑲᑎᒪᔾᔪᑎᒃᓴᖅ 19. ᓯᕗᓪᓕᖅᐹᒥᒃ 
ᒪᓕᒐᒃᓴᓂᒃ ᐅᖃᓕᒫᕐᓂᖅ. ᒥᓂᔅᑕ 
ᑮᓇᐅᔭᓕᕆᓂᕐᒧᑦ, ᐊᖓᔪᖅᑳᖅ ᑮᑦ ᐲᑕᓴᓐ. 
 

ᑲᑎᒪᔾᔪᑎᒃᓴᖅ 19: ᓯᕗᓪᓕᖅᐹᒥᒃ 
ᐅᖃᓕᒫᖅᑕᐅᓂᖏᑦ ᒪᓕᒐᒃᓴᐃᑦ 

 
ᒪᓕᒐᒃᓴᖅ 22 - ᑮᓇᐅᔭᐃᑦ ᐊᑐᖅᑐᒃᓴᐃᑦ 

(ᐊᐅᓚᔾᔪᑏᑦ ᐋᖅᑭᐅᒪᐃᓐᓇᕈᑏᓪᓗ) ᒪᓕᒐᖅ, 
2010-2011 - ᓯᕗᓪᓕᖅᐹᒥᒃ 
ᐅᖃᓕᒫᖅᑕᐅᓂᖓ 

 
ᐊᖓᔪᖅᑳᖅ ᑮᑦ ᐲᑕᓴᓐ (ᑐᓵᔨᑎᒍᑦ): ᖁᔭᓐᓇᒦᒃ, 
ᐅᖃᖅᑏ. ᐆᑦᑐᑲᓐᓂᓚᐅᕐᓚᖓ. 
 
>>ᐃᓪᓚᖅᑐᑦ 
 
ᐅᖃᖅᑏ, ᓅᔅᓯᒋᐊᖅᐳᖓ, ᐊᐃᐱᖅᑕᐅᓪᓗᓂ 
ᑲᖏᖅᖠᓂᕐᒧᑦ ᑎᑭᕌᕐᔪᐊᒧᓪᓗ ᒪᓕᒐᓕᐅᖅᑎᒧᑦ, 
ᒪᓕᒐᒃᓴᖅ 22, ᑮᓇᐅᔭᐃᑦ ᐊᑐᖅᑐᒃᓴᐃᑦ 
(ᐊᐅᓚᔾᔪᑏᑦ ᐋᖅᑭᐅᒪᐃᓐᓇᕈᑏᓪᓗ) ᒪᓕᒐᖅ, 
2010-2011, ᓯᕗᓪᓕᖅᐹᒥᒃ ᐅᖃᓕᒫᖅᑕᐅᖁᓪᓗᒍ. 
ᖁᔭᓐᓇᒦᒃ, ᐅᖃᖅᑎᑦᑎᔩ. 
 
ᐅᖃᖅᑎ (ᑐᓵᔨᑎᒍᑦ): ᖁᔭᓐᓇᒦᒃ ᒥᓂᔅᑕ. 
ᐱᖁᔨᕗᖔᕈᑦ ᓈᒻᒪᓈᖅᑐᖅ ᓂᕈᐊᕈᒪᔪᑦ ᑕᐃᒃᑯᐊ 
ᐊᖏᖅᑐᓕᒫᑦ ᐃᓵᓪᓗᓯ. ᐊᑭᕋᑐᖅᑐᑦ. ᐱᖁᔨᕗᖔᕈᑦ  

ᑲᔪᓯᕗᖅ. ᒪᓕᒐᒃᓴᖅ ᓯᕗᓪᓕᖅᐹᒥᒃ 
ᐅᖃᓕᒫᖅᑕᐅᓯᒪᓕᖅᐳᖅ. 
 
ᓯᕗᓪᓕᖅᐹᒥᒃ ᐅᖃᓕᒫᖅᑕᐅᓂᖏᑦ ᒪᓕᒐᒃᓴᐃᑦ. 
ᐊᐃᑉᐹᓂᒃ ᐅᖃᓕᒫᖅᑕᐅᓂᖏᑦ ᒪᓕᒐᒃᓴᐃᑦ. ᒥᓂᔅᑕ 
ᑮᓇᐅᔭᓕᕆᓂᕐᒧᑦ, ᐊᖓᔪᖅᑳᖅ ᑮᑦ ᐲᑕᓴᓐ.  
 

ᑲᑎᒪᔾᔪᑎᒃᓴᖅ 20: ᐊᐃᑉᐹᓂᒃ 
ᐅᖃᓕᒫᖅᑕᐅᓂᖏᑦ ᒪᓕᒐᒃᓴᐃᑦ 

 
ᒪᓕᒐᒃᓴᖅ 22 - ᑮᓇᐅᔭᐃᑦ ᐊᑐᖅᑐᒃᓴᐃᑦ 

(ᐊᐅᓚᔾᔪᑏᑦ ᐋᖅᑭᐅᒪᐃᓐᓇᕈᑏᓪᓗ) ᒪᓕᒐᖅ, 
2010-2011 - ᐊᐃᑉᐹᓂᒃ 
ᐅᖃᓕᒫᖅᑕᐅᓂᖓ 

 
ᐊᖓᔪᖅᑳᖅ ᑮᑦ ᐲᑕᓴᓐ (ᑐᓵᔨᑎᒍᑦ): ᖁᔭᓐᓇᒦᒃ, 
ᐅᖃᖅᑏ. ᓅᔅᓯᒋᐊᖅᐳᖓ, ᐊᐃᑉᐱᖅᑕᐅᓪᓗᓂ 
ᑲᖏᖅᖠᓂᕐᒧᑦ ᑎᑭᕌᕐᔪᐊᒧᓪᓗ ᒪᓕᒐᓕᐅᖅᑎᒧᑦ, 
ᒪᓕᒐᒃᓴᖅ 22, ᑮᓇᐅᔭᐃᑦ ᐊᑐᖅᑐᒃᓴᐃᑦ 
(ᐊᐅᓚᔾᔪᑎᓄᑦ ᐋᖅᑭᐅᒪᐃᓐᓇᕈᑏᓪᓗ) ᒪᓕᒐᖅ, 
2010-2011, ᐊᐃᑉᐹᓂᒃ ᐅᖃᓕᒫᖅᑕᐅᖁᓪᓗᒍ. 
ᖁᔭᓐᓇᒦᒃ, ᐅᖃᖅᑎᑦᑎᔩ. 
 
ᐅᖃᖅᑎ (ᑐᓵᔨᑎᒍᑦ): ᖁᔭᓐᓇᒦᒃ ᒥᓂᔅᑕ. ᑖᓐᓇ 
ᓈᒻᒪᓈᖅᑐᖅ ᐱᖁᔨᕗᖔᕈᑦ ᑖᔅᓱᒪ ᐱᔾᔪᑎᐊᓄᑦ 
ᐱᖁᔭᔅᓴᐅᑉ. ᓂᕈᐊᕈᒪᔪᖃᕐᒪᑦ, ᐊᖏᖅᑐᓕᒫᑦ 
ᐃᓵᓪᓗᓯ. ᐊᑭᕋᑐᖅᑐᑦ. ᐱᖁᔨᕗᖔᕈᑦ ᑲᔪᓯᕗᖅ. 
ᒪᓕᒐᒃᓴᖅ 22 ᐱᖃᑖᓂᑦ ᑐᒡᓕᐊᓂ 
ᐅᖃᓕᒫᖅᑕᐅᓯᒪᓕᖅᐳᖅ ᐊᒻᒪᓗ 
ᑲᑎᒪᑐᐃᓐᓇᖅᑐᓄᑦ 
ᐱᓕᕆᐊᕆᔭᐅᒍᓐᓇᕐᓂᐊᓕᖅᑐᖅ. 
 
ᐊᐃᑉᐹᓂᒃ ᐅᖃᓕᒫᖅᑕᐅᓂᖏᑦ ᒪᓕᒐᒃᓴᐃᑦ. 
ᑲᑎᒪᔾᔪᑎᒃᓴᖅ 21. ᑲᑎᒪᔨᕋᓛᑦ 
ᑲᑎᒪᑐᐃᓐᓇᖅᑎᓪᓗᒋᑦ ᐃᓱᒪᒃᓴᖅᓯᐅᖅᑕᐅᓂᖏᑦ 
ᒪᓕᒐᒃᓴᐃᑦ ᐊᓯᖏᓪᓗ. ᒪᓕᒐᒃᓴᖅ 22 
ᐃᔅᓯᕙᐅᑕᐅᑎᓪᓗᒍ ᒥᔅᑕ ᓯᐊᓪ. 
 
ᑲᔪᓯᓚᐅᖏᓂᑦᑎᓐᓂᑦ ᒪᑎᒪᑐᐃᓐᓇᖅᑐᓄᑦ 20-
ᒥᓂᑦᓯᓂᒃ ᓄᖅᑲᖓᑲᐃᓐᓇᕐᓂᐊᖅᑐᒍᑦ. 
 
(ᑐᓵᔨᑎᒎᕈᓐᓃᖅᑐᖅ) ᐃᖅᓱᒃᑎ. 
 
>>ᑲᑎᒪᓂᖅ ᓄᖅᑲᖓᑲᐃᓐᓇᖅᑐᖅ 15:37ᒥ ᐊᒻᒪᓗ 
ᑲᑎᒪᔨᕋᓛᑦ ᐱᒋᐊᒃᑲᓐᓂᖅᑐᑎᒃ 16:02ᒥ 

ᑲᑎᒪᔾᔪᑎᒃᓴᖅ 21: ᑲᑎᒪᔨᕋᓛᑦ 

ᑲᑎᒪᑐᐃᓐᓇᖅᑎᓪᓗᒋᑦ ᐃᓱᒪᒃᓴᖅᓯᐅᖅᑕᐅᓂᖏᑦ 
ᒪᓕᒐᒃᓴᐃᑦ ᐊᓯᖏᓪᓗ 

 
ᐃᒃᓯᕙᐅᑕᖅ (ᓯᐊᓪ)(ᑐᓵᔨᑎᒍᑦ): 
ᑲᑎᒪᒋᐊᕈᓐᓇᖅᓯᒐᑦᑕ, ᑲᑎᒪᑐᐃᓐᓇᕐᓗᑕ ᐅᑯᓂᖓ 
ᐅᖃᐅᓯᖃᕐᓂᐊᖅᑐᒍᑦ ᐱᖁᔭᒃᓴᖅ 22 ᐃᓚᒋᐊᕈᑦ 
ᑮᓇᐅᔭᓄᑦ ᐊᐅᓚᔾᔪᑎᓄᑦ 2010-11. 
ᖃᓄᐃᑦᑐᒪᕙᑦ ᑲᑎᒪᔩᑦ? ᒥᔅᑕ ᐊᐅᐸᓗᒃᑐᖅ.  
 
ᐊᐅᐸᓗᒃᑐᖅ (ᑐᓵᔨᑎᒍᑦ): ᖁᔭᓐᓇᒦᒃ, 
ᐃᒃᓯᕙᐅᑖᖅ. ᑖᒃᑯᐊ ᕿᒥᕐᕈᒍᒪᒐᑦᑎᒍᑦ ᒪᓕᒐᒃᓴᖅ 
22 ᐊᒻᒪᓗ 2010-11 ᑮᓇᐅᔭᖅᑑᑎᒃᓴᑦ. 
ᐱᒋᐊᕈᑎᖃᕐᓂᐊᖅᑐᒍᑦ 
ᐋᓐᓂᐊᖃᕐᓇᓐᖏᑦᑐᓕᕆᓂᕐᒥᒃ ᐃᓄᓕᕆᓂᕐᒥᓪᓗ. 
ᖁᔭᓐᓇᒦᒃ, ᐃᒃᓯᕙᐅᑖᖅ.  
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᑲᑎᒪᔩᑦ ᐊᖏᖅᐸᑦ 
ᐱᓕᕆᐊᖃᕐᓂᐊᖅᑎᓪᓗᑕ 
ᐋᓐᓂᐊᖃᕐᓇᓐᖏᑦᑐᓕᕆᔨᒃᑯᓐᓂᑦ 
ᐃᓄᓕᕆᔨᒃᑯᓐᓂᓪᓗ? 
 
ᐃᓚᖏᑦ ᑲᑎᒪᔩᑦ: ᐊᖏᖅᐳᒍᑦ. 
 
ᒪᓕᒐᒃᓴᖅ 22 - ᑮᓇᐅᔭᐃᑦ ᐊᑐᖅᑐᒃᓴᐃᑦ 

(ᐊᐅᓚᔾᔪᑏᑦ ᐋᖅᑭᐅᒪᐃᓐᓇᕈᑏᓪᓗ) ᒪᓕᒐᖅ, 
2010-2011 - ᑲᑎᒪᔨᕋᓛᓂᑦ 
ᐃᓱᒪᒃᓴᖅᓯᐅᖅᑕᐅᓂᖓ  

 
ᐃᒃᓯᕙᐅᑕᖅ (ᑐᓵᔨᑎᒍᑦ): ᒥᓂᔅᑕ ᐊᐱᕆᒍᒪᒐᒃᑯ, 
ᑲᒪᒋᔭᖃᖅᑐᖅ ᐋᓐᓂᐊᖅᑐᓕᕆᓂᕐᒥᒃ 
ᐃᓄᓕᕆᓂᕐᒥᓪᓗ, ᒪᑐᐃᖅᓯᔾᔪᑎᒥᓂᒃ ᐱᒋᐊᖁᓪᓗᒍ.  
 
ᐊᖓᔪᖅᑳᖅ ᑕᒑᖅ ᑰᓕ: ᖁᔭᓐᓇᒦᒃ, ᐃᒃᓯᕙᐅᑖᖅ. 
ᖁᕕᐊᓱᒃᐳᒍᑦ ᐅᓪᓗᒥ ᑕᒪᐅᖓ ᓴᖅᑭᒍᓐᓇᕋᒪ 
ᑖᒃᑯᐊ ᐱᔾᔪᑎᒋᓪᓗᒋᑦ 2010 ᐊᒻᒪᓗ ᑕᐃᑯᖓ 
2011 ᑎᑭᓪᓗᒍ ᐊᑐᕈᒪᔭᕗᑦ ᑕᒡᕙᓂ 
ᐃᖅᑲᓇᐃᔭᕐᕕᑦᑎᓐᓂ ᐊᒻᒪ ᑖᒃᑯᐊ 
ᐸᕐᓇᐅᑎᒋᓯᒪᔭᕗᑦ ᑖᒃᑯᓄᖓ ᖃᓂᒪᑦᑕᐃᓕᓂᕐᒧᑦ 
ᐊᒻᒪ ᐃᓄᓕᕆᔨᓄᑦ ᑐᕌᖅᑐᑦ.  
 
ᐱᒋᐊᙱᓐᓂᓐᓂᑦ, ᐃᒃᓯᕙᐅᑖᖅ ᓯᕗᓪᓕᖅᐹᒥᖃᐃ 
ᐅᖃᐅᑎᒍᒃᑭᑦ ᑖᒃᑯᐊ ᑲᑎᒪᔨᕋᓛᑦ ᑕᒡᕙᓂ ᑖᒃᑯᐊ  
ᐱᓇᓱᐊᖅᑕᕗᑦ ᑐᕌᒐᕗᑦ ᐊᒻᒪᓗ ᑲᔪᓯᔪᒪᔭᕗᑦ 
ᑕᒡᕗᖓ ᒥᒃᖠᖃᖅᑐᒦᒻᒪᑕ ᑕᒪᑉᑕᒧᑦ 
ᐱᕈᖅᓴᐃᕙᓪᓕᐊᔪᒪᑉᓗᑕ ᑕᐱᕇᒡᓗᑕ, 
ᐃᑲᔪᖅᑎᒌᒡᓗᑕ. ᑖᒃᑯᐊ ᐃᓚᓕᐅᑎᓯᒪᒐᑦᑎᒍ ᑖᔅᓱᒪ 

ᐃᖅᑲᓇᐃᔭᕐᕕᑦᑕ (department) ᐱᓕᕆᐊᖏᑦ 
ᐃᖏᕐᕋᔾᔪᑎᖏᓪᓗ 2010-11-ᒧᑦ ᐱᓗᐊᖅᑐᒥᒃ 
ᐅᑯᐊᖑᓗᐊᖅᑎᑦᖢᑎᒍ: (1) ᐃᑲᔪᕈᒪᓪᓚᕆᒃᑲᑦᑎᒍ 
ᑕᒪᒃᑯᐊ ᐊᑦᑕᕐᓇᖅᑐᒦᖃᑦᑕᖅᑐᑦ ᐊᒃᓱᕈᕐᓇᖅᑐᒦᓲᑦ 
ᓄᓇᓕᖕᓂ; (2) ᐱᖃᑖᓂ ᐊᒻᒪ ᑕᒪᒃᑯᐊ 
ᐃᓄᓕᕆᔾᔪᑎᓂ ᓲᕐᓗ ᓯᖁᒥᔾᔪᑎᖃᓲᑦ ᐅᕝᕙᓘᓐᓃᑦ 
ᐊᒫᖏᑦᑎᒍᑦ ᑕᐃᒃᑯᐊ ᓲᕐᓗ ᑲᒪᒋᔭᕆᐊᖃᕋᑦᑎᒍ 
ᑕᒡᕘᓇ; (3) ᐊᒻᒪᓗ ᐱᕚᓪᓕᕆᐊᖃᕋᑦᑕ ᓲᕐᓗ 
ᖃᓂᒪᑦᑕᐃᓕᔾᔫᒥᒐᓱᐊᖅᑕ ᓄᓇᓕᓐᓂ. 
 
ᑕᒪᒃᑯᐊ ᐃᓚᖏᑦ ᐅᖃᐅᓯᕆᒐᓚᑲᐃᓐᓇᕐᓂᐊᖅᐸᒃᑲ 
ᑕᒡᕙᓂ ᐅᑭᐅᖑᓂᐊᖅᑐᒥ ᖃᐃᔪᒥ, 
ᐅᑯᐊᖑᓂᐊᖅᑐᑦ:  
 
ᐃᒃᓯᕙᐅᑖᖅ, ᓯᕗᓪᓕᖅᐹᒥ ᓱᕈᓰᑦ ᓄᑕᕋᐃᑦ 
ᓯᕗᓪᓕᐅᑎᓪᓗᒋᑦ ᑲᔪᖏᖅᓴᕆᐊᖃᕋᑦᑎᒍᑦ 
ᓯᕗᓂᒃᓴᖃᑦᑎᐊᖁᓪᓗᒋᑦ ᓄᓇᕗᑦᒥ. ᑖᒃᓱᒪ ᐃᓱᐊᓂ 
ᓲᕐᓗ ᐱᒋᐊᕐᓂᐊᕈᑦᑕ ᐅᓇ ᐋᖅᑭᒋᐊᕆᐊᖃᖅᑕᕗᑦ 
ᓱᕈᓯᕐᓄᑦ ᐊᒻᒪ ᐃᓚᒌᓄᑦ ᒪᓕᒐᖅ ᑖᒃᑯᐊ 
ᓄᓇᕗᑦᒥᐅᑦ ᑐᓴᕐᕕᒋᔪᒪᓪᓚᕆᒃᑲᑦᑎᒍ ᐊᒻᒪ ᖃᓄᖅ 
ᐃᑲᔪᖅᑕᐅᕚᓪᓕᕈᓐᓇᕐᒪᖔᑕ ᐃᓚᒌᑦ ᑕᒪᒃᑯᐊ 
ᐊᒻᒪᓗ ᖃᓄᖅ ᓱᕈᓯᐅᔪᑦ 
ᓴᐳᑎᓯᒪᑦᑎᐊᕈᓐᓇᖅᐱᑎᒍᑦ ᓄᓇᑦᑎᓐᓂ 
ᐊᑦᑕᕐᓇᖅᑐᒦᖃᑦᑕᖅᑎᓪᓗᒋᑦ. ᑖᒃᑯᐊ 
ᖃᐅᔨᓇᓱᓐᓂᐊᕋᑦᑎᒍ ᑕᒪᓐᓇ ᐱᕈᖅᓴᐃᓂᖅ 
ᓱᕈᓯᕐᓂᑦ ᐊᒻᒪ ᐃᓕᖅᑯᓯᖏᑦ ᖃᓂᒪᑦᑕᐃᓕᓂᐅᑉ 
ᒥᒃᓵᓄᑦ ᐋᖅᑭᑉᐸᓪᓕᐊᑦᑎᐊᕆᐊᖃᕐᒪᑕ 
ᐃᓗᐃᑦᑐᕈᑦᑎᐊᕐᓗᑎᑦ ᐊᑲᐅᓯᔾᔫᒥᒋᐊᕐᓗᑎᑦ 
ᓄᑕᖅᑲᑦᑎᓐᓄᑦ ᐃᓚᒌᓄᓪᓗ ᒪᓕᒐᐃᑦ ᑐᕌᖅᑐᑦ. 
 
ᑲᔪᓯᓇᓱᐊᓚᖓᔪᒍᑦᑕᐅᖅ ᒪᑯᐊ 
ᐅᐃᕆᓯᒪᔾᔪᑕᐅᖃᑦᑕᖅᑐᑦ ᐃᓱᒪᒧᓪᓗ 
ᓈᒻᒪᒍᓐᓃᕈᑕᐅᓲᑦ ᑖᒃᑯᐊ ᐱᓇᓱᐊᖅᑕᕗᑦ 
ᐋᖅᑭᒋᐊᕆᐊᖃᕐᒪᑕ ᐊᒻᒪᓗ ᑕᒫᓂ ᓄᓇᕗᑦᒥ 
ᐃᒻᒪᖃ ᑕᒫᓂ ᐃᑲᔪᖅᑕᐅᕝᕕᒃᓴᖃᓕᖁᓪᓗᒍ 
ᐋᖅᑭᑦᑕᐅᔪᒪᔪᓂᑦ ᐃᑲᔪᖅᑕᐅᔪᒪᔪᓄᑦ. ᑖᓐᓇ ᓲᕐᓗ 
ᐱᕚᓪᓕᐅᑎᓂᐊᖅᑐᖅ ᐃᓕᖅᑯᓯᓪᓚᑦᑖᕗᑦ ᐃᓄᐃᑦ 
ᐃᓕᖅᑯᓯᖓᑦ ᐃᓱᒪᒋᓐᓇᔭᕈᑦᑎᒍ ᐃᑲᔪᕈᓐᓇᖅᑰᕐᒪᑦ 
ᑕᐅᕗᖓ ᓯᕗᓂᒃᓴᑦᑎᓐᓄᑦ ᑕᒪᒃᑯᐊ 
ᐊᒃᓱᕉᓴᖃᑦᑕᖅᑐᑦ ᑕᒪᑐᒥᓐᖓ ᐱᔾᔪᑎᓖᑦ 
ᐃᑲᔪᕆᐊᕐᓂᐊᕈᑦᑎᒍᑦ. 
 
ᐃᒃᓯᕙᐅᑖᖅ, ᑕᒪᒃᑯᐊ ᖃᓂᒪᑦᑕᐃᓕᓂᕐᒧᑦ 
ᑐᕌᖅᑐᓕᒫᑦᑎᐊᖅ ᐃᓚᖏᑦ ᓯᕘᖅᑐᕐᓂᕐᒧᑦᑕᐅᖅ  
ᐃᓚᓕᐅᑎᓯᒪᔪᖃᓪᓚᕆᑦᑐᐊᓘᒪᑕ ᐊᒻᒪᓗ ᑖᓐᓇ 
ᐊᒃᓱᐊᓗᒃ ᐃᑉᐱᒋᔭᐅᓲᖑᓪᓗᓂ ᑕᐃᒃᑯᐊ 
ᑕᐃᒪᐃᑦᑐᖅᑐᓗᐊᓲᑦ ᐊᒃᓱᕉᓴᓕᓲᖑᓂᖏᑦ 
ᓇᓗᓇᖃᑦᑕᖏᒻᒪᑦ. ᑕᕝᕙᓂ  



ᓇᒡᒐᔾᔭᐅ, ᒫᑦᓯ 8, 2010 ᓄᓇᕗᒥ ᒪᓕᒐᓕᐅᕐᕕᒻᒧᑦ ᑲᑎᒪᔾᔪᑏᑦ   

ᐅᑭᐅᖑᔪᒥ ᖃᐃᔪᒥ, ᐊᐃᐳᕈᓪ 1 ᐱᒋᐊᕐᓗᒍᐃᓛᒃ, 
ᐅᑭᐅᕆᓇᕋᓲᕆᒐᑦᑎᒍ ᒐᕙᒪᒃᑯᓐᓂ ᑮᓇᐅᔭᖅ 
ᐱᓪᓗᒋᑦ, ᑕᒪᓐᓇ ᐋᖅᑭᒋᐊᕐᓂᐊᖅᑐᒍ ᓯᐴᖅᑐᕐᓂᐅᑉ 
ᒥᒃᓵᓄᑦ ᐸᕐᓇᐅᑎᓂᑦ ᐋᖅᑮᕚᓪᓕᕈᒪᓪᓗᑕ ᖃᓄᕐᓗ 
ᑕᒪᓐᓇ ᒥᑭᒡᓕᒋᐊᕈᓐᓇᕐᒪᖔᑦᑎᒍᑦ ᓄᖅᑲᕈᒪᔪᐃᑦ 
ᐃᑲᔪᖅᑐᕐᓂᖅᓴᐅᒋᐊᕐᓗᒋᑦ. ᓲᕐᓗᑦᑕᐅᖅ ᑕᐃᒫᒃ 
ᐅᐃᕆᓯᒪᔾᔪᑎᑕᖃᓲᖑᒻᒪᑦ ᐊᒥᓱᓂᑦ ᑕᒪᒃᑯᐊ 
ᓯᕘᖅᑐᖃᑦᑕᖅᑐᑦ ᓄᖅᑲᖅᑎᓂᖅ ᐊᔪᕋᑦᑎᒍ. 
ᑭᓯᐊᓂᓕ ᐃᑲᔪᕈᓐᓇᖅᑰᕋᓱᒋᔭᕗᑦ ᒪᑯᐊ 
ᐃᒪᓐᓇᐃᑦᑐᓂᑦ ᐃᑲᔪᖅᑕᐅᒍᑎᒃ 
ᐱᕚᓪᓕᕋᔭᖅᑰᖅᑑᕈᓐᓇᖅᑕᕋᓗᐊᕗᑦ ᐃᒻᒥᓐᓂᒃᓕ 
ᑭᓯᐊᓂ ᐃᓱᒪᓕᐅᕆᐊᖃᕐᖓᑕ 
ᓄᖅᑲᕈᒪᓪᓚᕆᓕᕈᑎᒃ. 
 

ᑕᒪᒃᑯᐊ ᐃᓛᒃᑰᖅᑐᑦᑕᐅᖅ ᐃᓄᐃᑦ ᐃᑲᔪᕈᓐᓇᕐᒪᑕ 
ᓇᒻᒥᓂᖅ ᖃᓂᒪᑦᑕᐃᓕᓂᐅᑉ ᐊᒻᒪ 
ᐃᓅᓯᑦᑎᐊᕆᓐᓂᐅᑉ ᒥᒃᓵᓄᑦ ᓄᓇᓕᓐᓂ ᑕᒪᐃᓐᓂ 
ᑕᐃᒪᐃᑦᑐᖅᑕᖃᕆᐊᓕᒃ 
ᖃᓂᒪᑦᑕᐃᓪᓕᕚᓪᓕᕈᑎᒃᓴᓂᑦ ᐊᒻᒪ 
ᐃᓅᓯᑦᑎᐊᕆᓐᓂᕐᒧᑦ ᑐᕌᖅᑐᓂᑦ 
ᐃᓱᒪᔾᔫᒥᖁᒐᓗᐊᖅᑕᕗᑦ ᓄᓇᓖᑦ. ᓄᓇᓕᓐᓂᓗ 
ᐊᒻᒪ ᓇᓗᓇᐃᔭᐃᑦᑎᐊᕐᓗᑕ ᖃᓄᖅ ᑕᒪᒃᑯᐊ 
ᑲᒪᒋᓇᓱᐊᕈᓐᓇᖅᐱᑎᒍ ᐱᔭᕆᐊᖃᓗᐊᖅᑐᑦ. 
ᑕᒪᒃᑯᐊᓗ ᑲᑎᒪᔨᕋᓛᖑᖃᑦᑕᖅᑐᑦ 
ᐋᓐᓂᐊᖅᑐᓕᕆᓂᕐᒧᑦ ᓄᓇᓕᓐᓂ 
ᑕᐱᖅᑖᕆᒋᐊᖃᕋᑦᑎᒍ ᐱᓕᕆᖃᑎᒋᓪᓚᑦᑖᕐᓗᒋᑦ 
ᑖᒃᑯᐊ ᐱᓕᕆᕝᕕᒃ ᑲᔪᓯᓪᓚᑦᑖᕐᓂᐊᖅᐸᑕ ᑕᒪᒃᑯᐊ 
ᐊᒃᓱᕉᑎᒋᔭᕗᑦ ᐊᒻᒪ ᓴᓐᖏᑦᑎᒋᐊᕐᓗᒋᓪᓗ, 
ᐃᒻᒪᖃᓗ ᑐᓂᒋᐊᒃᑲᓐᓂᕐᓗᒋᑦ ᐱᓕᕆᐊᒃᓴᓂᑦ 
ᐃᒃᓯᕙᐅᑖᖅ. ᖃᐅᔨᒪᒐᑦᑕ ᑖᒃᑯᐊ ᖃᐅᔨᒪᔭᖃᕐᒪᑕ 
ᓄᓇᓕᓐᓂ ᑕᒪᒃᑯᐊ ᐃᑲᔫᑕᐅᔪᓐᓇᖅᑐᑦ ᐊᒻᒪᓗ 
ᐃᒻᒪᖃ ᑐᓂᒃᑲᓐᓂᕈᓐᓇᖅᑕᕗᑦ ᐱᓕᕆᐊᑦᑕ 
ᐃᓚᖏᓐᓂᑦ. 
 

ᐃᒃᓯᕙᐅᑖᖅ, ᑖᒃᑯᐊ 2010-11 
ᐃᖏᕐᕋᔾᔪᑎᒋᔪᒪᔭᕗᑦ ᐊᐅᓚᑦᑎᔾᔪᑎᒋᔪᒪᔭᕗᑦ 
ᑮᓇᐅᔭᑦ ᑖᒃᑯᐊ ᓲᕐᓗ ᐅᕗᖓ 
ᐃᒪᓐᓇᐃᓕᖓᔾᔪᑎᖃᓗᐊᕐᒪᑕ ᐅᕙᓂ 
ᐱᓕᕆᕝᕕᑦᑎᓐᓂ. ᓲᕐᓗ ᐃᓚᖏᑦ ᓇᓚᐅᒃᑖᖅᑐᑎᑐᑦ 
ᐃᒻᒪᖃ ᐅᕙᓂ 
ᐃᒪᓐᓇᐃᓕᖓᑉᐹᖅᓯᒪᔪᑎᒋᒐᓚᒃᑲᑦᑎᒍ. ᐅᓇ 
ᐃᓕᖅᑯᓯᐊ ᑖᓐᓇᑐᐊᑯᓘᒍᓐᓃᖃᑦᑕᕐᓂᖓ ᐱᓪᓗᒍ. 
ᑭᓯᐊᓂ ᑖᒃᑯᐊ ᑲᑎᒪᔨᓕᒫᑦ ᖃᐅᔨᒪᖁᔭᒃᑲᑦ ᑕᕝᕙᓂ 
ᐅᑯᐊ ᐃᑲᔪᖅᑐᕈᒪᓪᓚᕆᒃᑲᑦᑎᒍ ᐃᒫᒃ 
ᐃᖏᕐᕋᔾᔪᑎᒋᔭᕗᑦ ᖃᓂᒪᑦᑕᐃᓕᓂᕐᒧᑦ ᑐᕌᖅᑐᑦ 
ᓄᓇᕗᑦᒥᐅᓄᑦ ᓈᒻᒪᓈᖅᓯᒪᓇᓱᐊᖅᑎᐊᕐᓗᒋᑦ 
ᐃᖏᕐᕋᑦᑎᐊᕈᓐᓇᖁᓪᓗᒋᓪᓗ ᖃᓂᒪᑦᑕᐃᓕᓂᕐᒧᑦ 
ᐊᒻᒪ ᑕᒪᒃᑯᐊ ᐃᓄᓕᕆᔾᔪᑎᓄᑦ. ᐃᒻᒪᖃᓗ 

ᐃᑲᔪᖁᓐᓇᓂᖅᐸᑕ ᐃᓅᓯᑦᑎᐊᕙᒻᒧᑦ 
ᐱᕚᓪᓕᐅᑕᐅᖁᓪᓗᒋᑦ ᓄᓇᕗᑦᒥᐅᓄᑦ. 
 

ᐃᒃᓯᕙᐅᑖᖅ, ᑖᒃᑯᐊ ᑮᓇᐅᔭᐃᑦ ᐸᕐᓇᐅᑎᒋᓯᒪᔭᕗᑦ 
ᐃᒫᒃ ᐊᕕᑦᑐᖅᓯᒪᒻᒪᑕ. ᐅᑯᐊᖑᔪᑦ ᓲᕐᓗ 
ᐅᑯᐊᖑᓗᐊᖅᑐᑦ. ᐊᖓᔪᖅᑳᖑᕝᕕᒃ, ᑖᓐᓇ 
Directive ᑕᐃᓲᕗᑦ ᐃᓄᓕᕆᔨᓄᑦ ᐊᒻᒪ Public 
Health, ᐊᒻᒪ Treatment ᑕᐃᔭᐅᔪᖅ ᓲᕐᓗ 
ᐋᓐᓂᐊᓂᐅᑉ ᒥᒃᓵᓄᑦ ᓘᑖᓄᓪᓘᓐᓃᑦ ᑲᒪᔩᑦ. ᐊᒻᒪ 
ᑖᒃᑯᐊ ᑮᓇᐅᔭᖅᔪᐊᑦ ᐊᖏᔪᑦ Health Insurance. 
ᓲᕐᓗ ᓇᓪᓕᐅᒃᑯᒫᖑᓂᕋᖅᑕᐅᓲᓪᓕ ᐊᓯᖏᓐᓄᑦ. 
ᑕᐃᒃᓱᒪᓂ ᓴᖅᑭᓇᑦᑎᒍᑦ ᐅᑭᐅᖑᖅᑲᐅᔪᖅ 
ᑲᑎᒪᔨᕋᓛᑦ ᐊᒻᒪ ᓴᖅᑭᓇᑦᑕ ᓂᕈᐊᖅᑕᐅᓯᒪᔪᑦ 
ᐊᐱᕆᔪᖃᓚᐅᕐᒪᑦ ᐅᑯᐊ ᓱᓇᐅᒐᓗᐊᑦ 
ᐊᖓᔪᖅᑳᖑᕝᕕᒦᑦᑐᑦ, Directive-ᒦᑦᑐᑦ. ᑖᓐᓇ 
ᐊᖓᔪᖅᑳᖑᕝᕕᒃ, ᐊᐅᓚᑦᑎᕕᒃ ᐅᑯᐊᖑᔪᑦ 
ᑲᒪᔨᐅᒻᒪᑕ ᓲᕐᓗ ᐊᐅᓚᑦᑎᓪᓗᑎᒃ ᐊᒻᒪᓗ 
ᑮᓇᐅᔭᐃᑦ ᐃᓕᖅᑯᓯᖏᓐᓂᒃ ᒪᓕᒐᖏᓐᓂᒃ ᓲᕐᓗ 
ᑲᔪᓯᓇᓱᒃᑎᑦᑎᔨᐅᓪᓗᑎᒃ ᑮᓇᐅᔭᓕᕆᔨᓄᑦ ᐊᒻᒪᓗ 
ᐃᖅᑲᓇᐃᔭᖅᑎᓕᕆᔨᓄᑦ ᐊᒻᒪ ᑐᓴᒐᒃᓴᓄᑦ ᐊᒻᒪ 
ᑕᒪᒃᑯᐊ ᓲᕐᓗ ᐊᒥᓲᓕᕐᒪᑕ ᖃᕆᓴᐅᔭᒃᑰᖅᑐᐃᑦ 
ᐃᖏᕐᕋᔾᔪᑕᐅᔪᑦ ᖃᓂᒪᑦᑕᐃᓕᓂᖅ ᐱᑦᔪᑎᒋᓪᓗᒍ 
ᐃᑲᔫᑕᐅᒻᒪᑕ. ᑖᓐᓇ ᑲᑎᓗᒃᑖᖅᖢᒍ 9 ᐳᓴᓐᑎᐅᔪᑦ 
ᑖᒃᓱᒪ ᐊᖓᔪᖅᑳᖑᕝᕕᐅᑉ ᑮᓇᐅᔭᖏᑦ ᑕᕝᕙᓂ 
ᐃᖏᕐᕋᔾᔪᑎᑦᑕ ᑮᓇᐅᔭᑦ ᐃᓗᐊᓂ.  
 

ᒫᓐᓇᓕ ᑖᒃᑯᐊ 2010-11 ᑮᓇᐅᔭᑦ 
ᐃᖏᕐᕋᔾᔪᑎᒋᔪᒪᔭᕗᑦ ᐃᒪᓐᓇ ᐊᖏᑎᒋᓂᐊᖅᑐᑦ 
ᐃᐳᕈ 1-ᒥ ᐱᒋᐊᕐᓗᒍ, ᐊᕐᕌᒍ ᒫᑦᓯ ᐃᓱᐊᓄᑦ 
ᑎᑭᓪᓗᒍ 2011, $264,507,000-ᖑᓂᐊᖅᑐᑦ. 
ᐊᖏᓪᓕᒋᐊᖅᑲᐅᔪᑦ ᐊᕐᕌᒎᓚᐅᖅᑐᒥᓂᒃ 
$6,315,000. ᑖᒃᑯᐊ ᓲᕐᓗ 2009-2010 ᑮᓇᐅᔭᑦ 
ᐊᑐᖅᑲᐅᔪᑦ ᖄᖏᖅᐸᓪᓕᐊᔪᑦ. ᒫᓐᓇᓕ ᑖᒃᑯᐊ 
ᑮᓇᐅᔭᑦ ᐃᒪᓐᓇ ᐊᖏᑎᒋᔪᑦ $258,192,000. 
ᑖᒃᑯᐊ ᐃᓚᖏᑦ ᐅᑯᐊᖑᓗᐊᖅᑐᑦ ᑮᓇᐅᔭᑦ: 
 

• ᐃᑲᔫᑕᐅᔪᑦ ᐃᖅᑲᓇᐃᔭᖅᑎᑎᓐᓄᑦ 
ᐃᖅᑲᓇᐃᔭᖅᑎᕗᑦ ᐃᒻᒪᖃ ᑕᕝᕙᓂ 
ᖃᓂᒪᑦᑕᐃᓕᓂᕐᒧᑦ ᐊᖏᓂᖅᐹᖑᖃᑕᐅᒻᒪᑦ 
ᑖᒃᑯᓇᓂ ᑮᓇᐅᔭᑦ ᐊᑐᖅᑕᕗᑦ. ᐊᒻᒪᓗ ᓲᕐᓗ 
ᑕᐃᒃᑯᐊ ᒪᓕᓐᓂᐊᕈᑦᑎᒍᑦ ᐊᖏᕈᑕᐅᓯᒪᔪᑦ 
Union-ᓄᑦ ᐊᖏᓪᓕᒋᐊᕈᑕᐅᖅᑲᐅᔪᑦ. ᐃᒪᓐᓇ 
ᐊᖏᑎᒋᓕᖅᑲᐅᒻᒪᑕ $6,900,000. ᑕᕝᕙᓂ 
2010-11-ᖑᓂᐊᖅᑐᒧᑦ. ᑭᓯᐊᓂ $2,400,000 
ᑖᓐᓇ ᓇᒻᒥᓂᖅ Department-ᑎᓐᓂ 
ᑕᕝᕙᓐᖓᑦ ᐃᓗᐊᓂᒃ ᑮᓇᐅᔭᓪᓚᑦᑖᖅᑎᓐᓂᒃ 
ᐊᑐᕆᐊᖃᖅᑲᐅᔭᕗᑦ. ᑮᓇᐅᔭᓂᒃ ᑐᓂᔭᐅᓂᕗᑦ 
ᓈᒻᒪᖏᓐᓂᖓᓄᑦ. ᐊᒻᒪᓗ ᑖᓐᓇ Department-
ᒋᔭᕗᑦ ᑕᐃᒪ ᑐᒃᓯᕋᖅᐳᑦ ᐃᓕᒃᓯᓐᓂᒃ ᐅᓪᓗᒥ 



ᓇᒡᒐᔾᔭᐅ, ᒫᑦᓯ 8, 2010 ᓄᓇᕗᒥ ᒪᓕᒐᓕᐅᕐᕕᒻᒧᑦ ᑲᑎᒪᔾᔪᑏᑦ   

ᑮᓇᐅᔭᓕᐊᖑᓂᐊᖅᑐᓂᒃ $4.5 ᒥᓕᐊᓐ 
ᐃᖅᑲᓇᐃᔭᖅᑎᑦᑕ ᒥᒃᓵᓄᐃᓐᓇᖅ ᑐᕌᖅᑐᓄᑦ. 
ᐊᒻᒪ ᑖᒃᑯᐊ ᑮᓇᐅᔭᒃᑲᓐᓃᑦ ᐃᒪᓐᓇ ᐊᖏᑎᒋᔪᑦ 
$622,000 ᑖᓐᓇᑦᑕᐅᖅ ᓄᑖᖑᓂᐊᖅᑐᖅ 
ᐅᑯᓄᖓ ᑐᕌᓚᖓᔪᖅ. ᑕᒪᒃᑯᐊ ᓇᔭᙳᐊᓄᑦ 
ᓄᓇᓕᓐᓂᑦ ᐃᓚᖏᓐᓂ ᐃᓱᐊᖅᓴᐃᔨᓂᒃ 
ᑕᐃᔭᐅᔪᓄᑦ ᑖᒃᑯᐊ ᓴᓇᔨᑖᒃᑲᓐᓂᖁᓪᓗᒋᑦ 
ᐃᓱᒪᒧᑦ ᐊᒻᒪ ᐊᔪᕆᓯᒪᔾᔪᑕᐅᑦᑕᖅᑐᓕᕆᔨᓄᓪᓗ 
ᑕᐃᓐᓇ ᓴᓇᔨᑖᒃᑲᓐᓂᕆᐊᖃᓚᐅᕐᓂᖓ 
ᐃᖃᓗᒃᑑᑦᓯᐊᕐᒥ ᑕᐃᑲᓂ ᐃᖃᓗᒃᑑᑦᑎᐊᕐᒥ. 
ᑖᔅᓱᒪ ᐃᓗᐊᓃᓐᓂᐊᖅᑐᖅ ᑖᓐᓇ 4 ᐆᒪ 
ᐃᓗᐊᓃᓐᓂᐊᖅᑐᖅ $4.5 ᒥᓕᐊᓐ.  

 

• ᓱᕈᓰᑦ ᐃᓚᒌᓪᓗ ᐱᔨᑦᑎᕈᑎᖏᓐᓄᑦ ᒪᓕᒐᖅ 
ᕿᒥᕐᕈᔭᐅᓂᖓ  
ᓱᕈᓯᕐᓄᑦ ᐊᒻᒪ ᐃᓚᒌᓄᑦ ᑖᓐᓇ 
ᕿᒥᕐᕈᓂᐊᖅᑎᓪᓗᑎᒍ ᑕᒡᕙᓂ ᐅᑭᐅᖑᓂᐊᖅᑐᒥ 
ᑖᓐᓇ ᐱᓕᕆᕝᕕᒋᔭᕗᑦ $600,000-ᓂᒃ 
ᐱᒃᑲᓐᓂᕈᒪᔪᒍᑦ 2010-2011 ᐱᒋᐊᓕᖅᐸᑦ. 
ᑖᓐᓇ ᖃᐅᔨᓴᕐᓂᕆᔪᒪᔭᕗᑦ ᓱᕈᓯᕐᓄᑦ 
ᐃᓚᒌᓄᓪᓗ ᒪᓕᒐᖅ ᑐᕌᖅᑐᖅ ᐃᓄᓕᕆᔾᔪᓂᓛᒃ. 
ᑖᓐᓇ ᑕᒡᕙ ᓄᑖᙳᕆᐊᕐᓂᐊᕐᒪᑦ ᑕᐃᒃᑯᐊ 
ᐱᐊᓂᓐᓂᖅᐸᑕ ᖃᐅᔨᓴᖅᑕᐅᔾᔪᑎᒋᓂᐊᖅᑕᖏᑦ.  

 

• ᑳᓐᑐᕌᒃᑕᐅᓯᒪᔪᑦ ᐱᔨᑦᑎᕈᑏᑦ - ᕿᑭᖅᑕᓂ 
ᐋᓐᓂᐊᕐᕕᐊᓗᒃ 
ᐊᒻᒪ ᑕᒪᒃᑯᐊ ᑳᓐᑐᕌᖑᖃᑦᑕᖅᑐᑦ ᕿᑭᖅᑖᓗᒻᒥ 
ᑕᒡᕙᓂ ᐋᓐᓂᐊᕐᕕᒃ ᐱᓗᐊᖅᑐᒥᒃ 
ᑮᓇᐅᔭᒃᑲᓂᕐᓂᒃ ᐱᔪᒪᒐᑦᑕ $541,000 ᑖᒃᑯᐊ 
ᑳᓐᑐᕌᒃᖃᑦᑕᖅᑐᑦ ᑕᐃᑲᓂ ᓲᕐᓗ ᐱᓚᒃᑐᐃᕝᕕᐅᑉ 
ᐃᓗᐊᓂ ᓇᔭᙳᐊᑦ ᐃᓱᐊᖅᓴᐃᔨᓄᑦ ᐃᑲᔪᖅᑎ 
ᑕᒡᕙᓂ ᐱᑕᖃᒃᑲᓐᓂᕆᐊᖃᕐᓂᖓᓄᑦ. ᑖᓐᓇ 
ᐋᓐᓂᐊᕐᕕᐅᔪᖅ ᓲᕐᓗ 
ᑮᓇᐅᔭᖃᓪᓚᑦᑖᖃᑦᑕᓚᐅᙱᒻᒪᑦ ᐃᓛᒃᑰᖅᑐᒥᒃ 
ᑕᒪᒃᑯᓄᖓ ᐃᓱᐊᖅᓴᐃᔨᓄᑦ ᓇᔭᙳᐊᓄᑦ. 
ᑭᓯᐊᓂ ᑖᒃᑯᐊ ᐃᑲᔫᑕᐅᖃᑦᑕᖅᑐᓪᓗ 
ᐊᑐᖅᑕᐅᓪᓚᕆᑦᑐᐊᓘᓪᓗᑎᒃ ᐊᒻᒪ ᑕᒡᕙᓂ 
nurses-ᑕᖃᐃᓐᓇᕆᐊᖃᖅᑐᓂ holiday-
ᓕᖅᐸᑕᓘᓐᓃᑦ ᓲᕐᓗ 
ᓱᓇᑕᖃᕈᓐᓃᖃᑦᑕᓚᐅᕐᓂᖓ ᑕᐃᓐᓇ 
ᐃᖏᕐᕋᐃᓐᓇᕈᓐᓇᖁᓪᓗᒍ ᑕᐃᒫᒃ ᐊᖏᑎᒋᔪᒥᒃ 
ᑐᐊᕕᕐᓇᖅᑐᓂᒡᓗ ᐱᓚᒃᑐᐃᕝᕕᖕᓂᒃ ᑕᐃᑲᓂ 
ᐱᑕᖃᐃᓐᓇᕆᐊᖃᓲᖑᓪᓗᓂ 
ᐃᖅᑲᓇᐃᔭᕈᓐᓇᖅᑐᓂᒃ.  

 

• ᓱᕈᓰᑦ ᐃᓚᒌᓪᓗ ᐱᔨᑦᑎᕈᑎᖏᓐᓄᑦ ᒪᓕᒐᖅ - 
ᒪᓕᒐᖅᑎᒍᑦ ᐋᖅᑭᒋᐊᖅᑕᐅᓯᒪᔪᑦ 
ᐊᑐᓕᖅᑎᑕᐅᓂᖏᑦ  

ᐊᒻᒪ ᑖᓐᓇ ᓱᓕ ᓱᕈᓯᕐᓄᑦ ᐃᓚᒌᓄᓪᓗ ᒪᓕᒐᖅ 
ᑖᓐᓇ ᒫᓐᓇ ᐊᑐᖅᑕᕗᑦ 
ᑮᓇᐅᔭᖅᑐᒃᑲᓐᓂᕆᐊᖃᓕᖅᑲᐅᔪᖅ 
ᐋᖅᑭᒋᐊᖅᑕᐅᓚᐅᖅᑎᓪᓗᒍ ᒪᓕᒐᖅ. 
ᐅᑭᐅᖑᓚᐅᖅᑐᖅ ᐋᖅᑭᒋᐊᖅᑕᐅᓚᐅᕐᒪᑦ. 
ᑕᐃᒪ ᒫᓐᓇ ᑮᓇᐅᔭᓂᒃ $521,000-ᑲᓂᕐᓂᒃ 
ᐊᑐᕆᐊᖃᓕᕈᑎᒋᒐᑦᑎᒍ ᑕᐃᒃᑯᐊ 
ᐃᓚᒋᐊᕈᑕᐅᓚᐅᖅᑐᑦ ᒪᒃᑯᒃᑐᑦ ᒥᒃᓵᓄᑦ  
ᐱᔾᔪᑎᒋᓪᓗᒍ. ᐱᓗᐊᖅᑐᒥᒃ ᑖᒃᑯᐊ 16-ᓂᒃ 
19-ᓄᑦ ᐅᑭᐅᖃᕐᖢᑎᒃ ᒪᒃᑯᒃᑐᑦ ᑕᐃᑲᓂ 
ᐃᓄᓕᕆᔾᔪᑎᓄᑦ ᑲᒪᒋᔪᓐᓇᕆᐊᖃᕋᑦᑎᒍ 
ᑭᓯᐊᓂ ᓯᕗᓂᑦᑎᓐᓂᓕ ᐅᑭᐅᒥᒃ 19 ᑕᐃᒃᑯᐊ 
ᐃᑲᔪᖅᑕᐅᔪᓐᓇᓚᐅᙱᒻᒪᑕ.  

 

ᐃᔅᓯᕙᐅᑖᖅ, ᑕᒡᕙᓂ ᐱᓕᕆᑎᓪᓗᑕ 
ᐅᑭᐅᖑᓂᐊᖅᑐᒥ ᖃᐃᔪᒥ ᐱᓇᓱᐊᕐᓂᖅᐸᕗᑦ 
ᑕᒪᒃᑯᐊ ᐸᐃᕆᑦᑎᐊᕈᒪᓪᓗᑎᒍ ᐱᕚᓪᓕᕈᒪᓪᓗᑕᓗ 
ᖃᓂᒪᖃᑦᑕᖅᑕᐃᓕᒪᓂᖅ ᓄᓇᕗᒻᒥᐅᓄᑦ ᑖᓐᓇ 
ᑲᔪᓯᓇᓱᐊᕈᒪᒐᑦᑎᒍᑦ ᐃᓄᓐᓄᑦ ᐃᓚᒌᓄᑦ ᐊᒻᒪᓗ 
ᓄᓇᓕᖕᓄᑦ ᓲᕐᓗ ᖃᓄᐃᙱᑦᑎᐊᓂᖅᓴᐅᖁᓪᓗᒋᑦ 
ᐃᓅᓯᖏᓐᓂᒃ. ᑭᓯᐊᓂ ᐊᒃᓱᕈᕐᓇᕐᓂᐊᕐᒥᔪᖅ 
ᐱᔭᕆᑐᔫᓂᐊᖅᑐᖅ ᖃᐅᔨᒪᔭᕗᑦ ᐊᒥᓲᒡᓗᑎᒡᓗ 
ᐱᒡᔪᑎᒃᓴᑦ ᐱᔭᐅᔪᒪᔪᑦ ᓂᕆᐅᒋᔭᐅᔪᓪᓗ 
ᓄᓇᕗᑦᒥᐅᓄᑦ ᐊᒻᒪᓗ ᑕᒪᒃᑯᐊ 
ᓈᒻᒪᓈᕋᓱᐊᓚᖓᔭᕗᑦ ᑮᓇᐅᔭᕐᓗ ᑖᓐᓇ 
ᐊᔪᕈᑕᐅᑦᑕᐃᓕᒪᑎᒐᓱᐊᓚᖓᔭᕗᑦ ᑖᒃᑯᐊ 
ᑲᑎᒪᔨᐅᔪᑦ ᐃᑲᔪᖅᑐᐃᖁᒐᓗᐊᖅᐸᕗᑦ ᑕᒪᒃᑯᓂᖓ 
ᑲᔪᓯᓇᓱᐊᕈᑎᒋᔪᒪᔭᑦᑎᓐᓂᒃ ᑖᒃᑯᓇᓂ 
ᐅᖃᐅᓯᕆᕋᑖᖅᑕᒃᑲᓂ ᐃᒃᓯᕙᐅᑖᖅ. ᖁᔭᓐᓇᒦᒃ.  
 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ, ᒥᔅᑕ ᑰᓕ. 
ᐊᐃᑉᐸᕆᓂᐊᖅᑕᓐᓂᒃ ᖃᐃᖁᔨᕕᑦ?  
 

ᐊᖓᔪᖅᑳᖅ ᑕᒑᖅ ᑰᓕ (ᑐᓵᔨᑎᒍᑦ): ᐄ. 
 

ᐃᒃᓯᕙᐅᑕᖅ (ᑐᓵᔨᑎᒍᑦ): ᑖᒃᑯᐊ ᑲᑎᒪᔩᑦ 
ᐊᖏᖅᐹᑦ ᐅᖃᕆᐊᖅᑐᑐᔅᓴᓂᒃ? 
 

ᐃᓚᖏᑦ ᑲᑎᒪᔩᑦ: ᐊᖏᖅᐳᒍᑦ. 
 

ᐃᒃᓯᕙᐅᑕᖅ (ᑐᓵᔨᑎᒍᑦ): ᐃᖅᓱᒃᑏ, ᑖᒃᑯᐊ 
ᐃᓚᒋᓂᐊᖅᑕᖏᑦ ᐃᓯᖅᑎᒍᓐᓇᕈᕕᒋᑦ. 
 

ᒥᓂᔅᑕ ᑎᑎᕋᖅᑕᐅᓯᒪᓂᐊᕐᖓᑦ ᓇᓗᓇᐃᑲᐃᓐᓇᒃᑭᑦ 
ᖃᐃᖁᓯᒪᔭᑎᑦ.  
 

ᐊᖓᔪᖅᑳᖅ ᑕᒑᖅ ᑰᓕ: ᖁᔭᓐᓇᒦᒃ, ᐃᒃᓯᕙᐅᑖᖅ, 
ᑲᑎᒪᔨᐅᔪᑦ ᑲᑎᒪᔨᐅᖃᑎᒃᑳ. ᐅᑯᐊ ᑕᒡᕙ ᓴᐅᒥᒐᓂ 
ᒥᓂᔅᑕᐅᑉ ᑐᖏᓕᐊ ᐋᓕᒃᔅ ᑳᒻᐳᓪ ᐊᒻᒪᓗ 
ᑕᓕᖅᐱᒐᓂ ᑮᓇᐅᔭᓕᕆᔨᕗᑦ, ᑎᐳᕋ ᕚᑦ. 
(ᑐᓵᔨᑎᒍᑦ) ᖁᔭᓐᓇᒦᒃ. 

ᐃᒃᓯᕙᐅᑕᖅ (ᑐᓵᔨᑎᒍᑦ): ᑖᒃᑯᐊ ᐃᒃᓯᕙᐅᑕᖔᑦ 
ᐃᓅᓯᑦᑎᐊᓂᕐᒧᑦ ᑲᑎᒪᔩᑦ ᐅᖃᐅᓯᑦᓴᖃᖅᑲᑦ? ᒥᔅᑕ 
ᐊᐅᐸᓗᒃᑐᖅ.  
 
ᐊᐅᐸᓗᒃᑐᖅ (ᑐᓵᔨᑎᒍᑦ): ᖁᔭᓐᓇᒦᒃ, 
ᐃᒃᓯᕙᐅᑖᖅ. ᖁᔭᓐᓇᒦᕆᕙᕋ ᑕᒡᕙᓃᒻᒪᑦ 
ᖃᐃᖅᑯᓯᒪᔭᖏᓪᓗ ᐅᖃᕆᐊᖅᑐᖅᑎᓯᒪᔭᖏᓪᓗ. 
 
ᑖᒃᑯᐊ ᑲᑎᒪᔨᕋᓛᑦ ᐃᓅᓯᑦᑎᐊᕆᓐᓂᕐᒧᑦ 
ᕿᒥᕐᕈᓚᐅᕐᒪᑕ 2010-11 ᑮᓇᐅᔭᖅᑑᑎᒃᓴᓂᒃ 
ᐸᕐᓇᐅᑎᓂᓪᓗ ᐱᓕᕆᐊᒃᓴᓄᑦ 
ᐋᓐᓂᐊᖃᕐᓇᖏᑦᑐᓕᕆᔨᒃᑯᓐᓄᑦ 
ᐃᓄᓕᕆᔨᒃᑯᓄᓪᓗ. ᖁᕕᐊᓱᑉᐳᑕ ᑕᕝᕙ 
ᒪᑐᐃᖅᓯᔾᔪᑎᒃᑲᓂᒃ. 
 
ᑖᒃᑯᐊ ᑲᑎᒪᔨᕋᓛᑦ ᐅᔾᔨᕈᓱᓚᐅᖅᑐᑦ 2010-11 
ᐊᐅᓚᔾᔪᑏᑦ ᐋᖅᑭᐅᒪᔾᔪᑏᓪᓗ ᑮᓇᐅᔭᖅᑑᑎᒃᓴᑦ 
ᐋᓐᓂᐊᖃᕐᓇᖏᑦᑐᓕᕆᔨᒃᑯᓐᓄᑦ ᐃᓄᓕᕆᔨᒃᑯᓄᓪᓗ 
$264,507,000-ᖑᒻᒪᑕ. ᑖᒃᑯᐊ $6.3 ᒥᓕᐊᓐ 
ᐊᖏᓂᖅᓴᐃᑦ ᑕᐃᑲᙵᑦ 2009-10 
ᑮᓇᐅᔭᖅᑑᑎᒃᓴᐅᓚᐅᖅᑐᓂᒃ ᐊᖏᕈᑕᐅᓚᐅᖅᑐᓂᒃ 
ᑭᖑᓪᓕᖅᐹᒥ ᑮᓇᐅᔭᓕᕆᒐᑦᑕ ᑭᓯᐊᓂ ᑖᒃᑯᐊ 
ᑐᒃᓯᕋᐅᑕᐅᔪᑦ ᒥᑭᓂᖅᓴᒻᒪᕆᐅᒻᒪᑕ ᐱᓕᕆᕕᐅᔫᑉ 
ᐋᖅᑭᒋᐊᖅᓯᒪᔭᖏᓐᓂᒃ, ᐊᐅᓚᔾᔪᑎᓄᑦ ᒪᑭᒪᔾᔪᑎᓄᑦ 
2009-2010-ᒥ ᑖᒃᑯᐊ ᐃᓚᖃᖅᑐᑦ 
ᓴᓂᕐᕙᖅᑕᐅᓯᒪᔪᑦ ᐃᓚᒋᐊᕈᑎᓂᒃ. 
 
ᑲᑎᒪᔨᐅᖃᑕᐅᔪᑦ ᐅᔾᔨᕈᓱᓚᐅᖅᑐᑦ ᑖᒃᑯᐊ 
ᑮᓇᐅᔭᖏᑦ ᐃᓚᒋᐊᕈᑏᑦ 
ᐋᓐᓂᐊᖃᕐᓇᖏᑦᑐᓕᕆᔨᒃᑯᓐᓄᑦ ᐃᓄᓕᕆᔨᒃᑯᓐᓄᑦ 
ᓴᖅᑭᑎᑕᐅᓚᐅᕐᖓᑕ ᒐᕙᒪᒃᑯᓐᓄᑦ ᑖᒃᑯᐊ 
ᐊᔾᔨᒌᑦᑕᙱᓗᐊᕐᒪᑕ ᐊᕐᕌᒍᑕᒫᑦ ᑖᒃᑯᐊ 
ᑮᓇᐅᔭᖅᑑᑎᒃᓴᐃᑦ ᐊᑭᒻᒪᕆᖏᑦ 
ᐅᓄᕐᓂᖅᓴᐅᖃᑦᑕᕐᒪᑕ ᑖᒃᑯᐊ ᑮᓇᐅᔭᐃᑦ 
ᐊᖏᖅᑕᐅᓚᐅᖅᑐᓂᒃ. ᐃᒃᓯᕙᐅᑖᖅ, ᑖᒃᑯᐊ 
ᐱᓕᕆᕕᐅᑉ ᐅᖓᑕᐅᔾᔨᖃᑦᑕᕐᓂᖓ ᐱᓪᓗᒍ 
ᑲᑎᒪᔨᕋᓛᑦ ᐅᑉᐱᕈᓱᙱᒻᒪᑕ ᑖᒃᑯᐊ 
ᑮᓇᐅᔭᖅᑑᑎᒃᓴᐃᑦ ᐅᓪᓗᒥ ᓈᒻᒪᓐᓂᐊᕋᓗᐊᕐᒪᖔᑕ 
2010-11 ᑮᓇᐅᔭᐃᕈᑎᒋᓂᐊᖅᑕᖏᓐᓄᑦ.  
 

ᐃᒃᓯᕙᐅᑖᖅ, ᑲᑎᒪᔨᔾᕋᓛᑦ ᐃᓕᑕᖅᓯᓯᒪᔪᑦ 
ᐋᓐᓂᐊᖃᕐᓇᖏᑦᑐᓕᕆᔨᒃᑯᑦ ᐃᓄᓕᕆᔨᒃᑯᑦ 
ᐊᑐᓕᖅᑎᑦᑎᒐᓱᐊᖃᑦᑕᖅᓯᒪᒐᓗᐊᕐᒪᖓᑕ 
ᐊᐅᓚᑦᑎᔾᔪᑎᒃᓴᐅᒐᔭᖅᑐᓂᒃ ᐊᑭᓄᑦ. ᑖᒃᑯᐊ 
ᐱᐅᓯᕚᓪᓕᖁᓪᓗᒋᑦ ᑕᒻᒪᖅᓯᒪᔪᖅᓯᐅᑏᑦ 
ᐅᖃᐅᓯᕆᓚᐅᖅᑕᖏᑦ. 
 
ᑕᒻᒪᖅᓯᔪᖅᓯᐅᑏᑦ ᐅᓂᒃᑳᖏᑦ ᑮᓇᐅᔭᓕᕆᓂᕐᒧᑦ 
ᐱᔾᔪᑎᒋᖃᑦᑕᖅᑕᖏᑦ ᐋᓐᓂᐊᖃᕐᓇᖏᑦᑐᓕᕆᔨᒃᑯᑦ 
ᐃᓄᓕᕆᔨᒃᑯᑦ ᓴᖅᑭᑕᐅᓚᐅᕐᖓᑕ ᐃᐳᕈ 1-
ᖑᑎᓪᓗᒍ 2009. ᑭᒃᑯᑐᐃᓐᓇᐃᑦ 
ᓈᓚᒃᑎᑕᐅᓚᐅᕐᒪᑕ ᓯᑎᐱᕆ 9, 2009-ᖑᑎᓪᓗᒍ 
ᒪᓕᒐᓕᐅᖅᑎᓄᑦ. ᑖᒃᑯᐊ ᑲᑎᒪᔨᐅᖃᑕᐅᔪᑦ 
ᖃᐅᔨᒪᔪᑦ ᑮᓇᐅᔭᓕᕆᔨᒃᑯᑦ ᑐᑦᑕᕐᕕᐅᒻᒪᑦ 
ᐱᓕᕆᖃᑎᖃᖅᑐᑦ ᐋᓐᓂᐊᖃᕐᓇᖏᑦᑐᓕᕆᔨᒃᑯᓐᓂᒃ. 
ᑖᒃᑯᐊ ᐅᖃᐅᓯᖃᒃᑲᓐᓂᕆᐊᖃᖅᑐᑦ ᑮᓇᐅᔭᓂᒃ 
ᐊᐅᓚᑦᑎᔾᔪᑕᐅᒋᐊᖃᖅᑐᓂᒃ. ᑭᓯᐊᓂ 
ᐅᔾᔨᕆᔭᐅᓯᒪᒋᕗᖅ 
ᐱᓕᕆᐊᕆᔭᐅᒃᑲᓐᓂᕆᐊᖃᕐᓂᐊᖅᑐᖅ. 
 
ᑕᒪᓐᓇ ᓲᕐᓗ ᐱᓕᕆᕕᒃᑯᑦ ᓱᓕ ᒪᓕᖃᑦᑕᕐᒪᑕ 
ᑮᓇᐅᔭᖅᑑᑎᒃᓴᖏᑦ ᐃᓛ ᐊᑐᖃᑦᑕᕐᖓᑕ 
ᐃᖅᑲᓇᐃᔭᖅᑏᑦ ᑮᓇᐅᔭᖅᑑᑎᒃᓴᖏᓐᓂᒃ, ᑖᒃᑯᓄᖓ 
ᐅᓪᓗᓕᒫᖅᑕᖅᑐᓄᑦ. ᑭᓯᐊᓂ ᐊᑐᖅᑕᐅᒐᔪᑦᑐᑦ 
30%-ᖏᑦ ᐋᓐᓂᐊᖃᕐᓇᖏᑦᑐᓕᕆᔨ ᐃᓄᓕᕆᔨᒃᑯᑦ 
ᐃᓂᖏᑦ ᐃᖅᑲᓇᐃᔭᕐᕕᒃᓴᐃᑦ ᐃᓄᖃᙲᓇᕐᒪᑕ. 
ᑕᒪᓐᓇ ᐊᕐᕌᒍ ᑲᔪᓯᕙᓪᓕᐊᑎᓪᓗᒍ contract-
ᖑᔪᖅ ᓲᕐᓗ ᐋᓐᓂᐊᓲᖅᑎ 
ᐃᖅᑲᓇᐃᔭᖅᑎᑕᐅᖃᑦᑕᕐᒪᑕ ᑕᒪᒃᑯᓄᖓ ᓱᓕ 
ᐃᓐᓄᒃᓯᒪᙱᑦᑐᓄᑦ. ᑖᒃᑯᐊ ᐊᑐᒻᒪᕆᒋᐊᖃᑦᑕᕐᖓᑕ 
ᑮᓇᐅᔭᓂᒃ ᐃᖅᑲᓇᐃᔭᖅᑎᓄᑦ ᐊᑐᕐᓂᐊᓚᐅᖅᑐᓂᒃ 
ᐃᑲᔫᑎᓂᒡᓗ ᓲᕐᓗ ᐃᓛᒍᑦ ᑖᒃᑯᐊ 
ᐊᑭᓕᐅᑕᐅᒪᕆᐊᓕᒃ ᐅᖓᑖᓅᖃᑦᑕᕐᒪᑕ. ᑕᐃᒫᒃ 
ᐅᖓᑖᓅᕈᔾᔭᐅᓯᖃᑦᑕᕐᒪᑕ ᑮᓇᐅᔭᐃᕈᑎᓄᑦ ᑕᒪᓐᓇ 
ᐊᑐᖅᑕᐅᒐᔪᒻᒪᑦ ᐃᓛᒃ 
ᐊᑐᖅᑕᐅᑦᑕᐃᓕᒋᓕᐅᒐᓗᐊᖅ. 
 
ᑲᑎᒪᔨᕋᓛᑦ ᑎᓕᐅᕆᕗᑦ ᐱᓕᕆᕕᐅᔪᒥᒃ 
ᐱᐅᓯᕚᓪᓕᑎᑦᑎᖁᓪᓗᒋᑦ ᑮᓇᐅᔭᖅᑑᑎᒃᓴᓂᒃ  
ᐋᖅᑭᒃᓱᐃᕙᓪᓕᐊᕆᖃᑦᑕᖅᑕᒥᓂᒃ.  

ᐃᓕᓴᖅᓯᓯᒪᓪᓗᑎᒃ ᑖᒃᑯᓂᖓ 
ᐊᒃᓱᕉᑕᐅᒋᐊᖃᖅᑐᓂᒃ ᑮᓇᐅᔭᖅᑑᑎᒃᓴᓂᒃ 
ᐸᕐᓇᐃᓗᓂ ᓲᕐᓗ ᐱᕈᖅᐸᓪᓕᐊᖏᓐᓂᒃ ᐃᓄᐃᑦ, 
ᐊᑭᑦᑐᖅᐸᓪᓕᐊᓂᖏᑦ ᓂᖀᑦ ᐊᒻᒪᓗ ᐱᔨᑦᑎᕋᐅᑏᑦ 
ᐅᓄᖅᓯᕙᓪᓕᐊᓂᖏᑦ ᓂᕆᐅᒋᔭᐅᔪᑦ 
ᐃᑲᔪᖅᑕᐅᔪᓂᒃ ᐊᒻᒪᓗ ᓂᕆᐅᓇᙱᑦᑐᑦ 
ᐊᑭᓕᐅᑕᐅᖃᑦᑕᕆᐊᓖᑦ 
ᐋᓐᓂᐊᖃᕐᓇᖏᑦᑐᓕᕆᓂᕐᒧᑦ ᓲᕐᓗ 
ᓄᕙᓐᓂᖅᔪᐊᖑᓚᐅᖅᑐᖅ H1N1.  
 
ᐃᒃᓯᕙᐅᑖᖅ, ᐃᖅᑲᓇᐃᔭᖅᑎᖃᕐᓂᖅ 
ᐊᒃᓱᕉᑕᐅᖏᓐᓇᕐᖓᑦ 
ᐋᓐᓂᐊᖃᕐᓇᖏᑦᑐᓕᕆᔨᒃᑯᓐᓄᑦ ᐃᓄᓕᕆᔨᒃᑯᓐᓄᑦ. 
ᑖᒃᑯᐊ ᑲᑎᒪᔨᕋᓛᑦ ᑐᑭᓯ ᖁᔭᓕᔫᒐᓗᐊᑦ 
ᐱᓕᕆᐊᕆᒐᓱᐊᖅᑕᖏᑦ 
ᐋᓐᓂᐊᖃᕐᓇᖏᑦᑐᓕᕆᔨᒃᑯᑦ ᐃᒪᓐᓇ 
ᐱᓕᕆᐊᕆᔭᐅᒍᓐᓇᖅᑐᓂᒃ ᒪᕐᕈᓪᓗᐊᓄᑦ 
ᐱᓕᕆᐊᖃᖃᑦᑕᕐᖓᑕ ᐃᓚᖏᑦ. ᑕᐃᒪ 
ᖃᓄᖅᑑᕆᐊᓕᐅᒐᓗᐊᑦ ᑕᒪᒃᑯᐊ 
ᓴᖅᑭᐅᒪᑎᑦᓯᓂᕐᒧᑦ ᐃᒪᓐᓇ ᓈᒻᒪᓈᕆᐊᕐᓗᒋᑦ 
ᓯᐊᒪᑦᓯᐊᕙᒋᐊᕐᓗᒋᑦ ᐱᓕᕆᕕᐅᔪᑦ. 
 
ᑖᒃᑯᐊ ᐸᕐᓇᐅᑎᖏᑦ ᐱᓕᕆᐊᒃᓴᐃᑦ ᓲᕐᓗ 
ᐅᖁᒪᐃᓐᓂᓂᐊᖅᑐᓕᕆᓂᕐᒧᑦ ᐸᕐᓇᐅᑏᑦ, 
ᐃᓱᒪᓕᕆᓂᕐᒧᑦ, ᑐᕚᑯᓕᕆᓂᕐᒧᓪᓗ ᐊᓯᖏᓪᓗᓂ 
ᐱᒋᐊᖅᑎᑕᐅᓯᒪᔪᑦ ᑕᒪᒃᑯᐊ ᐃᑲᔫᑎᔅᓴᐃᑦ. ᓲᕐᓗ 
ᐋᓐᓂᐊᖃᕆᐊᖃᖏ ᐊᔪᕈᑎᖃᑦᑐᐃᑦ, 
ᐋᓐᓂᐊᖃᕐᓇᓐᖏᓐᓂᒃ ᓴᖅᑭᔮᖅᑎᑕᐅᓂᖓ ᑭᓯᐊᓂ 
ᑲᑎᒪᔨᕋᓛᑦ ᐊᑐᓕᖁᔨᕗᑦ ᑖᓐᓇ ᒥᓂᔅᑕ 
ᐃᖅᑲᓇᐃᔭᖃᑎᖃᖁᓪᓗᒍ ᑖᒃᑯᓄᖓ 
ᐱᓕᕆᐊᒃᓴᓄᑦ ᐸᕐᓇᐅᑎᐅᔪᓄᑦ.  
 
ᐃᒃᓯᕙᐅᑖᖅ, ᑖᒃᑯᐊ ᑲᑎᒪᔨᕋᓛᑦ ᐅᔾᔨᕈᓱᒃᓯᒪᔪᑦ 
ᓄᓇᕗᑦ ᒐᕙᒪᖏᑕ ᐱᓕᕆᕕᖏᑦ ᑖᒃᑯᐊ 
ᐊᔾᔨᒌᖏᑦᑐᓂᒃ ᐱᓕᕆᐊᖃᖃᑦᑕᕐᒪᑕ ᐊᒻᒪᓗ 
ᑕᒪᓐᓇ ᐱᕕᒃᓴᖃᕆᐊᖃᑦᑐᓂ ᐊᑭᑦᑐᖃᑦᑕᖅᓱᓂᓗ 
ᐊᒻᒪ ᓇᓗᓈᕿᓕᖃᑦᑕᖅᓱᓂ. ᐆᑦᑑᑎᒋᓗᒍ 
ᐋᓐᓂᐊᖃᕐᓇᓐᖏᑦᑐᓕᕆᔨᒃᑯᑦ ᐃᓄᓕᕆᔨᒃᑯᓪᓗ 
ᒪᓕᒐᓕᕆᔨᒃᑯᓪᓗ ᐱᓕᕆᐊᖃᒻᒪᑕ ᑕᒪᒃᑮᒃ 
ᐱᑦᓯᐊᖃᑦᑕᐅᑎᖏᑦᑐᓂᒃ, ᐃᓖᔭᖃᑦᑐᓂᓪᓗ. 
 

ᐋᓐᓂᐊᖃᕐᓇᓐᖏᑦᑐᓕᕆᔨᒃᑯᑦ ᐋᖅᑭᒃᓱᐃᓯᒪᒻᒪᑕ 
ᐊᑐᐊᒐᕐᓂᒃ ᑖᒃᑯᓄᖓ ᖃᑕᓐᖑᑎᒌᑦ 
ᕿᒫᕕᖃᕆᐊᖃᕐᓂᖏᓐᓄᑦ. ᒪᓕᒐᓕᕆᔩᑦ ᓱᓕ 
ᐊᑐᓕᖅᑎᑦᑎᔨᐅᑎᓪᓗᒋᑦ ᑖᒃᑯᓂᖓ ᖃᑕᓐᖑᑎᒌᑦ 
ᐱᑦᓯᐊᕈᑎᓚᐅᖏᓐᓂᖏᓐᓂ ᐃᑲᔪᕆᐊᕈᑎᓂᒃ. 
ᑲᑎᒪᔩᑦ ᑎᓕᐅᕆᕗᑦ ᒥᓂᔅᑕᒥᒃ 
ᐱᓕᕆᖃᑎᖃᖁᓪᓗᒍ ᑖᒃᓱᒥᖓ ᒥᓂᔅᑕᖓᓐᓂᒃ 
ᒪᓕᒐᓕᕆᔨᒃᑯᑦ. ᑕᒪᓐᓇ ᑲᒪᒋᔭᐅᑦᓯᐊᕐᓂᐊᕐᖓᑦ. 
ᑕᐃᒫᒃᓴᐃᓐᓇᖅ ᐊᐅᓚᑦᑎᔩᑦ 
ᒐᕙᒪᐅᖃᑎᒌᑦᑐᓕᕆᔨᒃᑯᓪᓗ ᓴᖅᑭᑦᑎᔪᒪᒻᒥᒻᒪᑕ 
ᐃᓄᓯᕐᒧᑦ ᐅᔾᔨᕈᓱᒋᐊᕈᑕᐅᓂᐊᖅᑐᓂᒃ. ᑕᒪᓐᓇ 
ᐱᓕᕆᐊᕐᕆᒐᓗᐊᖅᑎᓪᓗᓂᐅᒃ 
ᐋᓐᓂᐊᖃᕐᓇᓐᖏᑦᑐᓕᕆᔨᒃᑯᑦ. 
 
ᑲᑎᒪᔨᐅᖃᑕᐅᔪᑦ ᐃᓱᒫᓘᑎᖃᕐᒪᑕ ᓱᓕ ᑕᒪᒃᑯᐊ 
ᐊᑐᐊᒐᕐᓂᒃ ᐱᒋᐊᖅᑎᑕᐅᔪᓂᒃ ᐃᑲᔫᑎᓂᓪᓗ 
ᑐᕌᖅᑎᑕᐅᔪᑦ ᑕᒫᓂ ᓄᓇᕗᑦᒥ ᐊᑦᑕᓇᖅᑐᓄᑦ 
ᑖᒃᑯᐊ ᑲᒪᒋᔭᐅᑦᑎᐊᖏᓗᐊᕐᖓᑕ. ᑲᑎᒪᔨᕋᓛᑦ 
ᑎᓕᐅᕆᕗᑦ ᒥᓂᔅᑕᒥᒃ ᐱᓕᕆᖃᑎᖃᖁᓪᓗᒍ 
ᒪᓕᒐᓕᐅᖅᑎᐅᖃᑎᒥᒃ ᐱᓗᐊᖅᑎᑐᒥᒃ 
ᒥᓂᔅᑕᖓᓐᓂᒃ ᐊᐅᓚᑦᓯᔩᑦ 
ᒐᕙᒪᐅᖃᑎᒌᑦᑐᓕᕆᔨᓪᓕᓗ ᑕᒪᒃᑯᐊ 
ᐱᒋᐊᖅᑎᑕᐅᔪᑦ ᐱᑦᔪᑎᒋᓪᓗᒋᑦ ᓱᕈᓰᑦ 
ᖃᑕᓐᖑᑎᒌᑦ ᐊᒻᒪᓗ ᐊᓯᖏᑦ ᐊᑦᑕᓇᖅᑐᒦᑦᑐᑦ. 
 
ᐃᒃᓯᕙᐅᑖᖅ, ᑕᐃᒪ ᐅᑐᐱᕆ 2009-ᒥ 
ᑲᑎᓚᖓᓚᐅᖅᑎᓪᓗᒋᑦ ᒪᓕᒐᓕᐅᖅᑎᓕᒫᑦ, 
ᒪᓕᒐᓕᐅᖅᑏᑦ ᓇᓗᓕᓚᐅᕐᒪᑕ ᐋᖅᑭᒃᓱᐃᒍᒪᓪᓗᑎᒃ 
ᓄᑖᓂᒃ ᓱᕈᓯᕐᓄᑦ ᖃᑕᓐᖑᑎᒌᓂᓪᓗ ᐱᖁᔭᔅᓴᓂᒃ. 
ᑖᓐᓇ ᐱᒻᒪᕆᐅᖃᑕᐅᓪᓗᓂ ᐱᒋᐊᖅᑎᑕᖓ 
ᒪᓕᒐᓕᐅᕐᕕᐅᑉ. ᑖᒃᑯᐊ ᒪᓕᒐᓕᐅᖅᑏᑦ 
ᐅᔾᔨᕈᓱᒋᐊᕐᓂᐊᖅᑐᑦ ᑕᒪᓐᓇ 
ᐱᕙᓪᓕᐊᑎᑕᐅᓂᖓᓂᒃ ᒪᓕᒐᒃᓴᖅ. ᑖᒃᑯᐊ 
ᑲᑎᒪᔨᕋᓛᓂᒃ ᑐᓴᖅᓯᒪᒻᒪᑕ ᐊᑕᐅᓯᐊᕋᑎᒃ 
ᓂᕈᐊᖅᑕᐅᓯᒪᕕᒻᒥᓂ ᐱᔾᔪᑎᒋᓪᓗᒋᑦ ᑖᒃᑯᐊ 
ᐃᓕᔭᐅᖃᑦᑕᕐᓂᖏᑦ ᓱᕈᓰᑦ ᓯᓚᑖᓂ ᓄᓇᕗᑦ. 
ᐅᖓᓯᒃᑐᐊᓘᓪᓗᑎᒃ ᕿᒪᐃᓪᓗᑎᒃ ᖃᑕᓐᖑᑎᒥᓂᒃ, 
ᐃᓕᖅᑯᓯᕐᒥᓂᓪᓗ. ᑕᒪᒃᑯᐊ ᐃᓱᒫᓘᑕᐅᔪᑦ 
ᐅᔾᔨᕆᔭᐅᓯᒪᒻᒥᔪᑦ ᐱᑦᔪᑎᒋᓪᓗᒋᑦ ᑎᒍᐊᕐᓂᕐᒧᑦ 
ᐊᑐᐊᒐᑦ ᐃᓕᖅᑯᓯᐅᒋᐊᓖᓪᓗ.  

ᐃᒃᓯᕙᐅᑖᖅ, ᑖᒃᑯᐊ ᓄᖅᑲᑦᑎᑕᐅᓚᐅᖅᑎᓪᓗᒋᑦ 
ᐋᓐᓂᐊᖃᕐᓇᓐᖏᑦᑐᓕᕆᓂᕐᒧᑦ ᑲᑎᒪᔩᑦ ᑖᒃᑯᐊ  
ᓄᓇᓕᖏᑦ ᑲᑎᒪᔨᕋᓛᑦ ᐋᖅᑭᒃᑕᐅᓚᐅᕐᒪᑕ 
ᓄᓇᓕᒃᑎᒍᑦ. ᑖᒃᑯᐊ ᑲᑎᒪᔨᕋᓛᑦ ᓄᓇᓕᓐᓂ 
ᓴᖅᑭᔮᖅᑎᑦᑎᔨᐅᒻᒪᑕ ᐋᓐᓂᐊᓇᓐᖏᑦᑐᓂᒃ 
ᐃᓅᓯᖃᑦᑎᐊᕐᓂᕐᒥᓪᓗ. 
 
ᑭᓯᐊᓂ ᐊᒥᓱᑦ ᑖᒃᑯᐊ ᑲᑎᒪᔨᕋᓛᑦ 
ᓇᓗᓇᐃᖅᓯᒪᔪᒥᒃ ᐱᓕᕆᐊᒃᓴᖃᖏᒻᒪᑕ 
ᑐᑭᒧᐊᒍᑎᔅᓴᓂᓪᓗ. ᐃᑲᔪᖅᓱᐃᔾᔪᑎᔅᓴᓂᓪᓗ ᓲᕐᓗ 
ᑖᒃᑯᐊ ᑮᓇᐅᔭᖅᑑᑎᔅᓴᐃᑦ ᐊᑐᖅᑕᐅᖃᑦᑕᖅᑐᖅ 
ᑲᑎᒪᔨᕋᓛᓄᑦ ᒥᑭᓗᐊᕐᒪᖔ ᐃᓛᒃ 
ᐃᓱᓕᒃᑕᖃᕝᕕᖃᓗᐊᕐᒪᑕ ᑲᑎᒪᔨᕋᓛᑦ ᑎᓕᐅᕆᕗᑦ 
ᒥᓂᔅᑕᒥᒃ ᑖᒃᑯᓂᖓ ᓴᓐᖏᑦᑎᒋᐊᖁᔨᓪᓗᓂ 
ᑲᑎᒪᔨᕋᓛᓂᒃ.  
 
ᐃᒃᓯᕙᐅᑖᖅ, ᑲᑎᒪᔨᕋᓛᖑᔪᑦ ᐃᓕᓴᖅᓯᔪᑦ ᑕᒪᓐᓇ 
ᑲᔪᓯᑦᑎᐊᕐᓂᐊᖅᑲᑦ ᐊᑐᓕᖅᑎᑕᐅᓂᖏᑦ 
ᐋᓐᓂᐊᖃᕐᓇᓐᖏᑦᑐᓕᕆᓂᕐᒧᑦ 
ᐃᓚᓕᐅᑎᒋᐊᖃᒃᖓᑕ ᐃᓄᐃᑦ ᐃᓕᖅᑯᓯᖏᓐᓄᑦ 
ᐅᖃᐅᓯᖏᓐᓄᑦ. ᑖᒃᑯᐊ ᑖᒃᑯᓄᖓᑑᖏᑦᑐᖅ 
ᐅᖃᐅᓯᖏᓐᓄᑦ ᑭᓯᐊᓂᑦᑕᐅᖅ 
ᐃᖅᑲᓇᐃᔭᖅᑎᑕᐅᓗᑎᒃ ᐱᓯᒪᔭᐅᓗᑎᒃ ᐃᓄᐃᑦ 
ᐋᓐᓂᐊᕕᒻᒥ ᐃᖅᑲᓇᐃᔭᖅᑐᑦ. 
 
ᑎᓕᐅᕆᒃᑲᓐᓂᕆᕗᒍᑦ ᒥᓂᔅᑕᐅᔪᒥᒃ 
ᐱᓕᕆᖃᑎᖃᖁᓪᓗᒍ ᒥᓂᔅᑕᐅᖃᑎᖏᓐᓂᒃ, ᒥᓂᔅᑕ 
ᐃᓕᓐᓂᐊᖅᑐᓕᕆᔨᒃᑯᓐᓄᑦ, ᓯᓚᑦᑐᖅᓴᖅᕕᒥᓪᓗ. 
ᑕᒪᒃᑯᓄᖓ ᐃᖅᑲᓇᐃᔮᑖᖅᐸᓪᓕᐊᒍᓐᓇᖁᓪᓗᒋᑦ 
ᐋᓐᓂᐊᓯᐅᖅᑎᐅᓂᕐᒧᑦ, ᐃᓱᒪᓕᕆᓂᕐᒧᑦ, 
ᑭᒍᓯᓕᕆᓂᕐᒧᑦ, ᐃᓄᓕᕆᓂᕐᒧᓪᓗ. 
 
ᖃᐅᔨᒪᓪᓗᑕᓗ ᑕᒪᒃᑯᐊ ᑮᓇᐅᔭᑦ ᐃᓕᓐᓂᐊᕐᓂᕐᒧᑦ 
ᐃᓯᕈᑕᐅᒍᓐᓇᖅᑐᑦ ᐊᑐᐃᓐᓇᐅᑎᑕᐅᒻᒪᑕ ᓄᓇᕗᑦᒥ. 
ᑕᐃᒃᑯᓂᖓ ᐋᓐᓂᐊᖃᕐᓇᓐᖏᑦᑐᓕᕆᓂᕐᒧᑦ 
ᐱᔭᐅᕙᓪᓕᐊᔪᓄᑦ. ᖁᕕᐊᓱᒃᑐᑕᓗ  

ᒐᕙᒪᑐᖃᒃᑯᑦ ᑖᒃᓱᒧᖓ 
ᐅᖓᕙᕆᐊᖅᑎᑎᒃᑲᓐᓂᓚᐅᕐᒐᑕ ᐊᕐᕌᒎᓐᓄᑦ 
ᒪᕐᕉᓐᓄᑦ.  
 
ᐃᒃᓯᕙᐅᑖᖅ, ᐃᓕᑕᖅᓯᓪᓗᑕᓗ ᐃᓄᓕᕆᔨᐅᔪᑦ 
ᓄᓇᕗᑦᒥ ᐃᓕᓐᓂᐊᖅᓯᒪᔭᕆᐊᖃᒻᒪᑕ ᐊᒻᒪᓗ 
ᖃᐅᔨᒪᔭᕆᐊᖃᑦᑐᑎᒃ ᐃᓕᖅᑯᓯᕆᔭᐅᔪᓂᒃ 
ᐊᑐᖅᑕᐅᒋᐊᓕᓐᓂᒃ. ᐊᔪᕐᓇᑐᖅᓯᐅᒃᑰᖃᑦᑕᖅᓯᒪᒻᒪᑕ 
ᐃᖅᑲᓇᐃᔭᖅᑎᑖᕐᓂᕐᒧᑦ ᑕᒪᒃᑯᓄᖓ 
ᒪᓕᒍᓐᓇᖅᑐᓂᒃ ᑕᐃᒪᓗ ᓄᓇᕗᒻᒥ ᓯᓚᑦᑐᓴᕐᕕᒻᒥ 
ᐃᑲᔪᖅᑐᐃᖁᔭᐅᓗᑎᒃ ᐱᓕᒻᒪᔅᓴᐃᓗᑎᒃ 
ᐊᔪᙱᓐᓂᖏᑦ ᓄᓇᕗᒻᒥᐅᓂᒃ ᑕᒫᓂ 
ᐱᓕᕆᔪᓐᓇᕐᓗᑎᒃ. 
 
ᓄᓇᕗᑦ ᓯᓚᑦᑐᖅᓴᕐᕕᒻᒥ ᐋᓐᓂᐊᓯᐅᖅᑎᐅᓂᕐᒧᑦ 
ᐃᓕᓐᓂᐊᖅᑎᒋᔭᖓ ᐃᒫ ᐱᔭᕇᖅᑎᑦᑎᕙᑦᑐᑦ 
ᖁᕕᐊᓱᓚᐅᕐᒥᔪᒍᑦ ᒥᓂᔅᑕᐅᔪᑦ 
ᐃᖅᑲᓇᐃᔭᖅᑎᖏᓪᓗ ᐃᓱᒪᔅᓴᓯᐅᖅᓯᒪᒻᒪᑕ 
ᑕᐃᒃᑯᐊ ᓄᓇᕗᒻᒥᐅᔪᑦ ᓄᓇᕗᒻᒥᐅᑦ 
ᐱᔭᕇᖅᓯᒪᓕᖅᑲᑕ ᐋᓐᓂᐊᓯᐅᖅᑎᐅᓕᖅᐸᑕ 
ᐃᖅᑲᓇᐃᔭᕈᓐᓇᖁᓪᓗᒋᑦ ᓄᓇᕗᒻᒥ.  
 
ᐃᒃᓯᕙᐅᑖᖅ, ᐊᒻᒪᓗᑦᑕᐅᖅ ᓱᓕ 
ᐃᖅᑯᓪᓕᐊᖏᓐᓇᖅᑐᒍᑦ ᑕᒪᒃᑯᐊ ᐊᑐᐊᒐᕆᔭᖏᓐᓂ 
ᐊᑐᖅᐸᑦᑕᖏᓐᓂᓪᓗ ᐊᔾᔨᒌᙱᑦᑐᒥᒃ 
ᐊᑐᓕᖅᑎᑕᐅᕙᒻᒪᑕ ᑭᒡᒐᑐᖅᑕᕗᑦ 
ᐊᑲᐅᙱᓕᐅᕈᑎᖃᐃᓐᓇᖅᑐᑦ 
ᐊᐅᓪᓚᕆᐊᖃᖅᑎᓪᓗᒋᑦ ᐊᒻᒪᓗ ᑐᔪᕐᒥᕕᖏᓐᓄᑦ. 
ᓇᓗᓇᐃᓐᓇᐸᙱᒥᒻᒪᑦ ᐃᓛ 
ᓇᓗᓇᐃᖅᑐᖅᓯᒪᐃᓐᓇᐸᙱᒥᒻᒪᑦ ᖃᓄᖅ 
ᒪᓕᒋᐊᖃᕐᒪᖔᑕ ᐊᒻᒪᓗ ᐊᐃᑉᐸᕆᔭᐅᓂᐊᖅᑐᑦ 
ᑐᔪᕐᒥᕕᓐᓂᓪᓗ ᐊᒻᒪ ᓄᓇᕗᒻᒥᐅᑕᐅᔪᑦ ᓄᓇᕗᑦ 
ᓯᓚᑖᓅᕆᐊᖃᖅᑐᑦ ᐋᓐᓂᐊᕕᓕᐊᕐᓂᐊᕐᓗᑎᒃ 
ᐊᑐᐃᓐᓇᐅᕙᙱᒻᒪᑕ ᓄᓇᕗᒻᒥ ᐅᖃᖅᓯᒪᒻᒪᑕ 
ᐃᑲᔪᖅᑐᑕᐅᙱᓐᓂᕆᕙᑦᑕᖏᓐᓂᒃ ᑕᒪᒃᑯᓄᖓ  

ᐊᖏᕐᕋᖏᓐᓂ ᐅᖓᓯᑦᑐᒦᑦᑐᑎᒃ ᐊᐅᓪᓚᖅᓯᒪᓗᑎᒃ 
ᐋᓐᓂᐊᕕᓕᐊᖅᓯᒪᓗᑎᒃ. 
 
ᑖᒃᑯᐊᓗ ᖃᐅᔨᒪᓪᓗᑕ ᐊᐅᓚᑦᑎᔨᒃᑯᑦ 
ᒐᕙᒪᐅᖃᑎᒌᑦᑐᓕᕆᔨᒃᑯᑦ ᕿᒥᕐᕈᒻᒪᑕ 
ᐊᒥᓱᑲᓪᓚᐅᔪᓂᒃ ᐱᓕᕆᐊᖑᔪᓂᒃ ᑕᐃᒃᑯᐊᓗ 
ᐋᓐᓂᐊᖃᕐᓇᖏᑦᑐᓕᕆᓂᕐᒧᑦ ᐃᑲᔪᕈᑕᐅᕙᑦᑐᑦ 
ᕿᒥᕐᕈᔪᒫᕐᓂᐊᖅᑐᑎᓪᓗ ᑕᒪᔅᓱᒥᖓ. 
 
ᐃᒃᓯᕙᐅᑖᖅ, ᑲᑎᒪᔨᕋᓛᖑᔪᑦ ᐃᑲᔪᖅᑐᐃᔪᑦ 
ᑕᒪᒃᑯᓂᖓ ᐃᓅᓯᓕᕆᓂᕐᒨᖓᔪᓂᒃ ᑕᒫᓂ 
ᓄᓇᕗᒻᒥ ᐱᓗᐊᖅᑐᒥᒃ ᓂᕿᑦᑎᐊᕙᓕᕆᓂᕐᒧᑦ 
ᑐᕌᖓᔪᑦ ᐊᐅᖓᒍᑦ ᓱᑲᖃᓗᐊᖅᑐᑦ ᐃᒥᐊᓗᒻᒧᑦ 
ᐃᑦᑕᑦᑕᐅᓯᒪᔪᑦ ᓇᔾᔨᐊᖑᔪᑦ ᐊᒻᒪᓗ ᑯᔭᓐᓂᒃᑯᑦ 
ᐋᓐᓂᐊᖑᔪᑦ ᓯᐊᒻᒪᐸᑦᑐᑦ ᓲᕐᓗ ᑕᐃᒃᑯᐊ 
ᓄᕙᓐᓂᖅᔪᐊᖑᓚᐅᖅᓯᒪᔪᖅ ᐊᒻᒪ ᐳᕙᓪᓗᓂᒃᑯᑦ. 
 
ᖁᕕᐊᓱᓚᐅᕐᒥᔪᒍᑦ ᓄᓇᕗᒻᒥ ᑖᓐᓇ 
ᐊᑦᑕᕐᓇᓚᐅᖅᑎᓪᓗᒍ ᓄᕙᓐᓇᖅᔪᐊᖑᔪᖅ ᐊᒻᒪᓗ 
ᐅᐱᒋᓪᓗᒍ ᒥᓂᔅᑕᐅᔪᖅ ᐃᖅᑲᓇᐃᔭᖅᑎᖏᓪᓗ 
ᑕᒪᔅᓱᒥᖓ ᑲᒪᑦᑎᐊᓚᐅᕐᒪᑕ. ᑕᑯᔪᒪᒐᔭᕐᒥᔪᒍᑦ 
ᐅᓂᒃᑳᖑᔪᒥᒃ ᖃᓄᖅ ᖃᓄᓪᓚᕆᒃ 
ᐊᑭᖃᓚᐅᕐᒪᖔᑕ ᑕᒪᔅᓱᒧᖓ ᓄᕙᓐᓇᖅᔪᐊᒧᑦ 
ᑕᒫᓂ ᓄᓇᕗᒻᒥ. ᐊᒻᒪᓗ ᖃᓄᖅ 
ᐃᓕᑉᐹᓪᓕᓚᐅᕐᒪᖔᑕ 
ᑕᐃᒪᐃᑦᑐᖃᒃᑲᓂᓕᖅᑐᒥᓂᐅᑉᐸᑦ 
ᐅᐸᓗᖓᐃᖅᓯᒪᓂᕐᒧᑦ.  
 
ᐃᒃᓯᕙᐅᑖᖅ, ᐊᑭᑐᔪᒻᒪᕆᐅᓂᖓᓂᒃ ᓄᓇᕗᒻᒥ 
ᓄᓇᓕᐅᔪᓂᒃ ᓴᖅᑭᔮᕐᖓᑦ ᑕᒪᒃᑯᓄᖓ 
ᓂᕿᑦᑎᐊᕙᓐᓄᑦ. ᓂᕿᑦᑎᐊᕙᐅᔪᓂᒃ 
ᐱᑕᖃᕆᐊᖃᓪᓚᕆᒻᒪᑦ ᑎᒥᕗᑦ ᖃᓄᐃᙱᖁᒍᑦᑎᒍ. 
ᑲᑎᒪᔨᕋᓛᓪᓗ ᖁᕕᐊᓱᒃᑲᔭᕆᕗᑦ 
ᑐᓴᖅᑎᑕᐅᒃᑲᓐᓂᕆᐊᔅᓴᖅ ᐱᔭᐅᕙᓪᓕᐊᓂᐊᖅᑐᓂᒃ 
ᓂᕿᑦᑎᐊᕙᓕᕆᓂᕐᒧᑦ ᓲᕐᓗ ᑕᕆᐅᖃᓗᐊᖅᑐᑦ 
ᐅᖅᓱᖃᓗᐊᖅᑐᓘᓐᓃᑦ.  

ᐊᕐᕌᓂ ᒐᕙᒪᑐᖃᒃᑯᑦ  
ᒪᕐᕉᓐᓂᒃ ᓴᖅᑮᓚᐅᕐᒪᑕ ᐅᓂᒃᑳᒥᒃ ᑎᑭᓵᖑᕙᑦᑐᓂᒃ 
ᖃᓪᓗᓈᓂᑦ. ᑮᓇᐅᔭᖃᖅᑎᑦᑎᓂᐊᕐᖓᑕ ᑎᓯᒻᕙ 
2009 ᓯᕗᓕᖅᑎ ᓴᖅᑮᓚᐅᖅᑐᖅ ᓄᓇᕗᑦ 
ᒐᕙᒪᒃᑯᖏᑕ ᑭᒡᒍᓯᕆᓚᐅᖅᑕᖏᓐᓂᒃ ᐊᒻᒪᓗ 
ᖁᕕᐊᓱᑦᑐᑕ ᖃᓄᐃᓕᓂᕆᓚᐅᖅᑕᖏᓐᓂᒃ.  
 
ᐃᒃᓯᕙᐅᑖᖅ, ᑲᑎᒪᔨᕋᓛᖑᔪᑦ ᐃᓕᓴᖅᓯᓯᒪᕗᑦ 
ᑕᒪᒃᑯᐊ ᖃᕆᓴᐅᔭᒃᑯᑦ ᐱᓕᕆᖃᑦᑕᕐᓂᖏᓐᓄᑦ 
ᓄᐊᑦᑎᕙᓪᓕᐊᓗᑎᒃ ᑲᒪᔾᔪᑎᒋᔭᖏᓐᓂᒃ 
ᖃᐅᔨᒋᐊᕈᑎᒋᔭᖏᓐᓂᒃ. ᐊᒻᒪᓗ ᑎᓕᐅᕆᒃᑲᓂᖅᑐᑕ 
ᑕᒪᒃᑯᓂᖓ ᐊᑐᖃᑦᑕᖁᔨᓪᓗᑕ ᑕᒪᒃᑯᓂᖓ 
ᐋᓐᓂᐊᖅᑕᐃᓕᒪᓂᕐᒧᑦ ᑐᕌᖓᔪᓂᒃ ᑕᒫᓂ 
ᓄᓇᕗᒻᒥ. ᑎᓕᐅᕆᒃᑲᓂᖅᑐᑕᓗ ᑕᒪᒃᑯᐊ 
ᐊᑐᖅᑕᐅᖃᑦᑕᖁᓪᓗᒋᑦ ᖃᐅᔨᔭᐅᖃᑦᑕᖅᓯᒪᔪᑦ 
ᐊᑭᖏᓐᓄᓪᓗ ᖃᐅᔨᒪᔾᔪᑕᐅᓂᐊᕐᓗᑎᒃ 
ᐋᓐᓂᐊᖅᑐᓕᕆᔾᔪᑕᐅᓂᐊᖅᑐᓂᒃ. ᐃᓱᒪᒋᓗᒍ 
ᑮᓇᐅᔭᕗᑦ ᐃᓱᒪᖅᓲᑎᒋᙱᓇᒃᑯ 
 
ᐃᒃᓯᕙᐅᑖᖅ, ᐅᖃᕆᐊᓕᕋᑖᖅᑎᓪᓗᖓ ᑲᑎᒪᔨᕋᓛᑦ 
ᐃᓱᒫᓘᒍᑎᒋᔭᖏᑦ ᑖᒃᑯᐊ ᑮᓇᐅᔭᑦ 
ᐊᑐᖅᑐᔅᓴᖁᑎᖏᑦ ᐋᓐᓂᐊᖃᕐᓇᖏᑦᑐᓕᕆᔨᒃᑯᓪᓗ 
ᐃᓄᓕᕆᔨᒃᑯᓪᓗ 2010-2011 
ᐊᖏᓂᖅᐹᖑᖃᑕᐅᒻᒪᑦ ᓄᓇᕗᑦ ᒐᕙᒪᒃᑯᖏᓐᓄᑦ 
ᓈᒻᒪᔾᔮᖏᒻᒪᑦ ᐊᐅᓚᓂᖏᓐᓄᑦ ᒪᑭᒪᔾᔪᑎᖏᓐᓄᑦ. 
ᑎᓕᐅᕆᒃᑲᓂᖅᐳᒍᓪᓗ ᒥᓂᔅᑕᐅᔪᒥᒃ ᑮᓇᐃᔭᐃᑦ 
ᑲᒪᒋᔭᐅᑦᑎᐊᑲᓐᓂᕐᓂᖏᓐᓄᑦ ᑕᕝᕙᓂ ᐊᒻᒪᓗ 
ᖃᓄᖅᑑᕆᐊᒃᑲᓐᓂᖁᓪᓗᒍ ᖃᓄᖅ 
ᐊᐅᓚᓇᓱᐊᕐᓗᒋᑦ ᑮᓇᐅᔭᑦ ᐊᑐᕋᔭᖅᑐᑦ.  
 
ᐊᑕᐅᑦᑎᑯᓪᓗ, ᐃᒃᓯᕙᐅᑖᖅ, ᑲᑎᒪᔨᕋᓛᖑᔪᑦ 
ᐃᓱᒪᕗᑦ ᒐᕙᒪᑐᖃᒃᑯᑦ ᑖᒃᑯᐊ 
ᑲᒪᔭᕆᐊᖃᕋᓗᐊᕐᖓᑕ  



ᓇᒡᒐᔾᔭᐅ, ᒫᑦᓯ 8, 2010 ᓄᓇᕗᒥ ᒪᓕᒐᓕᐅᕐᕕᒻᒧᑦ ᑲᑎᒪᔾᔪᑏᑦ   

ᐅᑭᐅᖅᑕᖅᑐᒥᐅᑕᐅᔪᓄᑦ ᐃᓄᖁᑎᒋᓂᖏᓐᓄᑦ 
ᑲᑎᒪᔨᕋᓛᖏᓪᓗ ᖁᕕᐊᓱᓚᐅᖅᐳᑦ ᒐᕙᒪᑐᖃᒃᑯᑦ 
ᐅᖃᓚᐅᕐᒪᑕ ᑖᒃᑯᐊ ᐅᖓᕙᕆᐊᖅᑕᐅ ᐃᓛ 
ᐊᑯᓂᐅᒃᑲᓂᕐᓂᐊᕐᖓᑕ, ᐊᕐᕌᒎᓐᓄᒃ ᒪᕐᕉᓐᓄᒃ. 
ᑭᓯᐊᓂᓕ ᑎᓕᐅᕆᓗᒍ ᒥᓂᔅᑕᐅᔪᒥᒃ ᑖᒃᑯᐊ 
ᑮᓇᐅᔭᒃᑲᓂᕐᓂᑦ ᑐᒃᓯᕋᒃᑲᓐᓂᖃᑦᑕᖁᓪᓗᒋᑦ 
ᐋᓐᓂᐊᖃᕐᓇᖏᑦᑐᓕᕆᓂᕐᒧᑦ ᐃᓄᓕᕆᓂᕐᒧᓪᓗ 
ᓄᓇᕗᒻᒥ ᐊᒻᒪᓗ ᐃᑲᔪᖅᑐᐃᕗᒍᑦ ᑕᒪᒃᑯᓄᖓ 
ᒥᓂᔅᑕᐅᔪᒧᑦ ᐱᓇᓱᓐᓂᐊᑎᓪᓗᒍ. 
 
ᑕᕝᕙ ᐅᖃᐅᓯᒃᑲ ᒪᑐᐃᖅᓯᔾᔪᑎᐅᔪᑦ, ᐊᒻᒪᓗ ᑖᒃᑯᐊ 
ᐊᑐᓂ ᒪᓕᒐᓕᐅᖅᑏᑦ ᐊᐱᖅᑯᑎᖃᕐᓂᐊᒥᒻᒪᑕ 
ᐅᖃᐅᓯᖃᕐᓗᑎᓪᓘᓐᓃᑦ. ᖁᔭᓐᓇᒦᒃ ᐃᒃᓯᕙᐅᑖ. 
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ ᒥᔅᑕ 
ᐊᐅᐸᓗᒃᑐᖅ. ᐃᖅᑲᐃᑎᑦᑎᒋᐊᕈᒪᔪᖓ 
ᒪᓕᒐᓕᐅᖅᑎᓂᑦ ᒪᓕᑦᑐᒍ 77(1) 10 ᒥᓇᑦᓯᓂᒃ 
ᓂᓪᓕᐊᒍᓐᓇᖅᑐᓯ, ᒪᓕᒐᖅ 77(2) 
ᐃᓱᒪᖅᓲᑎᒋᓗᓂᐅᒃ ᐃᒃᓯᕙᐅᑕᐅᑉ 
ᐊᑕᐅᓯᐊᓐᖏᓪᓗᓂ ᓂᓪᓕᕈᓐᓇᓂᐊᖅᑐᖅ 
ᐅᖃᐅᓯᕆᔭᐅᔪᓂᑦ ᑭᓯᐊᓂ 
ᐅᖃᕈᓐᓇᖅᓯᓯᒪᔪᐃᓐᓇᐅᑎᓪᓗᒋᑦ ᐅᖃᕈᒪᓯᒪᔪᑦ. 
 
ᐊᔪᕐᓇᖏᑉᐸᓪᓗ ᐊᐱᕆᖃᑦᑕᓂᐊᖅᑯᓯ ᑖᒃᑯᐊ 
ᒪᓕᓪᓗᒋᑦ ᒪᑉᐱᒐᖏᓐᓂᑦ ᑮᓇᐅᔭᐃᑦ ᐊᑐᖅᑐᒃᓴᐃᑦ. 
ᐅᖃᐅᓯᒃᓴᑐᐃᓐᓇᕐᒥᒃ ᐅᖃᐅᓯᒃᓴᓕᖅᑕᖃᒃᑳ? ᒥᔅᑕ 
ᓂᓐᖓᖅ. 
 
ᓂᓐᖓᖅ: ᖁᔭᓐᓇᒦᒃ ᐅᖃᖅᑏ, ᒥᓂᔅᑐᓗ 
ᖁᔭᓐᓇᒦᖅᑕᕋ ᑖᒃᑯᓂᓐᖓ ᐅᖃᐅᓯᒋᖅᑲᐅᔭᒥᓐᓂᒃ, 
ᐊᒻᒪᓗ ᖁᔭᓐᓇᒦᒃᑲᓐᓂᖅᖢᒍ, ᐃᒃᓯᕙᐅᑖ, ᒪᒥᐊᓇᖅ 
ᐅᖃᖅᑏᓚᖅᑰᖅᑲᐅᒐᒪ ᐃᒃᓯᕙᐅᑖᖅ ᖁᔭᓐᓇᒦᒃ.  
 
ᑕᐃᒃᑯᐊ ᓄᓇᓕᓐᓂ community health 
committee-ᖑᓇᕋᖅᑕᐅᔪᑦ ᕼᐋᒻᓚᒃᑯᑦ ᐊᑖᓂ.  

ᓴᓐᖏᓂᑲᓐᓂᕐᓂᒎᖅ ᑐᓂᔪᒪᒐᓗᐊᕋᒥᒋᑦ ᑖᒃᑯᐊ 
ᐋᓐᓂᐊᖃᕐᓇᓐᖏᑦᑐᓕᕆᔨᒃᑯᑦ ᐃᓄᓕᕆᔨᒃᑯᓐᓂᓪᓗ 
ᐊᒻᒪᓗ ᐃᖅᑲᓇᐃᔭᖃᑎᒋᒃᑲᓐᓂᕈᒪᓪᓗᒋᑦ 
ᖁᔭᓐᓇᒦᖅᐸᕋ ᒥᓂᔅᑐ ᑕᐃᒫᒃ ᓂᕆᐅᓇᖅᓯᒻᒪᑦ. 
 
ᐅᖃᐅᓯᕆᖅᑲᐅᔭᖓᓂᒃ ᒥᓂᔅᑐ ᑕᕝᕙᓂ ᒪᑉᐱᒐᐅᑉ 
ᐊᑖᓂ ᐅᓇ ᒪᑉᐱᒐᖅ 2-ᒥ ᖁᓪᓗᓈᑐᑦ 
ᐅᖃᓕᒫᕐᓂᐊᖅᑕᕋ. (ᑐᓵᔨᑎᒍᑦ) “ᑭᒃᑯᓕᒫᑦ 
ᐱᔭᒃᓴᖃᖅᐳᑦ ᐋᓐᓂᐊᖅᑕᐃᓕᒍᓯᕐᒥᓂᑦ ᐊᒻᒪᓗ 
ᖃᓄᐃᓐᖏᓯᐊᕐᓂᕐᒥᓂᒃ. ᓄᓇᓕᓕᒫᓪᓗ 
ᐱᔭᒃᓴᖃᕆᕗᑦᑕᐅᖅ ᐋᓐᓂᐊᖅᑕᐃᓕᒪᔪᓕᕆᓂᕐᒥ 
ᐊᒻᒪᓗ ᖃᓄᐃᓐᖏᓯᐊᕐᓂᕐᒥ ᓄᓇᖃᖅᑑᔪᓂᑦ. 
ᓄᓇᓖᑦ ᐱᖃᑕᐅᓂᒃᓴᖏᑦ ᓇᓗᓇᐃᖅᓯᒐᓱᓐᓂᕐᒥᒃ 
ᐱᔭᕆᐊᖃᓗᐊᖅᑐᓂᑦ ᐋᓐᓂᐊᖅᑐᓕᕆᓂᕐᒥ 
ᐱᒻᒪᕆᐅᓂᖃᖅᐳᖅ.” ᐊᖏᖃᑎᒋᔭᐃᓐᓇᕆᕙᕗᑦ. 
ᖁᔭᓐᓇᒦᒃ. 
 
“ᐱᓕᕆᖃᑕᐅᔪᓪᓗᐊᑕᐅᕗᑦ ᐱᓕᕆᕕᒃᑯᓐᓂ 
ᑲᔪᓯᓂᖃᑦᑎᐊᖁᓪᓗᒋᑦ ᐊᒻᒪ ᐊᒃᓱᕈᒃᑲᓐᓂᖅᑐᑕᓗ 
ᐱᔪᓐᓇᕐᓂᖃᖁᓪᓗᒋᑦ ᐊᒻᒪᓗ ᖃᐅᔨᒪᓂᕆᔭᖏᑦ 
ᐊᑐᖅᑕᐅᖁᓪᓗᒋᑦ ᑕᒪᒃᑯᐊ ᐱᓇᓱᐊᖅᑕᐅᔪᑦ 
ᐱᕙᓪᓕᐊᔭᐅᑎᓪᓗᒋᑦ.” (ᑐᓵᔨᑎᒎᕈᓐᓃᖅᑐᖅ) 
ᑖᓐᓇᐅᖦᖤᕐᒪᑦ. ᑕᐃᒪ ᒥᓂᔅᑐᖑᑎᓪᓗᒍ ᓱᓕ 
ᒥᓂᔅᑑᖏᑎᓪᓗᒍᐃᓛᒃ ᒫᓐᓇ ᒥᓂᔅᑑᓕᖅᑐᖅ 
ᐱᖃᓐᓇᕋ ᐃᓚᓐᓇᕋ ᐃᓪᓗᐊᔪᒋᓐᖏᑐᐃᓐᓇᖅᑕᕋ. 
 
ᒥᔅᑐ ᑰᓕ ᐅᖃᓪᓚᖃᑦᑕᓚᐅᕐᒪᑦ 
ᐋᓐᓂᐊᕐᕕᒻᒨᖓᐅᒍᕕᑦ ᑕᐃᒪ ᓂᐊᖁᖅᓯᐅᒻᒥᒃ 
Tylenol-ᒥᒃ ᐄᓯᒍᕕᑦ ᖃᐅᑉᐸᑦ ᐅᑉᓛᒃᑯᑦ 
ᐅᖃᓪᓚᕝᕕᒋᔪᒫᖅᐸᒻᒪ. ᐄ, ᐃᑲᔪᕋᓱᒃᑑᒐᓗᐊᖅ 
ᐃᒻᒥᓂᒃ ᖃᐅᔨᒪᒐᒥ ᐃᑉᐱᒋᒐᒥ ᐅᐱᓐᓇᕋᓂ. 
ᑐᓴᖅᑎᑕᐅᖃᑦᑕᖅᖢᖓᓗ ᑐᓴᖅᑎᑕᐅᓪᓛᓯᒪᓪᓗᖓ 
ᑲᑎᒪᔨᐅᖃᑎᒃᑲᓗᖃᐃ, ᐃᓚᖏᑦ ᐃᑉᐱᒋᓕᕌᒐᒥᒃ 
ᐋᓐᓂᐊᕕᒻᒨᖓᐅᖃᑦᑕᕋᓗᐊᖅᖢᑎᒃ 
ᖃᓄᐃᓐᖏᓐᓂᕋᖅᑕᐅᖃᑦᑕᖅᖢᑎᒎᖅ. ᑭᖑᐊᒍᑦ 
ᐊᔪᕐᓇᖅᓯᒻᒪᑦ ᐋᓐᓂᐊᕋᒥ ᓱᓇᐅᕝᕙ 
ᐱᑕᖃᖅᑐᕕᓂᖅ ᑭᖑᕙᓗᐊᖅᑎᓪᓗᒍ ᑕᒪᓐᓇ 
ᓴᖅᑭᓲᖑᒻᒪᑦ. 

ᑖᓐᓇ ᐊᑐᕋᓱᑦᑕᕋᓗᐊᖓᑦ ᒪᑉᐱᒐᖅ 2 ᐊᑖᓃᑦᑐᖅ 
ᐃᑲᔪᕋᓱᒃᖢᑎᒃ ᐃᑲᔪᖅᑕᐅᔪᒪᑉᓗᑎᓪᓗ ᓲᖃᐃᒻᒪ 
ᖃᓄᐃᒻᒪᒃᑭᐊᖅ ᖃᓄᐃᓐᖏᓐᓂᕋᖅᑕᐅᖃᑦᑕᖅᑐᑦ... 
ᐃᒻᒪᖃ ᖃᐅᔨᓴᕈᑎᓪᓚᑦᑖᓂᒃ ᑕᒪᒃᑯᓄᖓ 
ᐋᓐᓂᐊᓂᕐᒧᑦ ᑳᓐᓱ ᒥᔅᓵᓄᑦ ᐱᓗᐊᖅᑐᒥ 
diagnostic needs ᐱᑕᖃᐅᖅᐸᑕ ᓄᓇᕗᑦ 
ᐃᓗᐊᓂ ᓄᓇᓖᑦ ᒥᑭᓐᓂᖅᓴᐃᑦ ᑕᒪᕐᒥᐅᒐᓗᐊᖅ 
ᐃᖦᖢᐊᕋᔭᖅᑰᕐᒪᑦ. ᐃᑲᔪᕋᓱᒃᑐᑦ ᐊᒻᒪ 
ᐃᑲᔪᖅᑕᐅᔪᒪᔪᑦ. ᑭᓯᐊᓂ 
ᑐᑭᓯᔭᐅᖃᑦᑕᓐᖏᑦᑐᓪᓗᑭᐊᖅ 
ᐃᓕᑕᕆᔭᐅᓐᖏᓗᐊᖃᑦᑕᕐᒪᑕ. ᒫᓂ 
ᓴᖅᑭᑎᑦᑎᓇᓱᒻᒪᑦ ᖁᔭᒋᔭᕋᓗᐊᕋ. 
 
ᐊᒻᒪᓗ ᑭᒡᒐᖅᑐᖅᑕᓂᑦ ᑎᑎᖅᑲᖅᑖᓚᐅᖅᖢᖓ 
ᒪᕐᕉᓐᓂᒃ ᒫᓐᓇ ᐅᕙᓂ ᐱᓯᒪᑉᓗᒍ ᐅᖃᓕᒫᔾᔮᓇᒍ 
ᑕᒪᑐᒪ ᐋᓐᓂᐊᕐᕕᓕᐊᖃᑦᑕᖅᑐᓄᑦ ᒥᔅᓵᓄᑦ 
ᑎᑎᕋᖅᓯᒪᔪᑦ ᒥᓂᔅᑐᒧᓪᓕ ᐆᒪ ᐃᓗᐊᓂᐅᓐᖏᑦᑐᖅ 
ᑎᑎᕋᕐᕕᐊᓂᖃᐃ ᑕᑯᑎᑦᑐᓐᓇᕐᓂᐊᖅᐸᕋ. 
ᑭᓯᐊᓂᑦᑕᐅᖅ ᐊᐅᓪᓚᖅᑎᑕᐅᖁᒐᓗᐊᖅᐸᕋ 
ᑕᐃᒃᑯᓄᖓ ᐅᓐᓂᕐᓗᕝᕕᒻᒧᑦ complaint process 
ᒫᓐᓇ ᑐᕌᕈᑖᓂ ᐱᓯᒪᓐᖏᓐᓇᒪ, ᒪᒥᐊᓇᖅ. 
ᐃᒃᓯᕙᐅᑖᖅ, ᑐᕌᕈᑎᖏᓐᓂᑦ ᑕᐃᒃᑯᐊ 
ᐅᓐᓂᕐᓗᕝᕕᐅᖃᑦᑕᖅᑐᑦ ᐱᓯᒪᓐᖏᓐᓇᒪ 
ᑎᑎᖅᑲᖅᑖᕋᓵᓚᐅᕋᒃᑭᑦ ᑕᐃᒃᑯᐊ ᖃᖓᓵᑦᑎᐊᑯᓗᒃ 
ᐊᐅᓪᓚᖅᑎᑦᑐᒪᓪᓗᒋᑦ ᐊᒻᒪᓗ ᒥᓂᔅᑕ 
ᐃᓄᑑᖃᑎᒋᓕᓪᓗᒍ ᑕᑯᔪᒫᕆᓪᓗᒍ. 
 
ᐊᓯᐊᓂᑦ ᒫᓐᓇ ᐅᖃᐅᓯᔅᓴᖃᓐᖏᑲᓚᐅᖅᖢᖓ, 
ᖁᔭᓐᓇᒦᖅᑕᕋ ᐊᒻᒪ ᐃᑲᔪᕈᒪᔪᖓ ᐊᒻᒪᓗ ᑕᐃᒃᑯᐊ 
ᓂᕈᐊᖅᑎᒋᔭᒃᑲ ᐃᑲᔪᕈᒪᔪᑦ ᑭᓯᐊᓂᑦᑕᐅᖅ 
ᐃᑲᔪᖅᑕᐅᔪᒪᖃᑦᑕᖅᑑᒐᓗᐃᑦᑕᐅᖅ ᐃᓚᖏᑦ 
ᐱᓪᓚᑦᑖᕐᓂᕐᒥᒃ ᐋᓐᓂᐊᕝᕕᓕᐊᖃᑦᑕᖅᑎᓪᓗᒋᑦ. 
 
ᑕᕝᕙᓂ ᑖᒃᑯᐊ ᒪᑉᐱᖅᑐᒐᐃᑦ ᒪᑉᐱᖅᑐᓕᕈᑦᑎᒍ 
ᐅᖃᐅᓯᔅᓴᖃᒃᑲᓐᓂᕐᓂᐊᖅᐳᖓ 
ᐅᖃᓪᓚᑦᑎᑕᐅᔪᓐᓇᕈᒪ. ᖁᔭᓐᓇᒦᒃ, ᐃᒃᓯᕙᐅᑖᖅ. 
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ ᒥᔅᑕ 
ᓂᓐᖓᖅ. ᐊᐱᖅᓱᕋᑖᓐᖏᒻᒪᑦ, ᑕᐃᒪ ᒥᔅᑕ 
ᐊᕐᕚᕐᓗᒃ. 
 

ᐊᕐᕚᕐᓗᒃ: ᖁᔭᓐᓇᒦᒃ, ᐃᒃᓯᕙᐅᑖᖅ. ᖁᔭᓐᓇᒦᒃ, 
ᒥᔅᑕ ᑰᓕ, ᒥᓂᔅᑕ. ᑖᒃᑯᐊ ᓴᖅᑭᖅᑲᐅᔭᑎᑦ, ᐃᓛᒃ 
ᑖᒃᑯᐊ ᓴᖅᑭᖅᑲᐅᔭᑎᐅᒐᓗᐊᖅᑎᓪᓗᒋᑦ, 
ᐱᓗᐊᖅᑐᒥᖃᐃ ᑖᓐᓇ ᒪᑉᐱᒐᖓ 2, ᐱᖓᓱᑦ 
ᑖᒃᑯᐊ ᐅᖃᓕᒫᒐᐃᑦ ᐱᖓᓱᑦ ᑭᖑᓪᓖᖅᐹᑦ. ᑖᒃᑯᐊ 
ᑎᓴᒪᐅᒻᒪᑕ 2-ᒦᑦᑐᑦ ᒪᑉᐱᒐᕐᒥᑦ (ᑐᓵᔨᑎᒍᑦ) 
ᐃᓚᖓᓂ 3-ᒦᒻᒪᑕ ᑖᒃᑯᐊᓪᓗᐊᑕᐅᒻᒪᑕ 
ᑕᐃᖃᑦᑕᖅᑲᐅᔭᑎᑦ. 
 
ᐅᓇ ᐃᓕᓴᕆᔭᐅᖁᓪᓗᒍᑦᑕᐅᖅ, ᐃᓛᒃ 
ᐊᔅᓱᕈᕆᐊᖃᓪᓚᕆᑦᑐᐊᓘᓕᕋᑦᑕ. 
ᓄᖅᑲᖓᔪᕈᓘᓚᐅᖅᓯᒪᒐᒪ ᓯᒡᒐᓕᐊᒧᑦ 
ᑕᖅᑭᐅᓂᐊᖅᑐᒥ ᐊᕐᕌᒍᓕᒫᓐᓂᐊᓕᕋᒪ 11 
ᑕᖅᑭᐅᓕᒻᒪᑕ.  
 
ᐳᐳᐸᑦᑕᑐᖅᑐᑦ 
 
ᖃᐅᔨᓕᓚᐅᕋᒪ, ᐃᓛᒃ 
ᖃᐅᔨᒪᔪᑐᖃᐅᓪᓗᐊᖅᑐᐊᓘᓕᕋᓗᐊᖅᑐᖓ 
ᖃᐅᔨᑦᑎᐊᓕᑕᐃᓐᓇᓚᐅᕋᒪ ᒪᓐᓇ ᑎᒥᒧᑦ 
ᐱᐅᓐᖏᑦᑐᐊᓗᒃ. ᒪᒃᑯᖦᖢᓂ 
ᐃᓱᒫᓗᓐᓇᖏᒻᒪᕆᑦᑐᖅ ᑭᓯᐊᓂ ᐃᓐᓇᐅᓕᖅᖢᓂ 
ᖃᐅᔨᓕᑕᐃᓐᓇᕐᓇᖅᑐᖅ ᐅᑭᐅᓂᒃ 40-ᓂᒃ 
ᓯᒡᒐᓕᐊᖅᑐᓕᕈᕕᑦ ᑎᒥᓐᓄᑦ ᐱᐅᓐᖏᑦᑐᖅ. ᐃᓛᒃ 
ᖃᐅᔨᒪᑎᑕᐅᓚᐅᖅᓯᒪᓐᖏᓐᓇᑦᑕ. 
 
ᖃᐅᔨᒪᕙᒌᓚᐅᕋᑦᑕ ᐃᓅᓪᓗᑕ ᐊᖑᓇᓱᓲᖑᔪᒍᑦ, 
ᐊᕝᕗᓲᖑᔪᒍᑦ, ᐸᐅᕐᖓᕐᓂᑦ, ᑭᒍᑕᖏᓐᓇᕐᓂᑦ, 
ᖁᖑᓕᕐᓂᑦ, ᐊᖅᐱᓐᓂᑦ, ᐊᐃᕌᕐᓂᑦ 
ᐊᐅᐱᓚᑦᑐᓐᖑᐊᓂᒃ ᑭᓱᑐᐃᓐᓇᕐᓂᓪᓗ 
ᐊᓯᖏᓐᓂᓪᓗ ᓂᕆᔭᔅᓴᕐᓂᑦ ᑎᒥᑦᑎᓐᓄᑦ ᐱᐅᒻᒪᑕ. 
ᑭᓯᐊᓂᓕ ᖃᐅᔨᒪᓚᐅᓐᖏᓇᑦᑕ ᖃᓪᓗᓈᑦ 
ᓄᓈᓐᓂᑦ ᓂᕿᔅᓴᓂᒃ ᑲᑎᖅᓴᐃᓲᖑᒻᒪᑕ ᐃᓄᐃᑦ 
ᓂᕆᔭᔅᓴᖏᓐᓂᑦ ᓴᓇᓪᓗᑎᓪᓗ, 
ᓂᕆᑎᑦᑎᓇᓱᐊᕈᒪᓂᕐᒨᓐᖏᑦᑐᖅ 
ᑮᓇᐅᔾᔭᔅᓴᐅᑎᒋᔪᒪᓪᓗᒍ, 
ᑮᓇᐅᔾᔭᔅᓴᐅᑎᖃᕈᒪᓲᖑᒻᒪᑕ ᖃᓪᓗᓈᑦ ᓄᓈᓐᓂ 
ᓂᕿᓄᑦ. 
 
ᖃᐅᔨᒪᑦᑎᐊᖃᑦᑕᕐᒥᔪᐃᑦ ᐃᓚᖏᑦ ᓂᖀᑦ ᑖᒃᑯᐊ 
ᓴᓇᔭᔅᓴᐅᓐᖏᒻᒪᕆᑦᑑᒐᓗᐊᑦ ᐸᑏᑏᑦ, ᐃᒥᒐᐃᑦ ᑰᒃ, 
ᐊᓯᖏᓪᓗ ᑎᒥᒧᑦ ᐱᐅᓐᖏᑦᑐᖅᔪᐊᕌᓗᐃᑦ ᑭᒍᑎᓄᑦ  
ᓄᖑᓐᓇᖅᑐᑦ, ᐊᐅᒻᒧᑦ ᐱᐅᔪᓐᓃᕐᓇᖅᑐᑦ. 
ᖃᐅᔨᒪᑦᑎᐊᖅᖢᑎᒃ  

ᑮᓇᐅᔾᔭᔅᓴᒻᒪᓚᐅᑐᐊᕐᒪᑦ ᓴᓇᐃᓐᓇᕋᓱᓐᓂᐊᖅᑖ. 
ᑎᒥᒧᑦ ᐱᐅᓐᖏᑦᑐᐊᓗᒃ ᖃᐅᔨᒪᓪᓗᑕ ᐱᓗᐊᖅᖢᒍ.  
 
ᑭᓯᐊᓂᓕ, ᐅᕙᒍᑦ ᐃᓕᓐᓂᐊᕆᐊᖅᓯᒪᓂᑰᔪᒍᑦ 
ᐊᑖᑕᑦᑎᓐᓂᑦ ᕿᒪᐃᑎᑕᐅᓪᓗᑕ ᐊᓈᓇᑦᑎᓐᓂᓪᓗ 
ᕿᒪᐃᑎᑕᐅᓪᓗᑕ ᖃᐅᔨᒪᑎᑕᐅᓚᐅᖅᑐᒍᑦ ᑕᒪᓐᓇ 
ᐱᐅᓐᖏᒻᒪᑦᑕᐅᖅ ᑕᒪᒃᑯᐊ ᐱᐅᓐᖏᒻᒪᑕ 
ᐱᓗᐊᖅᖢᒋᑦ. ᑭᖑᓂᑦᑎᓐᓂᑦ ᕿᒪᔅᓯᒪᓕᖅᑎᓪᓗᑎᒍ 
ᑕᒪᒃᑯᐊ ᓂᐅᕕᐊᔅᓴᐅᖃᑦᑕᓕᕐᓂᕐᒪᑕ ᑕᐃᒃᑯᐊ 
ᐊᑖᑕᕗᑦ, ᐊᓈᓇᕗᑦ 
ᐃᓕᓐᓂᐊᖅᑎᑕᐅᓯᒪᓐᖏᑦᑎᐊᖅᖢᑎᒃ ᑕᒪᒃᑯᓂᖓᓗ 
ᐅᕙᑦᑎᓐᓂᑦ ᓄᑲᖅᖠᑯᓗᓐᓂᑦ ᕿᒪᔅᓯᒪᔭᑦᑎᓐᓂᑦ 
ᓂᕿᖃᖅᑎᑦᑎᖃᑦᑕᓕᓐᓂᒻᒪᑕ ᒪᒪᕐᓂᖏᑦ ᐱᓪᓗᒍ, 
ᒪᒪᒥᐊᕐᒪᑕ.  
 
ᐊᖏᕐᕋᖅᓯᓕᓚᐅᖅᐳᒍᑦ ᑭᖑᒧᑦ 
ᐃᓕᓐᓂᐊᖃᑦᑕᕈᓐᓃᖅᑐᑕ, 
ᐃᓕᓐᓂᐊᕇᖅᓯᒪᓕᖅᖢᑕ ᐃᖅᑲᓇᐃᔭᓕᖅᖢᑕ 
ᐊᖏᕐᕋᖅᖤᓚᐅᖅᓯᒪᕗᒍᑦ ᓄᑲᕆᔭᑯᓗᑉᐳᑦ 
ᑭᒍᑎᖃᐅᔮᓐᖏᑦᑐᑦ. ᐃᓚᖏᓪᓗ 
ᖁᐃᓂᔫᑎᓪᓚᑯᓘᓕᖅᖢᑎᒃ. ᐅᕙᖓ 
ᐊᖏᔪᒃᖠᕈᓗᒃᑎᒍᑦ ᑭᒍᑎᖃᐅᖔᓕᖅᖢᑕ 
ᐃᓕᖅᑯᓯᑐᖃᕆᖏᑕᖅᔪᐊᕌᓗᒃᐳᑦ ᑕᒪᓐᓇ 
ᐃᓄᒃᑎᒍᑦ. ᐃᓐᓇᐅᓕᕌᖓᒥᒡᓕ ᑭᓯᐊᓂ 
ᑭᒍᑎᖃᕈᓐᓃᐸᓪᓕᐊᕙᓚᐅᖅᓯᒪᒐᓗᐊᕐᒪᑕ. 
ᑕᒪᒃᑯᓄᖓᓕ ᒪᒃᑯᕈᔪᒃᑐᐃᑦ 
ᐃᓐᓇᕈᒻᒪᕆᓚᐅᖏᓐᓂᕐᒥᓂ ᓂᕿᑦᑎᐊᕙᖕᓂᒃ 
ᓂᕆᖃᑦᑕᖅᖢᑎᒃ, ᖁᐃᒃᑎᑉᐸᓚᐅᖏᑦᑐᑦ 
ᓂᕆᖅᔪᐊᕌᓗᒃᐸᒃᑲᓗᐊᖅᖢᑎᒃ.  
 
ᑖᓐᓇ ᒪᑉᐱᒐᖅ 2-ᒥ ᐅᖃᖅᓯᒪᔪᖅ ᑖᒃᑯᐊ 
ᐃᑲᔪᕈᒥᓇᕐᒪᑕ ᑐᐹᑯᑐᐃᓐᓇᐅᖏᑦᑐᓄᑦ, ᓂᕿᓄᓪᓗ 
ᑮᓇᐅᔭᒃᓴᐅᑎᒃᓴᑐᐃᓐᓇᐅᓇᓱᒃᖢᒋᑦ 
ᒪᓂᓴᐅᑕᐅᕙᒃᑐᓄᑦ. ᖃᐅᔨᒪᓕᖅᑐᒍᑦ 
ᓄᓇᓕᖕᒥᐅᑕᖅᑎᒍᑦ ᑯᐊᐸᒃᑯᓐᓂᑦ ᓯᕐᓗᐊᖃᕋᑦᑕ 
ᐊᖏᔪᐊᓗᖕᒥᒃ. 
 
ᓂᐅᕕᕐᕕᑦᑎᓐᓂᒃ ᐊᖏᓂᖅᓴᒥᐅᖅᑰᖅᑐᖅ 
ᓯᕐᓗᐊᖃᕋᑦᑕ. ᓇᑉᐸᖏᑦ ᐃᒥᒐᕐᓂᒃ ᐊᒻᒪᓗ 
ᑕᒪᒃᑯᓂᖓ ᐸᑏᑏᓂᒃ ᑕᑕᓐᓂᐊᖅᑐᑦ ᐅᒥᐊᖅᔪᐊᖅ 
ᑎᑭᑉᐸᑦ. ᑭᓯᐊᓂ ᐅᒥᐊᖅᔪᐊᖅ ᑎᑭᓚᐅᖏᑎᓪᓗᒍ 
ᓄᖑᓐᓂᐊᕐᒥᔪᑦ. ᐃᓄᑭᑦᑐᓪᓚᑯᓘᕗᖅ ᒥᑦᑎᒪᑕᓕᒃᒥ, 
1,400-ᓂᒃ ᐃᓄᒃᑕᖃᖅᐳᖅ ᑭᓯᐊᓂ 
ᐃᓕᓐᓂᐊᖅᓯᒪᖏᑦᑎᐊᕐᒪᑕ ᓂᖀᑦ ᑕᒪᒃᑯᐊ ᑎᒥᒧᑦ 
ᐱᐅᖏᑦᑐᑦ ᓴᓐᖐᓕᕐᓇᖅᑐᑯᓗᐃᑦ. 
 

ᐅᕙᒍᑦ ᐃᒻᒪᖃ, ᐅᖃᕋᓗᐊᖅᖢᑎᒃ ᐃᖕᒥᓂᒃ 
ᐃᓕᓴᖅᓯᔭᕆᐊᖃᕐᒪᑕ ᐃᓕᖅᑯᓯᑦᑎᐊᕆᒍᒪᒍᑎᒃ 
ᑎᒥᒥᑎᒍᑦ. ᑭᓯᐊᓂᓕ ᖃᐅᔨᒪᖏᑦᑎᐊᕐᒪᑕ ᐃᓚᖏᑦ 
ᑕᒪᒃᑯᐊ ᓂᕿᕐᓘᑕᐅᓂᖏᓐᓄᑦ 
ᐃᒥᒐᕐᓘᑕᐅᓂᖏᓐᓄᓪᓗ. ᐅᕙᒍᑦ ᑭᓯᐊᓂ ᐃᕝᕕᓪᓗ 
ᒥᓂᔅᑖ ᖃᐅᔨᕙᓪᓕᐊᑎᓐᓇᓱᒋᐊᖃᕐᓂᐊᓕᖅᑕᕗᑦ 
ᐅᕙᒍᑦ ᖃᐅᔨᒪᕙᒌᖅᑕᑦᑎᓐᓂᒃ ᓂᕿᓂᒃ 
ᐱᓗᐊᖅᑐᓂᒃ ᓂᐅᕕᐊᒃᓴᐅᔪᓂᒃ. ᐊᒻᒪᓗ 
ᖃᐅᔨᒪᑎᑦᑕᕆᐊᖃᕐᓂᐊᓕᖅᑕᕗᑦ Adult 
Education Program-ᑯᓪᓘᓐᓃᑦ.  
 
ᑕᐃᒪᐃᑉᐸᓚᐅᖅᓯᒪᒐᔅᓯ. ᓲᕐᓗ ᓂᖀᑦ ᖃᓄᐃᑦᑐᑦ 
ᐱᐅᖕᒪᖔᑕ ᑎᒥᒧᑦ ᐃᓱᒪᒧᓪᓗ. ᒪᑯᐊᓗ 
ᑐᑭᓯᔪᓐᓇᖏᑦᑎᐊᓲᖑᖕᒪᑕ ᑕᑯᒋᑦ 
ᕿᑐᕐᖓᑯᓗᐊᒎᕐᖑᓇ ᑕᐃᒪᓐᖓᑦ ᕿᓄᑲᑕᓕᕌᒐᑦ 
ᐃᒥᒐᖅᑎᑦᖢᓂᐅᒃ ᑖᑏᓯᑐᖅᑎᑦᖢᓂᐅᒃ 
ᐊᒃᓱᖅᔪᐊᕌᓗᒃ ᐅᓪᓚᔭᖃᑦᑕᕐᒪᑦ, 
ᐱᕋᓚᒃᑐᐊᓗᑐᐃᓐᓇᐅᓕᖅᖢᓂ ᓲᖑᖕᒪᑦ, hyper-
ᖑᒻᒪᕆᓕᖃᑦᑕᖅᑐᑦ ᐃᓄᒃᑎᑐᓪᓗ 
ᐅᖃᐅᓯᖅᑕᖃᖅᑰᖏᑦᑐᓂᒃ ᑕᐃᒪᐃᑦᑐᒥᒃ. 
ᑐᑭᓯᔪᓐᓇᖃᑦᑕᖏᒻᒪᒍ ᑕᒪᒃᑯᐊ 
ᐃᓕᓐᓂᐊᖅᑎᑦᑕᕆᐊᖃᓪᓚᑦᑖᖂᕋᑦᑎᒍ, ᓱᑲᖅ 
ᖃᓄᐃᓲᖑᖕᒪᖔᑦ ᑎᒥᒧᑦ.  
 
ᐊᒻᒪ ᐱᖃᑖ ᓂᓪᓕᐅᑎᒋᔪᒪᔭᕋ ᑕᕝᕙᓂ 
ᐅᖃᓪᓚᖅᑲᐅᔭᕐᓂᑦᑕᐅᖅ, ᑎᑎᖅᑲᐅᒐᓗᐊᕋᒃᑯᑦ, 
ᐃᒃᓯᕙᐅᑖᖅ ᒪᒥᐊᓇᖅ. ᐅᓇ ᑮᓇᐅᔭᖅ ᒪᒃᐱᒐᕐᒥ 4 
ᖁᓛᓂ Compensation & Benefits. 
ᓂᓪᓕᐅᑎᒋᒐᓛᐱᓪᓚᒍᒪᒐᒃᑯᑦ. ᑖᓐᓇ ᑐᑭᓯᒐᒃᑯᑦ 
2010-11-ᒥ ᐊᑐᕐᓂᐊᖅᑑᒐᓗᐊᖅ $6.9 ᒥᓕᐊᓐ. 
ᑐᑭᓯᓯᒪᔪᖔ ᑖᓐᓇ ᐊᖏᖃᑎᒌᒍᑕᐅᓚᐅᖅᓯᒪᔪᒥᒃ 
ᑕᐃᔅᓱᒪᓂ? ᑕᐃᒪᓐᓇ ᑐᑭᓯᓯᒪᖅᑰᕋᒃᑯᑦ, 
ᑕᐃᒪᐃᑉᐸᑦ ᐱᔭᕆᐊᖃᕐᓂᐊᖅᑐᖅ ᑭᓯᐊᓂ 
ᑐᑭᓯᖅᑲᐅᖕᒥᔪᖓ Committee Report-
ᖃᑦᑎᓪᓗᒋᑦ ᑖᓐᓇ 100 ᐳᓴᓐᑎᒥᒃ ᐱᓂᐊᕈᔅᓯ 
ᑖᓐᓇᐅᔭᕆᐊᖃᕐᓂᐊᖅᑐᖅ 
ᐋᖅᑭᑦᑎᐊᒃᑲᓐᓂᕈᒥᒋᓪᓗᒍ. 
 
ᑖᓐᓇ ᑕᖅᓴᓕᒃ 3 ᐊᒻᒪ 4, ᐱᓗᐊᖅᑐᒥᖃᐃ 2 ᐊᒻᒪ 
4, ᑖᒃᑯᐊᒃ ᐊᑐᖅᑐᓪᓚᒻᒪᕆᐊᓗᐃᑦ 
ᓂᕆᐅᒋᔭᐅᑦᑎᐊᕐᒪᑎᒃ, ᓂᕆᐅᒋᔭᐅᑦᑎᐊᖅᑑᒃ. 
ᓱᕈᓰᑦ ᑖᒃᑯᐊ  



ᓇᒡᒐᔾᔭᐅ, ᒫᑦᓯ 8, 2010 ᓄᓇᕗᒥ ᒪᓕᒐᓕᐅᕐᕕᒻᒧᑦ ᑲᑎᒪᔾᔪᑏᑦ   

ᐊᐅᓪᓚᖅᑎᑕᐅᖃᑦᑕᓚᐅᖅᓯᒪᔪᐃᑦ ᐱᓗᐊᖅᑐᒥᒃ 
ᓄᓇᕘᑦ ᐊᓯᐊᓄᑦ, ᐅᐊᓇᐸᐃᒧᓪᓘᓐᓃᑦ 
ᐊᓯᐊᓄᓪᓘᓐᓃᑦ ᐃᓄᒃᑎᑑᕈᓐᓇᐃᓪᓕᔪᑯᓘᓪᓗᑎᒃ 
ᑎᑭᑉᐸᒃᖢᑎᒃ ᐋᓪᓚᔪᐊᓕᖅᖢᑎᒡᓗ 
ᐃᓕᖅᑯᓯᑦᑎᓐᓂᒃ, ᓂᕿᑦᑎᓐᓂᒡᓗ. 
 
ᑖᓐᓇ ᓂᕆᐅᒋᔭᐅᑦᑎᐊᕐᒪᑦ 
ᐋᖅᑭᒃᑕᐅᓂᐊᕋᓱᒋᔭᐅᓪᓗᓂ ᑕᐃᒪᐃᒻᒪᑦ 
ᐳᐃᒍᖅᑕᐅᑦᑕᐃᓕᓕ ᑖᒃᑯᐊ ᓱᕈᓰᑦ 
ᐊᐅᓚᖃᑦᑕᖁᔭᐅᔪᓐᓃᕐᒪᑕ ᑕᕝᕙᓐᖓᑦ ᓄᓇᕗᑦᒥᒃ. 
ᐊᔪᕐᓇᖅᐸᑦ ᓄᓇᓕᖕᓂᒃ ᓄᓇᓕᓐᓄᑦ, ᑭᓯᐊᓂ 
ᓄᓇᕗᑦᒥᒃ ᐊᓯᐊᓅᖅᑕᐅᖃᑦᑕᖁᔭᐅᔪᓐᓃᖅᑐᑦ 
ᐊᔪᕐᓇᖏᑦᑕᕌᖓᑦ ᐊᒻᒪᓗ ᐱᕕᒃᓴᖃᕌᖓᑦ. 
ᖁᔭᓐᓇᒦᒃ, ᐃᒃᓯᕙᐅᑕᖅ. 
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ, ᒥᔅᑕ 
ᐊᕐᕚᕐᓘᒃ. ᒥᓂᔅᑕ ᑰᓕ. 
 
ᐊᖓᔪᖅᑳᖅ ᑕᒑᖅ ᑰᓕ: ᖁᔭᓐᓇᒦᒃ, ᐃᒃᓯᕙᐅᑖᖅ. 
ᑕᐃᒃᑯᐊ ᐅᖃᐅᓯᐅᖅᑲᐅᔪᑦ ᖁᔭᓐᓇᒦᕌᓗᒃ ᑕᐃᒪ 
details ᑕᐃᒃᑯᐊ ᒪᑉᐱᖅᑎᓕᕈᑦᑕ 
ᐊᐱᖅᑯᑎᒃᓴᖃᒃᑲᓐᓂᓪᓚᕆᓐᓂᐊᕋᔅᓯ 
ᖁᔭᓐᓇᒦᖅᖢᒋᑦ ᐃᒃᓯᕙᐅᑕᕐᓗ ᐊᒻᒪᓗ ᔮᓐ 
ᓂᓐᖓᖅ, ᐊᕐᕚᕐᓗᒃ ᑐᑭᓯᓇᓪᓚᕆᒃᑐᒻᒪᕆᐊᓗᖕᓂᒃ 
ᐅᖃᐅᓯᖃᕋᑖᕋᔅᓯ.  
 
ᐊᒻᒪᓗ ᑖᒃᑯᐊ ᐄ, ᑕᐃᒃᑯᐊ ᔮᓐ ᓂᙵᐅᑉ 
ᐊᐱᖅᑯᑎᒋᔭᖏᑦ ᑕᐃᑯᖓ 
ᐱᒋᐊᒃᑲᓐᓂᕐᓂᐊᖅᑐᒃᓴᐅᔭᕋᓗᐊᖏᑦ ᑭᓯᐊᓂ 
ᑕᐃᒃᑯᐊ ᑕᐱᕇᓪᓚᑦᑖᕈᒪᒐᑦᑎᒍ ᓄᓇᓕᖕᓂ 
ᐋᓐᓂᐊᕕᖑᔪᑦ. ᑖᓐᓇ ᑕᐃᑯᖓ ᓂᑉᓕᕈᓐᓇᖅᖢᖓ 
ᐋᖅᑭᒋᐊᒃᑲᓐᓂᕆᐊᖃᖅᖢᓂ ᑎᒍᓯᒪᒐᑦᑎᒍ ᑖᒃᑯᐊ 
committee-ᖑᖅᑕᐅᓂᑯᕕᓃᒃ ᑕᐃᑲᓂ 
ᒐᕙᒪᐅᓚᐅᖅᓯᒪᔪᓂᒃ ᒪᓕᒐᖃᓪᓚᑦᑖᖏᑦᖢᑎᒃ 
ᓄᓇᓖᑦ ᕼᐊᒪᓚᑦᖏᒃᑎᒎᖅᖢᑎᒃ ᑎᓕᔭᐅᓯᒪᒡᓗᑎᒃ 
ᑕᐃᒪᓐᓇᐃᓕᖓᑎᓪᓗᒍ.  
 
ᑭᓯᐊᓂ ᑕᒪᒃᑯᐊ ᔭᐃᒥᓯ ᓲᕐᓗ ᐊᕐᕚᕐᓘᑉ 
ᐅᖃᐅᓯᕆᔭᖏᑦ ᐃᒃᐱᒋᓇᔭᕈᑦᑎᒍ public health  

ᒥᒃᓵᓄᑦ ᑐᕌᓗᐊᖅᑐᓂᒃ ᑕᒪᒃᑯᓄᖓᕈᔪᒃ ᓲᕐᓗ 
ᑐᕌᖅᑎᓪᓗᒋᒃ 
ᑕᐱᕆᒋᐊᒃᑲᓐᓂᖅᑑᓪᓗᐊᕈᓐᓇᖅᑰᖅᑕᕗᑦ 
ᐃᖢᐊᖅᓯᒋᐊᒃᑲᓐᓂᕐᓂᐊᕋᑦᑎᒍ 
ᐱᓕᕆᐊᒃᓴᖃᓕᖅᑎᒃᑲᓐᓂᕐᓗᒋᑦ. ᐅᕙᒍᑦ 
ᑕᑖᓗᐊᖅᑐᓂᒃ ᑕᐃᒃᑯᐊ ᓇᔭᙳᐊᑦ 
ᐱᓕᕆᖃᑦᑕᕐᓂᖏᑦ ᐱᔾᔪᑎᒋᓪᓗᒋᑦ ᑖᓐᓇ ᐋᓕᒃᔅ 
ᑳᒻᐳᓗ ᐱᓕᕆᐊᕆᒐᔭᖅᑕᕗᒃ ᑕᒡᕙᓂᓗ 
ᐅᑭᐅᖑᓂᐊᖅᑐᒥ ᒥᒃᖠᖃᕐᓂᖅᓴᒥ 
ᐋᖅᑮᒋᐊᕈᒪᒐᓗᐊᖅᑐᒍᑦ ᑮᓇᐅᔭᖅ ᐃᐳᕈ 1 
ᐊᑐᕆᐊᕐᓂᐊᖅᑎᓪᓗᒍ ᑐᓴᐅᒪᑎᒋᐊᕐᓂᐊᖅᐸᔅᓯ 
ᑕᒪᑐᒪ ᒥᒃᓵᓄᑦ ᖃᓄᐃᓕᕙᓪᓕᐊᒻᒪᖔᑦᑕ. 
 
ᑖᒃᑯᐊ ᐊᕐᕚᕐᓘᑉ ᐅᖃᐅᓯᕆᔭᖏᑦ 
ᐃᒃᐱᖕᓇᓪᓚᑦᑖᖅᖢᑎᒃ. ᐄ 
ᐃᓕᓐᓂᐊᖅᑎᑦᑎᒃᑲᓐᓂᕆᐊᖃᖅᑐᒍᑦ ᐊᒻᒪ 
ᓇᓗᓇᐃᒃᑲᓐᓂᕈᒪᓪᓗᖓ aboriginal health 
ᒥᒃᓵᓄᑦ ᑐᕌᖅᑐᖅ federal budget ᐃᑲᔫᑎᒃᓴᓂᒃ 
ᐱᑕᖃᕈᓘᔭᕐᒪᑦ ᑐᓂᓯᒃᑲᓐᓂᒻᒪᕆᖃᑦᑕᕐᒪᑕ 
ᐃᓄᖕᓄᑦ ᐃᑲᔫᑕᐅᓂᐊᖅᑐᓂᒃ ᐃᒻᒪᖃ ᑕᐃᒃᑯᐊ 
health committee-ᑯᓐᓄᑦ ᐃᓚᖏᑦ 
ᓴᖑᑎᑦᑐᓐᓇᕐᓂᖅᓴᕆᔪᓐᓇᖅᑕᕗᖅᑲᐃ ᑖᓐᓇ 
ᐅᔾᔨᕆᒋᐊᕐᓂᐊᖅᖢᑎᒍ ᑖᒃᑯᐊ 
ᐃᑲᔫᑕᐅᔪᓐᓇᖅᑑᔮᖅᑐᑦ. ᔭᐃᒥᓯ ᐊᕐᕚᕐᓘᒃ 
ᐅᖃᐅᓯᕆᔭᖏᑦ ᑐᑭᓯᑦᑎᐊᖅᑐᒋᑦ 
ᓴᕆᒪᒋᑦᑎᐊᒻᒪᕆᒃᖢᒋᓪᓗ ᐃᓚᖓᓂ 
ᐅᑕᖅᑭᑯᑖᓗᐊᒐᓚᒋᐊᑭᓕᖃᑦᑕᕋᑦᑕ.  
 
ᑖᒃᑯᐊᓕ ᑮᓇᐅᔭᑦ ᒥᒃᓵᓄᑦ ᐅᖃᐅᓯᕆᔭᐅᖅᑲᐅᔪᑦ 
ᐅᖃᕈᓐᓇᖅᑐᖓ ᐃᒫᒃ ᐊᕐᕌᒍᒫᑦ ᑖᓐᓇ ᑮᓇᐅᔭᑦ 
ᐃᓕᖅᑯᓯᖓᑦ ᐸᕐᓇᖕᓂᖅ ᒐᕙᒪᒃᑯᓐᓂᒃ 
ᒥᓂᔅᑕᐅᓚᐅᖅᓯᒪᓪᓗᓂ ᐊᕐᕚᕐᓗᒃ ᑐᑭᓯᐅᒪᖅᑰᕐᒪᑦ 
ᑕᐅᕙᙵᑦ ᐅᑭᐅᓕᒫᑲᓴᒃ ᐱᓕᕆᐊᕆᓲᕆᒐᑦᑎᒍ 
ᑕᕝᕗᖓᒧᑦ ᐅᕗᖓᒧᑦ ᑎᑭᒐᓱᒃᓱᑕ, 
ᐊᖏᓂᖅᓵᓗᖕᒥᒃ ᑐᒃᓯᕋᖃᑦᑕᕋᓗᐊᖅᑐᒍᑦ 
ᐊᖏᖅᑕᐅᖃᑦᑕᖏᒻᒥᔪᐊᓘᒐᑦᑕ. ᑕᐃᒪ ᑕᐃᒃᑯᖓ 
ᐊᕐᕌᓂ ᑐᒃᓯᕋᓚᐅᖅᑕᕗᑦ ᑐᖓᐅᑦᑎᓯᒪᓪᓚᒃᑐᑦ, 
ᐅᕙᑦᑎᓐᓂᐅᙱᑦᑐᖅ ᐅᕙᒍᓪᓕ ᖃᓂᓈᕆᐊᖅᖢᒍ 
ᑐᒃᓯᕋᖃᑦᑕᕋᓗᐊᖅᑐᒍᑦ ᑭᓯᐊᓂ ᐊᖏᖅᑕᐅᔪᖅ 
ᐊᒡᒍᖅᑕᐅᔪᕐᓗ ᑮᓇᐅᔭᖅ 
ᓈᒻᒪᓈᖅᓯᒪᒍᓐᓇᖏᓪᓚᑦᑖᕐᒪᑦ ᐱᓕᕆᕝᕕᓕᒫᓄᑦ, 
ᐃᒪᓐᓇᑲᓚᐅᖅᑕᐅᓕᖃᑦᑕᕋᑦᑕ. 
 
ᑖᓐᓇᓕ ᑮᓇᐅᔭᖅ ᐅᖃᐅᑕᐅᖅᑲᐅᔪᖅ $6.9 ᒥᓕᐊᓐ 
ᐃᖅᑲᓇᐃᔭᖅᑎᓄᑦ ᑐᕌᖅᑐᖅ, ᑖᓐᓇᓕ ᑐᑭᖃᖅᑐᖅ 
5 ᐳᓴᓐᑎ ᐊᖏᒡᓕᒋᐊᕐᓂᖃᕐᓂᐊᖅᑐᐃᓐᓇᐅᖕᒪᑕ 
ᒐᕙᒪᒃᑯᓐᓄᑦ ᐃᖅᑲᓇᐃᔭᖅᑎᓕᒫᓄᑦ ᐊᐃᐳᕈᓪ 1 
ᐱᒋᐊᖅᐸᑦ.  

ᑭᓯᐊᓂᓗ, ᐅᖃᐅᑎᔭᐅᓪᓗᑕ ᑕᒪᕐᒥᒃ ᑕᒪᒃᑭᕐᓗᒍ 
ᑐᓂᔭᐅᔪᓐᓇᖏᓐᓇᑦᑕ ᑭᓯᐊᓂ $4.5 ᒥᓕᐊᓐᒥ 
ᐊᖏᖅᑕᐅᒐᓗᐊᖅᖢᑕ $2.4 ᒥᓕᐊᓐᒥᒃ 
department-ᑎᓐᓂᖔᖅ ᐊᓯᐊᓄᑦ ᐊᑐᕋᔭᖅᑐᒥᒃ 
ᐃᓚᒋᐊᕋᓱᖕᓂᐊᕆᓪᓗᑕ ᑕᐃᒪᓕᖓᖕᒪᑦ ᑕᒡᕙ 
ᑖᓐᓇ ᑕᒡᕗᖓᒧᑦ ᐅᓂᒃᑳᖅᐸᕗᑦ ᑖᒃᑯᐊ 
ᐊᑭᑦᑐᕆᐊᕈᑎᒋᓗᐊᖅᑕᕗᑦ.  
 
ᑕᕝᕗᖓᐃᓐᓇᖅ ᐃᓱᓕᓚᐅᕐᓗᒍ ᖃᐅᔨᒪᔪᖓ 
ᑕᐃᑯᖓ ᒪᒃᐱᖅᑎᓕᕈᑦᑕ, ᐃᒃᓯᕙᐅᑖᖅ, 
ᐊᐱᖅᑯᑎᖃᑦᑎᐊᕐᓂᐊᕐᒥᔪᐊᓗᐃᑦ ᖁᔭᓐᓇᒦᒃ.  
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ, ᒥᓂᔅᑕ ᑰᓕ. 
ᑐᓴᖅᑎᑦᑎᒍᒪᓪᓗᖓ ᑖᒃᑯᓄᖓ 
ᐅᖃᐅᓯᕐᖓᐅᑎᖏᓐᓄᑦ ᒪᑐᐃᖅᓯᔾᔪᑎᖏᓐᓄᑦ 
ᐅᖃᐅᓯᔅᓴᑐᐃᓐᓇᕐᓂᒃ ᐊᐱᖅᓲᕐᓗᑕᓘᓐᓃᑦ ᑕᐃᒪ 
ᐊᑎᓕᐅᖅᓯᒪᔪᖅ ᒥᔅᑕ ᐃᐊᓕᐊᑦ. 
ᒪᑉᐱᖅᑎᒐᖏᑎᒎᕐᓂᐊᓕᕋᑦᑎᒍ. ᖁᔭᓐᓇᒦᒃ.  
 
ᐃᐊᓕᐊᑦ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. 
ᐅᖃᐅᓯᔅᓴᑲᑦᑕᐅᖅ ᒪᑉᐱᒐᕐᒧᑦ 3-ᒥ ᒥᓂᔅᑕᐅ 
ᒪᑐᐃᖅᓯᔾᔪᑎᒋᖅᑲᐅᔭᖓᓂ ᐊᐃᑉᐸᖓᓂ 
ᐅᖃᖅᓯᒪᖕᒪᑦ  ᐃᒃᓯᕙᐅᑖᖅ 2010-2011 
ᐊᐅᓚᓂᖏᓐᓂ ᒪᑭᒪᔾᔪᑎᓄᑦ ᓴᖅᑭᓯᒪᔪᑦ 
ᐃᓱᒪᓕᐅᕆᐊᖃᖅᓯᒪᓪᓗᑎ ᐱᔭᕆᐊᑐᔪᒥᒃ 
ᐊᔾᔨᒌᓕᖅᑎᒐᓱᖕᓂᕐᒧᑦ ᑭᓐᖒᒪᔭᐅᔪᕐ 
ᐋᓐᓂᐋᖅᑐᓕᕆᔨᒃᑯᓐᓂ ᐃᓄᓕᕆᔨᒃᑯᓐᓂ 
ᓄᓇᕗᒻᒥᐅᓂ.  
 
ᑭᓯᐊᓂ ᑖᒃᑯᐊ ᐋᓐᓂᐊᖃᕐᓇᓐᖏᑦᑐᓕᕆᔨᒃᑯᑦ 
ᐃᓄᓕᕆᔨᒃᑯᓪᓗ ᐅᖓᑕᐅᔾᔨᖃᑦᑕᖅᓯᒪᔪᑦ 
ᑮᓇᐅᔭᒥᓂᒃ ᐊᑐᖅᑐᒃᓴᖁᑎᖏᓐᓂ ᐊᕐᕌᒍᑕᒫᑦ 
ᐃᓚᒋᐊᕈᑎᓂᒃ ᐱᖃᕆᐊᖃᓲᖑᔪᑦ ᑖᒃᑯᐊ ᑮᓇᐅᔭᑦ 
ᐱᔭᐅᔪᑦ ᒥᓂᔅᑕ ᐲᑕᓴᓐ ᖀᓇᐅᔭᓂᒃ 
ᐊᑐᖅᑐᒃᓴᐅᔪᓂᒃ. ᑕᐃᖕᓇ ᓄᕙᖅᔪᐊᕐᓂᕐᒧᑦ 
ᑐᕌᖓᖅᑲᐅᔪᖅ ᓱᓕ ᐃᓚᒋᐊᕈᑎᓂ 
ᐱᑕᖃᒃᑲᓐᓂᕐᓂᐊᖅᑐᒋᖕᒪᒍ. 
 

ᑕᐃᒪᓕ ᖃᐅᔨᒍᒪᕗᖓ ᑖᒃᑯᐊ 2010-11 
ᖃᑦᑏᓐᓇᖑᖅᓯᒪᒻᒪᕆᐅᔪᑦ 
ᐋᕿᒋᐊᖅᑕᐅᓯᒪᓚᐅᖅᓯᒪᔪᓂᒃ 2009-2010. 
ᑖᒃᑯᐊᖃᐃ 2010-11 ᓈᒻᒪᖅᑯᑦᑎᓂᐊᖅᑑᔭᖅᑲᑦ? 
ᖁᔭᓐᓇᒦᒃ. 
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ ᒥᔅᑕ 
ᐃᐊᓕᐊᑦ. ᒥᓂᔅᑕ ᑰᓕ  
 
ᐊᖓᔪᖅᑳ ᑕᒑᖅ ᑰᓕ (ᑐᓵᔨᑎᒍᑦ): ᖁᔭᓐᓇᒦᒃ, 
ᐃᒃᓯᕙᐅᑕᖅ. ᐄ ᐊᐱᖅᑯᑎᖓᓗ ᖁᔭᒋᓪᓗᒍ 
ᖃᐅᔨᒪᔪᐃᓐᓇᐅᒐᔅᓯ ᑖᒃᑯᐊ 
ᐱᔭᕆᐊᑐᓂᖅᐹᖑᖃᑦᑕᕐᖓᑕ 
ᐋᓐᓂᐊᖃᕐᓇᖏᑦᑐᓕᕆᔨᒃᑯᑦ ᑕᒪᓐᓇ ᐋᓐᓂᐊᕕᖕᓂ 
ᐊᑐᐃᓐᓇᖃᓗᐊᖏᓐᓇᑦᑕᓕ ᒫᓂ ᓄᓇᕘᒻᒥ 
ᑲᓇᑕᒥᐅᖑᖃᑎᕗᓪᓕ ᐊᑐᐃᓐᓇᖃᑦᑎᐊᖅᑑᒐᓗᐊᑦ. 
ᑖᓐᓇ ᐱᔾᔪᑎᒋᔭᐅᓪᓗᐊᑕᖃᑦᑕᕐᖓᑦ. ᐃᓛᒃ 
ᐊᒥᓱᕈᕆᐊᖅᐸᑦᑐᑎᒃ ᐱᓗᐊᖅᑐᒥ ᓄᓇᕘᒻᒥ 
ᑲᒪᒋᔭᐅᔪᓐᓇᑎᓐᓇᒋᑦ. 
 
ᐊᒻᒪᓗᑦᑕᐅᖅ ᐃᓕᓴᖅᓯᔭᕆᐊᖃᕐᒥᔪᑦ ᑕᒪᒃᑯᐊ 
ᐊᕕᒃᑐᖅᓯᒪᔪᓂ ᑲᓇᑕᒥ ᑲᒪᒋᔭᐅᒐᔭᖅᑐ ᑖᒃᑯᐊᓕ 
ᐱᓕᕆᐊᖑᓗᐊᖏᑦᑐᑦ  ᑕᒪᒃᑯᐊ 
ᐊᑭᑦᑐᖅᐸᓪᓕᐊᑐᐃᓐᓇᒻᒥᒻᒪᑕᑦᑕᐅᖅ. ᐊᕐᕌᒍᑕᒫᑦ 
ᐊᑭᑦᑐᑉᐸᓪᓕᐊᖃᑦᑕᕐᖓᑕ ᓄᓇᕗᑦ ᓯᓚᑖᓄᑦ ᑖᓐᓇ 
ᐱᔾᔪᑎᒋᔭᐅᓪᓗᐊᑕᖃᑦᑕᕐᒥᔪᖅ 
ᐊᒥᓱᕈᖅᐸᓪᓕᐊᓂᖏᓐᓄ. 
 
ᑎᐳᕋ ᕚᑦ-ᖃᐃ ᖃᓄᐃᔅᓴᖏᒃᑯᕕᑦ 
ᐊᒃᓱᕈᖅᓯᒪᖕᒪᖔᑕ ᐄ ᖃᐅᔨᓇᓱᔅᓯᒪᔪᒍᑦ 
ᑭᓯᐊᓂᑦᑕᐅᖅ ᖃᐅᔨᒪᑦᑎᐊᕋᓗᐊᖅᑐᒍᑦ ᐊᕐᕌᒍᑕᒫᑦ. 
ᑕᒪᒃᑯᐊ ᐸᕐᓇᑕᐅᓯᒪᖏᑦᑐᑦ ᓂᕆᐅᒋᔭᐅᖏᑦᑐᑦ 
ᐊᑭᓕᕆᐊᖃᓚᕆᒃᓯᒪᔪᑦ ᐊᒻᒪᓗ ᐊᔪᕐᓇᕈᔪᑉᐸᔅᓱᓂ. 

ᑎᐳᕋ ᐹᑦ ᓇᓗᓇᐃᖅᓯᒋᐊᒃᑲᓐᓂᖁᔭᕋ ᓱᒻᒪᑦ 
ᓇᒻᒪᓐᓂᐊᖅᑑᔮᕐᒪᖔᑖ ᐊᒻᒪᓗ ᐊᖏᖅᑐᓯᖃᐃ 
ᑖᒃᑯᐊ ᐱᓕᕆᕕᐅᔪᑦ ᐱᔪᒪᔭᕋᓗᐊᑦᑎᓐᓂ 
ᐱᔪᐃᓐᓇᐅᕙᖏᓐᓇᑦᑕ  
ᐃᓱᓕᕆᕝᕕᖃᖅᑐᐃᓐᓇᐅᓪᓗᑎᒃ ᑕᐃᒫᒃ 
ᐱᓕᕆᓇᓱᒋᐊᖃᖅᐸᑦᑐᑕ ᐃᓱᒪᒋᓪᓗᒋᓪᓗ ᑖᒃᑯᐊ 
ᑮᓇᐅᔭᑦ ᐊᑐᐃᓐᓇᐅᔪᑦ. ᖁᔭᓐᓇᒦᒃ.  
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ ᒥᓂᔅᑕ ᑰᓕ. 
ᒥᔅᑕ ᐃᐊᓕᐊᑦ:   
 
ᐃᐊᓕᐊᑦ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑕᖅ. 
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᒥᔅᑕ ᐊᐅᐸᓗᒃᑐᖅ  
 
ᐊᐅᐸᓗᒃᑐᖅ (ᑐᓵᔨᑎᒍᑦ): ᖁᔭᓐᓇᒦᒃ, 
ᐃᒃᓯᕙᐅᑕᖅ. ᒫᓐᓇᐅᔪᖅ ᓈᒻᒪᐸᓪᓚᐃᒍᓐᓃᕋᑦᑕ 
ᐊᓂᖃᑦᑕᕐᖓᑕ ᑖᓐᓇ ᐅᖃᐅᓯᒋᒍᒪᕋᑖᖅᑕᕋ 
ᐃᓕᖕᓄᑦ. ᖁᔭᓐᓇᒦᒃ.  
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᐄ, ᑲᔪᓯᓕᕆᑦ, ᒥᓂᔅᑕ 
ᑰᓕ. 
 
ᐊᖓᔪᖅᑳ ᑕᒑᖅ ᑰᓕ (ᑐᓵᔨᑎᒍᑦ): 
ᐊᐱᕆᖅᑲᐅᒐᓗᐊᖅᑐᖓ ᑎᐊᐳᕋ ᐹᔅ ᑭᐅᔾᔪᑎᒻᒪ 
ᐃᓚᖓᓂᒃ ᐅᖃᖁᓂᐊᖅᕋᑖᕋᒃᑯ. ᖁᔭᓐᓇᒦᒃ. 
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ, ᒥᓂᔅᑕ ᑰᓕ. 
ᒥᔅ ᕚᑦ. 
 
ᕚᑦ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. ᐄ, 
ᑕᐃᒪᐃᓛᒃ ᑮᓇᐅᔭᑎᒍᑦ 
ᐊᔅᓱᕈᖅᑐᒻᒪᕆᐅᖃᑦᑕᖅᑐᒍᑦ ᐃᓚᖓᑦ 
ᓇᓗᓇᐃᖅᓯᓚᐅᕐᒥᔪᒍᑦ ᑕᕝᕙᓂ ᒥᓂᔅᑕᐃᑦ 
ᒪᑐᐃᖅᓯᔾᔪᑎᖏᓐᓂᒃ ᑕᐃᒃᑯᐊ ᑮᓇᐅᔾᔭᔅᓵᖑᕙᑦᑐᑦ.  
 
ᐃᓱᒪᒋᔭᐅᖃᑦᑕᕐᒪᑦ ᑖᒃᑯᐊ 
ᐋᓐᓂᐊᖃᕐᓇᓐᖏᑦᑐᓕᕆᔨᒃᑯᑦ ᐃᓄᓕᕆᔨᒃᑯᑦ  

30 ᐳᓴᓐᑎ ᐅᖓᑖᓂ ᐃᓐᓄᒃᓯᒪᖏᒻᒪᑕ. ᑕᐃᒪᓕ  
ᑕᐅᑦᑐᒐᕆᔭᐅᕗᖅ 38 ᐳᓴᓐᑎ ᐅᖓᑖᓃᒻᒪᑦ 
ᑮᓇᐅᔭᓂᒃ ᐊᑐᓐᖏᓂᖅᓴᐅᒐᔭᖅᑯᖅ ᑭᓯᐊᓂ 
ᐱᔨᑦᑎᕆᐊᖃᑦᑐᒍᑦ ᓱᓕ ᑕᒪᒃᑯᓂᖓ 38 ᐳᓴᓐᑎᒥᒃ 
ᐃᒫᒃ ᐃᓐᓄᒃᓯᒪᑎᓐᓇᒋᑦ ᑕᐃᒫᒃ 
ᐊᑭᑐᓂᖅᓴᐅᖃᑦᑕᕆᕗᖅ. 
 
ᐊᒻᒪᓗ ᑕᒪᒃᑯᓂᖓ ᐅᖃᐅᓯᖃᖅᑲᐅᒐᑦᑕ ᓄᓇᕗᑦ 
ᓯᓚᑖᓄᑦ ᐋᓐᓂᐊᕕᓕᐊᕆᐊᖃᑦᑐᓂᒃ. ᑕᒪᒃᑯᐊ 
ᐊᒥᓱᕈᖅᐸᓪᓕᐊᑐᐃᓐᓇᕐᖓᑦ ᐊᕌᒍᑕᒫᑦ 3 
ᐳᓴᓐᑎᒥᖅᑲᐃ 5-ᐳᓴᓐᒧᑦ 
ᐊᒥᓲᓂᖅᓴᐅᓕᖃᑦᑕᕐᖓᑕ. ᐋᓐᓂᐊᕕᓕᐊᖅᑐᑦ 
ᑕᑯᔭᐅᔭᕆᐊᖃᑦᑐᑦ 41 ᐳᓴᓐᑎᒥᒃ 2007-08-
ᖑᓚᐅᖅᑐᒥᓂᒃ 2009-2010-ᒥ. 
ᐊᒥᓱᕈᕆᐊᑦᓯᒪᒻᒪᕆᒻᒪᑕ. 
 
ᖃᓪᓗᓈᓂ ᐃᒪᐃᖃᑦᑕᕐᖓᑕ ᐊᓯᖏᓐᓂᑦᑕᐅᖅ 
ᑕᐃᒃᑯᐊ ᐱᔨᑦᑎᖅᑕᖏᑦ ᐊᓯᖏᓐᓄᑦ 
ᐊᕕᑦᑐᖅᓯᒪᔪᓄᑦ ᐊᓯᖏᓐᓃᖔᖅᓯᒪᔪᓪᓗ 
ᐊᕕᑦᑐᖅᓯᒪᔪᓂ. ᐃᒫᒃ ᐊᑭᓕᖅᑕᐅᓪᓚᕆᖃᑦᑕᕐᖓᑕ 
ᐅᑎᖃᑦᑕᕐᖓᑕ ᐊᒻᒪ ᑕᒪᒃᑯᓄᖓᓗ 
ᖃᐅᔨᒪᑦᑎᐊᕋᓱᓐᓂᐊᕐᓂᕋᖅᑐᑎᒃ ᑕᐃᒃᑯᐊ 
ᐊᑭᓖᑎᑦᑎᕙᑦᑕᖏᑦ ᒪᓕᖃᑦᑕᕐᖓᑕ ᖃᓄᖅ 
ᐱᔨᑦᑎᓂᐊᕐᓗᑎᒃ ᑖᒃᑯᓂᖓ. 
 
ᐆᑦᑑᑎᒋᓗᒍᑦᑕᐅᖅ 2001-2006-ᒥ ᑖᒃᑯᐊ ᒪᕐᕉᒃ 
63 ᐳᓴᓐᑎᒥᒃ, 11 ᐳᓴᓐᑎᑐᐃᓐᓇᐅᓚᐅᖅᑐᓂᒃ 
ᑕᒪᒃᑯᓄᖓ ᐃᓄᒋᐊᖅᓯᕙᓪᓕᐊᓂᖏᓐᓄᑦ 
ᐱᔾᔪᑎᑑᖏᑦᑐᑦ ᐊᒃᓱᕈᕈᑎᑐᐊᕆᖏᑕᕗᑦ. ᑭᓯᐊᓂ 
ᐊᑐᖅᑕᐅᖃᑦᑕᕐᓂᕆᔭᖏᓐᓂᒃ. 
 
ᐃᓛᒃ ᐊᑐᒐᓚᓐᓂᖅᓴᐅᓕᕐᓂᖏᓐᓄᑦ 63 ᐳᓴᓐᑎ 
ᑕᑯᔭᐅᔭᕆᐊᖃᑦᑐᑦ ᐊᒻᒪᓗ 11 – 18- 

ᐳᓴᓐᑎᐅᓚᐅᖅᑐᑦ ᐃᓄᒋᐊᒃᓯᕙᓪᓕᐊᓂᖏᓐᓄᑦ 
ᐋᑐᕚᒨᕆᐊᖃᑦᑐᑦ 7 ᐳᓴᓐᑎᒥᒃ ᐊᒥᓱᕈᕆᐊᖅᓯᒪᔪᑦ.. 
ᐄ, ᑕᒪᒃᑯᐊ ᐊᒃᓱᕈᕈᑎᒋᔭᕗᑦ. ᖁᔭᓐᓇᒦᒃ, 
ᐃᒃᓯᕙᐅᑖᖅ. 
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ, ᒥᔅ ᕚᑦ. 
ᒪᓕᒐᓕᐅᖅᑎᓂᒃ ᐊᑎᖅᑕᖃᕈᓐᓃᕋᒪ. ᓱᓖ? ᐅᓰᒪᓗ 
ᐱᔭᕇᖅᑐᑎᑦ. 
 
>>ᐃᓪᓚᖅᑐᑦ 
 
ᐊᑏ, ᒥᔅᑕ ᐃᐊᓕᐊᑦ. 
 
ᐃᐊᓕᐊᑦ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ, 
ᓇᓗᓇᖅᓯᑲᐃᓐᓇᕐᖓᑦ. 
 
ᐄ, ᒥᓂᔅᑕᐅᔫᑉ ᖁᕕᐊᒋᔭᕋᓗᐊᕐᕋ ᑕᒪᒃᑯᐊ 
ᐊᑭᓕᐅᑕᐅᒋᐊᖃᑦᑐᑦ. ᒥᓂᔅᑕᓗ ᐅᖃᖅᑲᐅᓪᓗᓂ 
ᐊᑭᑦᑐᐸᓪᓕᐊᓂᕋᐃᓪᓗᓂ ᑕᐃᒫᒃ ᐊᐱᖅᓱᓚᕿᕗᖓ. 
ᖃᓄᖑᑯᐊ, ᐅᑯᐊᖃᐃ ᓈᒻᒪᓈᖅᓯᒪᑦᑎᐊᖅᑑᒐᓗᐊᑦ 
ᐊᑭᑦᑐᐸᓪᓕᐊᑎᓪᓗᒋᑦ ᐊᒻᒪᓗ 
ᐊᒥᓲᓂᖅᓴᐅᓕᖅᑐᑎᒃ ᐊᑐᖅᐸᑦᑐᑦ ᑖᒃᑯᓂᖓ 
ᐋᓐᓂᐊᖃᕐᓇᓐᖏᑦᑐᓕᕆᔨᒃᑯᓐᓂᑦ $10 ᒥᓕᐊᓐᓂᒃ 
ᖃᑦᑏᓐᓇᕈᕆᐊᖅᑐᑎᒃ ᑖᒃᑯᓇᓐᖓᑦ 
ᑐᒃᓯᕋᖅᑕᕋᓗᐊᖏᓐᓂᒃ.  
 
ᑖᒃᑯᐊᖃᐃ ᓈᒻᒪᓈᖅᓯᒪᕈᔪᒃᑲᓗᐊᖅᑯᑦ ᐊᕐᕌᒍᑕᒫᑦ 
ᐊᒥᓱᕈᖅᐸᓪᓕᐊᖏᓐᓇᕐᖓᑕ ᐃᓛᒃ ᐅᐃᒍᕆᐊᕈᑎᓂᒃ 
ᑐᒃᓯᕋᖅᐸᑲᔅᓯ. ᑕᐃᒪᓕ $10 ᒥᓕᐊᓐᓂᒃ 
ᖃᑦᑏᓐᓇᐅᓂᖅᓴᐅᓕᕐᖓᑦ. ᖃᓄᕐᓕᑭᐊᖓᐃ ᑖᒃᑯᐊ 
ᑲᒪᔾᔪᑕᐅᔪᓐᓇᓂᐊᖅᑲᑦ? ᖁᔭᓐᓇᒦᒃ ᐃᔅᓯᕙᐅᑖᖅ. 
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ, ᒥᔅᑕ 
ᐃᐊᓕᐊᑦ. ᒥᔅᑕ ᑳᒻᐳᓪ. 
 

ᑳᒻᐳᓪ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. ᐄ, 
ᑖᒃᑯᐊᖏᓛᖅ ᐊᒥᓱᒻᒪᕆᐊᓘᒻᒪᑕ ᑮᓇᐅᔭᑦ 
ᐊᕐᕌᒍᖅᑲᐃ 9-ᖑᔪᑦ ᐊᓂᒍᖅᑐᑦ ᐅᑎᖅᑕᕋᐃᓐᓇᕋᑦᑕ 
ᑮᓇᐅᔭᓕᕆᔨᒃᑯᑦ ᑲᑎᒪᔨᖏᓐᓄᑦ 
ᐃᓚᑎᑕᐅᒃᑲᓐᓂᕈᒪᓪᓗᑕ ᐊᒥᒐᖅᓯᓂᑦᑎᓐᓄᑦ. 
ᐊᑐᑦᑎᐊᕋᓱᑉᐸᑦᑕᕋᓗᐊᕐᕗᑦ ᐊᒻᒪᓗ 
ᐊᑐᓐᓂᐊᖅᑐᒋᔭᕗᑦ 
ᖃᓂᓈᖅᓯᒪᑎᑦᑎᐊᕋᓱᑉᐸᑦᑕᕋᓗᐊᕗᑦ. 
 
ᑭᓯᐊᓂᓕ ᑖᓐᓇ ᐊᐱᖅᑯᑎᒋᔭᖓ ᐃᓛᒃ 
ᑭᐅᒐᓱᓪᓗᒍ ᐊᐱᖅᑯᑎᒋᔭᕐᓄᑦ 
ᐱᔭᔅᓴᓕᒻᒪᕆᐊᓘᖃᑦᑕᕋᑦᑕ 
ᐋᓐᓂᐊᖃᕐᓇᖏᑦᑐᓕᔨᒃᑯᓐᓂ ᑮᓇᐅᔭᓂᓪᓗ 
ᐊᑐᒃᑲᓐᓂᕆᐊᖃᖅᐸᑲᑦᑕᐃᓛᒃ. ᐊᒻᒪᓗ 
ᐱᓕᕆᔭᕆᐊᖃᕋᑦᑕ ᑕᒪᒃᑯᐊ ᒪᓕᑦᑕᐅᖁᔭᐅᔪᑦ 
ᒪᓕᓪᓗᒋᑦ. ᒥᓂᔅᑕ ᐅᖃᖅᑲᐅᒻᒪᑦ 
ᑐᕌᒐᔅᓴᖃᕆᐊᖃᕐᒥᒐᑦᑕ ᑕᕝᕙᓂ 
ᐋᓐᓂᐊᖃᕐᓇᖏᑦᑐᓕᕆᔨᒃᑰᓗᑕ 
ᐊᔅᓱᕈᑦᑎᐊᕋᓱᑉᐸᑦᑐᒍᑦ ᒪᓕᑦᑕᕆᐊᖃᖅᑕᕗᑦ 
ᒪᓕᒐᓱᑦᑐᒋᑦ. 
 
ᐊᒻᒪᓗᑦᑕᐅᖅ ᑐᑭᓯᔪᔅᓴᐅᓪᓗᓂ 
ᑕᒻᒪᖅᓯᒪᔪᖅᓯᐅᖅᑎᐅᔪᖅ ᐅᓂᒃᑳᓕᐊᖓᓂᒃ 
ᐅᖃᖅᓯᒪᓚᐅᔅᓯᒪᒻᒪᑦ ᑖᒃᑯᐊ 
ᐋᓐᓂᐊᖃᕐᓇᖏᑦᑐᓕᕆᔨᒃᑯᑦ ᑮᓇᐅᔭᓂᒃ 
ᑐᔅᓯᕋᐃᓐᓇᖃᑦᑕᕆᐊᖃᕈᓐᓃᕋᓗᐊᕐᖓᑕ. ᑕᐃᒪᓕ 
ᐊᕐᕌᒍᒥ ᐊᓂᒍᖅᑐᒥ ᐊᒥᓲᓈᕆᓂᖅᓴᐅᓇᓱᑦᑐᑕ 
ᓂᕆᐅᓐᓂᖃᕋᓱᑦᑐᒍᑦ ᑕᐃᒪᓕ ᑮᓇᐅᔭᓕᕆᔨᒃᑯᑦ 
ᑲᑎᒪᔨᖏᓐᓅᓛᐅᖅᑐᒍᑦ ᐊᕐᕌᒍ ᓄᖑᓚᐅᖅᑎᓐᓇᒍ 
ᐅᖓᑕᐅᓕᓐᓂᐊᖅᑐᒋᒍᑦᑕ ᐊᑐᓐᓂᐊᖅᑕᑦᑎᓐᓂᒃ 
ᑕᐃᒃᑯᐊ ᐊᑐᖅᑕᐃᓕᒪᒐᓱᑦᑐᑕᐃᓛᒃ 
ᓴᓂᕐᕙᖅᑕᐅᓯᒪᙱᑦᑐᓂᒃ ᓯᖁᒥᑦᑎᒐᔭᕋᑦᑕ 
ᑮᓇᐅᔭᓕᕆᔨᒃᑯᑦ ᑲᑎᒪᔨᖏᑕ ᒪᓕᒐᖓᓐᓂᒃ.  
 
ᐅᖃᐅᓯᐅᖅᑲᐅᒻᒥᔪᖅᑕᐅᖅ ᑕᕝᕙᓂ 
ᑎᑎᕋᖅᓯᒪᒻᒥᔪᖅ ᑭᖑᕙᔅᓯᒪᒐᓗᐊᖅᑐᒍᑦ 
ᐊᑐᓕᖅᑎᑕᐅᓂᖏᓐᓄᑦ ᑕᒪᒃᑯᐊ ᐸᓐᓇᒍᑕᐅᔪᑦ 
ᑕᒪᒃᑯᐊ ᐊᑐᓕᖅᑎᑕᐅᑉᐸᑕ ᐃᓚᖏᑦ  

ᓴᖅᑭᐸᓪᓕᐊᓂᐊᖅᑐᑦ. ᐆᑦᑑᑎᒋᓗᒍ ᑕᐃᒃᑯᐊ 
ᐋᓐᓂᐊᓯᐅᖅᑎᓂᒃ ᐃᖅᑲᓇᐃᔭᖅᑎᖃᕐᓂᕐᒧᑦ ᐊᒻᒪᓗ  
ᑕᐃᒃᑯᐊ ᖃᑦᑏᓐᓇᕈᕆᐊᕐᓂᐊᖅᑐᑎᑦ 
ᑭᖑᕝᕕᖅᑕᖃᑦᑕᖅᑐᑦ ᐋᓐᓂᐊᓯᐅᖅᑏᑦ. ᑕᕝᕘᓇ 
ᐊᒥᓱᕈᒃᑲᓂᕐᓂᐊᑐᔅᓴᐅᖏᒃᑲᓗᐊᖅᑯᖅ $4 
ᒥᓕᐊᓐᓂᒃ ᐊᑐᙱᓂᖅᓴᐅᓕᕐᓂᐊᑐᔅᓴᐅᕗᒍᑦ. 
 
61-ᓂᒃ ᓄᖅᑲᖅᑎᑦᑎᓚᐅᖅᑐᒍᑦ 
ᐃᖅᑲᓇᐃᔮᖅᑖᑎᑦᑎᓯᒪᔪᑦ 61-ᓂᒃ ᑭᓯᐊᓂ 25-
ᖑᔪᑦ ᓄᖅᑲᖅᓯᒪᒋᓪᓗᑎᒃ. ᐅᖓᑖᓃᑦᑐᑦ 30-ᔪᑦ. 
ᐱᔪᓐᓇᑕᑦᑎᓐᓂᒃ ᐱᓇᓱᒃᑲᓗᐊᖅᑐᒍᑦ ᑭᓯᐊᓂ 
ᐊᔪᕐᓇᕈᔪᑦᑐᐊᓗ ᐊᔪᓐᓇᕈᔪᓪᓚᕆᑲᐃᓐᓇᐸᑦᑐᖅ.  
 
ᑲᒪᓇᓱᑦᑐᓂ, ᐄ, ᑮᓇᐅᔭᓂᒃ ᐊᒥᒐᖅᓰᓇᖅᑐᒍᑦ 
ᐱᑕᖃᒃᑲᓐᓂᕈᒪᕙᒃᑲᓗᐊᖅᑐᑕ 
ᐋᓐᓂᐊᖃᕐᓇᖏᑦᑐᓕᕆᔨᒃᑰᓪᓗᑕ ᑭᓯᐊᓂ 
ᐱᓕᕆᔭᕆᐊᖃᕐᒥᔪᒍᑦ ᑲᑐᔾᔨᖃᑎᒋᒋᐊᖃᕐᒥᔭᕗᑦ 
ᒐᕙᒪᒃᑯᓪᓗ ᑕᒪᒃᑯᐊ ᑲᒪᒋᓇᓱᓪᓗᒋᑦ ᑮᓇᐅᔭᑎᒍᑦ 
ᐊᔅᓱᕈᕈᑎᒋᖃᑦᑕᖅᑕᕗᑦ. ᖁᔭᓐᓇᒦᒃ, ᐃᒃᓯᕙᐅᑖᖅ. 
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ, ᒥᔅᑕ ᑳᒻᐳᓪ. 
ᒥᔅᑕ ᐃᐊᓕᐊᑦ.  
 
ᐃᐊᓕᐊᑦ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑕᖅ. 
ᖁᔭᓐᓇᒦᓪᓗ ᓇᓗᓇᐃᖅᓯᒐᕕᑦ. 
ᐊᔪᓐᓇᖅᑐᕈᓘᔪᔅᓴᐅᕙᑦᑐᖅ ᑕᒪᒃᑯᐊ 
ᓇᓕᒧᑦᑎᒐᓱᑦᑐᒋᑦ ᐋᓐᓂᐊᖅᑕᐃᓕᒪᔪᓕᕆᓂᕐᒧᑦ. 
 
ᑖᒃᑯᐊ ᑕᒻᒪᖅᓯᒪᔪᖅᓯᐅᖅᑕᐅᔪᑦ 
ᐅᖃᐅᓯᕆᓚᐅᖅᑕᖓ ᐅᖃᐅᓯᕆᐱᓪᓚᕋᑖᖅᑕᐃᑦ. 
ᑕᐃᒪ ᑮᓇᐅᔭᑦ ᑖᒃᑯᐊᖑᓕᖅᑎᓪᓗᒋᑦ 
ᐊᑐᖅᑐᔅᓴᐅᔪᑦ ᑕᐃᒪᓕ ᖃᓄᐃᓕᐅᕋᓱᑉᐱᓯ ᑖᒃᑯᐊ  

2010-11 ᑕᕝᕙᓃᓐᓂᐊᕐᖓᑕ ᑮᓇᐅᔭᑎᒍᑦ 
ᒪᓕᑦᑕᐅᒋᐊᖃᖅᑐᓂ ᐸᓐᓇᒍᑎᒥ ᐱᑕᖃᖅᑐᔅᓴᐅᔪᖅ. 
 
ᒥᔅᑕ ᑰᓕᐅᑉ ᐅᖃᖅᑕᖏᑦ ᒪᓕᑦᑐᒋᑦ ᐊᑭᖏᓐᓂᑦ 
ᓇᓚᐅᑦᑎᓪᓚᕆᒍᓐᓇᓐᖏᓇᑦᑎ ᑭᓯᐊᓂ 
ᐸᕐᓇᐅᑎᖃᖅᑐᒃᓴᐅᒐᓗᐊᖅᐳᓯ. ᑖᒃᑯᐊ ᑮᓇᐅᔭᑦ 
ᐊᑐᖅᑐᔅᓴᓃᑦᑐᑦ ᐅᓂᒃᑳᕆᔪᓐᓇᕈᕕᒋᑦ 
ᖁᔭᓕᒐᔭᖅᑐᖓ. ᖁᔭᓐᓇᒦᒃ ᐃᔅᓯᕙᐅᑖᖅ. 
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ, ᒥᔅᑕ 
ᐃᐊᓕᐊᑦ. ᒥᓂᔅᑕ ᑰᓕ. 
 
ᐊᖓᔪᖅᑳᖅ ᑕᒑᖅ ᑰᓕ (ᑐᓵᔨᑎᒍᑦ): ᖁᔭᓐᓇᒦᒃ, 
ᐋᓕᒃᔅ ᑭᐅᑎᓐᓂᐊᕋᒃᑯ, ᑖᒃᑯᓄᖓ ᑮᓇᐅᔭᓄᑦ 
ᐊᑐᖅᑐᔅᓴᓄᑦ ᑐᕌᖓᔪᓄᑦ. ᖁᔭᓐᓇᒦᒃ. 
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. ᒥᔅᑕ ᑳᒻᐳᓪ. 
 
ᑳᒻᐳᓪ (ᑐᓵᔨᑎᒍᑦ): ᖁᔭᓐᓇᒦᒃ, ᐃᔅᓯᕙᐅᑕᖅ. 
ᐊᕐᕌᒍᑕᒫᑦ ᐃᒪᐃᓕᖅᑎᓪᓗᒍ ᑎᓕᐅᕆᒋᐊᓲᖑᒐᒪ 
ᐊᖏᔪᖅᑲᐅᑎᖏᓐᓄᑦ ᐃᖅᑲᓇᐃᔭᖅᑎᑎᓐᓄᑦ. 
ᑎᓕᐅᖅᑐᒋᑦ ᑮᓇᐅᔭᓂᒃ 
ᓇᑲᑎᕆᒋᐊᓐᓂᐊᓐᓂᑦᑎᓐᓂᒃ ᐃᒫᒃ 
ᖃᐅᔨᒪᒋᐊᖁᓪᓗᒋᑦ. ᒪᓕᒃᑕᐅᖁᓪᓗᒋᑦ ᑕᒪᒃᑯᓄᖓ 
ᑲᒪᒋᔭᕆᐊᖃᑦᑕᑎᓐᓂᒃ ᑖᓐᓇᓗ ᖃᖓᑦᑕᐅᑎᑦ ᐃᒫᒃ 
ᐊᐅᓚᖃᑦᑕᕆᐊᖃᓐᓂᖏᑦ ᑕᒪᒃᑯᐊᕈᔪᐃᑦ. 
 
ᐃᓱᒪᖅᓲᑎᒋᓗᐊᕐᔭᐃᖅᓯᒪᓇᓱᐊᖁᔭᑦᑎᓐᓂᒃ 
ᑳᓐᑐᕌᒃᓯᓯᖃᑦᑕᖏᓪᓗᑕ ᖃᐅᔨᒪᔨᐅᔪᓂᓪᓗ. 
ᑕᒪᒃᑯᓂᖓᕈᔪᖅ ᐃᖅᑲᐃᑎᑦᑎᒋᐊᖅᐸᒃᑲᓗᐊᖅᑐᖓ 
ᐊᖓᔪᖅᑲᐅᑎᐅᔪᓄᑦ ᐊᒻᒪᓗ ᐱᕙᑦᑕᕗᑦ 
ᐅᓂᒃᑳᖑᔪᑦ. ᑖᒃᑯᐊ ᓈᓴᐅᑎᖏᑦ ᖃᐃᑕᐅᕙᑦᑐᑦ 
ᐃᑲᔪᖅᑎᑕᐅᓪᓗᑕ ᐊᐅᓚᑦᑎᔨᐅᔪᓂᒃ 
ᑮᓇᐅᔭᓕᕆᔨᒋᔭᑦᑎᓐᓂᒃ. ᐊᒻᒪᓗ ᑕᒪᒃᑯᐊ  
ᐊᖓᔪᖅᑲᐅᑕᐅᔪᑦ ᑲᒪᓇᓱᐊᖁᓪᓗᒋᑦ  

ᐱᔪᓐᓇᓐᓂᖏᑦ ᒪᓕᓪᓗᒋᑦ. 
 
ᐄ, ᐊᒥᓱᑲᓪᓚᐅᖃᑦᑕᖅᑑᒐᓗᐊᑦ ᑮᓇᐅᔭᑎᒍᑦ 
ᐊᑐᓕᖅᑎᓐᓇᓱᑉᐸᑦᑕᕋᓗᐊᒃᑲ ᑕᕝᕙᓂ 
ᐋᓐᓂᐊᖃᕐᓇᓐᖏᑦᑐᓕᕆᔨᒃᑯᓐᓂ. ᖃᓄᖅ 
ᐃᓱᒪᖃᑦᑐᖃᖅᑲᑦ ᐊᔾᔨᐅᖏᑦᑐᒥᒃ ᖃᓄᖅ 
ᐅᖃᐅᔾᔭᐅᒍᒪᖃᑦᑕᖅᑐᖓ. 
ᐊᔅᓱᕈᑦᑎᐊᕋᓱᒃᑲᓗᐊᖅᑐᒍᑦ, 
ᖃᓄᖅᑑᑦᑎᐊᕐᕋᓱᒃᑲᓗᐊᖅᑐᒍᑦ ᑕᕝᕙᓂ 
ᐊᑐᓗᐊᖅᔭᐃᖅᓯᒪᓪᓗᑕ. 
 
ᑖᒃᑯᐊ ᑮᓇᐅᔭᓕᕆᔨᒋᔭᕗᑦ ᓂᕆᐅᓚᐅᒻᒪᑕ ᐃᐳᕈ 
1 ᓱᓕ ᐱᒋᐊᓚᐅᖏᑦᑐᖅ ᓂᕆᐅᓕᕇᑦᑐᒍᑦ 
ᐊᑐᓗᐊᕐᓛᕐᓂᐊᓂᑦᑎᓐᓂᒃ. ᐃᓚᖏᑦ 
ᐱᔭᕆᐊᑐᔪᕈᓘᓂᐊᖅᑐᑦ ᑕᒫᓂ ᐊᕐᕌᒍᒥ. 
 
ᑭᓯᐊᓂ ᐱᓕᕆᔪᓐᓇᖅᑐᒍᑦ ᐃᖅᑲᓇᐃᔭᖅᑎᑦᑎᓗᑕ 
38 ᐳᓴᓐᑎᓂᒃ ᐃᓄᖃᖏᑦᑐᖁᑎᖃᕋᑦᑕ. ᑕᐃᒫᒃ 
ᑲᒪᓇᓱᐊᕐᓗᓂ ᐊᔪᓐᓇᕈᔪᖃᑦᑕᕐᖓᑦ ᐃᒫᒃ 
ᐃᖅᑲᓇᐃᔮᑦ ᐃᓐᓄᒃᓯᒪᔪᐃᓐᓇᐅᑎᓐᓇᒋᑦ 
ᐱᔭᕆᐊᑐᔪᕈᓘᖃᑦᑕᕐᖓᑦ ᑲᒪᒋᓇᓱᒃᑐᒍ. ᐄ, 
ᐱᒡᒐᓇᖅᑐᕈᓘᖃᑦᑕᖅᑐᖅ ᑖᒃᑯᐊ 
ᑲᒪᒋᑦᑎᐊᕐᕋᓱᒃᑐᒋᑦ ᐋᓐᓂᐊᖃᕐᓇᓐᖏᑦᑐᓕᕆᔨᒃᑯᑦ. 
ᖁᔭᓐᓇᒦᒃ ᐃᔅᓯᕙᐅᑖᖅ. 
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ, ᒥᔅᑕ ᑳᒻᐳᓪ. 
ᒥᔅᑕ ᐃᐊᓕᐊᑦ. 
 
ᐃᐊᓕᐊᑦ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. 
ᑐᑭᓯᒋᐊᒃᑲᓐᓂᕈᒪᑐᐃᓐᓇᖅᑐᖓ 
ᐱᖁᔨᕗᖔᕈᑎᑕᖃᓚᐅᕐᖓᑦ ᓄᕕᐱᕆᒥ ᒥᔅᑕ 
ᐅᑲᓕᕐᒥᒃ ᐊᐃᑉᐱᖅᑕᐅᓪᓗᓂ ᒥᓂᔅᑕᒧᑦ 
ᐱᔾᔪᑎᖃᓚᐅᖅᑐᖅ ᑕᐃᒃᑯᓂᖓ ᑮᓇᐅᔭᐃᑦ 
ᐋᖅᑭᐅᒪᔾᔪᑎᔅᓴᐃᑦ ᐋᓐᓂᐊᕕᓐᓄᑦ. 
 
ᒐᕙᒪᑐᖃᒃᑯᑦ ᑮᓇᐅᔭᖅᑑᑎᔅᓴᖏᓐᓂ ᐊᕐᕌᒎᓐᓄᒃ 
ᒪᕐᕉᓐᓄᑦ ᐊᑦᑕᓇᖅᑐᒦᑦᑑᔮᖏᑦᑐᒍᑦ ᒫᓐᓇ ᑭᓯᐊᓂ  

ᑐᓴᒃᑲᓂᖅᓯᒪᕕᓰ ᐱᓕᕆᕕᓯ ᖃᖓ 
ᐊᖏᖃᑎᒌᒐᓱᐊᕈᑕᐅᕙᓪᓕᐊᓂᐊᖅᑲᓐ? ᑕᒪᒃᑯᓂᖔ 
ᑐᓴᖅᓯᒪᕕᓯ ᒐᕙᒪᑐᖃᒃᑯᑦ 
ᐅᖃᐅᓯᕆᓚᐅᖅᑕᖏᓐᓂᒃ. ᖁᔭᓐᓇᒦᒃ ᐃᔅᓯᕙᐅᑖᖅ. 
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ, ᒥᔅᑕ 
ᐃᐊᓕᐊᑦ. ᒥᔅᑕ ᑳᒻᐳᓪ ᐅᕝᕙᓗ ᒥᓂᔅᑕ ᑰᓕᒧᑦ 
ᑐᕌᖓᕙ? ᒥᓂᔅᑕ ᑰᓕ.  
 
ᐊᖓᔪᖅᑳᖅ ᑕᒑᖅ ᑰᓕ (ᑐᓵᔨᑎᒍᑦ): ᖁᔭᓐᓇᒦᒃ. 
ᐄ, ᑖᒃᑯᐊ ᐋᑐᕚᒦᑦᑐᑦ ᐊᖓᔪᖅᑲᐅᑎᕗᑦ 
ᑎᓴᒪᐅᓕᖓᔪᓪᓗᑭᐊᖅ ᑐᑭᓯᐅᒪᕈᓘᔭᓕᖅᑐᑦ ᑖᒃᑯᐊ 
ᖃᓄᐃᓕᐅᕐᓂᐊᕐᒪᖔᑕ ᑖᒃᑯᐊ ᐃᑲᔫᑎᔅᓴᐃᑦ 
ᓴᖅᑭᑎᑕᐅᔪᑦ ᑲᔪᓯᓚᐅᖏᓐᓂᕋᓂ 
ᖃᓄᐃᓕᖓᓂᖏᓐᓂᒃ ᓈᒻᒪᖅᑰᒻᒪᑦ ᖁᔭᓐᓇᒦᕐᓗᒋᑦ 
ᒐᕙᒪᒃᑯᓐᓂᒃ ᐊᔭᐅᕆᖃᑕᐅᓚᐅᖅᑐᑦ. 
 
ᐊᒻᒪᓗ ᑮᓇᐅᔭᓕᕆᓂᕐᒧᑦ ᒥᓂᔅᑕᖓᑦ 
ᑲᑎᒪᖃᑎᖃᓚᐅᕐᒪᑦ ᐊᒻᒪᓗ ᑐᒡᓕᖓ ᓯᕗᓕᖅᑎᑦᑕ 
ᐊᔭᐅᑦᑐᐃᖃᑦᑕᖅᓱᑎᒃ ᑲᑎᒪᖃᑎᖃᖃᑦᑕᓚᐅᒻᒪᑕ 
ᑕᐃᒃᑯᓂᖓ ᒥᓂᔅᑕᖓᓐᓂᒃ ᐃᓄᓕᕆᔨᑐᖃᒃᑯᑦ, 
ᔫᑳᓐᑯᓪᓗ. ᐄ, ᑕᒪᓐᓇ ᐃᓕᑕᕆᔪᒪᒐᒃᑯ ᑕᒪᒃᑯᐊ 
ᒪᓕᒐᓕᐅᖅᑎᐅᖃᑎᒃᑲ ᐊᔭᐅᖅᓯᖃᑦᑕᓚᐅᖅᑐᑦ 
ᑭᒡᒐᑐᖅᖢᒋᑦ ᒐᕙᒪᒃᑯᑦ. 
 
ᐊᒥᒐᖅᓯᒐᓗᐊᖅᑎᓪᓗᑕ ᑕᓪᓕᒪᓄᑦ ᐊᕐᕌᒍᓄᑦ 
ᐊᖏᖃᖅᑎᒌᒍᑎᓂᒃ ᑭᓯᐊᓂ 
ᐊᔭᐅᖏᓐᓇᓂᐊᖅᑕᕗᑦ ᒐᕙᒪᑐᖃᒃᑯᑦ ᐃᒻᒪᖃ 
ᐊᔾᔨᒋᙱᑕᖓᒍᑦ ᑕᒪᒃᑯᐊ ᐃᑲᔫᑕᐅᔪᑦ  
ᐋᖅᑭᒃᑕᐅᑎᓪᓗᒋᑦ ᑕᑯᒍᓐᓇᖅᑐᒍᑦ ᐊᒻᒪᓗ 
ᑲᔪᓯᓂᐊᖅᑐᒍᑦ ᑕᒪᒃᑯᐊ ᐅᖃᐅᓯᕇᓐᓇᕐᓗᒋᑦ  

ᐱᖁᑎᕐᔪᐊᖃᕆᐊᖃᕐᓂᖏᑦ ᐋᓐᓂᐊᖅᑐᓕᕆᓂᖅ. 
 
ᐄ, ᑕᐃᒪ ᐋᓕᒃᔅ ᐅᖃᐅᓯᖄᕐᔪᖁᒐᒃᑯ ᑖᒃᑯᐊ 
ᐋᓐᓂᐊᕕᒻᒥ ᐋᓐᓂᐊᕐᕕᒻᒧᑦ ᐋᖅᑭᐅᒪᔾᔪᑎᒃᓴᓂᒃ. 
ᖁᔭᓐᓇᒦᒃ. 
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᒥᔅᑕ ᑳᒻᐳᓪ.  
 
ᑳᒻᐳᓪ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. 
ᑕᒪᒃᑯᐊ ᒥᓂᔅᑕᐃᑦ ᑐᒡᓕᖏᑦ ᑲᑎᒪᓚᐅᕐᖓᑕ 
ᐅᖄᓚᐅᑎᒃᑯᑦ ᔫᑳᓐᑯᓪᓗ ᓄᓇᑦᓯᐊᕐᓗ ᐃᓚᐅᓪᓗᑎᒃ 
ᑕᒪᓐᓇ ᐊᓯᔾᔨᖅᑕᐅᖁᓇᒋᑦ ᑮᓇᐅᔭᐃᑦ 
ᑐᓂᐅᖅᑲᐅᑕᐅᖃᑦᑕᖅᑐᑦ 
ᐊᐅᓚᑕᐅᖃᑦᑕᕐᓂᖏᓂᓛᒃ. 
 
ᓄᓇᕗᒨᖅᑐᑦ $60 ᒥᓕᐊᓐ $14.5 
ᒥᓕᐊᙳᓂᐊᖅᑐᑦ ᐊᕐᕌᒍᓄᑦ ᐊᕐᕌᒍᑕᒫᖅ ᒪᒥᐊᓇᖅ. 
$10 ᒥᓕᐊᓐ ᐃᖏᕐᕋᔾᔪᑕᐅᓗᓂ 
ᐋᓐᓂᐊᕐᕕᓕᐊᖅᑐᓄᑦ. ᐄ, 
ᑕᐃᒪᐃᓐᓇᐃᓕᖓᓂᐊᖅᑐᒍᑦ 
ᒐᕙᒪᑐᖃᒃᑯᓐᓅᖅᑎᓪᓗᑕ ᑖᒃᑯᐊ 
ᓴᖑᑎᑦᑕᐃᓕᒪᓂᐊᖅᑕᕗᑦ ᑕᐃᒫᑦᓴᐃᓐᓇᖅ 
ᑮᓇᐅᔭᖅᑑᑎᑖᖃᑦᑕᕈᒪᒐᓗᐊᕋᑦᑕ. 
 
ᑕᐃᒪᑦᑕᐅᖅ ᐅᖃᕈᒪᖃᐃ ᒐᕙᒪᑐᖃᒃᑯᓐᓂᒃ 
ᑮᓇᐅᔭᐃᑦ ᐊᑐᖃᑦᑕᕐᒥᔭᕗᑦᑕᐅᖅ ᑕᒪᒃᑯᓄᖓ 
ᐅᖁᒪᐃᓐᓂᕐᓂᐊᕐᕕᓕᕆᔾᔪᑏᑦ $13-ᒥᑦ 14-ᒧᑦ 
ᒥᓕᐊᓂᒃ ᐊᖏᖃᑎᒌᒐᓱᐊᕈᑕᐅᖃᑦᑕᖅᑐᑦ 
ᐊᕐᕌᒍᑕᒫᑦ ᑖᒃᑯᐊᑦᑕᐅᖅ ᐃᑲᔫᑎᒻᒪᕆᖃᑦᑕᕐᖓᑕ 
ᑮᓇᐅᔭᐃᕈᑎᒋᖃᑦᑕᖅᑐᑦ ᐃᓛᒃ 
ᐃᑲᔪᖅᑎᒋᖃᑦᑕᖅᑕᑎᓐᓄᑦ ᐋᓐᓂᐊᖅᑐᓕᕆᓂᕐᒧᑦ. 
 
ᐊᐅᓚᑦᑎᒐᓱᖃᑦᑕᕋᓗᐊᕐᒥᔪᒍᑦ ᑕᒪᒃᑯᓄᖓ 
ᐊᒃᓱᕉᑎᒋᒋᐊᖃᖅᑕᑦᑎᓐᓂᒃ ᓲᕐᓗ ᒐᕙᒪᑐᖃᒃᑯᑦ 
ᐱᒋᐊᖅᑎᓯᒪᔭᖏᓐᓂᒃ ᖁᔭᓐᓇᒦᒃ, ᐃᒃᓯᕙᐅᑖᖅ.  
 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ, ᒥᔅᑕ ᑳᒻᐳᓪ. 
ᒥᔅᑕ ᐃᐊᓕᐊᑦ.  
 
ᐃᐊᓕᐊᑦ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. 
ᑕᐃᒪ ᐊᐱᖅᑯᑎᒃᓴᑲᓐᓂᕋ ᓴᖅᑭᑎᑦᑎᓂᐊᖅᑮᑦ 
ᐃᓚᒋᐊᕈᑎᒃᓴᓂᒃ ᑮᓇᐅᔭᖅᑑᑎᑦᓯᓐᓄᑦ ᑕᒫᓂ 
ᑲᑎᒪᑎᓪᓗᑕ? 
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ, ᒥᔅᑕ 
ᐃᐊᓕᐊᑦ. ᒥᓂᔅᑕ. 
 
ᐊᖓᔪᖅᑳᖅ ᑕᒑᖅ ᑰᓕ (ᑐᓵᔨᑎᒍᑦ): ᐃᒃᓯᕙᐅᑖᖅ, 
ᑎᐳᕋ ᕚᑦ ᑭᐅᑎᓐᓂᐊᖅᑲᕋ ᑖᑦᓱᒥᖓ.  
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᑲᔪᓯᑐᐃᓐᓇᕆ ᒥᔅ ᕚᑦ.  
 
ᕚᑦ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. ᐄ, 
ᑖᒃᑯᐊ ᐋᓐᓂᐊᖃᕐᓇᖏᑦᑐᓕᕆᔨᒃᑯᑦ ᐃᓄᓕᕆᔨᒃᑯᑦ 
ᓴᖅᑭᑎᑦᑎᑲᓐᓂᓛᖅᑐᑦ ᑲᑎᒪᓂᑦᓯᓐᓂ 
ᐃᓚᒋᐊᕈᑎᒃᓴᓂᒃ ᑮᓇᐅᔭᖅᑑᑎᓄᑦ. ᑖᒃᑯᐊ 
ᐃᓗᐊᖅᓴᐃᔾᔪᑎᓄᑦ ᐱᔾᔪᑎᖃᖅᑐᑦ ᑖᒃᑯᓄᖓ 
ᓄᕙᓐᓇᖅᔪᐊᖑᓚᐅᖅᑐᓂ H1N1 ᑕᐃᒃᑯᐊ 
ᑲᐳᕋᐅᑕᐅᓚᐅᖅᑐᑦ ᑕᐃᑦᓱᒪᓂ ᐊᑕᐅᓯᐊᖅᓱᒍ 
ᐊᑭᓕᖅᑕᐅᓂᐊᓚᐅᕋᓗᐊᕐᖓᑦ. 
 
ᓇᓗᓇᐃᒋᐊᕈᒪᓚᐅᖅᑕᕗᑦ ᐊᑕᐅᓯᐊᕐᓗᒍ 
ᐊᑭᓕᕆᐊᓖᑦ ᑲᔪᓯᓂᐊᖅᓱᕆᓚᐅᙱᑕᕗᑦ 
ᐊᕐᕌᒍᒃᑲᓐᓂᕐᒧᑦ. ᑕᒪᑐᒧᖓ 
ᑮᓇᐅᔭᖅᑑᑎᒃᓴᓕᕆᓂᕐᒧᑦ ᑕᒫᓂ ᐊᕐᕌᒍᒥ. 
ᑮᓇᐅᔭᒃᑲᓐᓂᐅᒐᔭᖅᑐᓂᑦ ᐱᑕᖃᓕᕐᒥᔪᒍᑦ ᒫᓐᓇ 
ᑐᑭᓯᐅᒪᔾᔪᑎᔅᓴᖃᒃᑲᓐᓂᓕᕋᑦᑕ. 
 
ᑕᐃᒃᑯᐊ ᑎᓯᐱᕆᒥ ᒥᒃᓴᐅᓯᒋᐊᓚᐅᖅᑐᒍᑦ 
ᒫᑦᓯᒧᐊᖓᓂᐊᕐᓗᑕ ᑕᐃᒃᑯᐊᓗ ᐋᖅᑭᒋᐊᖅᓯᒪᓪᓗᒋᑦ 
ᑕᐃᒫᒃ ᐊᑭᓕᕆᐊᖃᖅᑕᕗᑦ ᐱᔾᔪᑎᒋᓪᓗᒋᑦ  

ᐃᓚᒋᐊᕆᐊᖃᕐᓂᐊᖅᑐᑦ ᑮᓇᐅᔭᕗᑦ. ᖁᔭᓐᓇᒦᒃ, 
ᐃᒃᓯᕙᐅᑖᖅ..  
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ, ᒥᔅ ᕚᑦ. ᓱᓖ 
ᒥᔅᑕ ᐃᐊᓕᐊᑦ? ᐊᑏ. 
 
ᐃᐊᓕᐊᑦ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. 
ᐅᖃᖅᑐᖃᖅᑲᐅᒻᒪᑦ ᐋᓐᓂᐊᕕᓕᐊᖅᑐᑦ 
ᐃᖏᕐᕋᔾᔪᑎᖏᓐᓂᒃ ᑕᒪᒃᑯᐊᓕ 
ᐊᕕᒃᑐᖅᓯᒪᓂᐅᔪᓂᒃ ᑳᓐᑐᓛᒃᒋᔭᐅᖃᑦᑕᖅᑐᑦ 
ᓴᖅᑭᓐᓂᐊᓕᕆᕙᑦ? ᖁᔭᓐᓇᒦᒃ. 
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. ᒥᓂᔅᑕ ᑰᓕ.  
 
ᐊᖓᔪᖅᑳᖅ ᑕᒑᖅ ᑰᓕ (ᑐᓵᔨᑎᒍᑦ): ᖁᔭᓐᓇᒦᒃ, 
ᐃᒃᓯᕙᐅᑖᖅ. ᖁᔭᓐᓇᒦᒃ ᐊᐱᕆᒐᕕᑦ. 
ᑐᑭᓯᐅᒪᔭᒃᑯᓪᓕ ᐱᒃᑲᓐᓂᕆᐊᖃᓕᕈᒫᖅᑐᑦ 
ᐊᕐᕌᒎᓛᖅᑐᒥ. ᐊᕐᕌᒍᒃᑲᓐᓂᕐᒥ ᓱᓕ ᐱᕕᒃᓴᖃᖅᑐᒍᑦ 
ᖃᖓᑕᓲᖅᑎᑦᑎᓂᕐᒧᑦ ᑳᓐᑐᕌᒧᑦ ᖃᖓᑕᓲᖅᑎᓂᑦ 
ᓄᓇᕘᒥ. ᖁᔭᓐᓇᒦᒃ.  
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ, ᒥᓂᔅᑕ ᑰᓕ. 
ᒥᔅᑕ ᐃᐊᓕᐊᑦ.  
 
ᐃᐊᓕᐊᑦ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. 
ᐃᓱᒪᓕᕐᒥᒐᒪ ᐱᔾᔪᑎᒋᓪᓗᒋᑦ ᑖᒃᑯᐊ 
ᑐᔪᕐᒥᕕᖃᖅᑎᑦᑎᓂᕐᒧᑦ ᑳᓐᑐᓛᒃᖑᔪᓂᑦ 
ᔨᐊᓗᓇᐃᕝᒥᓗ ᐅᐃᓂᐸᐃᒡ ᐋᑐᕚᒥᓗ. ᑖᒃᑯᐊᓕ 
ᖃᓄᐃᓕᖓᕙᑦ? ᖁᔭᓐᓇᒦᒃ. 
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ, ᒥᔅᑕ 
ᐃᐊᓕᐊᑦ. ᒥᓂᔅᑕ ᑰᓕ.  
 
ᐊᖓᔪᖅᑳᖅ ᑕᒑᖅ ᑰᓕ (ᑐᓵᔨᑎᒍᑦ): ᖁᔭᓐᓇᒦᒃ. 
ᑖᓐᓇ ᐋᓕᒃᔅ ᐅᖃᖅᑎᓂᐊᖅᐸᕋ ᑐᖓᓕᕋ. 
ᖁᔭᓐᓇᒦᒃ. 
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. ᒥᔅᑕ ᑳᒻᐳᓪ. 
 
ᑳᒻᐳᓪ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. 
ᔭᓗᓇᐃᒥ ᑐᔪᕐᒥᕕᐅᔪᖅ ᑕᐃᓐᓇ ᓄᑖᖑᓂᖅᓴᖅ 
ᑕᔪᕐᒥᕕᒃ, ᐊᐃᐳᕈᓪ ᓄᓐᖑᐊᓂᖃᐃ 
ᒪᑐᐃᖅᑕᐅᓂᐊᖅᑐᖅ.  

ᐊᐅᓚᓕᖅᑑᒐᓗᐊᖅ ᒫᓐᓇ ᐊᑐᖅᑕᐅᓪᓗᓂ. ᑖᒃᑯᐊ 
ᓯᕕᑐᔪᒧᑦ ᑕᒪᓐᓇ ᐋᖅᑭᔅᓯᒪᔪᖅ ᔭᓗᓇᐃᒥ. 
 
ᐃᐊᑦᒪᓐᑕᓐᒦᑦᑐᕐᓕ ᑳᓐᑐᕌᖑᔪᖅ ᒫᓐᓇᒫᖅ 
ᓄᑖᕈᕆᐊᖅᑕᐅᓂᐊᖅᑐᖅ ᑕᑭᓪᓕᒋᐊᖅᓯᒪᔭᕗᑦ 
ᐊᕐᕌᒍᓪᓗᐊᓄᖅᑲᐃ ᑖᒃᑯᐊ ᕿᒥᕐᕈᓂᐊᖅᑕᕗᑦ 
ᐃᓚᖏᑦ, ᐃᓛᒃ ᑖᓐᓇ ᑕᑭᓪᓕᒋᐊᖅᑕᐅᓂᖓ 
ᖃᓄᑎᒋ ᐊᐅᓚᒍᓐᓇᕐᒪᖔᑕ ᑕᐃᔅᓱᒨᓇ 
ᐅᐃᓂᐸᒡᒦᑦᑐᖅ ᐊᕐᕌᒍᒧᑦ ᓱᓕ ᐊᐅᓚᕕᔅᓴᖃᖅᑲᑦ. 
ᖁᔭᓐᓇᒦᒃ, ᐃᒃᓯᕙᐅᑖᖅ. 
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ, ᒥᔅᑕ ᑳᒻᐳᓪ. 
ᓱᓖ, ᒥᔅᑕ ᐃᐊᓕᐊᑦ? ᒥᔅᑕ ᐊᐅᐸᓗᒃᑐᖅ. 
 
ᐊᐅᐸᓗᒃᑐᖅ (ᑐᓵᔨᑎᒍᑦ): ᖁᔭᓐᓇᒦᒃ, 
ᐃᒃᓯᕙᐅᑖᖅ. ᑐᓐᖓᓱᖁᒻᒥᒐᒃᑯ ᑖᓐᓇ ᒥᓂᔅᑕ ᑰᓕ, 
ᐊᒻᒪᓗ ᒥᔅ ᕚᑦ ᐊᒻᒪᓗ ᐋᓕᒃᔅ ᑳᒻᐳᓪ. ᐱᔭᕆᐊᑐᒻᒪᑦ 
ᑐᑭᓯᒐᓱᒋᐊᖓ: ᑕᒪᓐᓇ ᑮᓇᐅᔭᖅᑑᑎᒃᓴᓕᕆᓂᖅ 
ᐊᑭᒋᔭᐅᔪᓪᓗ ᓇᓗᓇᐃᔭᖅᑕᐅᓂᖏᑦ 
ᑐᕌᖅᑎᓇᓱᒃᑐᒋᓪᓗ ᓯᕗᓪᓕᐅᑎᑕᐅᓯᒪᔪᓄᑦ 
ᒐᕙᒪᒃᑯᓐᓄᑦ ᐃᓚᖃᓯᐅᑎᓐᖏᑎᓪᓗᒋᑦ ᐱᓕᕆᕖᑦ 
ᐊᑐᓂ ᓯᕗᓪᓕᐅᑎᑕᖏᑦ. 
 
ᐄ, ᑐᑭᓯᐅᒪᒐᓗᐊᖅᑐᖓ ᐅᖃᐅᓯᕆᖅᑲᐅᔭᕐᓂᑦ 
ᑭᐅᔾᔪᑎᖏᓪᓗ, ᑭᐅᔾᔪᑏᑦ ᑖᒃᑯᓄᖓ 
ᐊᐱᖅᓱᖅᑲᐅᔪᓄᑦ; ᑐᓴᕐᓂᖅᑲᐅᔪᖅ 
ᑐᑭᓯᐅᒪᓂᖃᕐᒪᑦ ᐱᔭᕆᐊᑐᓂᖓᓂᒃ 
ᐱᑎᑦᑎᓇᓱᒋᐊᒃᓴᖅ ᖃᓄᓕᒫᖅ ᓄᓇᕗᒥᐅᓕᒫᓄᑦ. 
 
ᑕᐃᒪ ᐅᖃᖅᓯᒪᒐᒪ ᐱᓕᕆᕕᓯ ᐃᒪᓐᓇ 
ᐊᑦᑕᓇᕐᓂᖅᐹᓂᑦ ᑲᒪᒋᔭᖃᕐᒪᑦ. ᑭᓯᐊᓂ 
ᐋᓐᓂᐊᖃᕐᓇᖏᑦᑐᓕᕆᔨᒃᑯᑦ, ᐃᓛᒃ ᓇᒻᒥᓂᕐᓖᓛᒃ 
ᑖᒃᑯᐊ ᖃᐅᑕᒫᒨᖓᔪᓂᒃ ᐊᒃᓱᕈᕈᑎᖃᖃᑦᑕᕐᒪᑕ. 
 
ᐅᖃᐅᓯᕆᒋᐊᓐᖓᕋᑖᖅᑕᑎᓐᓂ ᒪᑉᐱᒐᖅ 3-ᒥ 
ᓯᕗᓪᓕᕐᒥᑦ ᐅᖃᐅᓯᔅᓴᓂᒃ  

ᐃᓱᒪᓕᐅᕈᑎᖃᕆᐊᖃᓚᐅᕋᔅᓯ ᐊᔅᓱᕈᖦᖢᓯ 
ᑮᓇᐅᔭᓂᒃ, ᑮᓇᐅᔭᐃᑦ ᐱᔾᔪᑎᒋᓪᓗᒋᑦ 
ᓄᓇᕗᒻᒥᐅᓄᑦ. ᒥᓂᔅᑕ ᐅᖃᓚᐅᕐᒪᑦ, “ᐄ, ᑖᒃᑯᐊ 
ᑲᑎᒪᔩᑦ ᓇᓗᓇᐃᕐᕕᒋᕙᕗᑦ 
ᐃᑲᔪᖅᓱᐃᓐᓇᕐᓂᐊᕋᑦᑕ ᓈᒻᒪᑦᑐᓂᒃ ᐊᑲᐅᔪᓂᒃ 
ᑮᓇᐅᔭᖃᖅᑎᓪᓗᒋᑦ ᐋᓐᓂᐊᖃᕐᓇᖏᑦᑐᓕᕆᓂᖅ 
ᐃᓄᓕᕆᓂᓪᓗ, ᐃᓅᓯᒻᒧᑦ ᐱᐅᓂᖏᑦ 
ᓱᕐᕋᖏᓪᓗᒋᑦ.” 
 
ᑖᒃᑯᐊ ᓇᑲᑎᕆᓚᐅᖅᑎᓪᓗᒋᑦ ᐊᕐᕌᓂᐅᓚᐅᖅᑐᖅ 
ᐊᒻᒪᓗ ᓯᕗᓂᔅᓴᖅ ᐱᐅᓗᐊᖅᑑᔮᕋᓂ. 
ᖁᕕᐊᓱᓚᐅᕋᒪ ᑐᓴᕆᐊᒃᓴ ᒥᔅᑕ ᑳᒻᐳᓪ ᑖᓐᓇ 
ᑐᒡᓕᖓ ᒥᓂᔅᑕᐅᑉ ᐅᖃᖅᑎᓪᓗᒍ 
ᒥᑭᓪᓕᕚᓪᓕᑦᑎᒍᒪᓂᖏᓐᓂᑦ ᑖᒃᑯᐊ 
ᐊᑭᐅᖃᑦᑕᖅᑐᑦ, ᐊᑭᓕᐅᑕᐅᖃᑦᑕᖅᑐᑦ ᐃᒪᓐᓇ 
ᑳᓐᑐᕌᑦᑎᒍᑦ ᐋᓐᓂᐊᓯᐅᖅᑎᖃᖅᑎᑦᑎᓂᒃᑯᑦ.  
 
ᑐᓴᓗᐊᖅᑲᐅᒐᒪ ᑖᒃᑯᐊ ᐋᓐᓂᐊᖏᓐᓇᓕᖅᑐᓄᑦ 
ᐸᖅᑭᔾᔪᑏᑦ. ᖃᐅᔨᒪᔭᐅᔪᖅ ᓄᓇᕘᓕᒫᒥ 
ᖃᒪᓂᑦᑐᐊᕐᒥ ᐱᓗᐊᖅᑐᒥ ᓂᕈᐊᖅᑎᕗᑦ 
ᐃᓱᒫᓗᒻᒪᑕ ᐋᓐᓂᐊᖅᑐᓕᕆᔾᔪᑏᑦ ᑕᒪᓐᓇ 
ᑲᔪᓯᓯᒪᔪᒥᑦ ᓇᓕᒧᒌᑦᑐᖅ ᐱᑕᖃᓐᖏᒻᒪᑦ 
ᐃᑲᔫᑎᔅᓴᓂᒃ ᑕᒪᒃᑯᐊ ᐋᓐᓂᐊᓯᐅᖅᑏᑦ 
ᐊᓯᔾᔨᖅᑕᖃᑦᑕᖅᑎᓪᓗᒋᑦ. ᐄ, ᑐᑭᓯᐅᒪᒐᓗᐊᖅᑐᒍᑦ 
ᐊᒃᓱᕉᑎᔅᓴᖃᕐᒪᑕ ᑖᒃᑯᐊ ᐱᓕᕆᕕᐅᔪᑦ 
ᐋᓐᓂᐊᓯᖅᑎᖃᖅᑎᑦᑎᓂᖅ ᐱᔾᔪᑎᒋᓪᓗᒋᑦ 
ᑕᒪᒃᑯᓂᖓ ᐱᔨᔅᓯᖅᑐᕆᐊᓖᑦ.  
 
ᐃᒪᓐᓇ ᐅᖃᕈᒪᒐᒪ ᐊᓯᖏᑦᑕᐅᖅ ᐊᐱᕆᓂᐊᖅᑐᑦ 
ᑲᑎᒪᔨᐅᖃᑎᒃᑲ. 
 
ᓲᕐᓗ ᓯᕗᓂᔅᓴᕐᒥ ᐅᓄᖅᓯᒋᐊᕐᓂᐊᖅᑑᔮᓐᖏᒻᒪᑕ. 
ᐅᖃᕈᒪᒐᒪ ᐊᑐᓕᖅᑎᑲᐅᑎᒋᒐᓱᐊᕆᐊᖃᕋᑦᑕ 
ᐃᒪᓐᓇ ᐋᓐᓂᐊᓯᐅᖅᑎᓄᑦ 
ᑭᖑᕚᕆᕕᒋᔪᓐᓇᕐᓂᐊᖅᑕᑦᑎᓐᓂᑦ ᑕᒫᓂ  

ᐅᑭᐅᖅᑕᖅᑐᒦᒍᒪᔪᑦ ᐋᓐᓂᐊᓯᐅᖅᑏᑦ 
ᑕᒫᓃᒍᓐᓇᓐᓂᐊᕐᒪᑕ ᖃᐅᔨᒪᓕᑦᑎᐊᕐᓗᑎᒃ 
ᐃᓐᓇᖁᑎᑦᑎᓐᓂᓪᓗ ᑕᒪᒃᑯᐊ ᓱᕈᓰᑦ 
ᐃᓗᐊᖅᓴᐅᑎᒋᒋᐊᖃᖅᑕᖏᓐᓂᑦ. ᑕᒪᓐᓇ 
ᐱᒻᒪᕆᐊᓘᖅᑰᕐᒪᑦ.  
 
ᓂᕈᐊᖅᑕᐅᓯᒪᕕᒐᓂᑦ ᐃᒪᓐᓇ ᐊᔾᔨᒌᓐᖏᑦᑐᓂᒃ 
ᐃᒪᓐᓇ ᐋᓐᓂᐊᖃᕐᓂᕋᖅᑕᐅᕋᓗᐊᕐᖓᑦ, 
ᐊᓈᓇᐅᓪᓗᓂ, ᐊᓈᓇᐅᔪᖅ ᖃᐅᔨᒪᒐᓗᐊᕐᖓᑦ 
ᕿᑐᕐᖓᒥᓂᒃ ᐸᕐᕆᒋᐊᔅᓴᖅ ᐊᔾᔨᒌᓐᖏᑦᑐᓂᒃ 
ᐋᓐᓂᐊᓂᕋᖅᑕᐅᑎᓪᓗᒍ ᐃᒪᓐᓇ ᓇᒻᒥᓂᖅ ᓲᕐᓗ 
ᑲᑕᑦᑎᑕᐅᓪᓗᓂ. ᐃᒪᓐᓇ ᐅᖃᐅᔾᔪᖅᑕᐅᓪᓗᓂ 
ᖃᓄᖅ ᕿᑐᓐᖓᒥᓂᒃ ᐸᕐᕆᒋᐊᖃᒻᒪᖔᑦ. ᑕᕝᕙᓂ 
ᐱᓇᓱᐊᕈᓯᖅᑕᐃᓐᓇᖅ ᑕᐃᒪᐃᓕᐅᖅᑕᐅᓚᐅᖅᑐᖅ. 
 
ᐱᑦᑎᐊᕋᓱᓚᐅᖅᑑᒐᓗᐊᖅ ᐃᒪᓐᓇ 
ᐃᓗᐊᖅᓴᖅᑕᐅᑦᑎᐊᖁᓪᓗᓂᐅᒃ ᕿᑐᓐᖓᓂ. 
ᐃᓕᓐᓂᐊᖅᑎᑕᐅᖔᑐᐃᓐᓇᓕᓚᐅᕐᖓᑦ 
ᐅᖃᐅᔾᔪᖅᑕᐅᓪᓗᓂ. ᑕᐃᒫᒃ ᑲᓐᖑᓱᓕᓚᐅᖅᑐᖅ 
ᖁᐊᖅᓵᖅᓯᒪᓪᓗᓂᓗ ᐃᒪᓐᓇ ᓲᕐᓗ 
ᑲᑕᑦᑎᑎᖅᑕᐅᔪᖅ. ᐃᒪᓐᓇ ᑖᒃᑯᐊ ᐊᔪᓐᖏᑦᑐᑦ 
ᓵᒃᕕᐅᖃᑦᑕᖅᑐᑦ 
ᐃᑲᔪᖅᑎᐊᕆᐊᕈᓐᓇᕆᐊᖃᕋᓗᐊᕐᒪᑕ ᐃᒪᓐᓇ ᓲᕐᓗ 
ᐸᑎᑐᐃᓐᓇᕈᓐᓃᕐᓗᒍ ᑖᓐᓇ ᐃᑲᔪᖅᑕᐅᓇᓱᐊᖅᑐᖅ. 
 
ᑕᐃᒪᐃᑎᓪᓗᒍ ᐋᓐᓂᐊᓯᐅᖅᑎᓂᒃ ᐊᑐᖃᑦᑕᖅᓯᒪᒐᒪ 
ᑕᐃᒃᑯᓂᖓ ᑳᓐᑐᓛᒃᑕᐅᓯᒪᔪᓂᒃ. ᐅᕙᖓᓕᓛᒃ 
ᐃᓗᐊᖅᓴᐅᑎᒋᔭᕆᐊᖃᑦᑕᖓᓂᒃ ᐱᓪᓗᒍ. ᑕᐃᒪ 
ᐃᒪᓐᓇ ᑲᒪᒋᔭᐅᑦᑎᐊᕈᒪᒧᑦ 

ᒪᕐᕈᐊᑎᖅᑐᖓ ᐋᓐᓂᐊᕕᓕᐊᖃᑦᑕᓚᐅᖅᑐᖓ 
ᐊᔾᔨᒌᖏᑦᑐᓂᒃ ᑲᒪᒋᔭᐅᔾᔪᑎᖃᑦᑐᖓ. 
 
ᐅᕙᒍᑦ ᒪᓕᒐᓕᐅᖅᑎᐅᓪᓗᑕ ᒥᓂᔅᑑᓪᓗᑕ, ᐃᒪᓐᓇ 
ᐱᐅᓂᖅᐹᒥᒃ ᐋᓐᓂᐊᖅᑐᓕᕆᔪᒪᒐᑦᑕ. ᑕᐃᒪ 
ᑐᑭᓯᐅᒪᔪᖓ ᖃᓄᖅ ᐋᖅᑭᒃᓱᐃᕈᓘᔭᕋᓱᒃᓯᒪᓂᓯ 
ᐊᐅᓚᑦᓯᔨᐅᓪᓗᓯ ᓯᕗᓪᓕᐅᑎᒋᐊᖃᑦᑕᓯᓗ 
ᒪᑯᐊᕌᓘᑎᓪᓗᒋᑦ ᒪᓕᒐᓕᐅᖅᑎᐅᓪᓗᑕ. 
 
ᑕᒪᓐᓇ ᐱᔭᕐᓂᖏᑦᑐᖅ ᑐᓵᓪᓗᒍ 
ᒪᓕᒐᓕᐅᖅᑎᐅᓪᓗᑕ ᐊᒻᒪ ᒐᕙᒪᒃᑯᓐᓂᒥᐅᑕᐅᓪᓗᑕ 
ᑕᐃᒫᒃ ᖃᐅᑕᒫᑦ ᑐᓂᔭᐅᖃᑦᑕᕋᑦᑕ ᐃᓱᒫᓘᑎᔅᓴᓂᒃ. 
ᑕᐃᒪᐃᓕᐅᖃᑦᑕᕆᐊᖃᖅᑐᒍᑦ ᑲᒪᓗᑕᓗ 
ᐱᔭᒃᓴᑎᓐᓂᑦ ᐊᒻᒪᓗ ᐃᑲᔪᖅᓱᐃᒋᐊᖃᕋᓗᐊᖅᑐᒍᑦ 
ᐱᓕᕆᕕᐅᔪᒥᒃ. 
 
ᐄ, ᑖᒃᑯᐊ ᖁᕕᐊᒋᓚᐅᕋᒃᑭᑦ, ᐃᓛᒃ ᖁᕕᐊᒋᒐᒃᑭᓐ 
ᐱᓕᕆᕕᐅᔪᑦ ᒪᑐᐃᖅᐸᓪᓕᐊᔭᖓ ᑖᒃᑯᐊ 
ᐃᓅᓯᒃᑎᐊᕐᕆᒋᐊᖃᓐᓂᖏᓐᓄᑦ ᑕᒪᓐᓇ 
ᓯᕗᓪᓕᐅᔾᔭᐅᓯᒪᔭᕆᐊᖃᕋᓗᐊᕐᖓᑦ ᓄᓇᕘᒥ. ᑕᐃᒪ 
ᑕᑯᒍᒪᓂᐊᕐᒥᒐᒪᑦ ᑖᒃᑯᐊ ᒥᑭᓪᓕᕙᓪᓕᐊᑎᓪᓗᒋᑦ, 
ᐊᒥᓲᒍᓐᓃᐸᓪᓕᐊᑎᓪᓗᒋᑦ ᑳᓐᑐᓛᒃᑎᒍᑦ 
ᐋᓐᓂᐊᓯᐅᖅᑎᒋᔭᐅᖃᑦᑕᖅᑐᑦ.  
 
ᑖᓐᓇ ᐅᓂᒃᑳᕆᔪᒪᖃᑖᖅᑕᕋ ᐃᓕᒃᓯᓐᓄᑦ ᐊᒻᒪ 
ᖁᔭᓐᓇᒦᖅᐸᒋᑦ ᐱᕕᖃᖅᑎᒃᑲᕕᓐ, ᐃᒃᓯᕙᐅᑖ. 
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ, ᒥᔅᑕ 
ᐊᐅᐸᓗᒃᑐᖅ. ᐊᐱᖅᑯᑎᔅᓴᖃᖅᑰᖃᐅᖏᒻᒪᑦ. 
ᐱᑕᖃᒃᑲᓂᓐᖏᓐᓇᒪ ᐊᑎᕐᓂᒃ 
ᓂᓪᓕᑐᐃᓐᓇᕈᒪᔪᓂᒃ. ᑕᐃᒪ ᒪᑉᐱᑕᕐᓂᐊᕐᓕᕋᑦᑎᒍᑦ 
ᑖᒃᑯᐊ ᑮᓇᐅᔭᖅᑑᑎᔅᓴᐃᑦ. ᒪᑉᐱᒐᖅ H-4-ᒥ, 
ᐋᓐᓂᐊᖃᕐᓇᓐᖏᑦᑐᓕᕆᔨᒃᑯᓐᓂᑦ 
ᐃᓄᓕᕆᔨᒃᑯᓐᓂᓪᓗ. 

ᐊᖓᔪᖅᑳᖃᕝᕕᖓ. $22,989,000. 
ᐊᐱᖅᑯᑎᖃᕝᕕᐅᕚ? ᐊᖏᖅᐱᓰ? 
 
ᐃᓚᖏᑦ ᑲᑎᒪᔩᑦ: ᐊᖏᖅᐳᒍᑦ. 
 
ᐃᒃᓯᕙᐅᑕᖅ (ᑐᓵᔨᑎᒍᑦ): H-5-ᒨᕐᓗᑕ, ᑖᒃᑯᐊ 
ᐃᓄᓕᕆᔨᒃᑯᓐᓄᑦ ᑐᕌᖓᔪᑦ, ᑲᑎᓪᓗᒋᑦ 
ᐊᐅᓚᑦᔪᑎᔅᓴᖏᑦ, $36,434,000. ᐊᖏᖅᐹᑦ? ᒥᔅᑕ 
ᐃᐊᓕᐊᑦ, ᐊᑏ. 
 
ᐃᐊᓕᐊᑦ (ᑐᓵᔨᑎᒍᑦ): ᒪᒥᐊᓇᖅ, 
ᓯᓂᑉᐸᓚᐃᖅᑲᐅᒐᒪ. H-4-ᒧᑦ ᐅᑎᕈᓐᓇᖅᑭᑖ? 
ᐊᐱᖅᑯᑎᖃᕝᕕᒋᒐᓗᐊᕐᕋᒃᑯ, ᑐᐊᕕᐊᕆᔭᐅᕋᑖᕐᖓᑦ. 
ᖁᔭᓐᓇᒦᒃ. 
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᑕᐃᒪ ᑲᑎᒪᔨᕋᓛᑦ 
ᐊᐱᕆᖅᑳᕆᐊᖃᕋᒃᑭᓐ ᐊᖏᕋᑖᕐᖓᑕ. ᐊᖏᖅᐱᓰ 
ᐅᑎᖁᓪᓗᑕ ᕼ-4-ᒧᑦ? 
 
ᐃᓚᖏᑦ ᑲᑎᒪᔩᑦ: ᐊᖏᖅᐳᒍᑦ. 
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᐊᖏᖅᐳᑦ, ᐊᑏ 
ᐅᖃᐅᓯᕆᓕᕈᒃ H-4-ᒦᑦᑐᖅ. 
 
ᐃᐊᓕᐊᑦ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ.  
ᑲᔪᓯᒍᓐᓇᖅᓯᕗᖔ? ᖁᔭᓐᓇᒦᒃ. 
 
ᐊᕐᕌᓂ ᓴᖅᑭᑦᑎᓚᐅᕋᕕᑦ ᑐᑭᒧᐊᒍᑎᔅᓴᓂᒃ 
ᓄᓇᕗᒻᒥᐅᓄᑦ. ᐃᒪᓐᓇ ᐅᓐᓂᓪᓗᒍᒪᔪᑦ 
ᐋᓐᓂᐊᖃᕐᓇᓐᖏᑦᑐᓕᕆᓂᖅ ᐱᔾᔪᑎᒋᓪᓗᒍ 
ᐃᓄᓕᕆᓂᕐᓗ. ᖃᑦᑎᓂᖅ ᐅᓐᓂᓪᓗᕕᐅᓯᒪᓕᖅᑭᓯ, 
ᖃᓄᐃᓕᐅᕈᑎᐅᒋᐊᓚᐅᖅᑲᑦ ᑕᒪᒃᑯᐊ 
ᐅᓐᓂᓪᓗᒍᑕᐅᔪᑦ? ᖁᔭᓐᓇᒦᒃ.  
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ, ᒥᔅᑕ 
ᐃᐊᓕᐊᑦ. ᒥᓂᔅᑕ ᑰᓕ. 

ᐊᖓᔪᖅᑳᖅ ᑕᒑᖅ ᑰᓕ (ᑐᓵᔨᑎᒍᑦ): ᖁᔭᓐᓇᒦᒃ, 
ᐃᒃᓯᕙᐅᑖᖅ. ᐄ, ᑖᒃᑯᐊ ᐊᐱᖅᑯᑕᐅᔪᑦ 
ᖃᐅᔨᒋᐊᓚᐅᕐᓗᒍ ᑭᐅᓛᖅᐸᕋ. ᐊᕕᑦᑐᖅᓯᒪᓂᑎᒍᑦ 
ᒪᓕᓪᓗᒋᑦ ᐋᖅᑭᒃᓯᒪᒐᓱᓐᓂᐊᕐᕋᑦᑎᒍ. ᓱᓇᓂᑭᐊᖅ 
ᐃᓗᓪᓕᕋᔭᖅᑐᖅ. 
 
ᐊᓪᓚᒡᕕᖓᓃᒃᑲᕕᑦ ᐃᖅᑲᐅᒪᒐᒪ 3-ᒥ ᐅᓪᓛᒃᑯᑦ 
ᐅᓐᓂᓪᓗᒃᑐᖃᓚᐅᕐᒐᑦ. ᐊᖓᔪᖅᑳᖅ ᓱᒐᔭᖅᐸ? 
ᐅᖃᓐᖑᐊᑐᐃᓐᓇᖅᐳᖓ. 
 
>>ᐃᓪᓚᖅᑐᑦ 
 
ᐄ, ᐅᕙᑦᑎᓐᓂ ᐅᖄᓚᕕᐅᖃᑦᑕᕋᒪ ᐅᓐᓂᕐᓗᒃᑐᓂᒃ, 
ᑕᐃᒪ ᖁᐊᖅᓵᓇᒻᒪᕆᓚᐅᖅᑐᖅ ᑕᐃᓐᓇ 3-ᒥ 
ᐅᓐᓄᐊᒃᑯᑦ ᐱᒻᒪᕆᐅᒻᒪᑦ ᑖᓐᓇ 
ᐅᖃᐅᓯᕆᒋᐊᖃᕐᓂᐊᕋᑦᑎᒍ. 
ᐃᓱᒪᒃᓴᖅᓯᐅᕈᑎᖃᑐᐃᓐᓇᖏᓐᓇᑦᑕ 
ᑭᓪᓕᓯᓂᐊᕐᓂᐅᔪᓂᒃ ᑭᐅᕙᓪᓕᐊᖃᑦᑕᕋᑦᑕ 
ᑕᒪᒃᑯᓂᖓ ᐃᓗᐊᖅᓴᐅᑕᐅᔪᓂᒃ ᐋᓐᓂᐊᖅᑐᓄᑦ.  
 
ᑕᐃᒪ ᐃᒃᐱᒋᖃᑎᒋᕙᒃᑲ ᑖᒃᑯᐊ 
ᐋᓐᓂᐊᖅᑐᓕᕆᔨᐅᔪᓂᒃ ᐃᑉᐱᒍᓱᑦᑎᐊᕆᐊᖃᕐᒪᑕ 
ᐃᓕᓐᓂᐊᑲᓐᓂᕆᐊᓖᑦ ᑲᒪᑦᑎᐊᕆᐊᖃᕐᒪᑕ. ᐄ, 
ᑕᐃᒪ ᓇᓗᓇᐃᖅᓯᒍᒪᕋᑖᕋᒪ ᑕᒪᒃᑯᐊ 
ᐅᓐᓂᕐᓘᑕᐅᔪᑦ ᐱᒻᒪᕆᐅᑎᒃᑲᑦᑎᒍ. ᑖᓐᓇ 
ᒪᕐᕈᐃᓕᖓᓗᓂ ᐋᖅᑭᒋᐊᖅᐸᓪᓕᐊᒍᓐᓇᖅᑰᕐᒪᑦ 
ᐋᓐᓂᐊᖅᑐᓕᕆᔨᒃᑯᑎᒋᑦ ᐊᒻᒪᓗ ᑖᓐᓇ 
ᐃᓗᐊᖅᓴᖅᑕᐅᔪᖅ. 
 
ᐄ, ᑖᓐᓇ ᐊᐱᖅᑯᑎᒋᖅᑲᐅᔭᖓ ᖃᐅᔨᒋᐊᓚᐅᕐᓗᒍ 
ᑭᐅᒍᓐᓇᕋᔭᖅᑕᕋ. ᖁᔭᓐᓇᒦᒃ.  
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ, ᒥᓂᔅᑕ ᑰᓕ.  

ᐄ, ᑖᓐᓇ ᑐᑭᓯᒋᐊᖅᑎᓛᖅᑕᐃᑦ. ᒥᔅᑕ ᐃᐊᓕᐊᑦ.  
 
ᐃᐊᓕᐊᑦ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. 
ᑕᐃᒪ ᐄ, ᓇᓗᓇᐃᑐᐊᖅᑲᑦ ᑖᓐᓇ ᒥᓂᔅᑕ 
ᖃᖓᒐᓚᒃᑯᑦ ᓴᖅᑭᑦᑎᒐᔭᕐᒪᖔᑦ ᑖᒃᑯᓂᖓ 
ᑭᐅᔾᔪᑎᓂᒃ ᐅᕝᕙᓘᓐᓃᑦ ᓴᖅᑭᖃᑦᑕᓂᐊᕐᒪᖔᒋᑦ 
ᐊᕐᕌᒍᑕᒫᑦ ᐅᕝᕙᓘᓐᓃᑦ ᐅᕙᑦᑎᓐᓄᑐᐃᓐᓇᖅ 
ᓇᓗᓇᐃᖅᓯᒐᔭᖅᐹ? ᖁᔭᓐᓇᒦᒃ. 
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ, ᒥᔅᑕ 
ᐃᐊᓕᐊᑦ. ᒥᓂᔅᑕ ᑰᓕ.  
 
ᐊᖓᔪᖅᑳᖅ ᑕᒑᖅ ᑰᓕ (ᑐᓵᔨᑎᒍᑦ): ᖁᔭᓐᓇᒦᒃ. 
ᐄ, ᓇᓪᓕᐊᒃᑯᑐᐃᓐᓇᖅ ᐋᖅᑭᒍᓐᓇᖅᑕᕗᑦ. ᐃᕝᕕᑦ 
ᐊᑐᕈᒪᔭᖓᓂᒃ. ᑖᒃᑯᐊ ᐅᓐᓂᕐᓘᑕᐅᔪᑦ ᒪᓕᒐᑎᒍᑦ 
ᓴᖅᑭᑎᑕᐅᑦᓴᐃᓐᓇᕆᐊᖃᙱᒻᒪᑕ ᑭᓯᐊᓂ 
ᐊᖏᕈᓐᓇᖅᑐᖓ ᑖᒃᑯᐊ ᑐᑭᓯᒋᐊᕈᑎᒃᓴᓂᒃ 
ᓄᐊᑦᑎᕕᒋᓚᐅᕐᓗᒋᑦ ᖃᓄᐃᓕᖓᒻᒪᖔᑕ 
ᑐᑭᓯᒋᐊᕈᑎᒃᓴᐃᑦ ᐃᓕᑦᓯᓐᓅᕈᓐᓇᖅᑕᒃᑲ. 
ᖁᔭᓐᓇᒦᒃ. 
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ ᒥᓂᔅᑕ ᑰᓕ. 
ᒥᔅᑕ ᐃᐊᓕᐊᑦ.  
 
ᐃᐊᓕᐊᑦ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. 
ᖁᔭᓐᓇᒦᓪᓗ ᓇᓗᓇᐃᕋᕕᑦ. ᑖᓐᓇ ᑭᖑᓪᓕᖅ 
ᐊᐱᖅᑯᑎᒐ ᑖᒃᑯᓇᓂ ᐱᓕᕆᐊᒃᓴᐃ 
ᐸᕐᓇᐅᑎᖏᓐᓂ ᕼ3-ᒥ ᑕᐃᒪ ᑐᕌᒐᕆᔭᐅᒻᒥᒻᒪᑦ 
ᐱᓕᕆᕕᖕᓄᑦ ᐱᓕᕆᐊᖃᑎᖃᕐᓗᑎᒃ ᑕᒪᒃᑯᐊ 
ᐃᒻᒥᒃᑰᖅᑐᓂᒃ ᑖᒃᑯᐊ ᐱᓕᕆᔾᔪᑕᐅᓂᐊᖅᑐᑦ 
ᑐᑭᒧᐊᒍᑕᐅᑦᑎᐊᓂᐊᖅᑲᑦ ᖃᓄᖅ 
ᐃᑲᔪᖅᓱᐃᓂᖅᓴᐅᔪᓐᓇᕐᒪᖔᕐᒥᒃ 
ᓂᕈᐊᖅᑕᐅᓯᒪᕕᒻᒥᓐᓂᒃ ᐃᒪᓐᓇ ᐊᑦᑐᐃᖏᓪᓗᑎᒃ 
ᓇᖕᒥᓂᖅ ᐃᓄᒻᒧᑦ ᑐᕌᖓᔪᓂᒃ ᐱᔪᓐᓇᐅᑎᓂᒃ. 
ᖁᔭᓐᓇᒦᒃ. 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ, ᒥᔅᑕ 
ᐃᐊᓕᐊᑦ. ᒥᓂᔅᑕ ᑰᓕ. 
 
ᐊᖓᔪᖅᑳᖅ ᑕᒑᖅ ᑰᓕ (ᑐᓵᔨᑎᒍᑦ): ᖁᔭᓐᓇᒦᒃ. 
ᐊᑦᑕᕐᓇᕈᓘᔭᕐᒪᑦ ᐃᒪᓐᓇ 
ᑲᙳᓇᖅᑐᒃᑰᕆᐊᖃᓲᖑᒻᒪᑕ ᑕᒪᒃᑯᐊ 
ᐃᓗᐊᖅᓴᖅᑕᐅᔪᑦ ᖃᓄᐃᓕᖓᓂᖏᑦ. 
ᒐᕙᒪᓕᕆᓂᒃᑯᑦ ᖃᓄᑭᐊᖅ ᓴᖅᑭᑦᑎᐊᕈᓐᓇᖅᑐᖅ. 
 
ᐅᔾᔨᕈᓱᖅᑲᐅᒐᒪ ᑖᒃᑯᐊ ᐃᒻᒥᓂᖅᓱᕈᓐᓇᕐᓂᕐᒧᑦ 
ᑲᒥᓴᓇ ᑖᓐᓇ ᐅᔾᔨᖅᑐᖅᑎᐊᒻᒪᑦ 
ᐊᑲᐅᙱᓕᐅᕈᑎᖃᓚᐅᙱᒻᒪᑦ ᑖᒃᑯᓂᖓ H1N1-
ᓅᖓᔪᓂᒃ ᑭᒃᑯᑐᐃᓐᓇᕐᓄᑦ ᑐᓴᖅᑕᐅᒐᓗᐊᖅᑲᑕ. 
ᑭᓯᐊᓂ, ᐅᕙᒍᑦ ᐱᓕᕆᕕᐅᔪᑦ ᐅᕙᒍᑦ 
ᐅᔾᔨᕈᓱᒋᐊᖃᓚᐅᕋᑦᑕ ᐊᒻᒪᓗ ᑕᒪᓐᓇ 
ᐅᑎᖅᑎᒐᓱᐊᙱᑕᕋᓗᐊᕋ ᑭᓯᐊᓂ ᑕᒪᒃᑯᐊ 
ᐃᓱᒪᒋᓪᓗᒋᑦ ᐅᓄᓗᐊᙱᒻᒪᑕ ᐃᓄᖁᑎᕗᑦ 
ᐃᓚᖏᓐᓂ ᓄᓇᓖᑦ ᑕᐃᒪ ᐊᔾᔨᒋᙱᑕᖓᒍᑦ 
ᑲᒪᒋᒍᒪᓚᐅᕋᑦᑎᒍ ᑕᒪᒃᑯᓇᙵᑦ ᐊᖏᓂᖅᓴᓂᒃ 
ᓄᓇᓕᐅᔪᓂᒃ. 
 
ᐅᕙᖓ ᑐᑭᑖᖅᑎᖏᑎᒍᑦ ᓲᕐᓗ ᓄᓇᓖᑦ 
ᑎᑭᕋᖅᔪᐊᒥ ᐃᓱᒫᓘᑎᖃᕋᔭᕐᖓᑕ ᓲᕐᓗ ᓴᓂᐊᓂ 
ᔨᐊᓗᓇᐃᕝ ᐊᖏᓂᖅᓴᐅᔪᑦ ᑭᓇᒃᑯᑦ ᐃᒪᓐᓇ 
ᓴᐳᔾᔭᐅᓯᒪᑦᑎᐊᕈᓐᓇᖁᓪᓗᒋᑦ ᑕᒪᒃᑯᐊ ᐊᑐᓃᖅᑐᑦ 
ᑭᓇᒃᑯᓪᓗ ᐋᓐᓂᐊᖃᕐᒪᖔᑕ.  
 
ᑕᐃᒪᐃᓕᓚᐅᖅᓱᖓ, ᐃᒃᓯᕙᐅᑖᖅ, ᑖᒃᑯᐊ 
ᐊᑐᓕᕈᓐᓇᖅᑰᖏᒻᒪᑎᒃ ᐃᒻᒥᓂᖅᓱᕈᓐᓇᕐᓂᖅ 
ᐃᒻᒥᓂᖅᓱᕈᓐᓇᓂᕐᒧᑦ ᐱᔪᓐᓇᐅᑏᑦ. ᐄ, ᑕᐃᒫᒃ 
ᐅᔾᔨᑐᕐᓂᖅᓴᐅᒋᐊᕐᓂᐊᖅᑐᒍᑦ ᑕᒪᑐᒧᖓ. 

ᖃᓄᐃᑦᑐᓂᒃ ᓴᖅᑭᑦᑎᓂᐊᕐᒪᖔᑕ ᓲᕐᓗ ᑕᐃᒃᑯᐊ 
ᐋᓐᓂᐊᖃᖅᑐᑦ ᓇᓪᓕᐊᓐᓂᒃ 
ᓴᖅᑭᑎᑦᑎᒋᐊᖃᕐᒪᖔᑕ. ᖃᓄᖅ ᑖᒃᑯᐊ 
ᐃᓱᖃᕆᐊᖃᕆᐊᖃᕋᓗᐊᕐᖓᑕ ᑭᓱᐃᑦ 
ᓴᖅᑭᑕᐅᒍᓐᓇᕐᒪᖔᑕ ᐃᓄᖕᓄᑦ ᐊᑕᐅᓯᕐᒧᑦ 
ᑐᕌᖓᔪᑦ ᑕᒪᓐᓇ ᐱᓕᕆᐊᕆᕙᓪᓕᐊᒐᑦᑎᒍ. 
ᓇᓗᓇᙱᑦᑐᒦᒃ ᓴᖅᑭᑎᑦᑎᒍᓐᓇᕐᓂᐊᕋᑦᑕ ᑭᓯᐊᓂ 
ᐅᔾᔨᑐᖅᑎᐊᕈᒪᔭᕗᑦ ᑕᒪᒃᑯᐊ ᐃᒻᒥᓂᒃ 
ᐱᔪᓐᓇᐅᑎᓖᑦ ᐊᑐᓃᖅᑐᑦ. ᖁᔭᓐᓇᒦᒃ.  
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ, ᒥᓂᔅᑕ ᑰᓕ. 
ᐊᐱᖅᑯᑎᒃᓴᐃᑦ ᓱᓕ, ᒥᔅᑕ ᐃᐊᓕᐊᑦ?  
 
ᐃᐊᓕᐊᑦ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. 
ᑐᑭᓯᑦᑎᐊᖅᑕᕋ ᒥᓂᔅᑕᐅᑉ ᑭᐅᔾᔪᑎᖓ. ᐃᒪᓐᓇ 
ᐅᖃᕋᓱᖅᑲᐅᒐᓗᐊᕋᒪ ᒥᓂᔅᑕ ᓇᓗᓇᐃᕈᓐᓇᖅᑲ 
ᑖᒃᑯᓂᖓ ᐅᖃᐅᓯᖃᖅᑎᓪᓗᑕ 
ᐃᒻᒥᓂᖅᓱᕈᓐᓇᓂᕐᒧᑦ ᐱᓕᕆᔾᔪᑕᐅᓂᐊᖅᑐᖅ. 
ᓱᓇᒥᒃ ᑐᑭᒧᐊᒍᑎᒃᓴᑎᓐᓂᒃ ᒪᓕᒐᓕᐅᖅᑎᐅᓪᓗᑕ 
ᖃᓄᐃᓕᐅᕈᓐᓇᕐᒪᖔᑦᑕ ᓲᕐᓗ ᐅᖓᑕᐅᔾᔨᖂCᑦᑕ. 
ᑖᒃᑯᐊ ᕿᒥᕐᕈᔭᐅᓂᐊᖅᑎᓪᓗᒋᑦ 
ᐃᒻᒥᓂᖅᓱᕈᓐᓇᕐᓂᖅ. 
 
ᐅᔾᔨᖅᑐᕋᓱᐊᖏᓐᓇᕋᓗᐊᕋᑦᑕ ᐱᓗᐊᖅᑐᒥᒃ 
ᐱᓕᕆᖃᑎᖃᖅᓱᑕ ᐊᒡᓚᒡᕕᖕᓂᒃ ᑕᒪᒃᑯᐊ 
ᐋᓐᓂᐊᕐᕕᓕᐊᖃᑦᑕᖅᑐᓄᑦ ᑐᑭᓯᒋᐊᕈᑎᒃᓴᐃᑦ 
ᐱᑕᖃᕆᐊᖃᙱᒻᒪᑕ ᑭᒃᑯᑐᐃᓐᓇᕐᓄᑦ. 
 
ᐄ, ᑕᒪᒃᑯᐊ ᐱᓯᒪᒍᑦᑎᒍ ᐱᐅᒐᔭᖅᑐᖅ ᓄᑖᓄᓪᓗ 
ᒪᓕᒐᓕᐅᖅᑎᖃᓕᕐᓂᖅᑲ ᒪᓕᒍᓐᓇᕐᓂᐊᕋᑦᑎᒍ  

ᑕᒻᒪᖅᑕᐃᓕᒪᔾᔪᑎᒋᒍᓐᓇᕐᓂᐊᕋᑦᑎᒍ,  
ᑕᐃᒪᓐᓇᐃᓕᒐᓱᖅᑲᐅᒐᓗᐊᖅᑐᖓ 
ᑕᐃᒪᐃᑦᑐᕈᔪᒻᒥᒃ. ᖁᔭᓐᓇᒦᒃ.  
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ, ᒥᔅᑕ 
ᐃᐊᓕᐊᑦ. ᒥᓂᔅᑕ ᑰᓕ. 
 
ᐊᖓᔪᖅᑳᖅ ᑕᒑᖅ ᑰᓕ (ᑐᓵᔨᑎᒍᑦ): ᐃᒃᓯᕙᐅᑖᖅ, 
ᐅᖃᐅᔾᔨᒋᐊᕆᒍᒪᙱᓐᓇᒪ ᒪᓕᒐᓕᐅᖅᑎᒥᒃ. 
ᑕᒪᒃᑯᓄᖓ ᐊᑦᑕᓇᖅᑐᓄᑦ ᒪᓕᒐᑎᑐᑦ 
ᒪᓕᒐᓕᐅᖅᑎᑐᐃᓐᓇᐅᓚᐅᖅᓯᒪᒻᒥᒐᒪ ᐊᑯᓂᐊᓗᒃ 
ᑕᐃᒪ ᒪᓕᒐᕐᓂᒃ ᒪᓕᒃᑲᓗᐊᕐᒪᖔᑦᑕ 
ᐅᖃᐅᓯᕆᔭᐅᔪᓄᑦ ᑕᕝᕙᓂ ᒪᓕᒐᓕᕆᔨᖃᖅᑎᓪᓗᑕ 
ᐱᓗᐊᖅᑐᒥᒃ ᐃᓄᓐᓄᑦ ᑐᕌᖓᑎᓪᓗᒋᑦ ᑕᐃᒃᑯᐊ 
ᑕᓯᐅᖅᓯᔨᓪᓗᐊᑕᐅᒐᓗᐊᕐᖓᑕ ᒪᓕᒐᓕᕆᓂᕐᒧᑦ 
ᒪᓕᒐᓕᕆᔨᒋᔭᕗᑦ.  
 
ᑕᒪᒃᑯᐊ ᐋᓐᓂᐊᕕᓕᐊᖅᓯᒪᔪᑦ ᐃᓛ 
ᐱᔪᓐᓇᐅᑎᒋᔭᖏᓐᓄᑦ ᐱᔭᕆᐊᑐᔪᕈᓘᒻᒪᓂᓛᒃ 
ᑕᒪᓐᓇ ᖃᐅᔨᒪᙱᑦᑐᖓ ᑖᓐᓇ ᑐᖏᓕᕆᔭᕋ 
ᑕᕝᕗᖓ ᐅᖃᕆᐊᓪᓚᑲᓐᓂᕈᒪᒻᒪᖔᖅ. 
 
ᑭᓯᐊᓂ, ᑕᒪᒃᑯᐊ ᐊᑲᖅᓴᖏᓐᓂᐅᔪᑦ 
ᑐᓴᖃᑦᑕᖅᑕᕗᑦ ᐊᓪᓚᕕᓐᓅᖅᑐᓂᓛᒃ 
ᑐᓂᖃᑦᑕᕋᑦᑎᒍ ᑕᕝᕗᖓᖅᑐᒋᑦ ᐃᒫᒃ 
ᑐᓴᖅᑕᐅᒋᐊᖃᙱᑦᑐᓂᓪᓗ ᐱᑕᖃᕐᓂᖏᓐᓄᑦ 
ᑲᒪᒋᔭᐅᑦᑎᐊᕆᐊᖃᕐᓂᖏᓐᓄᑦ. ᑕᐃᒪ ᒥᓂᔅᑕᐅᔪᖅ 
ᐃᓛ ᑐᖏᓕᕆᔭᕋ ᑕᕝᕗᖓ ᐃᓚᓯᒋᐊᓪᓚᖁᔭᕋ. 
ᖁᔭᓐᓇᒦᒃ.  
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ, ᒥᓂᔅᑕ ᑰᓕ. 
ᒥᔅᑕ ᑳᒻᐳᓪ.  
 
ᑳᒻᐳᓪ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. ᐄ,  

ᑖᓐᓇ ᓇᓗᓇᐃᑦᑎᐊᖅᑕᖓ 
ᐃᓚᓯᒋᐊᖃᙱᒻᒪᕆᑦᑐᖓ. ᖁᔭᓐᓇᒦᒃ. 
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ, ᒥᔅᑕ ᑳᒻᐳᓪ. 
ᒥᔅᑕ ᐃᐊᓕᐊᑦ.  
 
ᐃᐊᓕᐊᑦ (ᑐᓵᔨᑎᒍᑦ): ᐊᐱᕆᓂᐊᕋᒪ ᒥᔅᑕ ᐅᑲᓕᖅ 
ᐊᐱᖅᑯᑎᒋᓚᐅᕐᒪᒍ ᐅᕙᓃᙱᒻᒪᑦ, 
ᐅᖃᐅᓯᖃᓚᐅᖅᓯᒪᒻᒪᑦ ᑕᒪᒃᑯᓄᖓ 
ᑐᓴᖅᑕᐅᔭᕆᐊᖃᙱᑦᑐᓄᑦ ᓄᓇᓕᓐᓂᑦ 
ᒥᑭᓐᓂᖅᓴᐅᔪᓂᒃ ᐋᓐᓂᐊᕐᕕᐅᔪᑦ 
ᓈᓚᐅᑎᒃᑰᓲᖑᒻᒪᑕ 
ᐋᓐᓂᐊᕕᓕᐊᕆᐊᖃᕐᓂᐊᕐᓂᕋᐃᓪᓗᑎᓪ. 
ᑕᐃᒪᓕᖃᐃ ᑐᓴᖅᑎᑕᐅᓯᒪᕗᑦ ᑖᒃᑯᐊ 
ᐋᓐᓂᐊᕐᕕᐅᔪᑦ ᑐᓴᖅᑎᑕᐅᓯᒪᕗᖅᑲᐃ ᑕᒪᔅᓱᒪ 
ᒥᔅᓵᓄᑦ. ᐃᒫᒃ ᑐᓴᖅᑕᐅᒋᐊᖃᙱᑦᑐᓂᒃ 
ᓯᖁᒥᑦᑎᓂᖏᓐᓄᑦ? ᖁᔭᓐᓇᒦᒃ. 
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ, ᒥᔅᑕ 
ᐃᐊᓕᐊᑦ. ᒥᓂᔅᑕ ᑰᓕ. 
 
ᐊᖓᔪᖅᑳᖅ ᑕᒑᖅ ᑰᓕ (ᑐᓵᔨᑎᒍᑦ): ᖁᔭᓐᓇᒦᒃ. 
ᐋᓕᒃᔅ ᑳᒻᐳᓪ ᑭᐅᑎᓐᓂᐊᕋᒃᑯ ᑖᔅᓱᒥᖓ. ᖁᔭᓐᓇᒦᒃ. 
 
ᐃᒃᓯᕙᐅᑕᖅ: ᒥᔅᑕ ᑳᒻᐳᓪ. 
 
ᑳᒻᐳᓪ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. ᐄ, 
ᑖᓐᓇ ᑲᒪᒋᒋᐊᓪᓚᓚᐅᖅᑕᕗᑦ ᑲᑎᒪᔨᕋᓛᓂᒃ 
ᑲᑎᒪᖃᑎᖃᓚᐅᖅᑎᓪᓗᑕ. ᓄᓇᓕᐅᔪᑦ 
ᐊᒥᓱᑲᓪᓚᐅᔪᑦ ᐅᖃᖅᕕᒋᓚᐅᖅᑕᕗᑦ ᓈᓚᐅᑎᐅᔪᑦ 
ᓄᓇᓕᓐᓂ ᐃᓕᖅᑯᓯᐅᖏᓐᓇᓲᖑᒻᒪᑦ. ᓴᖅᑮᖏᒻᒪᑦ 
ᐋᓐᓂᐊᒋᔭᖓᓂᒃ ᑖᒃᓱᒪ ᐃᓅᑉ. 
ᐋᓐᓂᐊᕕᓕᐊᕆᐊᖃᑦᑑᑉ ᑭᓯᐊᓂᓕ 
ᖃᐅᔨᒃᑲᐃᒐᓱᒃᑐᑦ ᐅᖄᓚᐅᑎᒃᑯᑦ 
ᓇᓂᔭᐅᒍᓐᓇᖏᑉᐸᑕ ᐊᐅᓚᖅᓯᒪᑉᐸᑕᓘᓐᓃᑦ. 
 
ᑕᒪᒃᑯᐊ ᑐᓴᐅᒪᔾᔪᑎᓪᓗᐊᑕᐅᖃᑦᑕᕐᖓᑕ, “ᐅᕙᓂ 
ᑕᑯᔭᐅᒋᐊᖃᓐᓂᐊᕋᕕᑦ 

ᖃᐃᒍᓐᓇᖅᑐᑎᑦ.” ᑕᐃᒪᐃᓕᐅᖅᑕᐅᕙᒃᑲᑦᑕ 
ᓄᓇᓕᓐᓂ ᑕᒪᓐᓇ ᐅᖃᐅᓯᕆᒐᐃᒐᑦᑎᒍ ᐊᒻᒪᓗ 
ᐅᖃᐅᔾᔭᐅᓚᐅᕐᕆᓪᓗᑕ ᑕᐃᒃᑯᐊ ᓈᓚᐅᑎᒃᑯᑦ 
ᐅᖄᓚᕕᐅᖁᔭᐅᓯᒪᓲᖑᒻᒪᑕ. ᖁᔭᓐᓇᒦᒃ, 
ᐃᒃᓯᕙᐅᑖᖅ. 
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ, ᒥᔅᑕ ᑳᒻᐳᓪ. 
ᓱᓖ ᒥᔅᑕ ᐃᐊᓕᐊᑦ? ᐊᑏ. 
 
ᐃᐊᓕᐊᑦ (ᑐᓵᔨᑎᒍᑦ): ᒪᑐᐃᖅᓯᔾᔪᑎᓂ, ᒥᔅᑕ  
ᑳᒻᐳᓪ ᐅᖃᖅᑲᐅᒻᒪᑦ ᑕᒪᒃᑯᓄᖓ ᑳᑦᑐᓛᖑᔪᓄᑦ 
ᐅᖃᐅᓯᖃᑦᑐᓂ. ᑳᑦᑐᓛᒃᑕᐅᓚᐅᖏᓐᓂᖏᓐᓂ, 
ᑐᓂᔭᐅᓚᐅᖏᓐᓂᖏᓐᓂ ᑖᒃᑯᐊ ᑕᑉᐸᐅᖓ 
ᐊᖓᔪᖅᑲᐅᑎᓅᖅᐸᑉᐹᑦ ᑐᖏᓕᖏᓐᓄᑦ ᒥᓂᔅᑕᐅᑉ 
ᐃᑲᔪᖅᑎᖏᓐᓄᑦ? ᖁᔭᓐᓇᒦᒃ. 
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ, ᒥᔅᑕ 
ᐃᐊᓕᐊᑦ. ᒥᓂᔅᑕ ᑰᓕ. 
 
ᐊᖓᔪᖅᑳᖅ ᑕᒑᖅ ᑰᓕ (ᑐᓵᔨᑎᒍᑦ): ᖁᔭᓐᓇᒦᒃ. 
ᒥᔅᑕ ᑳᒻᐳᓪ ᑭᐅᑎᓐᓂᐊᕐᕋᒃᑯ. ᖁᔭᓐᓇᒦᒃ.  
 
ᐃᒃᓯᕙᐅᑕᖅ: ᒥᔅᑕ ᑳᒻᐳᓪ. 
 
ᑳᒻᐳᓪ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. ᐄ, 
ᑭᐅᓗᒍ ᑕᑉᐸᐅᖓ ᖁᑦᑎᓂᖅᐹᒨᖅᐸᑦᑐᑦ, ᐅᕙᖓ 
ᑐᖏᓕᕆᔭᐅᓪᓗᖓ ᐊᒻᒪᓗ ᐃᑲᔪᖅᑎᒋᔭᒃᑲ, 
ᐊᐅᓚᑦᑎᔨᐅᔪᓪᓗ. ᑕᐃᒫᑦᓴᐃᓐᓇᖅ 
ᐅᖃᐅᔾᔭᐅᖃᑦᑕᖅᑐᑦ. 
 
ᒪᓕᒋᐊᖃᖃᑦᑕᖅᑐᒍᑦ ᒪᓕᒃᑕᐅᒋᐊᓕᓐᓂᒃ 
ᒥᓂᔅᑕᐅᔪᓂᒃ ᓴᖅᑭᑕᐅᓯᒪᔪᓂᒃ 
ᑮᓇᐅᔭᓕᕆᔨᒃᑯᓐᓂᑦ ᑲᑎᒪᔨᖏᓐᓂᒃ ᐊᒻᒪᓗ  

ᓂᐅᕕᖃᑦᑕᓂᕐᒧᑦ ᐊᑐᖃᑦᑕᓂᕐᒧᑦ ᐊᑭᓖᖃᑦᑕᓂᕐᒧᑦ. 
ᑕᒪᒃᑯᐊ ᒪᓕᒋᐊᖃᕋᓗᐊᕋᑦᑎᒍ. 
 
ᐊᒻᒪ ᐃᓚᖏᑎᒍᑦ ᐱᓗᐊᖅᑐᒥᒃ ᐅᕙᖑᓂᓛᒃ 
ᑳᓐᑐᓛᒃᑎᑦᑎᕙᒃᑲᑦᑕ ᐃᒫᒃ ᑐᓂᓯᓪᓗᑕ ᑕᐃᒃᑯᓄᖓ 
ᖃᓪᓗᓈᓂ ᐱᔨᑦᑎᖅᑐᓂᒃ ᐱᓗᐊᖅᑐᒥᒃ ᑕᒪᒃᑯᐊ 
ᐋᓐᓂᐊᕕᓕᐊᖅᑐᑦ ᑕᑯᔭᐅᒋᐊᖃᑦᑎᓪᓗᒋᑦ ᑕᐅᓇᓂ 
ᑐᒃᓯᕋᓚᕿᕙᑦᑐᒍᑦ. ᐃᒫᒃ 
ᑳᑦᑐᓛᒃᓯᒪᑦᑕᐅᑎᒋᖏᑦᑐᓂᒃ ᑕᐃᒫᒃ ᐊᑐᖅᐸᑦᑐᒍᑦ. 
ᖁᔭᓐᓇᒦᒃ. 
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ, ᒥᔅᑕ ᑳᒻᐳᓪ. 
ᒥᔅᑕ ᐃᐊᓕᐊᑦ. 
 
ᐃᐊᓕᐊᑦ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. 
ᑕᕝᕙᓂ ᐊᑐᖅᑕᐅᕙᑦᑐᖅ ᒥᓂᔅᑕᒧᑦ 
ᑐᖏᓕᕆᔭᐅᓪᓗᑎᒃ, ᑖᒃᑯᐊᓕ ᐅᖃᐅᓯᕆᕙᑉᐱᒋᑦ 
ᑕᕝᕗᖓ ᑳᑦᑐᓛᒃᑖᑎᑦᑎᓪᓗᑎᑦ ᒥᓂᔅᑕᐅᑉ 
ᕿᒥᕐ:ᕈᓪᓗᓂᒌᑦ, ᕿᒥᕐᕈᒍᔭᖅᑲᐃᓐ ᐅᕝᕙᓘᓐᓂᑦ 
ᐃᓛᒃ ᑮᓇᐅᔭᓂᒃ ᐊᑐᕐᓂᐊᑎᓪᓗᑎᑦ? ᖁᔭᓐᓇᒦᒃ.  
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ, ᒥᔅᑕ 
ᐃᐊᓕᐊᑦ. ᒥᔅᑕ ᑰᓕ. 
 
ᐊᖓᔪᖅᑳᖅ ᑕᒑᖅ ᑰᓕ (ᑐᓵᔨᑎᒍᑦ): ᖁᔭᓐᓇᒦᒃ, 
ᐃᒃᓯᕙᐅᑖᖅ. ᐊᓕᒃᔅ ᑭᐅᓂᐊᖅᑕᖓ. ᖁᔭᓐᓇᒦᒃ.  
 
ᐃᒃᓯᕙᐅᑕᖅ: ᒥᔅᑕ ᑳᒻᐳᓪ. 
 
ᑳᒻᐳᓪ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. 
ᒥᓂᔅᑕᐅᑉ ᑐᖏᓕᕆᔭᖓ ᐊᐅᓚᑦᑎᔨᐅᒐᒪ. ᑕᒪᒃᑯᐊ 
ᐊᖏᖅᑕᐃᓐᓇᕆᕈᔪᑉᐸᑕᒃᑲ ᑳᑦᑐᓛᖑᔪᑦ. ᐄ, ᑖᓐᓇ 
ᒥᓂᔅᑕᐅᔪᖅ ᐊᖏᕆᐊᖃᑉᐸᑦᑐᖅ ᐊᐅᓚᕆᐊᖃᕈᒪ 
ᓄᓇᕗᑦᒥ ᓯᓚᑖᓂᓘᓐᓃᑦ, ᑲᓇᑕᐅᓪᓘᓐᓃᑦ  
ᓯᓚᑖᓄᑦ. ᑖᒃᑯᐊ  

ᐊᐅᓚᑦᑎᔨᐅᔪᑦ ᐊᖏᖅᐸᒻᒥᔪᑦ ᓯᓚᑖᓂᒃ 
ᐱᔾᔪᑎᖃᖅᑐᑎᒃ. 
 
ᑕᐃᒫᒃ ᐋᖅᑭᒃᓯᒪᔪᖃᖅᑐᖅ ᑕᕝᕙᓂ 
ᐊᐅᓚᑦᑎᔨᖃᑦᑐᑎᒃ ᑕᕝᕙᓂ ᒥᓂᔅᑕᐃᑦ 
ᑐᖏᓕᕆᔭᖏᑕ, ᐊᖓᔪᖃᐅᑎᓃᓐᖔᖃᑦᑕᖅᑐᑦ 
ᕿᒥᕐᕈᔪᓂᒃ ᐊᑐᓕᖁᔭᒥᓂᓪᓗ, ᐊᐅᓚᑦᑎᔩᑦ 
ᑲᒪᔨᐅᔪᑦ. 
 
ᐊᖓᔪᖅᑳᖏᓐᓅᓚᐅᖅᑎᓐᓇᒋᑦ ᑕᐃᒃᑯᐊ 
ᑲᑎᒪᔨᕋᓛᖅᑕᖃᕆᓪᓗᓂ ᐊᖓᔪᖅᑲᐅᑕᐅᔪᓂᑦ 
ᐃᓚᒋᔭᐅᖃᑦᑕᕆᓪᓗᑎᒃ ᐊᑐᓕᖁᔭᓂᑦ 
ᐊᑐᐊᒐᓕᐅᖅᑐᖃᕆᐊᖃᖅᑲᓘᓐᓃᑦ ᐅᕝᕙᓘᓐᓃᑦ 
ᐋᖅᑭᒃᓯᓗᑎᒃ. ᐆᑦᑑᑎᒋᓗᒍ ᐃᒫᒃ ᐃᑲᔪᖅᑕᐅᕕᒃ 
ᐋᓐᓂᐊᕕᓐᓂᑦ ᐅᐸᒃᑕᐅᒋᐊᓕᓐᓂᑦ ᑕᐃᒃᑯᐊ 
ᐱᓕᕆᖃᑎᖃᖁᕙᒃᑕᒃᑲ ᑖᒃᑯᐊ ᐃᖅᑲᓇᐃᔭᖅᑏᑦ. 
ᒪᕐᕈᐃᓕᖅᑲᖓᔫᓐᓂᒃ ᐱᓕᓐᖏᒃᑲᓗᐊᕐᒪᖔᑕ.  
 
ᐊᔾᔨᒌᓐᖏᒻᒪᑕ ᖃᐅᔨᓴᕈᑎᒋᕙᒻᒥᔭᕗᑦ. 
ᐊᐅᓚᑦᑎᔨᐅᒻᒪᑦ ᑖᒃᑯᓄᖓ ᑎᐳᕋ 
ᐅᖃᐅᔾᔨᒋᐊᖅᑎᐅᕙᒃᑐᖅ ᐊᒻᒪᓗ 
ᖃᐅᔨᒪᔨᑕᕆᕙᒃᑐᑎᒍ ᒪᓕᒍᓐᓃᖅᑐᖃᖅᑐᒋᑦᑎᑉᐸᑦ 
ᑮᓇᐅᔭᑎᒍᑦ. ᑕᒪᒃᑯᐊᖏᓛᒃ ᒪᓕᒃᑕᐅᒋᐊᖃᖅᑐᑦ 
ᐊᒥᓱᑲᓪᓚᐅᒻᒪᑕ ᖃᐅᔨᓴᕈᑎᖃᑦᑕᖅᑕᕗᑦ. ᐄ, 
ᑕᒪᒃᑯᐊ ᑲᒪᒋᑦᑎᐊᕋᓱᒃᐸᒃᑕᕗᑦ ᑮᓇᐅᔭᑎᒍᑦ. 
ᖁᔭᓐᓇᒦᒃ, ᐃᒃᓯᕙᐅᑖᖅ. 
 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ ᒥᔅᑕ ᑳᒻᐳᓪ. 
ᐃᖅᑲᐃᑎᔪᒪᓪᓗᒋᑦ ᑲᑎᒪᔩᑦ ᐅᖄᓚᐅᑎᕋᓛᑦ 
ᑕᕝᕙᓃᖃᑦᑕᕆᐊᖃᓐᖏᒻᒪᑕ ᖃᒥᓐᖓᓗᑎᓪᓘᓐᓃᑦ. 
ᐊᐱᖅᑯᑎᒃᓴᖃᒃᑲᓐᓂᖅᐲᑦ, ᒥᔅᑕ ᐃᐊᓕᐊᑦ? 
 
ᐃᐊᓕᐊᑦ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. 
ᒪᑉᐱᒐᖅ ᕼ-3 ᓯᕗᓪᓕᐅᔾᔭᐅᖁᔭᐅᔪᓂ 
ᐅᖃᐅᓯᖃᕐᒪᑕ ᐊᑐᓕᖅᑎᑕᐅᓛᕐᖓᑕ ᑎᓴᒪᓂᑦ 
ᓄᓇᓕᓐᓂᑦ. ᑖᒃᑭᐊ ᐱᑐᐃᓐᓇᕆᐊᖃᓕᖅᑲᑦ, 
ᐱᔭᕇᔭᖅᓯᒪᓕᖅᑳᑦ ᑖᒃᑯᓄᖓ ᐱᖁᑎᖅᔪᐊᒃᓴᓄᑦ? 
ᖁᔭᓐᓇᒦᒃ. 
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ ᒥᔅᑕ 
ᐃᐊᓕᐊᑦ. ᒥᓂᔅᑕ ᑰᓕ. 
 
ᐊᖓᔪᖅᑳᖅ ᑕᒑᖅ ᑰᓕ (ᑐᓵᔨᑎᒍᑦ): ᐃᒃᓯᕙᐅᑖᖅ, 
ᑐᓴᒐᒃᓴᖁᑎᒃᑲ ᑖᒃᑯᐊᒍᓐᖏᒻᒪᑕ, ᐋᓕᒃᔅ 
ᐅᓂᒃᑳᖁᓂᐊᕋᒃᑯ ᖃᓄᐃᓕᖓᓪᓚᕆᒃᑲᓗᐊᕐᒪᖔᖅ 
ᑕᒪᓐᓇ. ᐱᓕᕆᐊᖅ. ᖁᔭᓐᓇᒦᒃ. 
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. ᒥᔅᑕ ᑳᒻᐳᓪ. 
 
ᑳᒻᐳᓪ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. 
ᑲᑎᒪᔨ ᐃᒫᒃ ᑭᐅᒍᓐᓇᖅᑕᕋ, ᐄ, ᒫᓐᓇᓵᖑᓚᐅᖅᑐᖅ 
ᑳᓐᑐᕌᒥᒃ ᑐᓐᓂᕆᔭᖃᓚᐅᖅᑐᒍᑦ 
ᐱᓕᕆᓯᒋᐊᕐᓂᐊᖅᑐᒥᒃ ᑕᒪᑐᒥᓐᖓ. ᑕᐃᒃᑯᐊ 
ᑎᓴᒪᐃᑦ ᐱᓕᕆᖃᑎᒋᒐᔭᖅᑕᕗᑦ ᐊᕕᑦᑐᖅᓯᒪᔪᓂᑦ. 
ᑐᑦᑕᕐᕕᐅᔪᓂᑦ ᑖᒃᑯᐊ 25-ᖑᔪᓄᑦ ᓄᓇᓖᑦ 
ᖃᕆᓴᐅᔭᑎᒍᑦ ᑲᒪᔾᔪᑎᖃᖃᑦᑕᓛᕋᑦᑕ ᐊᕐᕌᒍᓂᑦ 
ᐱᖓᓱᓂᑦ ᐊᒡᒋᖅᑐᓂᑦ. ᖁᔭᓐᓇᒦᒃ, ᐃᒃᓯᕙᐅᑖᖅ. 
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ ᒥᔅᑕ ᑳᒻᐳᓪ. 
ᒥᔅᑕ ᐃᐊᓕᐊᑦ. 
 
ᐃᐊᓕᐊᑦ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. 
ᐅᖃᓕᒫᖅᑐᒋᑦ ᑖᒃᑯᐊ ᐸᕐᓇᒍᑏᑦ ᑖᒃᑯᐊ  



ᓇᒡᒐᔾᔭᐅ, ᒫᑦᓯ 8, 2010 ᓄᓇᕗᒥ ᒪᓕᒐᓕᐅᕐᕕᒻᒧᑦ ᑲᑎᒪᔾᔪᑏᑦ   
 

 

1227

ᐋᓐᓂᐊᕐᕕᓕᐊᖃᑦᑕᖅᑐᑦ ᑕᒪᒃᑯᓂᓐᖓ ᐋᓐᓂᐊᕕᒻᒥ 
ᑲᒪᒋᔭᐅᖃᑦᑕᖅᑐᑦ. 
 
ᐱᑕᖃᕆᐊᖃᖅᑑᔮᕐᖓᑕ 
ᑮᓇᐅᔭᖃᖅᑎᑕᐅᕙᒻᒪᑕᐃᓛᒃ. ᑕᐃᒃᑯᐊ 
ᐱᔨᑦᑎᖅᑕᐅᕙᒃᑐᑦ ᐅᖃᐅᔾᔭᐅᕙᑉᐸᑦ ᐃᒫᒃ 
ᑐᓴᖅᑕᐅᒋᐊᖃᓐᖏᑦᑐᓂᑦ, ᐃᒫᒃ ᐅᖃᐅᔾᔭᐅᕙᑉᐹᑦ 
ᑎᑎᕋᖅᑕᐅᓂᐊᕐᖓᑕ ᑖᒃᓱᒪᐅᑉ ᒥᒃᓵᓅᖓᔪᑦ? 
ᖁᔭᓐᓇᒦᒃ. 
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ ᒥᔅᑕ 
ᐃᐊᓕᐊᑦ. ᒥᓂᔅᑕ ᑰᓕ. 
 
ᐊᖓᔪᖅᑳᖅ ᑕᒑᖅ ᑰᓕ (ᑐᓵᔨᑎᒍᑦ): ᖁᔭᓐᓇᒦᒃ, 
ᐃᒃᓯᕙᐅᑖᖅ. ᐋᓕᒃᔅ ᓱᓕ ᑭᐅᓂᐊᖅᐳᖅ. ᖁᔭᓐᓇᒦᒃ. 
 
ᐃᒃᓯᕙᐅᑕᖅ: ᒥᔅᑕ ᑳᒻᐳᓪ. 
 
ᑳᒻᐳᓪ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. ᐄ, 
ᐋᓐᓂᐊᕕᓕᐊᕈᔾᔭᐅᕙᒃᑐᓕᒫᑦ 
ᑐᓴᖅᑎᑕᐅᖃᑦᑕᕐᓂᐊᖅᑐᑦ ᑲᓐᖑᓇᖅᑎᑕᐅᓯᒪᔪᓂᑦ 
ᐱᔭᕆᐊᖃᖅᑕᑦᑎᓐᓂᓪᓗ ᐊᒻᒪᓗ 
ᑐᑭᓯᑎᑕᐅᔭᕆᐊᖃᕆᓪᓗᑎᑦ ᑕᒪᒃᑯᐊ 
ᖃᕆᓴᐅᔭᑎᒍᑦ ᐊᓪᓚᑦᑕᐅᓯᒪᔪᐃᑦ 
ᖃᓄᐃᓕᖓᑎᑕᐅᕙᓐᓂᖏᓐᓂᑦ 
ᐋᓐᓂᐊᖅᑐᓕᕆᔭᐅᑦᑎᐊᕈᓐᓇᖅᓯᖁᓪᓗᒋᑦ. 
ᖁᔭᓐᓇᒦᒃ, ᐃᒃᓯᕙᐅᑖᖅ. 
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ ᒥᔅᑕ ᑳᒻᐳᓪ. 
ᒥᔅᑕ ᐃᐊᓕᐊᑦ. 
 
ᐃᐊᓕᐊᑦ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. 
ᑕᐃᒃᑯᐊᓕ ᓯᕗᓪᓕᐅᑎᑕᐅᔪᑦ ᐃᓚᖓᑦ 
ᐋᓐᓂᐊᖅᑐᓕᕆᓂᕐᒧᑦ ᐱᔨᑦᑎᕋᐅᑎᓄᑦ 
ᐃᓕᖅᑯᓯᐅᔪᒃᓴᒥᒃ ᐱᕙᓪᓕᐊᔭᐃᓂᐊᕐᓂᕐᒥᒃ 
ᐸᕐᓇᑕᐅᔪᒫᓐᓂᐊᖅᑐᖅ ᑐᓐᖓᕕᒋᔭᐅᓗᓂ 
ᖃᐅᔨᓴᕐᓂᐅᔪᓂᑦ 2009-2010ᒥ. ᑖᓐᓇ 
ᐊᐱᖅᑯᑎᒋᒋᐊᖓᑐᐃᓐᓇᖅᑕᕋ, ᑕᐃᓐᓇ 
ᖃᐅᔨᓴᕐᓂᐅᔪᖅ ᐱᔭᕇᖅᑕᐅᓯᒪᕚ? ᖁᔭᓐᓇᒦᒃ. 
 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ ᒥᔅᑕ 
ᐃᐊᓕᐊᑦ. ᒥᓂᔅᑕ ᑰᓕ. 
 
ᐊᖓᔪᖅᑳᖅ ᑕᒑᖅ ᑰᓕ (ᑐᓵᔨᑎᒍᑦ): ᖁᔭᓐᓇᒦᒃ, 
ᐃᒃᓯᕙᐅᑖᖅ. ᐄ, ᐋᓕᒃᔅ ᑖᓐᓇᑦᑕᐅᖅ 
ᑭᐅᓂᐊᕐᒥᔭᖓ. ᖁᔭᓐᓇᒦᒃ. 
 
ᐃᒃᓯᕙᐅᑕᖅ: ᒥᔅᑕ ᑳᒻᐳᓪ. 
 
ᑳᒻᐳᓪ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. 
ᖁᔭᓐᓇᒦᑦᑕᐅᖅ ᑲᑎᒪᔨᐅᑉ ᐊᐱᖅᑯᑎᖓᓄᑦ. 
ᑕᐃᓐᓇ ᒪᕐᕈᐃᓕᖓᒻᒪᑦ ᑭᐅᔾᔪᑎᒃᓴᖅ. 
 
ᐊᕐᕌᒎᓚᐅᖅᑐᒥ ᐱᓕᕆᐊᖃᖅᓯᒪᒐᑦᑕ ᑖᒃᑯᐊ 
ᑲᑎᑉᐸᓪᓕᐊᓪᓗᒋᑦ ᓱᓇᖃᕐᒪᖔᑕ ᓄᓇᓕᓕᒫᓂᑦ. 
ᐱᔾᔪᑎᒋᓪᓗᒋᑦ ᑕᒪᒃᑯᐊ 
ᐋᓐᓂᐊᖃᕐᓇᖏᑦᑐᓕᕆᓂᕐᒧᑦ 
ᐱᖁᑎᖅᔪᐊᖑᔪᐊᖑᒋᐊᓖᑦ ᐊᒻᒪᓗ ᖃᓄᑎᒋ 
ᐃᑲᔪᖅᑎᒋᖃᑦᑕᕐᒪᖔᑕ, ᑕᐃᒪ ᖃᐅᔨᒪᔪᒻᒪᕆᓐᓂᑦ 
ᓄᓇᓕᓐᓅᖃᑦᑕᓚᐅᕐᒪᑕ ᑖᒃᑯᓂᖓ ᑎᓴᒪᓂᑦ 
ᐊᕐᕕᐊᑦ, ᑰᒑᕐᔪᒃ, ᐊᐅᐸᓗᑦᑐᖅ, ᓱᓕ 
ᐳᓛᕆᐊᖅᑕᐅᒋᐊᓕᑦ ᑖᒃᑯᐊ ᐳᓚᕋᖅᑕᐅᔪᓂᒃ. 
 
ᐊᕐᕌᒎᓯᒪᔪᒥᑦᑕᐅᖅ ᖃᐅᔨᒪᔪᓂᒃ ᑲᓇᑕᒥ 
ᕿᒥᕐᕈᑎᑦᑎᓯᒪᔪᒍᑦ ᖃᓄᐃᓐᓂᖓᓂ ᑕᒪᓐᓇ 
ᐊᐅᓚᔾᔪᑎᒋᖃᑦᑕᖅᑕᕗᑦ ᑖᒃᑯᐊ 
ᐊᑐᓕᖁᔭᓕᐅᕐᓂᐊᕋᑦᑕ ᒥᓂᔅᑕᒧᑦ, ᒥᓂᔅᑕᐃᓪᓗ 
ᑲᑎᒪᔨᖏᓐᓄᑦ ᐊᕐᕌᒎᓂᐊᖅᑐᖅ ᐊᒻᒪᓗ 
ᐊᑐᓕᖁᔭᔅᓴᓂᒃ ᐱᑕᖃᖅᑎᑦᑎᓗᑕ ᑖᒃᑯᓄᖓ 
ᐸᕐᓇᐅᑕᐅᓂᐊᖅᑐᓄᑦ ᐱᓕᕆᕕᐅᔪᓄᑦ. 
 
ᑕᕝᕙ ᑕᐃᒪᐃᓂᖓᕗᒍᑦ ᒫᓐᓇᐅᔪᖅ.  
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ ᒥᔅᑕ ᑳᒻᐳᓪ. 
ᒥᔅᑕ ᐃᐊᓕᐊᑦ. 

ᐃᐊᓕᐊᑦ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. 
ᑕᒪᓐᓇ 2010-11-ᒥ ᐊᕐᕌᒍᒥ ᐱᐊᓂᑦᑕᐅᓂᐊᖅᑑᖅ? 
ᖁᔭᓐᓇᒦᒃ. 
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ, ᒥᔅᑕ 
ᐃᐊᓕᐊᑦ. ᒥᓂᔅᑕ ᑰᓕ. 
 
ᐊᖓᔪᖅᑳᖅ ᑕᒑᖅ ᑰᓕ (ᑐᓵᔨᑎᒍᑦ): ᖁᔭᓐᓇᒦᒃ. 
ᐋᓕᒃᔅ ᓱᓕ ᑭᐅᓂᐊᕐᖓᑦ. ᖁᔭᓐᓇᒦᒃ. 
 
ᐃᒃᓯᕙᐅᑕᖅ: ᒥᔅᑕ ᑳᒻᐳᓪ. 
 
ᑳᒻᐳᓪ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. ᐄ, 
ᐸᕐᓇᐃᓯᒪᔪᒍᑦ ᑖᓐᓇ ᐱᓕᕆᐊᕆᔭᐅᓂᖓ 
ᐱᐊᓂᑦᑕᐅᓂᐊᕐᓂᖓᓂ. ᑕᖅᑭᓄᖃᐃ 
ᐱᖓᓱᓅᓕᖅᑐᖅ ᐊᑐᓕᖁᔭᔅᓴᓕᐅᕐᓂᐊᕆᓪᓗᑕ 
ᑖᒃᑯᓄᖓ ᑭᖑᓪᓕᕐᓄᑦ ᑮᓇᐅᔭᖅᑑᑎᔅᓴᓄᑦ 
ᐋᖅᑭᑉᐸᓪᓕᐊᓛᕋᑦᑎᒍ ᑕᕝᕙ. ᖁᔭᓐᓇᒦᒃ, 
ᐃᒃᓯᕙᐅᑖᖅ. 
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ, ᒥᔅᑕ ᑳᒻᐳᓪ. 
ᒥᔅᑕ ᐃᐊᓕᐊᑦ. 
 
ᐃᐊᓕᐊᑦ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. 
ᒪᑉᐱᒐᖅ H-3-ᒥᑦ ᑕᐃᒃᑯᓇᓂ ᐸᕐᓇᐅᑎᓂᑦ 
ᓴᓐᖏᑎᑉᐸᓪᓕᐊᑎᑦᑎᓂᖅ ᑮᓇᐅᔭᑖᖅᑎᑦᑎᓂᖅ 
ᐋᓐᓂᐊᖃᕐᓇᖏᑦᑐᓕᕆᔩᑦ ᑲᑎᒪᔨᕋᓛᖏᓐᓂᑦ 
ᑕᐃᑲᓂ ᓄᓇᓕᓐᓂ. ᖃᓄᕐᓕ ᑕᒪᓐᓇ 
ᐱᓕᕆᐊᕆᓚᖓᕕᐅᒃ, ᓴᖅᑭᖅᐸᓪᓕᐊᓚᖓᕕᓯᐅᒃ 
ᐊᕐᕌᒍ ᐊᑐᖅᑎᓪᓗᒍ? ᖁᔭᓐᓇᒦᒃ. 
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ ᒥᔅᑕ 
ᐃᐊᓕᐊᑦ. ᒥᓂᔅᑕ ᑰᓕ. 
 
ᐊᖓᔪᖅᑳᖅ ᑕᒑᖅ ᑰᓕ (ᑐᓵᔨᑎᒍᑦ): ᖁᔭᓐᓇᒦᒃ, 
ᐃᒃᓯᕙᐅᑖᖅ. ᑖᓐᓇ ᐊᒡᒍᕐᓗᒍ ᑭᐅᓂᐊᖅᑕᕋ. ᒨᓯᓯ 
ᐊᐅᐸᓗᑦᑑᑦᑕᐅᖅ ᐅᖃᐅᓯᕆᖅᑲᐅᒻᒪᒍ. 
ᐱᒻᒪᕆᐅᖅᑰᒻᒪᑦ ᐋᖅᑭᔅᓯᓗᑕ, ᐱᓕᕆᔨᕗᓂᓛᒃ 
ᐋᖅᑭᔅᓯᓗᓂ ᐃᑲᔪᖅᑎᔅᓴᓂᒃ. ᓲᕐᓗ ᓄᓇᓕᓐᓂ 
ᐋᓐᓂᐊᖃᕐᓇᖏᑦᑐᓕᕆᓂᕐᒧᑦ ᑭᒡᒐᖅᑐᐃᔨᐅᔪᓂᑦ. 

ᑕᐃᒃᑯᐊ ᓄᓇᖃᖅᑳᖅᓯᒪᔪᑦ 
ᐋᓐᓂᐊᖅᑐᓕᕆᔭᐅᓂᖏᓐᓄᑦ ᐅᖁᒪᐃᓐᓂᕐᓂᐊᕈᑏᑦ, 
ᓄᑦᑎᕆᓂᐊᕐᖓᑦ ᒐᕙᒪᑦᑎᓐᓄᑦ ᖃᓄᖅ 
ᐊᔾᔨᒌᓐᖏᑦᑐᑎᒍᑦ. ᐄ, ᑖᒃᑯᐊ 
ᐋᖅᑭᑦᑎᐊᕈᓐᓇᕐᓂᖅᓴᐅᓂᐊᓕᖅᑰᕋᑦᑎᒍ 
ᐋᓐᓂᐊᖃᕐᓇᖏᑦᑐᓕᕆᓂᕐᒧᑦ ᑲᑎᒪᔨᕋᓛᑦ 
ᖃᓄᓪᓚᕆᒃ. ᐄ, ᑕᐃᒪ ᐊᖏᔪᖅᑲᐅᑎᕗᑦ ᒫᓐᓇ 
ᐊᑐᖅᑕᐅᒍᓐᓇᖅᑐᓂᒃ ᐊᐅᓚᔾᔪᑎᔅᓴᓂᒃ ᕿᒥᕐᕈᒻᒪᑕ 
ᐊᔾᔨᒌᓐᖏᑦᑐᓂᒃ, ᑖᒃᑯᐊ ᐱᐊᓂᑦᑕᐅᕕᔅᓴᓕᐅᒐᓗᐊᑦ 
2010-ᒥ. ᑐᑭᓯᐅᒪᑎᒍᓐᓇᕋᓗᐊᖅᑕᒋᑦ ᑕᒪᒃᑯᐊ 
ᖃᓄᐃᓕᕙᓪᓕᐊᓂᖏᓐᓂ. 
 
ᓱᓕ ᐱᓕᕆᖃᑎᖃᑦᑎᐊᕐᓂᖅᓴᐅᒋᐊᖃᕋᑦᑕ ᐃᒪᓐᓇ 
ᓲᕐᓗ ᐃᑲᔪᑐᐃᓐᓇᕈᓗᒍᓐᓃᕐᓗᒋᑦ 
ᐱᓕᕆᖃᑎᒋᒋᐊᖃᕋᑦᑎᒍ ᐃᒪᓐᓇ 
ᐱᓕᕆᖃᑎᒌᑦᑎᐊᕐᓗᑕ ᐱᖃᑎᒌᑦᑎᐊᕐᓗᑕ ᑕᒪᓐᓇ 
ᐃᑲᔫᑎᒍᓐᓇᕐᖓᑦ ᓲᕐᓗ ᑕᒪᒃᑯᐊ 
ᓱᒃᑰᓗᐊᓕᖅᑐᓂᓪᓗ. ᑕᒪᒃᑯᐊ ᐸᕐᓇᐅᑏᑦ 
ᐱᓕᕆᔾᔪᑎᒃᓴᐃᑦ ᐸᕐᓇᐅᑎᓄᑦ ᐃᓕᓛᕋᑦᑎᒍ 
ᐅᖁᒪᐃᓐᓂᓐᓂᐊᕐᓂᒧᓪᓗ ᑐᕌᖓᔪᑦ. ᖁᔭᓐᓇᒦᒃ. 
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ, ᒥᓂᔅᑕ ᑰᓕ. 
ᒥᔅᑕ ᐃᐊᓕᐊᑦ. 
 
ᐃᐊᓕᐊᑦ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. 
ᐄ, ᑕᐃᒪ ᒥᓂᔅᑕ ᐅᖃᖅᑑᖅ ᐆᑦᑐᑐᐃᓐᓇᕐᓂᐊᕐᖓᑕ 
ᑖᒃᑯᐊ ᑐᓴᐅᒪᔾᔪᑏᑦ ᐅᓄᖅᓯᒋᐊᕋᓱᐊᕐᓗᒌᑦ? 
ᑮᓇᐅᔭᖃᖅᑎᑦᑎᖏᑦᑑᖅ? ᐅᑯᐊ ᑕᒡᒐ ᐃᓚᒋᐊᓖᑦ 
ᐃᑲᔪᖅᑕᐅᔾᔪᑎᖃᕆᐊᓖᑦ 
ᐃᓕᓐᓂᐊᖅᑎᑦᑎᖃᑦᑕᓚᖓᕕᑖ ᑕᒪᒃᑯᓂᖓ 
ᖃᐅᔨᒪᔭᐅᒋᐊᓕᓐᓂᒃ ᓲᕐᓗ ᐱᒋᐊᓕᕋᑖᖅᑎᓪᓗᒍ  

ᑕᒪᓐᓇ ᐅᕝᕙᓘᓐᓃᑦ ᐅᖄᓚᔭᕋᑐᐃᓐᓇᓂᐊᖅᑭᓰ 
ᐋᓐᓂᐊᖃᕐᓇᖏᑦᑐᓕᕆᓂᕐᒧᑦ ᑲᑎᒪᔨᕋᓛᓄᑦ. 
ᖁᔭᓐᓇᒦᒃ. 
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ, ᒥᔅᑕ 
ᐃᐊᓕᐊᑦ. ᒥᓂᔅᑕ ᑰᓕ. 
 
ᐊᖓᔪᖅᑳᖅ ᑕᒑᖅ ᑰᓕ (ᑐᓵᔨᑎᒍᑦ): 
ᑕᐃᒪᓐᓇᐅᖏᑦᑐᖅ. ᑕᐃᒪᓐᓇᓕ 
ᐋᖅᑭᒋᐊᕆᒍᒪᒐᔭᙱᓐᓇᒪ. 
ᐊᑭᓕᕆᐊᖃᖅᑎᑦᑎᓯᒪᔪᖓ ᐃᓚᖏᓐᓂᑦ 
ᐱᒻᒪᕆᐅᔪᓂᑦ ᓄᓇᕗᑦ ᐱᖃᓯᐅᑎᓪᓗᒍ, 
ᐱᓐᖑᐊᖅᐸᓐᖏᓐᓇᒪ ᑕᒪᒃᑯᓂᖓ. ᔭᐃᒥᓯ ᐊᕐᕚᕐᓗᒃ 
ᖃᐅᔨᒪᖅᑰᖅᑐᖅ ᑕᒪᑐᒥᓐᖓ. 
 
ᑕᐃᒪ ᑕᒪᒃᑯᓂᖓᓕ ᕿᒥᕐᕈᓂᕋᕐᓂᐊᕌᖓᑦᑕ 
ᐃᒪᓐᓇ ᓴᖓᑎᑉᐹᓪᓕᒍᒪᕋᑦᑕᕋᑦᑎᒍ ᑖᒃᑯᐊ 
ᐅᖁᒪᐃᓐᓂᕐᓂᐊᕐᓂᕐᒧᓪᓗ ᐋᓐᓂᐊᖅᑐᓕᕆᓂᕐᒧᑦ 
ᐱᖁᔭᐃᑦ ᐊᔾᔨᒌᙱᒻᒪᑎᒃ. 
 
ᑕᐃᒃᑯᐊ ᑲᑎᒪᔨᕋᓛᑦ ᐃᑲᔪᕈᓐᓇᑦᑎᐊᖅᑰᕐᒪᑕ 
ᐱᔪᓐᓇᐅᑎᖃᑦᑎᐊᓕᕈᑎᒃ ᑖᒃᑯᐊ 
ᐃᓕᓐᓂᐊᑲᓐᓂᕈᓐᓇᑎᐊᖅᑐᑦ. ᑕᐃᒪ ᑮᓇᐅᔭᓂᒃ 
ᒪᓂᒪᔪᖃᕐᖓᑦ ᐃᓕᓐᓂᐊᖅᑎᑦᑎᔾᔪᑎᔅᓴᓂᒃ 
ᑖᒃᑯᓄᖓ ᐋᓐᓂᐊᖃᕐᓇᖏᑦᑐᓕᕆᔨᓄᑦ. 
 
ᑖᒃᑯᐊ ᐃᑲᔪᖅᑕᐅᔾᔪᑎᒃᓴᓂᒃ ᑐᓂᒋᐊᖃᕋᑦᑎᒍ 
ᓄᓇᓕᖕᒥᓂᒃ ᐃᑲᔪᖅᑎᐅᒻᒪᑕ ᖃᓄᖅ 
ᐋᖅᑭᓐᓂᐊᕐᒪᖔᑕ ᓱᓕ ᖃᐅᔨᒪᙱᑦᑐᒍᑦ. 
ᑲᑎᒪᔨᕋᓛᓄᑦ ᑭᓯᐊᓂ 
ᐱᓕᕆᐊᒃᓴᑲᓐᓂᖅᑖᖅᑎᑲᓐᓂᖃᑦᑕᕋᑦᑎᒍ. 
 
ᖃᓄᖅ ᐃᑲᔪᖅᑕᐅᓂᐊᕐᒪᖔᑕ ᐋᖅᑭᓐᓂᐊᕐᒪᖔᑕ 
ᖃᐅᔨᒫᓂᙱᓐᓇᑦᑕ ᒫᓐᓇᐅᔪᖅ.  
ᐱᕕᒃᓴᖄᕐᔪᒃᑲᓐᓂᕆᐊᖃᕋᑦᑕ ᐅᖄᓚᐅᑎᒃᑯᑦ  

ᑕᐃᒪᓐᓇᐃᓕᐅᕐᓂᐅᓴᙱᒻᒪᕆᑦᑐᒍᑦ 
ᐊᐱᖅᓱᕈᓘᔭᕐᓗᑕ. ᖁᔭᓐᓇᒦᒃ.  
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ, ᒥᓂᔅᑕ ᑰᓕ. 
ᒥᔅᑕ ᐃᐊᓕᐊᑦ.  
 
ᐃᐊᓕᐊᑦ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. 
ᐄ, ᑕᐃᒪᓐᓇ ᑐᓴᕈᒪᖅᑲᐅᒐᒪ. ᒥᓂᔅᑕ 
ᑐᑭᓯᒐᓗᐊᕐᒪᖔᖅ ᐄ, ᑖᓐᓇ 
ᓴᙱᑦᑎᑉᐸᓪᓕᐊᕆᓂᖅ ᑲᑎᒪᔨᕋᓛᓂᒃ 
ᐋᓐᓂᐊᖃᕐᓇᓐᖏᑦᑐᒧᑦ ᑲᑎᒪᔨᕋᓛᓂᒃ. 
 
ᒥᓂᔅᑕᐃ ᒐᕙᒪᒃᑯᓪᓗ ᐅᖃᐃᓐᓇᕐᖓᑕ 
ᕿᒥᕐᕈᓂᐊᕋᑦᑎᒍ ᖃᓄᖅ ᐸᕐᓇᐅᑏᑦ 
ᓴᖅᑭᑦᑎᓂᐊᖅᑯᒍᑦ ᓲᕐᓗ ᓇᓗᓇᐃᖅᓯᒪᔪᓂᒃ 
ᑐᓴᕈᒪᒐᓗᐊᕋᑦᑕ ᐅᖃᐅᓯᕆᔭᕐᓂᑦ. ᐊᖏᖃᑦᑕᕋᑦᑕ 
ᒥᓕᐊᓐᒐᓵᓗᓐᓂᑦ ᕿᒥᕐᕈᔾᔪᑕᐅᓂᐊᖅᑐᓂᑦ 
ᐅᖃᐅᔾᔭᐅᓪᓗᑕᓗ ᒪᒥᐊᓇᖅ ᑲᒪᒋᓚᐅᓐᖏᓇᑦᑎᒍ 
ᐱᒃᑲᓐᓂᕆᐊᖃᓚᖓᔭᕗᑦ ᐊᕐᕌᒍᒥ. 
ᓂᕆᐅᖅᑲᐅᒐᓗᐊᕋᒪᓕ ᐱᓪᓚᕆᓐᓂᑦ. 
 
ᐱᓇᓱᐊᒐᕐᓂᑦ ᐅᖃᐅᓯᖃᖅᑲᐅᒐᕕᑦ. 
ᐱᕙᓪᓕᐊᑎᑦᑎᓯᒪᓂᕋᖅᑐᑎᓪᓗ ᓄᓇᕘᒥᒃ. ᑕᒪᒃᑯᐊ 
ᐃᑲᔪᕐᓗᒋᑦ ᐃᓕᓐᓂᐊᕐᓂᒃᑯᑦ ᑲᑎᒪᓂᒃᑯᑦ 
ᐊᐱᖅᓲᑎᖃᖅᑲᐅᒐᓗᐊᖃᒪ ᖃᓄᖅ 
ᐃᓕᓐᓂᐊᖅᑎᑕᐅᓂᐊᕐᓂᖏᓐᓂᒃ. 
 
ᐊᐱᕆᓇᓱᖅᑲᐅᒐᓗᐊᕋᒪ ᖃᓄᖅ 
ᓴᓐᖏᑦᑎᒃᑲᓐᓂᕐᓂᐊᕐᒪᖔᖅᐱᑦ 
ᐋᓐᓂᐊᖅᑐᓕᕆᓂᕐᒧᑦ ᑲᑎᒪᔨᕋᓛᓂᑦ, ᐄ, 
ᐃᖏᕐᕋᔭᕋᓐᓂᕋᖅᑲᐅᒐᕕᑦ ᓄᓇᓕᖕᓄᑦ 
ᐃᑲᔪᖅᑕᐅᔾᔪᑎᒃᓴᖏᓐᓂᓪᓗ ᑕᐃᒪᓐᓇ  
ᐅᖃᖅᑲᐅᖏᓐᓇᕕᑦ ᐊᐱᖅᓱᖅᑕᐅᒐᓗᐊᕋᒪ. 
ᐄ, ᐊᐱᕆᒃᑲᓐᓂᓚᐅᕐᓚᖓ ᓇᓗᓕᒻᒪᕆᒃᑲᒪᓕ 
ᓈᓚᑦᑎᐊᕐᓇᖓᓗ ᐅᓪᓗᒥ ᑕᐃᒪᓐᓇ 
ᑐᓴᖅᑑᔮᖅᑲᐅᒐᒃᑯ ᒥᓂᔅᑕ ᐅᖃᖅᑎᓪᓗᒍ 
ᐃᖏᕐᕋᓂᕐᒧᑦ.  
 
ᑕᒡᒐ ᐊᐱᖅᑯᑎᒐ, ᖃᓄᐃᓕᐅᕐᓂᐊᖅᑭᑦ ᑖᒃᑯᐊ 
ᓴᙱᑎᑉᐹᓪᓕᖁᓪᓗᒋᑦ ᐃᑲᔪᖅᓱᖁᓪᓗᒋᓪᓗ ᓄᓇᓖᑦ 
ᐋᓐᓂᐊᖅᑐᓕᕆᔨᖏᓐᓄᑦ ᑲᑎᒪᔨᕋᓛᑦ. 
ᐅᖃᖅᓯᒪᒐᕕᑦ, “ᐄ, ᓄᓇᓕᓐᓄᐊᖃᑦᑕᕐᓂᐊᖅᑐᒍᑦ.” 
ᑕᐃᒪᓐᓇᒃ ᑐᑭᓯᐊᓯᒪᔭᕋ, 
ᐱᓕᕆᐊᒃᓴᖃᖅᑎᒍᓐᓇᖅᑐᒋᑦ. ᑕᒪᓐᓇ  

ᐊᐱᖅᑯᑎᒋᓇᓱᖅᑲᐅᔭᕋ ᒥᓂᔅᑕᒧᑦ. 
 
ᑕᐃᒪᐃᓕᓐᓂᓐᖏᓚᑏᑦ? ᐅᓰᒪᓗ, ᒪᒥᐊᓇᖅ. 
ᓱᕙᒎᖅ? 
 
>>ᐃᓪᓚᖅᑐᑦ 
 
ᐊᐱᕆᒃᑲᓐᓂᕐᓚᖓᐃ ᓇᓗᓕᑦᑎᐊᕋᒪ ᐃᒻᒪᖃ 
ᐃᓱᓕᓕᕋᑦᑕ ᓈᓚᑦᑎᐊᖅᑰᕈᓐᓃᕋᒪ. 
ᑐᓴᖅᑑᔮᖅᑲᐅᒐᒃᑯ ᒥᓂᔅᑕ 
ᐊᐅᓪᓚᖃᑦᑕᕐᓂᐊᕐᓇᕋᖅᑐᒋᓪᓗᒍ. ᐊᐱᖅᑯᑎᒐᐃᓛᒃ 
ᐅᓇ: ᖃᓄᖅ ᓴᓐᖏᑦᑎᒋᐊᖅᑎᑦᑎᓂᐊᖅᐱᑦ 
ᐃᑲᔪᕐᓗᑎᓪᓗ ᓄᓇᓕᓐᓂ ᐋᓐᓂᐊᖅᑐᓕᕆᓂᕐᒧᑦ 
ᑲᑎᒪᔨᕋᓛᓂᑦ? ᖁᔭᓐᓇᒦᒃ. 
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ ᒥᔅᑕ 
ᐃᐊᓕᐊᑦ. ᒥᓂᔅᑕ ᑰᓕ. 
 
ᐊᖓᔪᖅᑳᖅ ᑕᒑᖅ ᑰᓕ (ᑐᓵᔨᑎᒍᑦ): ᐃᒃᓯᕙᐅᑕᖅ, 
ᓯᕗᓪᓕᕐᒥᒃ, ᒐᕙᒪᒃᑯᑦ ᐃᑲᔪᕈᒪᓯᒪ ᐃᑲᔪᕐᓂᐊᖅᑐᑦ 
ᓇᓗᓇᐃᖅᑐᑦ ᓄᓇᓖᑦ 
ᐋᓐᓂᐊᖃᕐᓇᖏᑦᑐᓕᖏᓐᓂᒃ ᐄ, ᐊᔪᙱᑐᐊᕈᑦᑕ 
ᑮᓇᐅᔭᖃᑐᐊᕈᑦᑕ ᐃᑲᔪᖅᓱᐃᖏᓐᓇᕐᓂᐊᖅᑐᒍᑦ. 
ᑕᕝᕙ ᓇᓗᓇᐃᒃᓯᒃᑲᓐᓂᕋᓱᐊᖅᑐᒍᑦ ᐃᑲᔫᑎᒃᓴᓂᒃ 
ᑕᒡᕘᓇ ᓇᓗᓇᐃᕆᐊᒃᑲᓂᖅᓱᒍ ᑕᒪᓐᓇ 
ᐃᑲᔪᕈᒪᓂᕗᑦ. 
 
ᓈᓚᒍᒪᒍᕕᐅᒃ ᐅᑉᐱᕆᒍᕕᙵ ᐃᓚᖏᑦ ᓄᓇᓖᑦ 
ᓯᕗᒧᐊᒃᓯᒪᓂᖅᓴᐅᒻᒪᑕ ᐃᓚᖏᑦ 
ᐃᑲᔪᖅᑕᐅᒋᐊᖃᕐᓂᖅᓴᐅᓪᓗᑎᒃ. ᑕᐃᒫᒃ 
ᖃᐅᔨᓚᐅᕐᓗᒋᑦ ᖃᓄᖅ ᐸᕐᓇᒃᓯᒪᒻᒪᖔᑕ 
ᐃᒪᓐᓇᐃᓕᐅᓚᖓᔪᓯ ᑕᒡᒐ 
ᐅᖃᐅᑎᒍᓐᓇᖏᓐᓇᑦᑎᒍ 
ᐃᒋᑦᑎᕕᒋᕈᓗᑐᐃᓐᓇᕐᓗᒋᑦ ᐱᓕᕆᐊᒃᓴᖏᓐᓂᒃ  
ᐃᖅᑲᓇᐃᔭᖃᑎᒋᒋᐊᖃᕋᑦᑎᒍ ᖃᓄᐃᑦᑐᓂᒃ  

ᐊᔪᙱᓐᓂᖃᕐᒪᖔᑕ ᖃᐅᔨᒋᐊᕐᓗᒋᑦ. 
 
ᑭᓯᐊᓂ ᓇᓗᙱᑦᑐᒍᑦ ᑖᒃᑯᐊ ᐱᓕᕆᖃᑎᒌᓐᓂᕗᑦ 
ᐱᐅᓯᕚᓪᓕᕋᓱᐊᕐᓂᐊᖅᑕᕗᑦ 
ᐋᖅᑭᔅᓱᐃᕙᓪᓕᐊᑎᓪᓗᑕ ᑖᒃᑯᓂᖓ ᐸᕐᓇᐅᑎᓂᒃ 
ᐊᒻᒪᓗ ᒪᓕᒐᓕᐅᕐᕕᒻᒥ ᓴᖅᑭᓛᖅᐸᕗᑦ. ᐄ, 
ᓇᓗᓇᐃᖅᓯᒪᔪᒍᑦ 
ᐱᐅᓯᕚᓪᓕᑎᑦᑎᓇᓱᐊᕐᓂᐊᕐᓂᑦᑎᓐᓂᒃ ᑖᒃᑯᐊ 
ᐋᓐᓂᐊᖃᕐᓇᓐᖏᑦᑐᓕᕆᓂᕐᒧᑦ ᑲᑎᒪᔨᕋᓛᑦ. ᑕᐃᒪ 
ᓄᓇᓕᓐᓃᑐᐃᓐᓇᕆᐊᖃᖏᒻᒪᑕ 
ᓱᔭᔅᓴᖃᑦᑎᐊᖏᓪᓗᑎᒃ. ᖁᔭᓐᓇᒦᒃ. 
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ, ᒥᓂᔅᑕ ᑰᓕ. 
ᒥᔅᑕ ᐃᐊᓕᐊᑦ. 
 
ᐃᐊᓕᐊᑦ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. 
ᐃᓱᒫᓂᒃᑲᒪ ᓄᓇᓕᓐᓂ 
ᐋᓐᓂᐊᖃᕐᓇᓐᖏᑦᑐᓕᕆᓂᕐᒧᑦ ᑲᑎᒪᔨᕋᓛᑦ 
ᑕᐃᒃᑯᐊᓕ ᓄᓇᓕᓐᓂ 
ᐋᓐᓂᐊᖃᕐᓇᓐᖏᓐᓂᓕᕆᓂᕐᒧᑦ ᑭᒡᒐᖅᑐᐃᔩᑦ 
ᐃᖅᑲᓇᐃᔭᖅᑎᖏᑦ ᓄᓇᕘᑦ ᒐᕙᒪᖏᓐᓄᑦ 
ᐱᓕᕆᕕᒃᓯᒍᑦ ᐱᓕᕆᐊᒃᓴᖃᑦᑎᑕᐅᖏᒻᒪᑕ 
ᓄᓇᓕᓐᓂ ᐃᑲᔪᖅᑎᐅᓪᓗᑎᒃ, 
ᐋᖅᑭᒃᓱᐃᖃᑦᑕᕐᓗᑎᒃ. ᑖᒃᑯᐊ ᐃᓚᒋᔭᐅᒋᐊᖃᖅᑲᑦ 
ᑖᒃᑯᓄᖓ ᑲᑎᒪᔨᕋᓛᓄᑦ, 
ᐋᓐᓂᐊᖃᕐᓇᓐᖏᑦᑐᓕᕆᓂᕐᒧᑦ? ᖁᔭᓐᓇᒦᒃ. 
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ, ᒥᔅᑕ 
ᐃᐊᓕᐊᑦ. ᑕᐃᒫᖅᑯᑎᓪᓕ ᐊᐱᖅᑯᑎᒋᖅᑲᐅᔭᐃᑦ 10 
ᒥᓂᔅᑕ ᐅᖓᑕᐅᔾᔨᓗᐊᕐᕋᕕᑦ. ᒥᓂᔅᑕ ᑰᓕ. 
 
ᐊᖓᔪᖅᑳᖅ ᑕᒑᖅ ᑰᓕ (ᑐᓵᔨᑎᒍᑦ): ᖁᔭᓐᓇᒦᒃ. 
ᓯᕗᓪᓕᖅᐹᒥᒃ, ᐄ, ᖃᑦᑎᑲᓪᓚᓐᓂᒃ ᓄᓇᓕᓐᓂ 
ᑖᒃᑯᐊ ᐋᓐᓂᐊᖃᕐᓇᓐᖏᑦᑐᓕᕆᓂᕐᓄᑦ 
ᑭᒡᒐᖅᑐᐃᔨᐅᔪᑦ ᐱᓕᕆᑦᑎᐊᖅᑐᒻᒪᕆᐊᓘᒻᒪᑕ 
ᓄᓇᓕᓐᓂ. ᐄ, ᖁᕕᐊᒋᓯᒪᑦᑎᐊᕋᑦᑎᒍ ᑕᐃᒃᑯᐊ 
ᐊᕐᕕᐊᓂ ᐱᓕᕆᔪᑦ. ᐊᒃᑐᐃᑎᐊᖅᓯᒪᔪᐊᓘᒻᒪᑕ 
ᐃᖅᑲᓇᐃᔭᖅᑎᖏᑦ. 

ᐊᒻᒪᓗ ᐱᐅᔅᓴᓚᐅᕐᒥᒐᒪ ᑭᓐᖓᕐᓂ 
ᐋᓐᓂᐊᖃᕐᓇᓐᖏᑦᑐᓕᕆᔨᒃᑯᑦ ᐱᓕᕆᔨᖓᓐᓂᒃ 
ᐃᑲᔪᖅᓱᐃᖃᑦᑕᕐᖓᑕ ᑕᐃᒃᑯᓄᖓ ᐃᓐᓇᕐᓂᒃ 
ᐊᔪᓕᖅᓯᒪᔪᓂᒃ ᓲᕐᓗ ᐃᓗᐊᖅᓴᐅᑎᒥᓐᓂᒃ 
ᐱᑦᑕᐅᑎᒋᔪᓐᓇᖏᑦᑐᓂᒃ. ᐄ, ᑕᒪᓐᓇ 
ᐱᐅᔪᒻᒪᕆᐅᓚᐅᖅᑐᖅ, ᑕᑯᓪᓗᒍ ᖁᕕᐊᒋᓚᐅᖅᑕᕋ 
ᑕᒪᒃᑯᐊ ᐋᓐᓂᐊᖅᑐᓕᕆᓂᕐᒥᒃ ᐃᑲᔪᖃᑦᑕᖅᑐᑦ. 
 
ᑭᐅᓗᒍ ᑖᓐᓇ ᐊᐱᖅᑯᑏᑦ, ᑖᒃᑯᐊ ᐃᓚᒋᔭᐅᔪᑦ 
ᐋᓐᓂᐊᖃᕐᓇᓐᖏᑦᑐᓕᕆᓂᕐᒧᑦ ᑲᑎᒪᔨᕋᓛᓂᒃ 
ᑭᓯᐊᓂ ᐱᓕᕆᖃᑎᖃᑦᓯᐊᖁᓂᐊᖅᑕᕗᑦ 
ᑖᒃᑯᓂᐊᖓ ᐋᓐᓂᐊᖃᕐᓇᓐᖏᑦᑐᓕᕆᓂᕐᒧᑦ 
ᑲᑎᒪᔨᕋᓛᓂᒃ. ᓇᓗᓇᐃᖅᓯᐊᕐᓗᒋᓪᓗ 
ᐱᓕᕆᐊᒃᓴᖏᓐᓂᒃ. ᖃᓄᐃᓕᐅᕈᓐᓇᕐᓂᖏᓐᓂᒃ, 
ᐃᑲᔫᑎᔅᓴᓂᓪᓗ. ᐄ, ᑕᒪᓐᓇ ᐱᓕᕆᐊᒃᓴᕆᒍᒪᓪᓗᒍ 
ᓇᓗᓇᐃᖅᓯᒪᔪᒍᑦ. ᑐᓴᖅᑎᑦᑎᔪᒫᖅᐳᒍᑦ 
ᖃᓗᐃᓕᐅᖅᐸᓪᓕᐊᓂᑦᑎᓐᓂᒃ ᓄᓇᕗᑦ 
ᐱᑦᔪᑎᒋᓪᓗᒍ. ᖁᔭᓐᓇᒦᒃ. 
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ, ᒥᓂᔅᑕ ᑰᓕ. 
ᒥᔅᑕ ᐊᐅᐸᓗᒃᑦᑐᖅ. 
 
ᐊᐅᐸᓗᒃᑐᖅ (ᑐᓵᔨᑎᒍᑦ): ᖁᔭᓐᓇᒦᒃ, 
ᐃᒃᓯᕙᐅᑖᖅ. ᓅᒋᐊᖅᑯᖓ ᓄᖅᑲᕈᒪᓕᖅᑐᖓ. 
ᖁᔭᓐᓇᒦᒃ. 
 
ᐃᒃᓯᕙᐅᑖᖅ (ᑐᓵᔨᑎᒍᑦ): ᖁᔭᓐᓇᒦᒃ. 
ᐱᖁᔨᕗᖔᕈᑎᑕᖃᓐᖓᑦ ᑲᑎᒪᓂᖅ ᓄᖅᑲᖁᓪᓗᒍ, 
ᐊᐃᕙᐅᑎᔅᓴᐅᖏᑦᑐᖅ. ᐊᖏᖅᑐᑦ? ᐊᑭᕋᖅᑐᖅᑐᑦ? 
ᐱᖁᔨᕗᖔᕈᑦ ᑲᔪᓯᕗᖅ. ᐅᓂᒃᑳᓐᓂᐊᕐᓕᖅᑯᒍᑦ. 
 
ᖁᔭᓐᓇᒦᕈᒪᒐᒪ ᒥᓂᔅᑕᒥᒃ, ᑕᐃᒪ ᖃᐅᑉᐸᑦ 
ᑲᔪᓯᒋᐊᒃᑲᓂᕐᓂᐊᕐᕋᑦᑕᖃᐃ. ᖁᔭᓐᓇᒦᒃ. 
 

ᐅᖃᖅᑎ (ᑐᓵᔨᑎᒍᑦ): ᖁᔭᓐᓇᒦᒃ. 
ᑲᑎᒪᔾᔪᑎᑦᑎᓐᓄᑦ ᐅᑎᕐᓗᑕ. ᑲᑎᒪᔾᔪᑎᒃᓴᖅ 22. 
ᐅᓂᒃᑳᖏᑦ ᑲᑎᒪᑐᐃᓐᓇᓚᐅᖅᑎᓪᓗᒋᑦ. ᒥᔅᑕ ᓯᐊᓪ.  
 

ᑲᑎᒪᔾᔪᑎᒃᓴᖅ 22: ᑲᑎᒪᔨᕋᓛᑦ 
ᑲᑎᒪᑐᐃᓐᓇᓚᐅᖅᑎᓪᓗᒋᑦ ᐅᓂᒃᑳᖓᑦ 

 
ᓯᐊᓪ (ᑐᓵᔨᑎᒍᑦ): ᐅᖃᖅᑏ ᐃᓱᒪᔅᓴᖅᓯᐅᖅᑲᐅᔪᑦ 
ᐱᖁᔭᔅᓴᖅ 22 ᑮᓇᐅᔭᓂᒃ ᐊᑐᖅᑐᔅᓴᓂᒃ 
ᓄᖅᑲᕆᐊᕈᒪᓕᖅᑲᐅᓪᓗᑕ ᐊᒻᒪᓗ ᑖᓐᓇ 
ᐅᓂᒃᑳᕆᔭᖓ ᐊᖏᖅᑕᐅᖁᓪᓗᒍ. ᐱᖁᔨᕗᖓ. 
ᖁᔭᓐᓇᒦᒃ, ᐅᖃᖅᑏ. 
 
ᐅᖃᖅᑎ (ᑐᓵᔨᑎᒍᑦ): ᖁᔭᓐᓇᒦᒃ, ᒥᔅᑕ ᓯᐊᓪ. 
ᐱᖁᔨᕗᖔᕈᑎᑕᖃᕐᖓᑦ. ᐊᐃᑉᐲᔪᖃᖅᑳ? ᒥᔅᑕ 
ᐊᕐᕚᕐᓗᒃ. ᐱᖁᔨᕗᖔᕈᑦ ᓈᒻᒪᒻᒪᑦ. ᓈᒻᒪᓴᖅᑐᑦ. 
ᓈᒻᒪᓴᙱᑦᑐᑦ. ᐱᖁᔨᕗᖔᕈᑦ ᑲᔪᓯᔪᖅ.  
 
ᐱᖓᔪᐊᓐᓂᒃ ᐅᖃᓕᒫᖅᑕᐅᓂᖏᑦ ᒪᓕᒐᒃᓴᐃᑦ. 
ᑲᑎᒪᔾᔪᑎᒃᓴᖅ 22. ᑲᑎᒪᔾᔪᑎᔅᓴᐃᑦ. ᑎᑎᕋᖅᑏ.  
 

ᑲᑎᒪᔾᔪᑎᒃᓴᖅ 24: ᑲᑎᒪᔾᔪᑎᒃᓴᐃᑦ 
 
ᑎᑎᕋᖅᑎ (ᑯᐊᒃ)(ᑐᓵᔨᑎᒍᑦ): ᖁᔭᓐᓇᒦᒃ, ᐅᖃᖅᑏ. 
ᒪᓕᒐᓕᐅᖅᑎᑐᐃᓐᓇᐃᑦ ᑲᑎᒪᓛᖅᑐᑦ 9-ᒨᖅᑲᑦ 
ᑐᑦᑐ ᑲᑎᒪᕕᖓᓂ.  
 
ᑲᑎᒪᔾᔪᑎᔅᓴᐃᑦ ᒫᑦᓯ 9-ᒧᑦ:  
 

1. ᑐᒃᓯᐊᕐᓂᖅ 

2. ᐊᖓᔪᖅᑳᑦ ᐅᖃᐅᓯᖏᑦ 

3. ᒪᓕᒐᓕᐅᖅᑏᑦ ᐅᖃᐅᓯᖏᑦ 

4. ᑭᐅᔾᔪᑎᒃ ᐅᖃᐅᓯᒃᑯᑦ ᐊᐱᖅᑯᑎᓄᑦ 

5. ᐃᓕᑕᖅᓯᓂᖅ ᐳᓛᖅᑎᓂᑦ 

6. ᐅᖃᐅᓯᒃᑯᑦ ᐊᐱᖅᑯᑎᑦ 

7. ᑎᑎᖅᑲᒃᑯᑦ ᐊᐱᖅᑯᑎᑦ 

8. ᑭᐅᔾᔪᑎᑦ ᑎᑎᖅᑲᒃᑯᑦ ᐊᐱᖅᑯᑎᓄᑦ 

9. ᑭᐅᔾᔪᑎᑦ ᒪᑐᐃᕈᑎᒧᑦ 

10. ᑭᐅᔾᔪᑎᑦ ᑮᓇᐅᔭᖅᑐᕈᑎᒃᓴᓄᑦ ᐅᓂᒃᑳᒧᑦ 

11. ᐊᑎᓕᐅᕈᑕᐅᓯᒪᔪᑦ 

12. ᑲᑎᒪᔨᕋᓛᓂᑦ ᐅᓂᒃᑳᑦ 

13. ᑲᑎᒪᔨᕋᓛᑦ ᒪᓕᒐᒃᓴᓂᑦ ᕿᒥᕐᕈᔩᑦ 

ᐅᓂᒃᑳᖓᑦ 

14. ᑎᑎᖅᑲᓂᑦ ᓴᖅᑭᑎᕆᓂᖅ 

15. ᖃᐅᔨᒃᑲᐃᒍᑎᑦ ᐱᒋᐊᖅᑎᑕᒃᓴᓂᑦ 

16. ᖃᐅᔨᒃᑲᐃᒍᑎᑦ ᐱᒋᐊᖅᑎᑕᒃᓴᓂᑦ 

ᒪᓕᒐᒃᓴᐃᑦ ᐅᖃᓕᒫᕐᓂᒃᓴᒥᒃ 

ᓯᕗᓪᓕᖅᐹᖓᓐᓂᒃ 

17. ᐱᒋᐊᖅᑎᑕᐃᑦ 

18. ᓯᕗᓪᓕᖅᐹᒥᒃ ᐅᖃᓕᒫᕐᓂᖅ ᒪᓕᒐᒃᓴᓂᑦ 

19. ᐊᐃᑉᐹᓂᒃ ᐅᖃᓕᒫᕐᓂᖅ ᒪᓕᒐᒃᓴᓂᑦ 

20. ᑲᑎᒪᔨᕋᓛᑦ ᑕᒪᐃᓐᓄᑦ ᒪᓕᒐᒃᓴᓄᑦ 

ᐊᓯᖏᓐᓂᓪᓗ ᐃᓱᒪᖅᓴᖅᓯᐅᕐᓂᖏᑦ 

• ᒪᓕᒐᒃᓴᖅ 22 

21. ᑲᑎᒪᔨᕋᓛᑦ ᑕᒪᐃᓐᓄᑦ ᐅᓂᒃᑳᖓᑦ 

22. ᐱᖓᔪᐊᓐᓂᒃ ᐅᖃᓕᒫᕐᓂᖅ ᒪᓕᒐᒃᓴᓂᑦ 

23. ᑲᑎᒪᔾᔪᑎᒃᓴᐃᑦ 

 
ᖁᔭᓐᓇᒦᒃ.  
 
ᐅᖃᖅᑎ (ᑐᓵᔨᑎᒍᑦ): ᖁᔭᓐᓇᒦᒃ, ᑎᑎᕋᖅᑏ. 
ᓇᕿᑦᑕᑲᒻᒪᔅᓯᒪᓐᓂᕐᖓᑦ ᐅᕙᖓ ᐸᐃᑉᐹᖁᑎᖓᓂ. 
ᑕᐃᒪ ᓄᖅᑲᖓᓂᐊᓕᕆᕗᒍᑦ ᐊᐃᑉᐱᕈᕋᓱᐊᕐᓂᖓᓂ 
1:30-ᒐᓱᓐᓂᖓᓂ. 
 
ᐃᖅᓱᒃᑏ.  
 
>>ᑲᑎᒪᓂᖅᓄᖅᑲᖅᑐᖅ 18:07ᒥ



 

 

 
 


